
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 12 
 

ᕿᑎᖅᑰ, ᔫᓂ 2, 2011 
 

 

ᖁᑉᐱᕐᓂᓖᑦ 709ᒥᒃ 755ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓂᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 2, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᕌᓐ ᐃᐊᓕᐊᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 

ᓂᓐᖓᖅ, ᔮᓂ ᓂᖏᐅᖓᓐ, ᐅᖃᖅᑎ ᕼᐊᓐᑐ ᑐᑐ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑏ. ᒥᔅᑕ 

ᐃᐊᓕᐊᑦ ᒪᑐᐃᖅᓯᔪᓐᓇᕐᒪᖔᑦ ᑐᒃᓯᐊᓂᕐᒧᑦ.  

 

>>ᑐᔅᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᓂ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᖏᖅᑕᐅᒍᒪᒐᒪ ᑲᔪᓯᒍᒪᓪᓗᖓ 19-

ᒨᑦᑕᐅᑎᒋᔪᒪᓪᓗᖓ ᑲᑎᒪᔾᔪᑎᒃᓴᓂᒃ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ, ᑖᒃᑯᓄᖓ 

ᑲᑎᒪᑐᐃᓐᓇᖅᑐᓅᔅᓴᐅᑎᒋᒍᒪᓪᓗᓂ ᑲᑎᒪᔾᔪᑎᒃᓴᓂ 

19. ᐋᒃᑲᖅᑐᖃᖅᐹ. ᐋᒃᑳᖅᑐᖃᙱᒻᒪᑦ. 

ᑲᔪᓯᓂᐊᕋᑦᑕ ᑲᑎᒪᑐᐃᓐᓇᖅᑐᓅᕐᓗᑕ. 

 

ᑲᑎᒪᔾᔪᑎᒃᓴᓂ 19-ᓂ ᐃᓱᒪᒃᓴᖅᓯᐅᕈᑕᐅᓂᖏᑦ 

ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᐃᑦ ᐊᒻᒪᓗ ᐊᓯᖏᑦ. 

ᒪᓕᒐᓴᖅ 6, 7 ᐊᒻᒪᓗ 8, ᑎᑎᖅᑲᐃᑦ 

ᓴᖅᑭᑕᐅᓯᒪᔪᑦ 248-3(2), 249-3(2), 274-3(2), 

275-3(2)-ᓗ. ᒥᔅᑕ ᓂᖏᐅᖓᓐ 

ᐃᒃᓯᕙᐅᑕᐅᑎᓪᓗᒍ.  

ᐱᔪᓐᓇᐅᑎᑖᖃᖅᑎᑕᐅᓪᓗᖓ ᐱᖁᔨᕗᖔᕈ 6-3(3), 

ᑖᒃᑯᐊ ᑲᑎᒪᑐᐃᓐᓇᖅᑐᑦ ᑲᑎᒪᓚᖓᔪᑦ 

ᓄᖅᑲᕋᓱᐊᕐᓂᓕᒫᒥᓄᑦ.  

 

ᐅᓪᓗᒥ ᒪᓕᒐᓕᐅᖅᑏᑦ, 

ᐃᔅᓯᕚᕐᕕᒻᒥᓃᑐᐃᓐᓇᖅᑯᕙᒃᑲ ᑲᔪᓯᑐᐃᓐᓇᕐᓂᐊᕋᑦᑕ 

ᑲᑎᒪᑐᐃᓐᓇᖅᑐᓄᑦ. 

 

ᐃᖅᓱᖅᑏ.  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᖅᑐᑦ ᑲᑎᒪᒋᐊᕐᓂᐊᓕᕐᒪᑕ. 

ᑲᑎᒪᑐᐃᓐᓇᖅᑐᓂ ᖃᑦᑎᑲᓪᓚᓐᓂᒃ 

ᐱᓕᕆᐊᒃᓴᖃᕋᑦᑕ. ᒪᓕᒐᒃᓴ 6, 7, 8, ᑕᓪᓕᒪᑦ 

ᑎᑎᖅᑲᑦ ᓴᖅᑭᑎᑕᐅᓯᒪᔪᑦ ᐊᒻᒪᓗ ᖃᐃᖅᑯᔭᐅᓯᒪᔪᑦ 

ᐱᔾᔪᑎᒋᓗᒍ ᓂᕿᑦᓯᐊᕙᓕᕆᓂᖅ. ᖃᓄᐃᓕᐅᕈᒪᕙᑦ 

ᑲᑎᒪᔨᕋᓛᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐃᖁᔭᕗᑦ ᑖᒃᑯᐊ ᑭᓐ Hᐋᐳ ᓴᓪᓗᒥᓂᕐᒦᖔᖅᑐᖅ 

(Arctic Ventures 2000) ᑲᑎᑕᒪᐃᓐᓇᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᐊᖏᖃᑎᒌᑉᐱᑖ ᖃᐃᖁᔭᐅᓯᒪᔪᑦ 

ᐱᓕᕆᐊᕆᓂᐊᕋᑦᑎᒍᑦ ᓂᕿᑦᑎᐊᕙᓕᕆᓂᕐᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᕆᐊᖅᑐᖅᑐᖅ ᓂᕿᑦᑎᐊᕙᓕᕆᔨᒃᑯᑦ 

ᒥᒃᓵᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᖃᐃᖁᔭᐅᓯᒪᔪᑦ ᓵᒨᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ, ᐃᑲᔪᕈᕕᐅᒃ ᑖᓐᓇ. 

 

(ᑐᓵᔨᑎᒍᑦ) ᖁᔭᓐᓇᒦᒃ. ᖃᐃᖁᓯᒪᔭᕗᑦ 

ᑭᓇᐅᒻᒪᖔᕐᒥ ᓇᓗᓇᐃᔭᕈᓂ. 

 

Hᐋᐳ (ᑐᓵᔨᑎᒍᑦ): ᑭᓐ ᕼᐋᐸᐅᕗᖓ, 

ᐊᖓᔪᖅᑳᕆᔭᐅᓪᓗᖓ ᓴᓪᓗᒥᓂᕐᒧᑦ (Arctic 

Ventures 2000). 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐋᐳ. 

ᐃᒃᐸᒃᓴᖅ ᒪᑐᐃᖅᓯᔾᔪᑎᖏᓐᓂ ᐃᒃᓯᕙᐅᑕᖅ 

ᐅᓂᒃᑳᓚᐅᕐᒪᑦ ᖃᓄᐃᓕᐅᓂᐊᕐᓂᖏᓐᓂᑦ ᑕᒫᓂ 

ᓂᕿᑦᑎᐊᕙᓕᕆᓂᕐᒧᑦ ᖃᐃᖁᔨᖃᑦᑕᕐᓂᐊᕐᒪᑕ. 

ᑖᒃᑯᐊ ᐅᖃᐅᓯᕆᒋᐊᒃᑲᓐᓂᕐᓂᐊᖅᑕᕗᑦ 

ᐊᑐᕆᐊᖃᖅᑕᕗᑦ.  

 

ᓯᕗᓪᓕᖅᐹᒥᒃ ᒫᓐᓇ ᐱᕕᖃᕈᒪᒐᒪ ᖁᔭᓐᓇᒦᕐᓗᒍ 

ᒥᔅᑕ Hᐋᐳ ᓯᕗᕌᓅᕈᓐᓇᕐᒪᑦ ᑲᑎᒪᑐᐃᓐᓇᖅᑐᓄᑦ 

ᖃᐃᖁᔭᐅᔾᔪᑎᒋᔭᒥᓄᑦ ᐊᕐᕌᒍᕆᔭᑦᑎᓐᓂ.  

 

ᒥᔅᑕ Hᐋᐳ ᖃᐅᔨᒪᔪᒃᓴᐅᕗᖅ 

ᐊᑐᐃᓐᓇᖃᖅᑎᑕᐅᓂᖅ ᐊᑭᑐᓗᐊᓐᖏᑦᑐᓄᑦ 

ᓂᕿᑦᑎᐊᕙᓐᓂᒃ ᓄᓇᕗᒻᒥᐅᓄᑦ 

ᓯᕗᓪᓕᐅᓂᖃᖅᑎᑕᐅᒻᒪᕆᒻᒪᑦ ᒪᓕᒐᓕᐅᖅᑎᓕᒫᓄᑦ.  

 

ᒪᓕᒐᓕᐅᖅᑏᑦ ᐅᔾᔨᕈᓱᒃᑐᒃᓴᐅᕗᑦ ᒥᔅᑕ Hᐋᐳ 

ᑲᓇᑕᐅᑉ ᐱᖁᔭᓕᐅᕐᕕᖓᑕ ᑲᑎᒪᔨᕋᓛᖏᓐᓄᑦ 

ᓄᓇᖃᖅᑳᖅᑐᓕᕆᓂᕐᒧᑦ ᐊᒻᒪ ᐅᑭᐅᖅᑕᖅᑐᒥᓗ 

ᐱᕙᓪᓕᐊᔪᓕᕆᓂᕐᒧᑦ ᐅᐸᓚᐅᖅᓯᒪᒻᒥᒻᒪᑦ 

ᓂᕿᑦᑎᐊᕙᓕᕆᓂᒃᑯᑦ ᐅᑭᐅᖅᑕᖅᑐᒥ ᑲᓇᑕᒥ 

ᓴᖅᑭᓕᖅᑎᑕᐅᓕᖅᑎᓪᓗᒍ. 

 

ᑕᐃᒪ ᐃᓕᖅᑯᓯᕆᓂᐊᖅᑕᑎᓐᓂᒃ 

ᐅᓂᒃᑳᑲᐃᓐᓇᕈᒪᓕᕐᒥᒐᒪ.  

ᒪᑐᐃᖅᓯᔾᔪᑎᖃᓚᐅᖅᑎᓪᓗᖓ ᒥᔅᑕ Hᐋᐳ 

ᒪᑐᐃᖅᓯᖁᓂᐊᕋᒃᑯ.  

 

ᐱᔭᕇᑐᐊᖅᐸᑦ ᒪᑐᐃᖓᑎᑦᑎᓂᐊᕋᒪ 

ᐅᖃᐅᓯᕐᖓᐅᑕᕆᔪᒪᔭᐅᔪᓂᑦ ᐊᑐᓂ ᒪᕐᕉᓐᓂᒃ 

ᒪᓕᒐᓕᐅᖅᑎᑯᓐᓂᒃ.  

 

ᓯᕗᓪᓕᐅᑎᓂᐊᖅᑕᕋ ᑭᒡᒐᖅᑐᐃᔪᖅ ᖁᑦᑎᑦᑐᒧᑦ, 

ᑭᖑᓂᐊᒍᑦ ᑭᒡᒐᑐᖅᑐᖅ ᑲᖏᖅᖠᓂᐅᑉ 

ᐅᐊᓐᓇᖓᓄᑦ. ᐊᓯᖏᓪᓗ ᐃᓕᓴᕆᓂᐊᕆᕙᒃᑲ 

ᑭᖑᓂᐊᒍᑦ ᐃᓕᖅᑯᓯᕆᕙᒃᑕᕗᑦ ᒪᓕᓪᓗᒍ. 

 

ᑕᐃᒪ ᒪᓕᒐᓕᐅᖅᑏᑦ 

ᓂᓪᓕᖃᑕᐅᒍᒪᓂᐊᕐᓂᖏᓐᓄᑦ ᑲᑎᒪᓂᑦᑎᓐᓂ 

ᐅᓪᓗᒥ, ᒪᓕᒃᑕᐅᑎᑦᑎᒋᐊᓪᓚᕆᓐᓂᐊᕋᒪ 

ᓂᓪᓕᕕᒃᓴᖃᖅᑎᑦᑎᓂᖅ 10 ᒥᓇᑦᑎᓂᑦ.  

 

ᒪᓕᒐᓕᐅᖅᑎ ᓇᓪᓕᐊᑦ ᓂᓪᓕᔭᕇᖅᐸᑦ 10 

ᒥᓇᑦᑎᓂᑦ, ᐊᓯᖓᓂᒃ ᐃᓕᑕᖅᓯᓂᐊᖅᐳᖓ 

ᐊᑎᖁᑎᓐᓃᑦᑐᒥᒃ. ᓂᓪᓕᕈᒪᔪᐃᓐᓇᐃᑦ ᐃᓱᓕᑉᐸᑕ, 

ᒪᑐᐃᕐᓂᐊᖅᑕᕋ ᐊᐱᖅᓱᕐᓂᕐᒧᑦ. 

 

ᒪᓕᓪᓗᒍ ᐱᔪᓐᓇᕐᓂᖃᖅᑎᑕᐅᓂᖓ ᐅᖃᖅᑎ 

ᐃᒃᐸᒃᓴᖅ ᐱᖁᔨᕗᖔᕈᑕᐅᓚᐅᖅᑐᒧᑦ, 

ᑲᑎᒪᑐᐃᓐᓇᖅᑐᑦ ᑲᑎᒪᐃᓐᓇᕐᓂᐊᖅᐳᑦ ᐅᓪᓗᒥ 

ᓄᖅᑲᕈᒪᓕᕐᓂᖓᑕ ᑐᖔᓄᑦ.  

 

ᒪᓕᒐᓕᐅᖅᑎᓕᒫᑦ ᖁᔭᓐᓇᒦᖅᐸᒃᑲ ᓈᓚᓐᓂᖏᓐᓄᑦ 

ᑕᐃᒪᓕ ᒫᓐᓇ ᒥᔅᑕ Hᐋᐳ ᒪᑐᐃᖅᓯᒍᑎᖃᖁᓪᓗᒍ. 

ᒥᔅᑕ Hᐋᐳ ᐱᒋᐊᕈᓐᓇᖅᓯᕗᑎᑦ. 

 

Hᐋᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᑎᒎᕈᓐᓃᖅᑐᖅ) ᖁᔭᓕᕗᖓ ᖃᐃᖁᔭᐅᒐᒪ 

ᒪᓕᒐᓕᐅᕐᕕᒻᒧᑦ ᐅᓪᓗᒥ ᐊᒻᒪ ᐅᖃᕈᓐᓇᖅᑎᑕᐅᒐᒪ 

ᐃᓕᔅᓯᓐᓄᑦ.  

 

ᐊᑎᖃᖅᑐᖓ ᑭᓐ Hᐋᐳ, ᐃᓄᑦᑎᑐᑦ 

ᐃᓕᓴᐃᔨᑯᑖᖑᓂᕋᖅᑕᐅᕙᑦᑐᖓ ᐱᔾᔪᑎᒋᓪᓗᒍ 

ᐃᓕᓴᐃᔨᐅᓚᐅᖅᓯᒪᒐᒪ  

ᕿᑭᖅᑕᕐᔪᐊᒥ, ᐹᓪᓚᕐᕕᒻᒥᓗ, ᐸᖕᓂᖅᑑᒥᓗ 

ᐃᑉᐱᐊᕐᔪᒻᒥᓗ. 

 

ᑕᒫᓂ ᐃᖃᓗᓐᓂ Arctic Ventures ᓇᒻᒥᓂᕆᕙᕋ. 

ᐃᓕᔅᓯ ᐃᓚᔅᓯ ᖃᐅᔨᒪᕙᔅᓯ, ᐃᓚᔅᓯ ᐅᑭᐅᓂᒃ 

ᐊᒥᓱᓂᒃ ᖃᐅᔨᒪᓪᓗᓯ. ᓂᐅᕕᕐᕕᑦᑕ ᐊᐅᓚᑦᑎᔨᖓᑦ 

ᔮᓐ ᐱᓐᔅ ᑕᒫᓃᑦᑐᖅᑕᐅᖅ ᐳᓛᕐᕕᒻᒥ. ᖃᐅᔨᒪᖁᔭᔅᓯ 

ᔮᓐ ᐊᔅᓱᕈᖅᑐᒻᒪᕆᐊᓘᖃᑦᑕᕐᒪᑦ ᖃᐅᑕᒫᑦ 

ᓂᐅᕕᕐᕕᕗᑦ ᐃᖏᕐᕋᖁᓪᓗᒍ ᓈᒻᒪᑦᑐᒥᒃ ᐊᒻᒪ 

ᐃᑲᔪᕐᓂᖃᖁᓪᓗᒍ ᓄᓇᓕᓐᓄᑦ. 

 

Arctic Ventures-ᒥ ᓂᐅᕕᐊᒃᓴᖃᐃᓐᓇᖅᑐᒍᑦ 

ᓂᕿᓂᑦ. ᓂᕿᖃᓐᓂᖅ ᓂᕿᑖᕈᓐᓇᕐᓂᖅ ᐊᒻᒪ 

ᓂᕿᑖᕈᓐᓇᕐᓂᖅ ᐊᑭᑐᓗᐊᓐᖏᑦᑐᒥᒃ ᐱᒻᒪᕆᐅᒻᒪᑦ 

ᓄᓇᕗᒻᒥᐅᓄᑦ, ᐃᓄᓐᓄᓪᓗ ᖃᓪᓗᓈᓄᓪᓗ ᐊᒻᒪ 

ᓱᕈᓯᓐᓄᑦ ᐃᓐᓇᕐᓄᓪᓗ, ᓱᕈᓯᑦ ᐱᓗᐊᖅᖢᒍ. 

ᖁᕕᐊᓱᒃᑐᖓ ᑕᒪᑐᒥᖓ ᐃᓱᒪᒋᔭᖃᕋᔅᓯ, 

ᓂᕆᐅᒃᑐᖓ ᐅᖃᐅᓯᕆᔪᒪᔭᒃᑲ ᐃᑲᔪᕐᓂᖃᖁᓪᓗᒍ 

ᐃᓕᔅᓯᓐᓄᑦ. 

  

(ᑐᓵᔨᑎᒍᑦ) ᑖᒃᑯᐊ ᐅᖃᐅᓯᕆᓂᐊᕋᒃᑭᑦ ᒫᓐᓇ 

ᖃᓪᓗᓇᐅᔭᕐᓗᖓ ᒫᓐᓇ ᐱᒋᐊᕐᓗᖓ.  

 

ᐱᒋᐊᕈᑎᖃᕈᒪᒐᒪ ᑖᓐᓇ ᐃᑉᐱᒋᑦᓯᐊᖅᑕᕋ ᒪᐃᑯᓪ 

ᒪᒃᒪᓚᓐ ᑖᒃᑯᐊ ᓂᐅᕕᕐᕕᑯᓐᓃᙶᖅᓯᒪᔪᑦ ᐊᒻᒪᓗ 

ᐋᓐᑎ ᒧᐊᕆᓴᓐ, ᐃᓚᒌᔅᓴᑯᓐᓃᙶᖅᓯᒪᔪᖅ ᑖᒃᑯᐊ 

ᐊᑭᑦᑐᕋᐅᑎᒋᖃᑦᑕᖅᓯᒪᔭᒃᑲ ᓇᖕᒥᓂᖃᕐᓂᕐᒧᑦ 

ᓄᓇᓕᓐᓂᓗ ᐊᒻᒪᓗ 

ᐊᑭᑦᑐᕋᐅᑎᒋᖃᑎᒋᑦᓯᐊᖅᓱᒋᑦ. 

 

ᑕᐃᒪ ᐃᑉᐱᒋᑦᑎᐊᕐᓂᕋ ᑕᐃᒃᑯᓂᖓ ᐃᒪᓐᓇ 

ᐊᖏᖃᑎᒌᓐᓇᙱᑕᒃᑲ ᑖᒃᑯᓄᖓ 

ᐅᑉᐱᕆᙱᑕᒃᑲᓘᓐᓃᑦ ᐃᓚᖏᑦ ᐅᖃᐅᓯᕆᔭᖏᑦ. 

ᑖᒃᑯᐊᓕ ᐃᓱᒪᒋᔭᒃᑲ 

ᓂᕿᑦᑎᐊᕙᓕᕆᔾᔪᑎᑐᖃᐅᓚᐅᖅᑐᑦ 

ᐃᓇᖏᖅᑕᐅᓂᖏᑦ ᑖᒃᑯᓄᖓ ᑲᓇᑕᒥ 

ᓂᕿᑦᓯᐊᕙᓕᕆᔾᔪᑎᓄᑦ ᐊᔾᔨᒋᙱᒻᒪᕆᒻᒪᒋᑦ ᑖᒃᑯᐊ 

ᐃᓱᒪᒋᓚᐅᖅᑕᖏᑦᑕ ᐊᒻᒪᓗ ᐊᔾᔨᒋᙱᓐᓂᕆᔭᖏᑦ 

ᑖᒃᑯᐊ ᐅᓪᓗᒥ ᐅᖃᐅᓯᕆᒍᒪᔭᒃᑲ ᐃᓕᑦᓯᓐᓄᑦ. 

 

ᓇᖕᒥᓂᖃᕋᒪ ᐋᒃᑎᒃ ᕙᓐᓱᔅᓂᒃ (Arctic Ventures) 

ᓇᒻᒥᓂᕆᓪᓗᒍ ᐃᓚᐅᓪᓗᒋᑦ ᓂᕿᖃᖅᑎᑦᓯᓂᖅ 

ᐃᖃᓗᖕᓂ ᑕᐃᒪᙵᓂᑦ 1985 ᑕᒪᑐᒪ ᑐᖔᒍᑦ 

ᓂᐅᕕᕐᕕᖃᓚᐅᖅᑐᖓ ᐃᑉᐱᐊᕐᔪᒻᒥ ᐊᕐᕌᒍᓄᑦ  

ᖃᑦᓯᑲᓪᓚᓐᓄᑦ ᐊᒻᒪᓗ ᐊᕐᕌᒍᓄᑦ ᐊᕙᑎᓄᑦ 

ᓂᐅᕕᕐᕕᖃᓚᐅᕐᒥᔪᖓ ᐸᓐᓂᖅᑑᒥ. ᐅᑉᐱᕈᓱᒃᑲᒪ 

ᑖᒃᑯᐊ ᐅᖃᐅᓯᕆᓂᐊᖅᑕᒃᑲ ᓂᕿᑦᓯᐊᕙᓕᕆᓂᕐᒧᑦ 

ᐱᔾᔪᑎᓖᑦ ᑐᕌᖓᓚᖓᒻᒪᑕ ᓄᓇᕗᓕᒫᒧᑦ 

ᑕᒪᑐᒧᖓᑐᐊᖑᙱᑦᑐᖅ ᐃᖃᓗᖕᓄᑦ. 

 

ᑕᒪᒃᑯᐊᓕᒫᑦ ᓇᖕᒥᓂᖃᖅᑐᑦ ᐃᓚᐅᖃᑦᑕᖅᓯᒪᔪᑦ 

ᐊᑐᖃᑦᑕᖅᓯᒪᖕᒪᑕ ᑎᑎᖅᑲᓂᐊᕐᕕᒃᑯᑦ 

ᓂᕿᑖᕈᑎᓂᒃ ᑖᒃᑯᐊ 35ᓂᒃ ᐊᕐᕌᒍᓂᑦ 

ᖃᐅᔨᒪᓕᕋᑦᑕ ᓂᕿᔾᔪᑎ ᑖᒃᑯᐊ ᐊᑐᖃᑦᑕᖅᓱᒋᑦ 

ᑎᑎᖅᑲᓂᐊᕐᕕᒃᑯᑦ ᓂᕿᔾᔪᑎᓕᕆᔩᑦ. 

ᖁᕕᐊᒋᙱᑕᕋ ᑐᓴᕆᐊᑦᓴᖅ ᑖᒃᑯᐊ 

ᐱᐅᙱᓐᓂᕋᖅᑕᐅᑎᓪᓗᒍ ᑎᑎᖅᑲᓂᐊᕐᕕᒃᑯᑦ 

ᓂᕿᑖᕈᑕᐅᖃᑦᑕᓚᐅᖅᑐᑦ 

ᐋᖅᑭᒃᑕᐅᒍᓐᓇᖏᓐᓂᕋᐃᓪᓗᑎᓪᓗ ᓲᖃᐃᒻᒪ 

ᐊᑲᐅᙱᓕᐅᕈᑎᖃᓚᐅᕐᒥᔫᒐᓗᐊᑦ ᑖᒃᑯᐊ 

ᑎᑎᖅᑲᓂᐊᕐᕕᒃᑯᑦ ᑎᑭᓴᐃᖃᑦᑕᕐᓂᖅ. ᑭᓯᐊᓂ 

ᐊᖏᔪᐊᓘᓚᐅᙱᒻᒪᑕ ᑖᒃᑯᐊ 

ᐋᖅᑭᒋᐊᖅᑕᐅᒐᔭᓚᐅᕋᓗᐊᕐᒪᑕ 

ᐲᖅᑕᐅᑐᐃᓐᓇᖏᓪᓗᑎᒃ.  

 

ᐃᓱᒪᒃᑯᒡᓕ ᐅᕝᕙ ᑕᒡᒐ 

ᐊᑲᐅᙱᓕᐅᕈᑎᒋᓚᐅᖅᑕᖏ 

ᓂᕿᑦᑎᐊᕙᓕᕆᔾᔪᑎᑐᖃᐃᑦ:  

 

1. ᐊᑕᐅᓯᕐᒧᑦ ᑎᑎᕋᖃᑦᑕᕆᐊᖃᓚᐅᕐᒪᑕ 

ᕿᑭᖅᑖᓗᒻᒥ. ᑕᐃᒃᑯᐊ ᐊᓯᖏᑦ 

ᐊᕕᒃᑐᖅᓯᒪᓂᐅᔪᒥ 

ᐅᖃᓕᒪᒍᑎᒍᓐᓇᖏᑕᕋᓗᐊᒃᑲ ᑭᓯᐊᓂ 

ᑖᒃᑯᐊ ᐃᓛᒃ ᑎᑭᕝᕕᐅᖃᑦᑕᕐᓂᖏᑦ 

ᑎᑭᓴᐃᕕᐅᖃᑦᑕᖅᑐᑦ ᓈᒻᒪᓚᐅᙱᒻᒪᑕ 

ᕿᑭᖅᑖᓗᓐᓂᓕ 

ᑎᑭᓴᐃᖃᑦᑕᕆᐊᖃᓚᐅᕋᑦᑕ ᕚᓪ ᑐᐊᒥᒃ. 

ᐊᒥᓱᐊᖅᑎᖅᓱᖓ 

ᑲᑎᒪᔭᖅᑐᖃᑦᑕᖅᓯᒪᓚᐅᖅᑐᖓ ᐊᕐᕌᒍᓄᑦ 

ᑐᓂᓯᖃᑦᑕᖅᓱᖓᓗ ᑎᑎᕋᖅᓯᒪᔪᓂᒃ. 

ᑖᒃᑯᐊ ᐋᑐᕚᒥᐅᑦ ᒪᓐᑐᕆᐊᓪᓘᓐᓃᑦ 

ᑎᑭᓴᐃᖃᑦᑕᕐᕕᐅᖁᓪᓗᒍ ᑕᐃᒪ 

ᐊᔾᔨᒌᙱᓐᓂᖅᓴᓂᒃ ᐱᖁᑎ 

ᓂᕿᑖᕈᓐᓇᖃᑦᑕᓚᐅᕋᓗᐊᖅᑐᒍᑦ ᑕᒪᓐᓇ 

ᐊᑭᑭᓐᓂᖅᓴᓂᓪᓗ ᑕᐃᒪᓐᓇ 

ᓂᐅᕕᕈᓐᓇᓚᐅᕈᑦᑕ ᐋᑐᕚᒥᓪᓘᓐᓃᑦ 

ᒪᓐᑐᕆᐊᓪᒥ ᕚᓪ ᑐᐊᒥᐅᙱᑦᑐᖅ 

ᑕᐃᒪᓐᓇᐃᓚᐅᕐᒪᑦ ᐊᒥᓱᓄᑦ ᑕᒫᓂ 

ᐊᕐᕌᒍᓄᑦ ᐃᓚᐅᓯᒪᓕᖅᑎᓪᓗᖓ.  

2. ᐃᓄᓕᕆᔨᑐᖃᒃᑯᑦ ᐅᓐᓂᕐᓗᒃᓯᒪᒻᒪᑕ 

ᐊᑭᑐᓂᖏᓐᓂᒃ ᑖᒃᑯᐊ ᐃᑲᔫᑕᐅᓚᐅᖅᑐᑦ 

ᐊᐅᓚᑕᐅᒍᓐᓇᐃᓕᓪᓗᓂᓗ. ᑕᐃᒪ 

ᐃᓱᒪᒋᔭᐅᓕᓚᐅᕐᒪᑦ ᖃᖓᑕᔫᓕᕆᔨᑦ 

ᑎᑎᖅᑲᓂᐊᕐᕕᑯᓪᓘᓐᓃᑦ 

ᑕᐃᒪᐃᓚᐅᕐᓂᖏᑦ ᑕᐃᒪᐃᓚᐅᙱᑦᑐᑦ 

ᑖᒃᑯᐊ ᐅᓄᖅᓯᒋᐊᕐᓂᖏᑦ ᐱᖁᑏᑦ 

ᐃᒪᓐᓇ ᑖᒃᑯᐊ ᐃᓄᓕᕆᔨᑐᖃᒃᑯᓐᓂ 

ᐊᐅᓚᑦᓯᔨᐅᔪᑦ ᐊᒥᓱᓗᐊᓂᑦ 

ᐃᓚᐅᑎᑦᓯᖃᑦᑕᓚᐅᕐᒪᑕ category 2ᒧᑦ, 

ᓲᕐᓗ ᐅᐊᓴᐅᑏᑦ ᐊᓐᓄᕌᓄᑦ, toaster, 

ᐃᒪᐃᑦ ᐊᒻᒪᓗ ᓄᓇᓯᐅᑏᓪᓘᓐᓃᑦ 

ᐊᒃᓴᓗᐊᖏᑦ. ᓱᒻᒪᓖᒃᑯᐊ ᑎᑭᒐᔭᖅᐸᑦ 

ᓂᕿᐅᑎᑕᐅᙳᐊᕐᓗᑎᒃ ᖃᓄᑭᐊ 

ᓄᓇᓯᐅᖅᑐᓂᖃᐃ ᓂᕿᑖᕆᐊᖅᑐᕈᒪᒐᒥᒃ. 

ᑕᒪᓐᓇ ᐊᐅᓚᑕᐅᒍᓐᓇᐃᓪᓕᓚᐅᕐᖓᑦ 

ᐊᑭᖏᑦ.  

 

3. ᑖᒃᑯᐊ ᑐᒃᓯᕋᕋᓱᐊᕈᓐᓇᓯᐊᙱᔾᔪᑎᖏᑦ 

ᑕᒪᓐᓇ ᐸᕝᕕᓇᓚᐅᒪᑦ. ᑕᒪᓐᓇ 

ᐊᑲᐅᓐᖏᓕᐅᑎᑐᐃᓐᓇᐅᓚᐅᓐᖏᑦᑐᖅ 

ᑕᐃᒪ ᐅᖃᐅᓯᕆᓚᐅᖅᑕᖏᑦ 

ᐊᑭᑦᑐᕋᐅᑎᖃᑎᒪ. ᑕᒪᓐᓇ 

ᐱᔾᔪᑎᖃᓚᐅᖅᑐᖅ ᑲᓇᑕᒥ 

ᑎᑎᖅᑲᓂᐊᖅᕕᒃᑯᑦ ᖃᐅᔨᓴᖅᑎᐅᓚᐅᕐᒪᑕ 

ᑕᒪᒃᑯᓄᖓ ᖃᖓᑕᔫᒃᑯᑦ 

ᐊᔾᔭᖅᑐᐃᔨᐅᖃᑦᑕᖅᑐᓄᑦ.  

 

ᑕᐃᒪ ᐱᐅᓂᖅᐹᖓ ᓂᕿᑦᑎᐊᕙᓕᕆᔾᔪᑎᖃᐃ 

ᑭᒃᑯᓕᒫᑦ ᓇᓕᒧᒌᑦᑐᒥᒃ ᑲᒪᒋᔭᐅᔾᔪᑎᖃᓚᐅᕐᒪᑕ 

ᐊᑭᖏᑎᒍᑦ ᓲᕐᓗ ᖃᖓᑦᑕᐅᑎᒃᑰᕆᐊᓖᑦ. ᑖᒃᑯᐊ 

ᐊᒡᒍᖅᓯᒪᔪᑦ 1-ᒦᑦᑐᑦ ᑖᒃᑯᐊ 

ᐃᓚᐅᕝᕕᒋᖃᕈᒪᓂᖅᐹᕗᑦ ᑖᒃᑯᐊ ᓂᖀᑦ 

ᓱᕋᓴᕋᐃᑦᑐᑦ. ᐊᑭᑐᓂᖃᓚᐅᖅᑐᑦ .80 ᑭᓗᒍᕌᒻ 

Kilogram-ᑯᑦ $0.75-ᒥᓪᓗ ᐊᑭᓖᑎᑦᑎᖃᑦᑕᖅᑐᑎᑦ 

ᐃᑏᒻᒥ ᐊᑕᐅᓯᕐᒥ ᓲᕐᓗᖃᐃ $0.84-85-ᕈᕋᔭᖅᑐᖅ 

ᑕᒫᓂ Kilogram ᐊᑕᐅᓯᖅ. ᖃᓄᐃᓚᐅᓐᖏᑦᑐᖅ 

ᐃᖃᓗᓐᓃᒃᑲᓗᐊᕈᕕᑦ ᐃᖃᓗᒃᑑᑎᐊᓂᑦ, 

ᐊᐅᓱᐃᑦᑐᓂᓘᓐᓃᑦ ᑖᒃᑯᐊ ᐊᔾᔨᒌᑐᐃᓐᓇᓚᐅᕐᖓᑕ 

ᐊᑭᓕᐅᑕᐅᔪᑦ ᐃᑲᔫᑕᐅᔪᑦ. ᑖᓐᓇ 2-ᒥ 

ᓂᓪᓕᐅᑎᒋᓚᐅᓐᖏᑕᕋ ᑖᒃᑯᐊᑦᑕᐅᖅ 

ᐊᔾᔨᑕᐃᓐᓇᕆᓚᐅᖅᑕᖏᑦ ᓄᓇᕗᒻᒥ ᐊᔾᔨᒌᓕᒫᒥᒃ 

ᐊᑭᓖᑎᑕᐅᖃᑦᑕᓚᐅᖅᑐᑦ.  

ᐊᑲᐅᖏᓕᐅᕈᑕᐅᓚᐅᖅᑐᑦ 

ᑎᑎᖅᑲᓂᐊᕐᕕᒃᑰᑎᑦᑎᖃᑦᑕᓂᒃᑯᑦ 

ᐋᖅᑭᒋᐊᖅᑕᐅᒍᓐᓇᓚᐅᖅᑐᖅ. ᐃᓄᓕᕆᔨᑐᖃᒃᑯᑦ 

ᐃᓕᓐᓂᐊᑎᑦᑎᒍᓐᓇᓚᐅᖅᑐᑦ ᐃᓄᓐᓂᑦ 

ᐊᑎᓕᐅᖅᑎᑦᑎᒍᓐᓇᕐᓘᓐᓃᑦ ᐊᓯᔾᔨᕐᓗᒋᓪᓗ 

ᐱᔪᓐᓇᖅᑎᑕᐅᔪᑦ. ᐱᔪᓐᓇᑎᑦᑎᒐᓚᐅᕐᒥᔪᑦ ᐃᒪᓐᓇ 

ᑎᑭᓴᐃᕝᕕᐅᒍᓐᓇᖅᑐᓂᑦ ᐊᔾᔨᒌᓐᖏᑦᑐᓂᑦ. ᑖᒃᑯᐊ 

ᓄᑖᑦ ᐊᑖᓃᓕᖅᑐᑦ. ᑕᒪᒃᑯᐊᓕᒫᑦ 

ᐋᖅᑭᑦᑕᐅᒍᓐᓇᓚᐅᕋᒪ 

ᓂᕿᓕᕆᔾᔪᑎᑐᖃᐅᓚᐅᖅᑐᓄᑦ 

ᓂᕿᑦᑎᐊᕙᓕᕆᔾᔪᑎᑕᐅᓚᐅᖅᑐᓄᑦ.  

 

ᓱᒻᒪᑦ ᐊᓯᔾᔨᖅᑕᐅᓚᐅᖅᐸ? ᐅᒃᐱᕈᓱᒃᑐᖓ ᑖᒃᑯᐊ 

ᐅᖃᐅᓯᕆᓚᐅᖅᑰᖅᑕᖏᑦ ᒥᔅᑕ ᑰᓕ ᐃᒃᐸᔅᓴᖅ, 

ᐃᒃᐸᔅᓴᖅ ᑲᑎᒪᑎᓪᓗᒍ ᐅᓐᓄᓴᒃᑯᑦ 

ᐊᓯᔾᔨᖅᑕᐅᓚᐅᖅᑐᑦ ᐃᓱᒪᒃᑯᓪᓕ ᑖᒃᑯᐊ 

ᒐᕙᒪᓕᕆᔩᑦ ᐸᕝᕕᓴᓐᓂᖏᓐᓂ ᐃᑲᔪᖅᓱᐃᓪᓗᑎᑦ 

ᖃᖓᑕᔫᓕᕆᔨᓂᑦ. ᑖᒃᑯᐊ First Air -ᑯᑦ 

ᑳᓐᑐᕌᖃᓚᐅᕐᒪᑕ ᑳᓐᑐᕌᒃᑯᑦ Canadian-ᑯᑦ 

ᐊᒃᓱᕈᕋᓗᐊᖅᑎᓪᓗᒋᑦ ᑖᒃᑯᓄᖓ 

ᐊᓯᔾᔨᖅᑕᐅᖁᓪᓗᒋᑦ. ᑳᓐᑐᕌᑕᖃᕐᓂᐊᕈᓐᓃᓚᐅᕐᖓᑦ 

ᑖᒃᑯᓄᖓ ᑲᓇᑕᒥ ᑎᑎᖅᑲᓂᐊᖅᕕᒻᒥ.  

 

ᑖᒃᑯᐊ ᑕᒻᒪᖅᓯᒪᓂᑲ ᐋᖅᑭᒋᐊᖃᑦᑕᕋᒃᑭᑦ.  

 

ᑕᐃᒪ ᓄᑖᒥᒃ ᐱᓕᕆᐊᔅᓴᖃᓕᕋᑦᑕ ᑲᓇᑕᒥ 

ᓂᕿᑦᑎᐊᕙᓕᕆᔾᔪᑎᓂᑦ. ᑖᒃᑯᐊ ᑲᒻᐸᓂᕗᑦ 

ᐅᖃᓕᒪᕕᐅᓚᐅᖅᑐᑦ ᖃᓄᐃᓕᐅᖓᓂᐊᕐᓂᖓᓂ 

ᑖᓐᓇ ᐃᑲᔫᑕᐅᔪᖅ. ᐃᓄᓕᕆᔨᑐᖃᒃᑯᑦ ᐅᓂᒃᑳᖏᑦ 

ᑖᒃᑯᐊ ᒍᕋᐃᒻ ᑖᕐᒍ ᑎᑎᕋᓚᐅᖅᑕᕋᓗᐊᖏᑦ, 

ᑕᐃᓐᓇ ᖃᐅᔨᒪᔭᕋ ᐊᑯᓂᕈᓗᒃ ᑭᓯᐊᓂ ᑲᒻᐸᓂᕗᑦ 

ᐊᖏᕈᑎᖃᓐᖏᒻᒪᑕ ᐃᓚᖏᓐᓂ ᐊᑐᓕᖁᔭᐅᔪᑦ. 

ᑲᑎᒪᔨᓅᖃᑦᑕᖅᓯᒪᔪᒍᑦ ᑐᓂᓯᖃᑦᑕᖅᓯᒪᓪᓗᑕᓗ 

ᑖᒃᑯᐊ ᒪᓕᖁᒐᓗᐊᖅᑐᒋᑦ ᑭᓐᖒᒪᒋᔭᐅᔪᓄᑦ 

ᑕᒪᒃᑯᓄᖓᐅᓐᖏᑦᑐᖅ ᓂᐅᕕᖅᕕᔾᔪᐊᕌᓗᓐᓄᑦ ᓲᕐᓗ 

ᓂᐅᕕᖅᑎᓐᓄᑦ ᐊᒻᒪᓗ  

ᐃᓚᒌᓴᓄᑦ, ᒥᑭᔪᓄᑦᑕᐅᖅ ᓇᒻᒥᓂᕆᔭᐅᔪᓄᑦ. 

ᑖᒃᑯᐊ ᐃᓄᐃᑦ ᓄᓇᓕᓐᓂ ᐊᑐᖅᑕᐅᒐᔪᒻᒪᕆᑦᑐᖅ 

ᑭᓯᐊᓂ ᐃᓚᐃᓐᓇᖓ ᑕᒪᓐᓇ 

ᓯᕗᒧᐊᑦᑎᒍᓐᓇᓚᐅᕋᑦᑎᒍ.  

 

ᐱᐅᔪᖃᐅᖅᑐᖅ ᑕᕝᕙᓂ ᓄᑖᓂ 

ᓂᕿᑦᑎᐊᕙᓕᕆᔾᔪᑕᐅᓂᐊᖅᑐᓂ ᓯᕗᓕᖅᐹᒥ 

ᐃᓱᓕᑦᑕᖅᕕᖃᕈᓐᓃᕋᑦᑕ ᑕᐃᓐᓇ 

ᐊᑐᖅᑕᐅᕆᒋᐊᖃᕈᓐᓃᕋᑦᑎᒍ ᕕᐅᓪᑐᐊ. ᑕᒪᓐᓇ 

ᐅᕙᑦᑎᓐᓄᑦ ᐃᑲᔫᑎᓂᐊᖅᑐᖅ ᐊᒻᒪᓗ 

ᓂᐅᕕᖅᑎᐅᖃᑦᑕᖅᑐᓄᑦ ᓂᐅᕕᖅᕕᑎᓐᓂ. Arctic 

Ventures ᑕᐃᒪ ᓄᖅᑲᐃᓯᓯᒪᓕᖅᑐᑦ ᕕᐅᓪᑐᐊᒥ 

ᓂᐅᕕᖅᕕᒋᖃᑦᑕᓚᐅᕋᓗᐊᖅᑕᒥᓂᒃ ᐊᓯᖏᓐᓂ 

ᖃᓪᓗᓈᑦ ᓄᓇᖓᓂᑦ ᓂᐅᕕᖅᕕᒍᓐᓇᖅᓯᔪᑦ. ᑖᒃᑯᐊ 

ᐋᑐᕚ-ᒧᑦ ᐊᔾᔭᖅᓯᔪᓐᓇᒍᓐᓇᖃᑦᑕᖅᑐᑦ. ᑕᒪᓐᓇ 

ᑐᑭᖃᕐᓂᖅᓴᐅᒻᒪᑦ ᐊᒥᓲᓂᖅᓴᓂᑦ 

ᐊᔾᔨᒌᓐᖏᓂᖅᓴᓂᑦ ᐱᑖᖃᑦᑕᓕᖅᑐᒍᑦ ᐊᒻᒪᓗ 

ᐱᐅᓂᖅᓴᐅᓪᓗᑎᑦ ᐊᑭᑭᓐᓂᖅᓴᐅᓪᓗᑎᓗ, 

ᑕᐃᒪᐃᒍᓐᓇᓚᐅᓐᖏᓇᑦᑕ. 

ᑎᑭᓴᕋᐃᓐᓂᖅᓴᐅᓗᑎᓪᓗ ᓂᐅᕕᖅᕕᑎᓐᓄᑦ ᐊᒻᒪᓗ 

ᓄᑖᖑᓂᖅᓴᐅᓪᓗᑎᑦ ᓂᐅᕕᐊᔅᓴᐅᖃᑦᑕᓕᖅᑐᑦ.  

 

ᑕᒪᑐᒪ ᖄᖓᒍᑦ ᓄᑖ ᐊᑖᒍᑦ ᑕᐅᑑᒐᕆᔭᐅᒻᒪᑦ 

ᑕᒪᒃᑯᐊ ᓱᕋᓴᕋᐃᑦᑐᖅ ᓂᖀᑦ. ᑖᒃᑯᐊ 

ᐊᑭᑭᓪᓕᒋᐊᖅᑎᑕᐅᒋᐊᖃᕋᓗᐊᕐᒪᑕ. 

ᖁᕕᐊᓱᓚᐅᖅᑐᒍᑦ ᑕᒪᒃᑯᐊ ᓱᕙᓕᑭᐊᖅᑐᑦ 

Category 2-ᒥ ᑎᑎᖅᑕᐅᓯᒪᔪᑦ ᐲᖅᑕᐅᓚᐅᕐᒪᑕ. 

ᑕᒪᓐᓇ ᐱᔪᓐᓇᓂᐊᖅᑐᑦ ᑖᒃᑯᐊ ᐃᑲᔫᑕᐅᔪᑦ 

ᑮᓇᐅᔭᐃᑦ ᐃᓄᓕᕆᔨᑐᖃᒃᑯᓐᓄᑦ 

ᐊᑐᖅᑕᐅᑦᑎᐊᓂᖅᓴᐅᓂᐊᓕᖅᑐᑦ.  

 

ᒪᕐᕈᐃᓕᖓᒻᒪᑎᒃ ᑖᒃᑯᐊ ᑲᓇᑕᒥ 

ᓂᕿᑦᓯᐊᕙᓕᕆᔾᔪᑕᐅᔪᑦ ᐊᑲᐅᙱᓕᐅᕈᑎᒋᔭᕗᑦ 

ᑕᒪᒃᑯᓄᖓᓗ ᒥᑭᓂᖅᓴᓄᑦ ᓂᐅᕕᖅᑎᓄᑦ ᓄᓇᕗᒥ 

ᐊᓯᖏᓐᓂᓗ.  

 

ᑖᓐᓇ ᓯᕗᓪᓕᖅᐹᖅ ᑖᒃᑯᐊ ᐸᐃᑉᐹᓕᕆᒋᐊᓕᐊᓗᐃᑦ 

ᐃᒪᓐᓇᓘᓐᓃᑦ ᑕᐅᑐᙳᐊᒐᒃᓴᐅᖏᒻᒪᑦ 

ᐸᐃᑉᐹᓕᕆᒋᐊᓕᐊᓗᐃᑦ ᑖᒃᑯᐊ ᓇᒻᒥᓂᖃᖅᑐᑦ 

ᑕᑕᑎᕆᐊᖃᖅᑕᖏᑦ ᐱᐊᓂᒋᐊᖃᖅᑕᖏᓪᓗ ᑖᒃᑯᐊ 

ᐃᑲᔫᑕᐅᔪᑦ ᐱᓪᓗᒍ. ᑕᒪᓐᓇ ᓄᑖᖑᖕᒪᑦ ᑖᒃᑯᐊ 

ᐅᓂᒃᑳᕌᓗᓪᓗᒋᑦ ᐱᔾᔮᙱᑕᒃᑲ ᒫᓐᓇᐅᔪᖅ ᑭᓯᐊᓂ 

ᐊᐱᖅᓱᓕᖅᑲᑕ ᑭᐅᒍᓐᓇᓂᐊᖅᑐᖓ ᑐᓴᕈᒪᑉᐸᑕ 

ᐅᖃᕈᓐᓇᖅᑐᖓ ᐃᓄᓕᕆᔨᑐᖃᒃᑯᓐᓄᑦ $340ᓂᒃ 

ᐅᑎᖅᑎᑦᓯᖃᑦᑕᖅᑐᑦ ᐃᓛᒃ ᖃᐃᑦᑎᖃᑦᑕᖅᑐᑦ  

ᐊᐅᓚᑕᐅᔾᔪᑎᒃᓴᖏᓐᒃᓂ ᐸᐃᑉᐹᓕᕆᔾᔪᑎᒃᓴᓂᒃ 

ᑕᒪᓐᓇ ᓈᒻᒪᖏᒻᒪᑦ. ᑖᒃᑯᐊ ᐊᑭᕗᑦ 

ᐊᑭᓕᕆᐊᖃᖃᑦᑕᖅᑕᕗᑦ ᐅᓄᖅᑐᒻᒪᕆᐊᓗᐃᑦ 

ᐅᓄᖅᓯᒋᐊᖅᓯᒪᔪᒻᒪᕆᐊᓘᓕᕐᒪᑕ ᑕᒪᓐᓇ 

ᐅᓂᒃᑳᖃᑦᑕᕆᐊᖃᕐᓂᖅ ᐱᓪᓗᒍ ᐊᓯᔾᔨᖅᑕᐅᖏᑉᐸᑦ 

ᑕᒪᓐᓇ ᐊᑭᑦᑐᕆᐊᒃᑲᓂᕐᓂᐊᖅᑐᑦ ᐸᐃᑉᐹᓕᕆᔾᔪᑎ 

ᐅᓄᖅᓯᒋᐊᕐᓗᒋᓪᓘᓐᓃᑦ ᓂᐅᕕᖅᑎᐅᔪᑦ 

ᓂᐅᕕᐊᕆᖃᑦᑕᖅᑕᖏᑦ. ᑖᒃᑯᐊ ᐊᑭᑦᑐᕆᐊᕐᓗᒋᑦ 

ᓂᐅᕕᐊᕆᖃᑦᑕᖅᑕᖏᑦ 

ᑕᐃᒪᓐᓇᐃᒋᐊᕋᓱᙱᒃᑲᓗᐊᕐᖓᑦ ᑖᓐᓇ 

ᐃᑲᔫᓯᐊᖑᔪᑦ.  

 

ᐃᓚᒋᐊᕐᓗᖓᖃᐃ ᑖᒃᑯᐊ ᐃᓱᒫᓘᑎᒋᔭᕗᑦ 

ᐅᖃᐅᓯᕆᓯᒪᔭᕋᓗᐊᕗᑦ ᐃᓄᓕᕆᔨᑐᖃᒃᑯᓐᓄᑦ 

ᑐᓴᖅᓯᒪᔫᒐᓗᐊᑦ ᓇᓪᓕᒍᓱᑦᑑᔮᖅᓱᑎᓪᓗ ᐊᒻᒪᓗ 

ᕿᒥᕐᕈᓂᐊᕐᓂᕋᖅᓯᒪᔪᑦ ᐅᕙᑦᑎᓐᓄᑑᙱᑦᑐᖅ. 

ᑕᐃᒪᐃᑎᓪᓗᒍ, ᑖᒃᑯᐊ ᐱᓕᕆᖃᑎᒋᒋᐊᓕᖅᑎᓪᓗᑕ 

ᐱᑦᓯᐊᓚᐅᖅᑑᒐᓗᐊᑦ.  

 

ᑖᓐᓇ ᐊᑲᐅᙱᓕᐅᕈᑕᐅᓗᐊᖅᑐᖅ ᑕᐅᑐᑦᑕᕋ 

ᐱᒻᒪᕆᐅᓪᓗᓂ ᐊᑖᒍᑦ ᑲᓇᑕᒥ 

ᓂᕿᑦᓯᐊᕙᓕᕆᔾᔪᑎᑦ ᓇᖕᒥᓂᖃᖅᑐᑦ ᓇᖕᒥᓂᖅ 

ᐊᖏᖃᑎᒌᒐᓱᐊᖃᑎᖃᕆᐊᖃᕐᓂᐊᕐᒪᑕ 

ᖃᖓᑕᔫᓂᒃ ᓂᕈᐊᖅᑕᒥᓂᒃ. ᑕᒪᓐᓇ 

ᐱᔭᕆᐊᑐᙱᑦᑐᕈᓘᒐᓗᐊᖅ ᑕᒪᒃᑯᐊ ᐊᖏᓂᖅᐹᑦ 

ᓂᐅᕕᕐᕕᖃᐅᖅᑐᑦ ᐱᐅᓂᖅᐹᓂᒃ ᐱᑎᑕᐅᓂᐊᕐᓗᑎᒃ 

ᖃᐅᔨᒪᙱᓐᓇᒪ ᖃᑦᑎᓂᒃ 

ᐊᖏᖃᑎᒌᒍᑎᖃᕐᓂᐊᕐᒪᖔᑕ ᑭᓯᐊᓂ ᓂᐅᕕᕐᕕᒃ 

ᐊᑲᐅᓂᖅᓴᒦᒻᒪ ᐋᑎᒃ ᕙᓐᓱᔅ ᓴᓂᐊᓂ ᐃᒪᓐᓇ 

ᐱᖁᑎᖃᕐᓂᖅᓴᐅᕐᒪᑕ ᓂᐅᕕᐊᒃᓴᖃᐅᕐᓂᖅᓴᐅᒻᒪᑕ 

ᑕᐃᒪᓲᖑᒻᒪᑦ ᑕᐃᒪᐃᑦᑐᖅ. ᑕᒪᒃᑯᐊ ᒥᑭᓂᖅᓴᐃᓪᓗ 

ᐅᕙᑦᑎᓐᓂᒃ ᐊᒃᓱᕈᕐᓂᖅᓴᐅᓂᐊᖅᑐᑦ, ᖃᓄᑭᐊᖅ 

ᐱᐅᓂᖅᓴᐅᓕᕐᒪᖔᑦ ᑕᒪᓐᓇ ᐃᓛ ᓂᐅᕕᕐᕕᖕᒧᑦ. 

ᓇᓗᙱᑦᑐᑦ ᓇᓗᔫᔮᙱᑦᑐᖓ ᐱᐅᓂᖅᓴᐅᓕᖅᑐᖅ 

ᑕᒪᓐᓇ  



ᕿᑎᖅᑰ, ᔫᓂ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐅᕕᖅᑎᓂᒃ ᐱᖓᓱᓂᒃ 

ᐃᑲᔪᖅᑕᐅᓂᖅᓴᐅᔫᔮᖅᑐᖅ ᐋᑎᒃ ᕙᓐᓱᔅ ᓴᓂᐊᓂ 

ᐅᕝᕙᓘᓐᓃᑦ ᒥᑭᓂᖅᓴᐃᑦ ᐊᑭᑦᑐᕋᐅᑎᖃᒋᔭᖏᑦ 

ᓄᓇᓕᖕᓂᑦ ᑕᐃᒫᑦᓴᐃᓇᖅᑕᐅᑦ ᐃᓚᒌᓴᐃᑦ 

ᐊᑭᑦᑐᕋᐅᑎᖃᑎᖃᖅᑎᓪᓗᒋᑦ ᒥᑭᓂᖅᓴᓂᒃ 

ᓂᐅᕕᕐᕕᖕᓂᒃ ᓄᓇᓕᖕᓂ ᓂᐅᕕᖃᑦᑕᕐᖓᑕᓕ 

ᐊᑭᑭᓐᓂᖅᓴᓂᒃ ᐊᒥᓱᓂᒃ ᓂᐅᕕᖃᑦᑕᖅᓱᑎᒃ 

ᑕᐃᒪᓐᓇᐃᖏᓐᓇᕐᒪᑦ. ᐱᖃᑖᓂ, ᐊᑭᑭᓐᓂᖅᓴᒥ 

ᖃᖓᑦᑕᐅᑎᖃᖃᑦᑕᓕᖅᑐᑦ ᑕᒪᓐᓇ ᓄᑖᖅ. ᑕᒪᓐᓇ 

ᐊᑲᐅᙱᔾᔪᑕᐅᓗᐊᕐᖓᑦ ᒥᑭᓂᖅᓴᓄᑦ 

ᓂᐅᕕᕐᕕᖃᖅᑐᓄᑦ ᐱᔾᔪᑎᒋᓗᒍ ᑖᒃᑯᐊ 

ᓂᕿᑦᓯᐊᕙᓕᕆᔾᔪᑏᑦ ᑕᐃᒪᓐᓇᐃᖏᒃᑲᓗᐊᖅᑲᑦ 

ᖃᓄᐃᓚᐅᙱᑦᑑᒐᓗᐊᖅ.  

 

ᓇᓗᓇᐃᖅᓯᑲᐃᓐᓇᕐᓚᖓ 0.58 ᓴᓐᔅᑐᕐᒪᑦ 

ᕙᓪᓚᐃᔪᖅ ᑎᑎᖅᑲᒥᒃ ᐊᐅᓪᓚᖅᑎᑦᑎᓂᐊᕐᓗᓂ 

ᐋᑐᕚᒥᒃ ᓲᕐᓗ ᐊᓯᐊᓄᑦ 

ᐋᑐᕚᒦᖏᓐᓇᕋᓗᐊᖅᑎᓪᓗᒍ ᑕᐃᒫᑦᓴᐃᓐᓇᖅ 

ᐊᑭᖃᖅᑐᖅ ᑎᑎᖅᑲᒥᒃ ᐋᑐᕚᒥ ᐃᖃᓗᓐᓄ 

ᐊᐅᓪᓚᖅᑎᑦᓯᓂᐊᕐᓗᓄᒃ ᐊᐅᓱᐃᑦᑐᒧᓪᓘᓐᓃᑦ. 

ᓱᒻᒪᓪᓕ ᑖᒃᑯᐊ ᑲᓇᑕᒥ ᓂᕿᑦᓯᐊᕙᓕᕆᔨᒃᑯᑦ 

ᐊᐅᓚᒍᓐᓇᖏᓚᑦ ᑕᐃᒫᐸᓗᒃ. ᑕᒪᓐᓇ ᑐᙵᕕᐅᔪᖅ 

ᐊᑐᖃᑦᑕᖅᓯᒪᒐᑦᑎᒍ ᖄᖏᐅᑎᓯᒪᓕᖅᑐᒍᑦ 30 

ᐊᕐᕌᒍᓄᑦ ᓄᓇᕗᒥ.  

 

ᐅᕙᓃᙱᑦᑐᒥᒃ ᐃᓚᒋᐊᖅᑎᑦᓯᒍᒪᒐᒪ 

ᑎᑎᕋᖅᓯᒪᙱᑦᑐᒥ. ᑕᒡᕙᓂ ᐅᓂᒃᑳᖅᓯᒪᔪᓂᒃ 

ᑲᑎᒪᔨᕋᓛᖏᓐᓂ ᓄᓇᖃᖅᑳᖅᓯᒪᔪᓄᑦ 

ᐱᔾᔪᑎᖃᖅᑐᑦ ᒫᑦᓯ 2011ᒥ ᐅᓂᒃᑳᓕᐊᕆᓚᐅᖅᑐᑦ 

ᑕᐃᒪ ᐃᓱᒫᓘᑎᒋᔭᖏᑦ ᑕᒪᒃᑯᐊ ᒥᑭᓂᖅᓴᐃᑦ 

ᓇᒻᒥᓂᖃᖅᑐᑦ ᐅᔾᔨᕆᔭᐅᓚᐅᖅᑐᑦ ᐅᖃᖅᓯᒪᓪᓗᑎᒃ 

ᐊᐃᕙᐅᑎᒋᔭᐅᓚᐅᖅᑐᑦ ᑖᒃᑯᐊ ᐊᒥᓱᑦ 

ᐅᖃᕆᐊᖅᑐᖅᓯᒪᔪᑦ ᐊᖏᔫᓂᖅᓴᐃᑦ ᓂᐅᕕᕐᕖᑦ 

ᐊᔪᙱᓐᓂᖏᓐᓄᑦ ᐊᖏᔫᑎᓂᑦ ᓂᐅᕕᕈᓐᓇᖅᓱᑎᒃ. 

ᑕᐃᒫᒃ 

ᐊᖏᖃᑎᒌᒐᓱᐊᖃᑎᖃᕈᓐᓇᑎᐊᕐᓂᖅᓴᐅᓂᐊᖅᑐᑦ 

ᓯᕗᓪᓕᐸᐅᔾᔭᐅᓗᑎᒡᓗ ᓂᐅᕕᐊᒃᓴᖏᑦ ᑕᒪᒃᑯᐊᓗ 

ᒥᑭᓂᖅᓴᐃᑦ ᓂᐅᕕᖅᑏᑦ 

ᐃᑲᔪᖅᑕᐅᖏᓐᓂᖅᓴᐅᓚᖓᔪᑦ ᑕᐃᒫᔅᓴᐃᓐᓇᖅ 

ᓂᕿᓂᑦ ᐱᒐᓱᐊᕋᓗᐊᖅᑎᓪᓗᒋᑦ ᐊᖏᓂᖏᑎᒍᓪᓗ. 

ᑕᐃᒪ ᑕᒪᓐᓇ ᓇᓗᒋᔭᐅᓕᓚᐅᕐᒪᑦ ᐊᑯᓂᒧᑦ 

ᐃᖏᕐᕋᑎᐊᕐᓂᐊᕋᓗᐊᕐᒪᖔᑦ.  

ᑕᒪᓐᓇ ᒐᕙᒪᒃᑯᓐᓄᑦ ᐃᓕᓴᕆᔭᐅᓯᒪᔫᒐᓗᐊᖅ 

ᑲᑕᑦᑎᕆᒍᓐᓇᕐᓂᖓᓂ ᓇᒻᒥᓂᕆᔭᐅᔪᓂᑦ. ᑕᒪᒃᑯᐊ 

ᓯᕗᒧᐊᒍᓐᓇᕐᒪᑕ ᒥᑭᓂᖅᓴᐃᑦ ᐱᓕᕆᐊᕆᔪᑦ 

ᐊᐅᓚᑦᑎᑦᑎᒍᓐᓇᕐᓗᑎᓪᓗ ᐊᐅᓚᑦᑎᑦᑎᐊᕐᓗᑎᑦ. 

ᑖᒃᑯᐊ ᓇᓪᓕᒍᓱᓗᐊᖅᑑᔮᓐᖏᒻᒪᑕ ᑕᕝᕘᓇ. ᑖᒃᑯᐊ 

ᐃᓱᒫᓘᑎᖏᑦ ᓂᐅᕕᖅᕖᑦ ᒥᑭᓂᖅᓴᐃᑦ 

ᑐᓴᖅᑕᐅᓚᐅᖅᑑᒐᓗᐊᑦ ᓇᓗᓇᐃᖅᑕᐅᓪᓗᑎᓪᓗ 

ᑭᓯᐊᓂ ᖁᔭᓈᖅᑕᐅᑎᐊᖅᑐᑎᑦ.  

 

ᑕᐃᒪ ᑎᑎᕋᖅᓯᒪᔭᒃᑯᑦ ᐅᑎᕐᓂᐊᓕᕐᒥᒐᒪ. 

ᐅᖃᕋᑖᕋᒪ, ᓂᐅᕕᖅᑎᒃᑯᑦ ᑖᒃᑯᐊ ᐱᖓᔪᓂᑦ 

ᐃᑲᔪᖅᑕᐅᓯᒪᓂᕋᕐᓗᑎᑦ, ᐅᕙᖓ ᐱᖓᔪᐊᑦ 

ᑕᑯᔅᓴᐅᖏᒻᒪᑦ ᓂᐅᕕᖃᑦᑕᖅᑐᓄᑦ. ᐃᒪᓐᓇ 

ᐊᖏᔪᓂᑦ ᓂᐅᕕᕈᓐᓇᕐᓂᕋᖅᑲᐅᒐᒃᑭᑦ ᑕᒪᒃᑯᐊ 

ᐊᖏᓂᖅᓴᐃᑦ ᓇᒻᒥᓂᖃᖅᑐᑦ. ᐃᒪᓐᓇᑦᑕᐅᖅ 

ᐅᑎᖅᕕᐅᖃᑦᑕᒥᒻᒪᑕ ᑖᒃᑯᓇᓐᖓᑦ 

ᓂᐅᕕᖅᕕᒋᔭᒥᓂᒃ. ᑕᐃᒃᑯᐊ ᓴᓇᓚᐅᖅᑐᓂᑦ 

ᓂᐅᕕᔅᓴᖁᑎᒋᓂᐊᖅᑕᖏᓐᓂ. 

 

Edward Kennedy, ᑖᓐᓇ ᑐᑭᒧᐊᖅᑎᑦᑎᔨᖓ 

ᓂᐅᕕᖅᑎᒃᑯᑦ ᐅᖃᓚᐅᕐᒪᑦ ᒫᓐᓇᒫᖅ Stock 

Market-ᖑᔪᖅ ᑕᐃᒫᒃ Nunatsiaq News-ᒥ 

ᐅᖃᐅᓯᕆᓚᐅᕋᑦᑎᒍ, ᐃᒃᓯᕙᖃᑎᖃᓚᐅᕋᑦᑕ 

ᖃᖓᑕᑦᑕᐅᑎᓕᕆᔨᓂᑦ ᑖᒃᑯᐊ 

ᒥᑭᓪᓕᒋᐊᕋᓱᐊᖅᑐᒋᑦ ᖃᖓᑦᑕᐅᑎᖏᑦ. ᐃᒪᓐᓇ 

ᒥᑭᓂᖅᓴᐅᖃᑦᑕᓂᐊᖅᑐᑦ ᑖᒃᑯᐊ ᐊᔾᔭᖅᑕᐅᔪᑦ 

ᐊᖏᔫᑎᓪᓗᒋᑦ. ᐅᖃᓚᐅᕐᒥᔪᑦ ᑖᒃᑯᐊᑦᑕᐅᒎᖅ ᓄᑖᑦ 

ᐊᑐᖅᑕᐅᓂᐊᖅᑐᑦ ᒥᑭᓪᓕᕚᓪᓕᑎᑦᑎᓂᐊᕐᖓᑕ 

ᓯᓚᑖᓄᑦ ᓂᐅᕕᕋᖃᑦᑕᖅᑐᓄᑦ ᓲᕐᓗ ᖃᓪᓗᓈᓄᑦ 

ᐃᖏᕐᕋᔭᖃᖅᓱᑎᑦ ᓂᐅᕕᕋᖃᑦᑕᖅᑐᑦ.  

 

ᑕᒪᒃᑯᐊ ᐊᖏᖃᑎᒌᒐᓱᐊᖅᑎᓪᓗᒋᑦ ᐊᑭᑭᓂᖅᓴᓂᑦ 

ᖃᖓᑦᑕᐅᑎᖃᖁᓪᓗᒋᑦ, ᐊᑭᑦᑐᕋᐅᑎᖃᖅᑎᓪᓗᒋᑦ, 

ᐅᓗᕆᐊᓵᕆᓲᖑᒻᒪᑕ ᐊᓯᐊᓄᑦ 

ᖃᖓᑕᔫᒨᕐᓂᐊᕐᓂᕋᖅᑐᑎᑦ ᑕᒪᓐᓇ 

ᐊᑭᑭᓪᓕᒋᐊᕆᒍᓐᓇᕐᒪᑦ ᑕᐃᒪᐃᑎᓪᓗᒍ. ᐊᒻᒪᑦᑕᐅᖅ, 

ᐊᑦᑕᓇᕐᒥᔪᖅ  

ᑖᒃᑯᓄᖓ ᖃᖓᑕᔫᖅᑎᓄᑦ ᐅᕝᕙᓘᓐᓃᑦ 

ᐃᖏᕐᕋᕐᕕᒋᖃᑦᑕᖅᑕᖏᑦ 

ᐊᔾᔨᒋᒍᓐᓃᕋᔭᖅᑐᔅᓴᐅᔭᖏᑦ ᑖᒃᑯᐊ ᖃᖓᑕᔫᓕᕆᔩᑦ 

ᑮᓇᐅᔭᑎᒍᑦ ᐊᑦᑐᖅᑕᐅᒍᑎᑦ. ᓇᐅᒃᑯᑦ 

ᐊᑭᓖᒐᔭᕐᒥᔪᑦ ᖃᖓᑦᑕᐅᑎᖏᑎᒍᑦ 

ᐃᖏᕐᕋᔭᒐᖃᑦᑕᖅᑐᑦ.  

 

ᑕᒪᒃᑯᐊ ᒥᑭᓂᖅᓴᐃᑦ ᓇᒻᒥᓂᖃᖅᑐᑦ 

ᑮᓇᐅᔭᓕᐅᕈᓐᓇᐃᓪᓕᓂᐊᖅᑐᑦ ᑖᓐᓇ ᓄᑖᖅ 

ᓂᕿᑦᑎᐊᕙᓕᕆᔾᔪᑕᐅᔪᖅ. ᒥᑭᓂᖅᓴᓄᑦ 

ᐱᒋᐊᕈᒪᔪᓄᓪᓘᓐᓃᑦ ᓂᕿᓂᑦ ᐃᒪᓐᓇ 

ᐊᖏᖃᑎᒌᒐᓱᐊᒍᓐᓇᔾᔮᖏᑦᑐᑦ ᓲᕐᓗ 

ᐊᑭᑦᑐᕋᐅᑎᖃᕈᓐᓇᕐᓗᑎᑦ ᐊᓯᒥᓂᒃ.  

 

ᐆᒃᑑᑎᖃᓚᐅᕐᓚᖓ, ᑖᒃᑯᐊ ᐃᓱᒪᑐᐃᓐᓇᒃᑯᑦ 

ᐋᖅᑭᖅᑲᐅᔭᒃᑲ ᐃᒪᓐᓇ ᐆᒃᑑᑎᖃᕆᐊᖃᖅᑲᐅᒐᒪ, 

ᓲᕐᓗ ᓄᓇᓖᑦ ᓇᓪᓕᐊᓂ ᓂᐅᕕᖅᑎᒃᑯᑦ 

ᐊᖏᖃᑎᒌᒍᑎᖃᖅᐸᑕ Dollar kilogram-ᖑᓗᓂ, 

ᑕᐃᒃᑯᐊ ᒥᑭᓂᖅᓴᐃᑦ ᓇᒻᒥᓂᖃᖅᑐᑦ $0.96 

ᐊᖏᕈᑎᖃᖅᐸᑕ ᑖᒃᑯᐊ 10 ᐳᓴᒥᑦ 

ᐊᔾᔨᒌᓐᖏᓂᖃᖅᑑᔮᓕᖅᑐᒐᓗᐊᑦ. ᑕᒪᓐᓇ 

ᖃᓄᐃᓪᓗᐊᕋᔭᖅᑐᔅᓴᐅᖏᑦᑐᖅ. ᑖᒃᑯᐊ 

ᐃᓱᒪᒋᒋᐊᓚᐅᕐᓚᕗᑦ ᐃᓄᓕᕆᔨᑐᖃᒃᑯᑦ 

ᐃᑲᔫᑎᖏᑦ. ᑖᒃᑯᓄᖓ ᑕᐃᒫᔅᓴᐃᓈᕐᒪᑦ ᓲᕐᓗ 

ᐃᓱᒪᒋᓐᖑᐊᕐᓗᒍ $0.50-ᖑᑉᐸᑦ ᐲᓯᓗᓂ $0.50. 

ᑖᒃᑯᓇᓐᖓᑦ ᓂᐅᕕᖅᕕᓐᓂ ᐊᖏᔪᓂᑦ ᐊᒥᐊᒃᑯᑦ. 

ᑖᓐᓇ $0.50 ᐲᖅᐹᑦ ᑖᒃᑯᓇᓐᖓᑦ ᒥᑭᓂᖅᓴᓂᑦ 

ᓇᒻᒥᓂᕆᔭᓂᑦ ᓲᕐᓗ $0.90. ᑖᒃᑯᐊ ᐆᒃᑑᑎᒃᑲ. 

ᑕᐃᒃᑯᐊ ᐊᖏᓂᖅᓴᐃᑦ ᓂᐅᕕᖅᕖᑦ  

 

ᑖᒃᑯᐊ ᑭᐳᔅᓯᒪᒐᒃᑭᑦ ᑖᒃᑯᐊ ᑕᒻᒪᕐᓂᕋᒃᑭᑦ. ᑖᓐᓇ 

$0.50 ᐲᖅᐸᑦ $1.00-ᒥᒃ $0.50-ᒧᑦ ᑖᒃᑯᐊ 

ᖃᖓᑦᑕᐅᑎᓄᑦ ᑐᕌᓕᕋᔭᖅᑐᑦ. ᑖᒃᑯᐊ $0.50 

ᐲᖅᐸᑦ $0.90-ᒥᒃ ᓂᐅᕕᖅᕕᓐᓄᑦ ᐊᖏᓂᖅᓴᓄᑦ 

ᐊᒥᐊᒃᑯᒐᔭᕐᒪᑦ $0.10-ᖑᒻᒪᑦ ᑖᓐᓇ 

ᐊᔾᔨᒋᓐᖏᓂᕆᔭᐅᔪᑦ.  

$0.50-ᒧᑦ $0.40-ᒧᑦ ᐊᔾᔨᒌᓐᖏᓂᖏᑦ. 10%-

ᖑᒍᓐᓃ, 20 ᐳᓴᖑᓕᖅᑐᖅ ᑕᒪᓐᓇ 

ᐊᔾᔨᒌᓐᖏᔾᔪᑎᒻᒪᕆᐋᓘᒻᒪᑦ. ᒪᒥᐊᑉᐳᖓ 

ᑕᒻᒪᖃᑦᑕᖅᑐᕈᓘᓐᓂᕋᒪ.  

 

ᐅᖃᓚᐅᕐᒥᔪᖓ ᑖᒃᑯᐊ ᐅᖃᐅᓯᕆᓚᐅᕐᒥᔭᒃᑲ 

ᐊᖏᓂᖅᓴᐃᑦ ᓂᐅᕕᕐᕖᑦ ᓄᓇᓕᖕᓂ ᑯᐊᐸᒃᑯᓐᓄᑦ 

ᑐᕌᖓᑐᐃᓐᓇᖏᒻᒪᑦ ᐊᒻᒪᓗᑦᑕᐅᖅ ᑯᐊᐸᒃᑯᓐᓄᑦ 

ᒥᑭᔫᑎᓄᑦ ᑐᕌᖓᖕᒪᑕ ᒥᑭᔪᑯᓘᓪᓗᑎᒃ 

ᓇᖕᒥᓂᕆᔭᐅᙱᒻᒪᑕ ᒥᔅᑕ ᒧᐊᕆᓴᓐ ᑕᐃᒪᓐᓇ 

ᐅᖃᖃᑦᑕᓚᐅᕋᓗᐊᖅᑎᓪᓗᒍ ᑕᒫᓂ ᒥᔅᑕ ᒧᐊᕆᓴᓐ 

ᐅᖃᖃᑦᑕᒻᒪᕆᓚᐅᕐᖓᑦ ᑖᒃᑯᐊ ᓄᓇᓕᓐᓂᑦ 

ᑯᐊᐸᐃᑦ ᒥᑭᔫᓂᕋᖅᓱᓂᒋᑦ ᑭᓯᐊᓂ ᑕᒪᒃᑮᓐᓂᒃ 

ᐊᑐᕈᓐᓇᖏᒻᒪᑦ, ᑯᐊᐸᐃᑦ ᓄᓇᓕᖕᓄᑦ 

ᓇᖕᒥᓂᕆᔭᐅᓂᕋᖅᑕᖅᑲᖏᑦ ᐊᐅᓚᑕᐅᓪᓗᑎᒃ. ᐄ, 

ᓇᖕᒥᓂᕆᔭᐅᔪᑦ ᓄᓇᓕᖕᓄᑦ ᑭᓯᐊᓂ 

ᐊᐅᓚᑕᐅᒍᓐᓇᕐᒪᑕ ᐃᓚᐃᓐᓇᖏᑦ ᑖᒃᑯᐊ 

ᐊᐅᓚᑕᐅᓂᖏᑦᑕ ᐃᓚᖏᑦ ᑐᓂᔭᐅᓯᒪᖕᒪᑕ 

ᐃᓚᒌᔅᓴᒃᑯᓐᓄᑦ. ᑕᒪᒃᑯᐊ 

ᐊᖏᖃᑎᒌᒐᓱᐊᕈᑎᖃᕐᓂᖅ ᖃᖓᑦᑕᐅᑎ 

ᐅᓄᕐᓂᕆᓂᐊᖅᑕᖏᑦ ᑕᒪᓐᓇ ᐃᓚᒋᔭᐅᒻᒪᑦ ᑕᒪᓐᓇ 

ᓄᓇᓕᖕᓂ ᑯᐊᐳᕋᑎᕝᑯᑦ ᐊᖏᔫᒻᒪᑕ 

ᓂᐅᕕᕈᓐᓇᖅᓱᑎᓪᓗ ᐊᖏᔫᑎᓂᒃ ᑖᒃᑯᑎᒎᓇᖅ 

ᐃᓚᒌᔅᓴᑎᒍᑦ ᐊᒻᒪᓗ 

ᐊᖏᖃᑎᒌᒐᓱᐊᕈᑕᐅᒍᓐᓇᖅᓱᑎᒃ. ᑖᒃᑯᐊ 

ᐱᐅᓂᖅᓴᐅᕙᓪᓚᐃᖏᑦᑑᒐᓗᐊᑦ ᓂᐅᕕᖅᑎᑐᑦ 

ᑕᐃᒪᓐᓇᑎᒋᑦ ᐊᖏᙱᒻᒪᑕ ᑭᓯᐊᓂ 

ᖃᓂᒌᑦᑐᐹᓗᐃᑦ.  

 

ᓇᓗᓇᐃᖅᓯᑲᓐᓂᕈᒪᒻᒥᔪᖓ 

ᖃᐅᔨᒪᔭᕆᐊᖃᖅᑕᓯᓐᓂ ᓈᒻᒪᐸᓪᓚᐃᒻᒪᑦ ᒥᔅᑕ 

ᒪᒃᒪᓚᓐ ᐊᒻᒪᓗ ᒥᔅᑕ ᒧᐊᕆᓴᓐ ᑕᕝᕙᓂ 

ᐃᔅᓯᕚᓚᐅᕐᖓᑎᒃ ᓴᓂᓕᕇᑦᑐᑎᒃ ᐃᑉᐸᔅᓴᖅ, 

ᑕᐃᒪᐃᓚᐅᖅᑑᒃ ᑖᒃᑯᐊ ᐊᑭᑦᑐᕋᐅᑎᒌᑉᐸᒃᑲᓗᐊᕋᒥᒃ 

ᐱᓕᕆᖃᑎᒌᖃᑦᑕᖅᓯᒪᒻᒪᑕ ᐃᓄᓕᕆᔨᑐᖃᒃᑯᓐᓄᑦ 

ᑕᒪᓐᓇ ᓂᕿᑦᑎᐊᕙᓕᕆᓂᖅ ᑲᓇᑕᒥ 

ᐋᖅᑭᒃᑕᐅᑎᓪᓗᒍ ᑐᕌᖓᓪᓗᐊᑕᕐᖓᑦ 

ᐊᖏᕐᓂᓴᐅᔪᓂᑦ  

ᖃᓄᖅ ᖃᐅᔨᒪᕗᖓ. ᒥᔅᑕ ᒪᒃᒪᓚᓐ ᐅᖃᓚᐅᕐᖓᑦ 

ᑕᒪᔅᓱᒧᖓ ᐅᖃᐅᓯᕆᔭᒥᓄᑦ ᑲᑎᒪᔨᕋᓛᓄᑦ 

ᓄᓇᖃᖅᑳᖅᓯᒪᔪ ᐃᓄᓕᕆᔨᑐᖃᒃᑯᓐᓄᑦ ᓄᕕᐱᕆ 

3, 2010 ᒥᔅᑕ ᒧᐊᕆᓴᓐ ᐅᓂᒃᑳᓚᐅᖅᓯᒪᒻᒪᑦ ᒥᔅᑕ 

ᒪᒃᒪᓚᓐ ᐅᖃᓚᐅᖅᑎᓐᓇᒍ. ᒥᔅᑕ ᒪᒃᒪᓚᓐ 

ᐅᖃᓚᐅᖅᑐᖅ, ᐋᓐᑎ ᐅᖃᖅᑲᐅᒻᒪᑦ 

ᐅᖃᖃᑎᒋᔭᐅᓚᐅᖅᑐᒍᑦ ᑕᒪᔅᓱᒨᓇ ᐊᒻᒪᓗ 

ᑐᓂᓯᓚᐅᖅᑐᑕ ᐃᓄᓕᕆᔨᑐᖃᒃᑯᓐᓂ ᐃᑲᔪᖅᑐᑕ 

ᐅᑭᐅᖅᑕᖅᑐᒥ ᓂᐅᕕᕐᕕᖃᖅᑐᓄᑦ. 

 

ᑖᒃᑯᐊ ᑕᓪᓕᒪᐅᔪᑦ ᐃᓱᒫᓗᒍᑎᒋᒐᒃᑯ 

ᐃᓚᒋᔭᐅᓂᕋᖅᑐᑎᒃ ᐅᑭᐅᖅᑕᖅᑐᒥ 

ᓂᐅᕕᕐᕕᖁᑎᖃᖅᑐᓄᑦ ᖃᐃᖁᔭᐅᓚᐅᙱᑦᑐᖓᓕ 

ᑕᕝᕗᖓ ᑕᐃᒃᑯᓄᖓ ᑲᑎᒪᑎᓪᓗᒋᑦ ᐅᕝᕙᓘᓐᓃᑦ 

ᑕᒪᒃᑯᐊ ᐊᓯᖏᑦ ᒥᑭᓂᖅᓴᐃᑦ ᐱᓕᕆᕖᑦ ᑕᐃᒪᓕ 

ᓂᐅᕕᖅᑎᒃᑯᑦ ᐃᓚᒌᔅᓴᑯᓪᓗ ᐊᒻᒪᓗ 

ᑲᑐᔾᔨᖃᑎᒌᖑᔪᑦ ᑯᐊᐸᐅᔪᓂ northern Quebecᒥ 

ᑲᑐᔾᔨᓪᓗᑎᒃ ᑐᓂᓯᓚᐅᖅᑐᑦ ᐃᓄᓕᕆᔨᑐᖃᒃᑯᓐᓄᑦ 

ᖃᓄᖅ ᑕᒪᓐᓇ ᐱᓕᕆᐊᖑᔪᖅ 

ᐊᐅᓚᓂᖃᕐᓂᐊᕐᒪᖔᑦ ᖃᓄᕐᓗ ᐋᖅᑭᔅᓯᒪᓗᓂ. 

ᑕᐃᒃᑯᐊᓕ ᑎᑎᕋᖅᑕᐅᓚᐅᖅᑐᑦ ᑖᒃᑯᓇᙵᑦ 

ᐃᓕᓴᕆᔭᐅᔾᔪᖏᓐᓂᒃ ᐱᖓᓱᓂᒃ ᑲᑐᔾᔨᖃᑎᒌᓂᑦ 

ᓇᓗᓇᐃᖅᓯᒪᓪᓗᑎᒃ. 

 

ᑕᒪᓐᓇ ᐃᓛ ᐊᑦᑐᐊᓗᐊᖅᑑᔮᖅᑐᖅ 

ᐊᑭᑦᑐᕋᐅᑎᖃᑎᒃᑲ ᑲᑎᖃᑎᒋᒍᒃᑭᑦ ᓲᕐᓗ ᓯᓚᒥ 

ᖃᓄᖅ ᐋᖅᑭᒃᓯᓂᐊᕐᒪᖔᑦᑕ ᐃᒻᒧᓂᒃ 

ᐊᑭᓖᑎᑦᑎᖃᑦᑕᓂᐊᕐᒪᖔᑕ ᐋᖅᑭᒃᓱᐃᒐᔭᕋᑦᑕ 

ᐊᑭᖏᓐᓂ ᒪᓕᒐᑎᒍᑦ ᓯᖁᒥᑦᑎᓂᐅᒐᔭᖅᑐᖅ ᐊᒻᒪᓗ 

ᑎᒍᔭᐅᔪᓐᓇᖅᑐᑕ. ᑕᐃᒪᐃᑦᑐᒥᓂᐅᔮᕐᖓᑕᓕ. 

ᑕᕝᕙᖃᐃ ᑕᐃᒫᒃ ᑕᐃᒪᐃᑦᑐᒥᒃ ᓴᖅᑭᔮᖅᑐᖃᓕᖅᑲᑦ 

ᑕᐃᒃᑯᐊ ᐱᔪᓐᓇᕐᓂ ᐊᔪᙱᓐᓂᐊᓗᒋᔭᖏᓪᓕ 

ᐊᑐᖔᖅᑐᑎᒃ ᐊᑭᖏᓐᓄᑦ ᓱᒻᒪᑭᐊᖅ ᑕᐃᒫᖃᐃ 

ᐸᐃᑉᐹᓕᕆᒋᐊᓕᕐᔪᐊᒻᒪᕆᐊᓘᓂᐊᓕᖅᑯᒍᑦ ᑕᐃᒃᑯᐊ 

ᐱᔪᓐᓇᕐᓂᖔᖏᑦ ᐊᑐᖅᑕᐅᓗᑎᒃ. 

ᓇᓗᓇᐃᖅᓯᑲᓐᓂᖁᒪᔪᖓ 

ᑐᑭᓯᓂᕐᓗᑦᑕᐅᕙᓪᓚᐃᒻᒪᑦ ᑖᔅᓱᒧᖓ ᓄᑖᒧᑦ 

ᐱᓕᕆᐊᒧᑦ.  

ᑖᒃᑯᐊ ᓂᕿᑦᑎᐊᕙᓕᕆᓂᖅ ᑲᓇᑕᒥ 

ᐋᖅᑭᑦᑕᐅᕙᓪᓚᐃᓚᐅᙱᑦᑐᖅ 

ᐊᑭᑭᓪᓕᒋᐊᖅᑎᑦᑎᒐᓱᓪᓗᑎᒃ ᓂᕿᑦᑎᐊᕙᓐᓂᒃ 

ᓱᕋᑦᑕᖅᑐᓂᒃ, ᐊᑭᖏᓐᓂᓪᓕ 

ᐊᔾᔨᒌᓕᖅᑎᑦᑎᒐᓱᓚᐅᖅᑐᑦ ᑕᒪᒃᑯᐊ ᑎᑭᑉᐸᑦᑐᑦ 

ᑕᐃᒫᒃ ᐋᖅᑭᒃᓯᒪᓚᐅᖅᑐᑦ ᒪᓕᑦᑐᒋᑦ ᐊᑐᓂᑦ 

ᓂᐅᕕᕐᕕᖁᑎᖃᖅᑐᑦ ᐋᔩᖃᑎᖃᖅᐸᒻᒪᑕ 

ᖃᖓᑕᓲᓕᕆᔨᒃᑯᓂᓕ ᑖᒃᑯᐊᓕ ᓄᓇᓕᓐᓂᑦ 

ᑐᕌᖓᓪᓗᑎᒃ ᐊᑐᓂᑦ ᓂᐅᕕᕐᕕᖃᖅᑐᑦ ᓄᓇᓕᓐᓂ 

ᐊᔾᔨᒌᓂᑦ ᐱᑎᑕᐅᕙᑦᑐᑦ, 

ᐊᔾᔨᒌᙱᑐᒡᒍᑕᐅᕙᒻᒥᒻᒪᑕ ᓄᓇᓕᐅᔪᑦ. ᐃᓚᖏᓐᓂ 

ᐃᓄᓕᕆᔨᑐᖃᒃᑯᑦ ᑕᒻᒪᓚᐅᙱᑦᑐᑦ ᐃᓚᖏᓐᓂᓪᓕ 

ᐋᒡᒐ. ᐃᓄᓕᕆᔨᑐᖃᒃᑯᑦ 

ᐅᔾᔨᓱᑦᑎᐊᕆᐊᖃᕐᓂᐊᖅᑐᑦ ᑕᒪᔅᓱᒧᖓ 

ᐃᖅᑲᐅᒪᓂᐊᖅᑯᓯ ᓂᕿᑦᑎᐊᕙᐅᔪᑦ ᓱᕋᑦᑕᖅᑐᑦ 

ᐱᕈᖅᑐᒥᓃᑦ ᐃᑲᔪᖅᑕᐅᕙᒌᓚᐅᖅᓯᒪᒻᒪᑕ 

ᐱᑐᖃᑎᒍᑦ ᑎᑭᓴᐃᓂᐅᕙᓚᐅᖅᑐᒧᑦ ᑭᓯᐊᓂᓕ 

ᑕᒪᓐᓇ ᓄᑖᖑᙱᒻᒪᑦ ᐃᓚᖏᓐᓂ ᐊᑭᓖᖃᑦᑕᕐᓂᖅ 

ᐋᖅᑭᔅᓱᐃᓯᒪᓚᐅᖅᑐᑦ ᑕᐃᒫᖏᓐᓇ ᑕᐃᒫᒃ 

ᐊᔾᔨᒌᙱᓗᐊᖏᓚᑦ ᓂᖀᑦ ᐊᑭᖏᑦ ᒥᔅᑕ ᒧᐊᕆᓴᓐ 

ᐅᖃᐅᓯᖃᓚᐅᖅᑐᖅ ᑖᔅᓱᒥᖓ ᐊᒻᒪᓗ 

ᐃᓄᓕᕆᔨᑐᖃᒃᑯᑦ ᐅᖃᐅᔾᔨᒋᐊᖃᖅᑐᑦ ᑖᔅᓱᒧᖓ 

ᐱᔾᔪᑎᒋᔭᖓᓂ ᓇᓗᓇᐃᑦᑎᐊᕐᓗᒍ. 

 

ᑖᒃᑯᐊᓗ ᑲᑎᒪᔨᐅᔪᑦ ᑲᑎᒪᖃᑎᒋᓚᐅᕐᒥᒐᒃᑭᑦ 

ᐅᓪᓘᒃ ᒪᕐᕉᓕᖅᑑᒃ ᐃᓚᖏᑦ ᖃᐅᔨᒪᓕᖅᑕᕋᓗᐊᒃᑲ 

ᐊᕐᕌᒍᒐᓴᓂᒃ ᑕᐃᒃᑯᐊ ᓱᓕᑦᑎᐊᖅᑐᑦ 

ᐱᔪᒪᓂᖃᑦᑎᐊᖅᑐᑦ ᐱᓕᕆᑦᑎᐊᕈᒪᓂᐊᖅᑐᓪᓗ 

ᑕᐃᒃᑯᐊ ᐊᑐᖃᑦᑕᕈᒪᓂᐊᕋᒃᑯᑦ ᐊᒻᒪᓗ 

ᐅᖃᐅᓯᔅᓴᒃᑲ ᐊᑐᓕᖁᔭᒃᑲᓗ 

ᑕᐃᑰᓈᖅᑎᖃᑦᑕᕐᓂᐊᕋᒃᑭᑦ ᑕᒪᔅᓱᒧᖓ 

ᑲᑎᒪᖃᑎᒋᓛᖅᑕᔅᓴᕆᒐᓗᐊᕆᕙᔅᓯ 

ᐃᑲᔪᖅᑎᒋᓗᓯᐅᓪᓗ. 

 

ᑖᓐᓇ ᓂᕿᑦᑎᐊᕙᓕᕆᓂᖅ ᐱᓯᒪᒐᑦᑎᒍᑦ ᐊᒻᒪᓗ 

ᐊᑐᕆᐊᖃᕐᓂᐊᓕᖅᑐᒍᑦ ᑕᐃᒪᓕ ᐃᓄᓕᕆᔨᑐᖃᒃᑯᑦ 

ᒪᑐᐃᖓᑦᑎᐊᓂᐊᖅᑐᔅᓴᐅᕗᑦ  



ᕿᑎᖅᑰ, ᔫᓂ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓄᖓ ᐊᓯᔾᔨᓚᐅᖅᑕᖏᓐᓂ ᐅᑎᖅᑎᖔᕐᓗᒋᑦ 

ᐊᐅᓚᓂᖃᕐᓂᐊᕐᒪᑦ ᐊᑑᑎᖃᑦᑎᐊᓂᐊᕐᒪᑦ ᑕᐃᒃᑯᐊ 

ᑎᑭᓴᐃᕕᐅᔪᓐᓇᐸᑦᑐᑦ ᐊᐅᓪᓚᑎᑦᑎᕕᐅᔪᓐᓇᐸᑦᑐᑦ 

ᑕᐃᒃᑯᐊ ᐱᐅᔫᓂᕆᓚᐅᖅᑕᖏᑦ ᐋᖅᑭᒃᓯᒪᓗᑎᒃ 

ᐱᖃᑕᐅᔪᓐᓇᓂᐊᕐᖓᑕ ᑕᒪᒃᑯᐊ ᒥᑭᓂᖅᓴᐅᔪᑦ 

ᐱᓕᕆᕕᐅᔪᑦ. ᖁᔭᓐᓇᒦᒃ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᑕᐃᒪ ᖁᑦᑎᑦᑐᒧᑦ ᒪᓕᒐᓕᐅᖅᑎ ᐅᖃᐅᓯᔅᓴᖏᓐᓂ 

ᐅᖃᖅᑎᓐᓂᐊᕋᒃᑯ 10 ᒥᓂᑦᑎᑦ, ᒥᔅᑕ ᐃᐊᓕᐊᑦ 

ᐅᖃᕈᓐᓇᖅᓯᕗᑎᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᓪᓗ ᒥᔅᑕ Hᐋᐳ ᐅᕗᙵᕈᓐᓇᕋᕕᑦ. 

ᐅᖃᕈᓐᓇᖅᑐᖓ ᑖᒃᑯᐊ ᐅᖃᐅᓯᕆᔭᑎᑦ 

ᐊᖏᖃᑎᒋᔭᐃᓐᓇᑎᐊᒃᑲ. ᑖᒃᑯᐊ ᐃᓛᒃ ᐊᕐᕌᓂᓂᑦ 

ᒪᐃᖑᑎᓪᓗᒍ ᐅᖃᐅᓯᕆᔭᐅᒋᐊᙵᑎᓪᓗᒍ ᑖᓐᓇ 

ᑕᑯᓯᒪᔭᒃᑲᐃᓛᒃ ᐊᒥᓲᒻᒪᑕ.  

 

ᑕᕝᕙᙵᑦ ᓄᓇᓕᓐᓂᑦ ᐱᖓᓲᔪᓂᑦ. ᑕᐃᒃᑯᐊ 

ᐅᓯᔭᐅᔾᔪᑎᖏᑦ ᐃᒫᒃ ᐊᑭᑦᑐᑲᓐᓂᕈᑎᒋᓪᓗᓂᒋᑦ 

ᐊᒻᒪᓗ ᖁᕕᐊᓱᑉᐳᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒋᔭᒃᑲ ᑯᐊᐸᒃᑯᓐᓂ 

ᓂᐅᕕᖅᑎᑯᓪᓗ ᐅᕙᓃᑎᑕᐅᓚᐅᕐᒥᒻᒪᑕ 

ᐃᓱᒫᓗᒍᑎᒋᔭᐅᒻᒪᑕᐃᓛᒃ ᑭᒡᒐᑐᖅᑕᑎᓐᓄᑦ ᐃᒫᒃ 

ᓂᕿᖃᕆᐊᖃᕐᓂᐅᕙᑦᑐᒥᒃ ᐅᕙᒍᑦ 

ᐅᑭᐅᖅᑕᖅᑐᒥᐅᑕᐅᓪᓗᑕ 

ᑕᐃᒪᐃᓕᖓᑐᐃᓐᓇᓗᐊᖅᑐᐊᓘᕙᒃᑲᑦᑕ 

ᒐᕙᒪᑐᖃᒃᑯᓐᓂ ᖃᓄᐃᓕᔭᐅᔪᓂᒃ. ᑕᒪᒃᑯᐊ 

ᐊᔅᓵᖅᓯᓪᓗᑕ ᐃᒫᒃ ᓂᕿᒥᒃ ᖃᓄᐃᑦᑐᒥᒃ 

ᐱᐅᒋᔭᑦᑎᓐᓂᒃ ᐱᔪᒪᔪᓐᓇᕐᓗᑕ ᑕᐃᒪᓕ 

ᐃᓱᒪᓇᕐᖓᑦ ᓯᐊᖅᑲᓇᕐᖓᓂᓛᒃ 

ᖃᓄᐃᓕᐅᕈᓐᓇᖅᑭᑕ  

 

ᖃᐃᖁᔨᔾᔪ ᖃᐃᖁᔨᓚᐅᖅᓯᒪᒐᑦᑕ ᑖᒃᑯᐊ ᒪᕐᕉᔫᒃ 

ᐊᖏᕐᓂᖅᐸᐅᔫᒃ ᓂᐅᕕᖅᑎᒃᑯᑦ ᑯᐊᐸᒃᑯᓪᓗ 

ᖃᐃᖁᓛᕋᑦᑎᒍ  

ᑖᒃᑯᐊᓗ ᓂᓪᓕᐊᓚᐅᖅᑐᑎᒃ ᐃᑉᐸᔅᓴᖅ 

ᑭᐅᖃᑦᑕᒻᒪᕆᓚᐅᖅᑐᑎᒃ ᐅᖃᖅᑐᑎᓪᓗ 

ᐱᐅᔅᓴᕐᓂᕋᓚᐅᖅᑐᑦ ᑕᒪᔅᓱᒥᖓ. ᑕᐃᒃᑯᐊᖏᓛᒃ 

ᐃᒫᒃ ᑮᓇᐅᔭᑎᒍᓪᓕ ᐃᑲᔪᖅᑕᐅᓂᖅᓴᐅᓂᐊᕐᖓᑕ 

ᑕᐃᒪᓕ ᐃᕝᕕᑦ ᐅᕙᓃᒍᓐᓇᕋᕕᑦ ᒥᑭᓐᓂᖅᓴᐅᓪᓗᑎ 

ᑕᒪᒃᑯᓄᖓ ᐃᒫᒃ ᐊᓯᔾᔨᕈᑎᔅᓴᐅᔪᓂᖅᑲᐃ 

ᓴᖅᑮᔪᓐᓇᓂᖅᓴᐅᒍᑦᑕ ᑖᒃᑯᐊ  

 

ᑕᐃᒃᑯᐊ ᓂᕿᑦᑎᐊᕙᓕᕆᓂᕐᒧᑦ 

ᐊᑐᖅᑕᐅᖃᑦᑕᕐᓂᐊᓕᖅᑐᑦ ᑕᕝᕙᐅᓕᕐᖓᑦ ᑕᐃᓐᓇ 

ᐅᑎᔾᔮᒍᓐᓃᕐᖓᑦ ᐊᑐᖅᑕᐅᖃᑦᑕᓚᐅᖅᑐᖅ 

ᐃᓄᓕᕆᔨᑐᖃᒃᑯᓂᓪᓗ ᑲᒪᒋᔭᐅᓪᓗᓂ. ᑕᐃᒪ 

ᐅᖃᖃᑦᑕᕋᑖᕋᕕᓂᓛᒃ ᖃᐅᔨᒐᓱᓪᓗᑕ 

ᖃᓄᐃᓕᐅᕆᐊᖃᕐᒪᖔᑕ ᑖᓐᓇ 

ᐊᐅᓚᓂᖃᑦᑎᐊᓂᐊᕐᖓᑦ ᑕᒪᒃᑯᐊᓗ ᐊᑐᐃᓐᓇᐅᔪᑦ 

ᐊᑐᕈᓐᓇᕐᓗᒋᑦ ᐃᑉᐸᔅᓴᖅ ᐅᖃᓚᐅᕐᒥᒐᒪ ᑖᒃᑯᐊ 

ᓂᕿᑦᑎᐊᕙᓕᕆᔨᒃᑯᑦ ᖃᐅᔨᒪ ᑲᑎᒪᔨᒋᔭᖏᑦ 

ᓵᑦᑎᓐᓅᖁᔪᒥᓇᓚᐅᕐᒥᔫᒐᓗᐊᑦ ᑭᐅᔪᓐᓇᓂᐊᕐᖓᑕ 

ᐊᐱᖅᑯᑎᒋᔭᑦᑎᓐᓂᑦ ᖃᓄᖅ 

ᐊᓯᔾᔨᕆᐊᕈᓐᓇᕋᔭᕐᒪᖔᑕ. 

 

ᑕᐃᒪᓕ ᐅᓪᓗᒥ ᑐᓴᕈᒪᓂᐊᖅᐳᖓ 

ᐊᐱᖅᓱᖃᑦᑕᑎᓪᓗᑕ, ᐃᓚᖏᓐᓂ 

ᐅᖃᖅᐸᖅᑲᐅᒐᓗᐊᖅᑐᑎᑦ, ᖃᐅᔨᒃᑲᓐᓂᕋᓱᓪᓗᑕ 

ᑖᓐᓇ ᑲᔪᓯᑦᑎᐊᓂᐊᖅᑲ? 

ᖃᓄᐃᓕᐅᕆᐊᖃᕐᓂᐊᖅᑭᑕ ᒐᕙᒪᑐᖃᒃᑯᓐᓄᑦ 

ᖃᐅᔨᔭᕆᐊᖃᕐᓂᐊᖅᑭᑕ? ᐊᒻᒪ ᐃᑲᔪᕋᓱᒍᓐᓇᕐᓗᑕ 

ᓂᕿᑦᑎᐊᕙᓕᕆᔨᒃᑯᓐᓄᑦ ᑲᓇᑕᒥ 

ᑲᑎᒪᔨᕈᖅᐸᓪᓕᐊᑎᓪᓗᒋᑦ. ᑕᐃᓐᓇ 

ᒪᓕᒐᓕᐅᖅᑎᒋᔭᕗᑦ ᐅᖃᖅᓯᒪᔭᖓ ᑕᐃᒃᑯᐊᒎᖅ 

ᐃᑲᔪᒻᒪᕆᓐᓂᐊᕐᖓᑕ ᐅᔾᔨᓱᖅᑕᐅᓂᐊᖅᑐᓂᓗ. 

ᑕᕝᕙᑐᐊᑲᓚᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᑕᐃᒪ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ 

ᑕᒑᖅ ᑰᓕ, 10 ᒥᓂᑦᑎᓂᑦ ᐅᖃᐅᓯᔅᓴᒥᓂᒃ. ᒥᔅᑕ 

ᑰᓕ ᐅᖃᕈᓐᓇᖅᓯᔪᑎᑦ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᕙᖓᑦᑕᐅᖅ ᖁᕕᐊᓱᒃᐳᖓ, ᑭᐊᓐ Hᐋᐳ 

ᑕᒫᓃᒃᑲᕕᒃ ᐊᒻᒪᓗ ᖁᕕᐊᓱᑦᑎᐊᖅᑐᖓ 

ᑐᑭᓯᓇᑦᑎᐊᕋᕕᒃ, ᐃᓄᑦᑎᑐᓪᓗ ᖃᓪᓗᓈᑎᑐᓪᓗ. 

ᐊᓕᐊᓇᐃ ᑐᑭᓯᐊᔪᒥᒃ ᑕᒪᒃᑯᐊ ᓂᐅᕕᖅᕖᑦ 

ᐱᔾᔪᑎᒋᓪᓗᒋᑦ ᑕᒪᐅᖓ ᐃᑎᖅᑐᖃᕐᒪᑦ 

ᖁᕕᐊᓱᓪᓚᑖᖅᑐᖓ ᐊᒻᒪ ᓄᓇᕗᒻᒥ ᑐᓵᔪᑦ 

ᐃᒃᐱᒍᓱᓪᓚᑦᑖᖅᑐᑦ ᑕᒪᑐᒪ ᑐᑭᖓᓄᑦ. ᐊᓕᐊᓇᐃ. 

ᑖᓐᓇ ᐱᔾᔪᑎᒋᓪᓗᒍ ᑕᕝᕗᖓ ᓂᑉᓕᕈᒪᕋᑖᕋᒪ 

ᐃᓄᑦᑎᑐᑦ ᐊᒻᒪ ᐅᓂᒃᑳᕋᔭᕈᕕᑦ  

 

ᒥᔅᑕ Hᐋᐳ ᖁᕕᐊᓱᒻᒪᕆᒐᔭᖅᑲᐅᒐᓗᐊᖅᑐᖓ 

ᐱᕙᓪᓕᐊᓯᒪᔪᑦ ᒥᔅᓵᓄᑦ. ᓴᓕᒪᒋᔮᓗᒋᖃᑦᑕᕋᒃᑭᑦ 

ᑕᒪᒃᑯᐊ Polar Exploration ᐊᒻᒪ Merchant  

ᖃᓄᖅ ᐱᒋᐊᖅᐸᓪᓕᐊᔪᕕᓃᑦ. 

ᓂᐅᕕᖅᕕᑐᐃᓐᓇᕐᓂᑦ ᐊᑭᖏᓐᓂ 

ᖃᐅᔨᒪᔨᐅᓐᖏᓐᓇᕕᑦ, ᑎᑎᕋᖃᑦᑕᖅᑕᑎᓪᓗ 

ᐱᐅᒋᓪᓚᕆᖃᑦᑕᑕᒃᑲ ᐃᓕᓐᓂᐊᕈᑎᐅᒻᒪᑕ ᐊᒻᒪᓗ 

ᑐᓴᐅᒪᔭᐅᔭᕆᐊᖃᖅᖢᑎᑦ. ᖁᔭᓐᓇᒦᒃ.  

 

(ᑐᓵᔨᒍᑦ) ᐃᒃᓯᕙᐅᑖᖅ, ᓇᐃᑦᑐᑯᓗᒻᒥᒃ 

ᐅᖃᐅᓯᔅᓴᖃᖅᑐᖓ. ᐊᒃᓱᐋᓗᒃ ᖁᔭᓕᑦᑎᐊᖅᑐᖓ 

ᑐᓴᕆᐊᔅᓴᖅ ᒥᑭᓐᓂᖅᓴᒻᒪᕆᐅᔪᒥᒃ 

ᓂᐅᕕᖅᕕᖁᑎᖃᖅᑐᒥᒃ ᑕᕝᕙᓂ 

ᓂᕿᑖᕐᕕᐅᔪᓐᓇᐸᑦᑐᓂᓗ ᓂᐅᕕᖅᕕᖁᑎᖓ 

ᐱᒻᒪᕆᐅᓪᓗᓂ.  

 

ᐃᒃᓯᕙᐅᑖᖅ, ᖃᐅᔨᒪᔪᒍᑦ ᒥᑭᓂᖅᓴᓂᑦ 

ᓂᐅᕕᖅᕕᑦᑕᖃᕆᐊᖃᖅᑐᖅ ᐊᒻᒪᓗ 

ᓴᖅᑭᔮᕆᐊᖃᖅᑐᑦ ᑕᒪᒃᑯᐊ 

ᐊᑭᑦᑐᕋᐅᑎᖃᑎᒌᓐᓂᐊᕐᒪᑕ. ᐃᓱᒪᖅᓱᕋᑦᑕᐃᓛᒃ 

ᐃᓄᐃᓴᒃᑲᓗᐊᖅᑎᓪᓗᑕ ᐃᑲᔪᖅᑐᐃᖏᓐᓇᓲᖑᒐᑦᑕ 

ᑕᒪᒃᑯᓂᖓ ᒥᑭᓂᖅᓴᐅᔪᓂᑦ ᐱᓕᕆᕝᕕᖃᖅᑐᓂᑦ 

ᑭᓯᐊᓂ ᒥᑭᔪᑎᑐᑦᑕᐅᖅ ᐱᓕᕆᕕᑎᓄᑦ  

ᑕᒪᒃᑯᐊ ᒥᑭᓐᓂᖅᓴᐅᔪᑦ 

ᓱᖁᑎᒋᔭᐅᓗᐊᖃᑦᑕᖏᒻᒪᑕ ᒐᕙᒪᑐᖃᒃᑯᓐᓄᑦ 

ᐱᒋᐊᖅᑎᑕᖏᓐᓂ ᑭᓱᑐᐃᓐᓇᕐᓂᒃ.  

 

ᐊᒻᒪᓗ, ᒪᓕᒐᓕᐅᖅᑏᑦ ᓴᐳᔾᔨᓯᒪᔭᕆᐊᖃᕐᓂᐊᖅᑐᑦ 

ᑕᒪᒃᑯᐊ ᐊᔾᔨᒌᑎᑕᐅᑦᑎᐊᕋᓗᐊᕐᒪᖔᑕ 

ᒪᓕᑦᑕᐅᔭᕆᐊᖃᖅᑐᑦ ᑭᒃᑯᑦ ᓵᓚᖃᕐᓂᐊᕐᒪᖔᑕ 

ᓲᕐᓗ ᑲᓇᑕᒥ ᐆᒃᑐᕋᖅᑎᓪᓗᒋᑦ ᑕᒪᒃᑯᐊ 

ᐱᕙᓪᓕᐊᓕᖅᑎᓪᓗᒋᑦ ᑕᐅᖅᓰᖃᑦᑕᓂᕐᒧᑦ 

ᒐᕙᒪᑐᖃᒃᑯᑦ ᐊᔅᓱᐋᓗᒃ ᐃᑲᔪᕋᓱᓚᐅᖅᓯᒪᒻᒪᑕ. 

ᑕᑯᔭᕆᐊᖃᕋᑦᑕ ᑕᐃᒪᐃᑦᑐᒥᒃ 

ᐋᖅᑭᓯᓯᒪᔭᕆᐊᖃᖅᑐᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ, ᐊᐱᖅᓱᓚᐅᓐᖏᓂᑦᑎᓐᓂ, 

ᓇᓗᓇᐃᖅᓯᒍᒪᕗᖓ ᐊᑲᐅᓈᖅᓯᒪᖅᑲᐅᖏᒻᒪᑦ 

ᑖᓐᓇ ᐃᒃᓯᕙᐅᑕᖅ ᐃᑉᐸᔅᓴᖅ 

ᐅᖃᕋᔭᓐᖑᐊᓚᐅᕋᓗᐊᕐᖓᑦ. ᓇᓗᓇᐃᖅᓯᒐᒪ ᓲᕐᓗ 

ᓯᓚᕐᕆᔪᓄᑦ ᑖᓐᓇ ᓈᒻᒪᓚᐅᓐᖏᒻᒪᑦ. ᑕᒪᒃᑯᐊ ᓲᕐᓗ 

ᒐᕙᒪᓕᕆᔨᐅᔪᓂᑦ ᑕᒪᒃᑯᐊ ᐊᑐᐊᒐᐅᔪᑦ 

ᐱᔭᐅᒐᔪᓐᖏᒻᒪᑕ ᑭᓯᐊᓂ ᐸᕐᓇᒍᑎᐅᔪᓂᑦ 

ᐱᑕᖃᖅᐸᑦ ᓇᓗᓇᐃᖅᓯᒪᓕᖅᐸᓪᓗ ᐊᒻᒪᓗᑦᑕᐅᖅ 

ᓇᓗᓇᐃᖅᓯᕕᐅᓚᐅᕋᒪ ᒐᕙᑐᖃᒃᑯᓐᓃᖔᖅᑐᒥᒃ 

ᑖᓐᓇ ᐱᔾᔪᑎᒋᔭᐅᓇᕋᖅᑐᒍ ᑕᐃᒃᑯᐊ 

ᖃᖓᑕᓲᓕᕆᔨᐅᔪᑦ ᖁᔭᓈᖅᑕᐅᓪᓗᑎᓪᓘᓐᓃᑦ 

ᐅᕝᕙᓖᓛᖅ ᖃᓄᐃᓕᓐᖏᑉᐸᑕ. ᖁᔭᓐᓇᒦᒃ 

ᐃᖅᑲᐃᑎᑦᑕᒃᑲᓐᓂᕈᓐᓇᖃᑖᕋᕕᑦ ᑖᒃᓱᒥᖓ ᑖᓐᓇ 

ᐃᓄᑑᑎᓐᖏᓇᒃᑯ ᐃᓱᒪᒋᔭᕋ. 

 

ᐃᒃᓯᕙᐅᑖᖅ, ᐱᔭᒃᓴᖃᒻᒥᒐᑦᑕᑦᑕᐅᖅ ᓄᓇᕗᒻᒥᐅᑦ 

ᑐᓴᖅᑎᓪᓗᒋᑦ ᑕᒪᒃᑯᓄᖓ ᒥᑭᓂᖅᓴᐅᔪᓄᑦ ᑖᓐᓇ 

ᐱᔾᔪᑎᒋᓪᓗᒍ ᑐᓴᕈᒪᓂᐊᖅᑐᒍᖅᑲᐃ ᐃᓕᓐᓂᒃ 

ᐊᐱᖅᓱᓕᕈᑦᑕ  

ᖃᓄᕐᓕ ᐃᓱᒪᒋᒻᒪᖔᖅᐱᒋᑦ ᑕᐃᒃᑯᐊ 

ᒐᕙᒪᑐᖃᒃᑯᓄᓪᓗ ᖃᓄᐃᓘᕆᐊᖃᓐᓂᐊᕐᒪᖔᑕ. 

 

ᑕᒪᒃᑯᓂᖓ ᐅᖃᐅᓯᖃᓕᖅᑎᓪᓗᑕ ᓄᑖᖑᔪᓂᑦ 

ᐱᓕᕆᐊᖑᔪᓂᑦ ᐅᖃᐅᑎᔪᓐᓇᕆᓪᓗᒋᑦ ᑖᒃᑯᐊ 

ᐃᓱᒪᒋᔭᐅᑎᑦ ᐊᑑᑎᖃᕋᔭᖅᑐᒻᒪᕆᒥᓂᐅᔪᑦ. ᐃᒫᒃ 

ᖃᓄᐃᓘᕐᓂᐊᕐᒪᖔᑕ ᓇᓗᓪᓚᑦᑖᓚᐅᕋᑦᑕ.  

 

ᒐᕙᒪᓕᕆᔨᐅᓯᒪᓕᕋᓗᐊᖅᑐᒍᑦ ᑖᒃᑯᐊᓕ 

ᐊᑕᐅᓯᕐᒨᖓᓐᖏᒻᒪᑕ ᑭᓇᑐᐃᓐᓇᕐᒥᒃ 

ᖃᐃᖁᔨᒍᓐᓇᕋᑦᑕ. ᑕᐃᒫᒃ ᖃᐃᖁᔨᒍᓐᓇᖅᑐᒍᑦ 

ᒐᕙᒪᑐᖃᒃᑯᓐᓃᖔᖅᑐᓂᑦ ᖃᓄᕐᓕ ᐃᓱᒪᒻᒪᖔᑕ 

ᖃᐅᔨᓂᐊᕋᑦᑕ. ᓯᕗᓪᓕᖅᐹᒥᒃ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ ᑕᐃᒪᐃᓚᐅᓐᖏᑦᑐᒍᑦ 

ᑐᖏᓕᐊᓂᓪᓘᓐᓃᑦ ᖃᐃᖁᔨᓪᓗᑎᒃ 

ᑕᖅᑲᒃᑯᓇᓐᖓᑦ. ᖁᔭᓐᓇᒦᕈᒪᒋᒃᑭᑦ ᑕᕝᕗᖓ 

ᐃᓚᒋᔭᐅᖃᑕᐅᒍᓐᓇᕋᕕᑦ ᐃᑲᔪᕐᓂᐊᕋᕕᑦ 

ᐊᑐᐊᒐᓕᐅᖅᐸᓪᓕᐊᑎᓪᓗᑕ ᓄᓇᕗᒻᒥ.  

 

ᑕᐃᒪᓕ ᐃᓱᒫᓗᒍᑎᖃᕋᓗᐊᖅᑐᖓ ᑕᒪᑐᒥᖓ 

ᖃᓄᖅ ᐃᑉᐱᓇᕐᓂᕆᓂᐊᖅᑕᖓᓂᒃ. ᒥᔅᑕ ᑭᒻᐹ ᑭᓐ 

ᕼᐋᐴᑉ ᐅᖃᐅᓯᒋᖅᑲᐅᔭᖓ ᒪᑐᓯᑐᐃᓐᓇᐸᓐᖏᒻᒪᑕ 

ᓂᐅᕕᕐᕕᒻᒥ ᒪᑐᒍᒪᓕᕋᐃᒐᒥᒃ ᐱᓇᓱᐊᕈᓯᐅᓪᓘᓐᓃᑦ 

ᓄᓐᖑᐊᓂ. ᑕᒪᒃᑯᐊ ᒥᑭᓂᖅᓴᐅᔪᑦ ᐱᓕᕆᕕᐅᔪᑦ 

ᒪᑐᐃᖓᓂᐊᖅᑐᑦ ᐊᒻᒪᓗ ᑕᒫᓂ ᐃᒫᒃ 

ᐊᑲᕐᕆᔾᔪᑕᐅᓂᖅᓴᐅᓂᐊᕐᖓᑕ ᑕᖅᑲᒃᑯᓇᓐᖓᑦ 

ᐅᓐᓄᑯᓪᓗ ᒪᑐᐃᖓᑯᑖᕐᓂᖅᓴᐅᓗᑎᑦ. ᑕᐃᒪᓗ 

ᑕᒪᓐᓇ ᐊᒃᓱᐊᓗᒃ ᐊᑲᐅᓈᖅᓯᒪᔪᒻᒪᕆᐅᓪᓗᓂ, 

ᐃᓛᓐᓂᒃᑯᑦ ᐃᒫᒃ ᐊᖑᓇᓱᒃᑑᓪᓗᓂ  

ᐃᓛᓐᓂᑯᓪᓗ ᐅᓪᓛᒃᑯᑦ ᐸᕐᓇᑦᑕᐅᑎᒋᓪᓗᑎᑦ. 

ᑖᒃᑯᐊ ᐱᔨᑦᑎᕈᑏᑦ ᐊᑐᖅᑐᒻᒪᕆᐅᔪᑦ.  

 

ᐃᒃᓯᕙᐅᑖᖅ. ᑕᕝᕗᖓ ᐅᖃᐅᓯᒋᖅᑲᐅᔭᓐᓄᑦ 

ᐅᖃᒃᑲᓂᕐᓗᖓ ᐃᑲᔪᖅᑕᐅᔭᕆᐊᖃᓪᓚᕆᒃᑲᑦᑕ 

ᑕᒪᓐᓇ ᐊᑭᑐᔪᐊᓘᒻᒪᑦ ᒫᓂ ᐆᒪᓇᓱᒃᑐᓂ ᐊᒻᒪᓗ 

ᑖᓐᓇ ᓄᑖᖑᔪᖅ ᐱᐅᔫᔪᓐᓇᕐᒪᑦ ᑭᓯᐊᓂ 

ᑎᑭᓴᐃᑉᐸᑕ ᐊᒥᓲᓈᖅᑕᕐᓗᒋᑦ. 

ᒥᑭᔫᑕᐅᓈᖅᓴᓂᖅᓴᐅᑉᐸᑕ ᐃᑲᔪᖅᑕᐅᒍᓐᓇᖅᑐᑦ 

ᑖᒃᑯᓄᖓ ᐱᒻᒪᕆᐅᓗᐊᔾᔮᓐᖏᒻᒪᑦ ᑖᒃᑯᓄᖓ 

ᑭᓯᐊᓂ ᐊᖏᔪᐊᓗᓐᓂᑦ ᑎᑭᓴᐃᑉᐸᑕ. 

 

ᑕᐃᒪ ᐅᑕᖅᑭᒋᐊᖃᓐᖏᑦᑐᖅ ᐃᒫᒃ 

ᓄᖑᔅᓰᒋᐊᖃᓐᖏᒻᒪᑕ ᐃᑲᔪᕈᓐᓇᓚᐅᓐᖏᓐᓂᕐᒥᓂᑦ. 

ᑕᐃᒪᓕ ᑎᑎᖅᑲᑎᒍᑦ ᓇᓗᓇᐃᖅᓯᒪᑐᐊᖅᑲᑦ 

ᑕᐃᒃᑯᐊ ᐱᓕᕆᕕᐅᔪᑦ ᐊᑭᓕᖅᑕᐅᓯᒪᓗᑎᑦ 

ᐱᔨᑦᑎᓂᕐᒧᑦ ᐱᔪᓐᓇᖅᑎᑕᐅᒐᔭᕐᖓᑕ 

ᐃᑲᔪᖅᑕᐅᒍᓐᓇᕐᓗᑎᑦ ᐊᒻᒪᓗ 

ᑮᓇᐅᔭᖁᑎᒋᔭᖏᓐᓂᑦ ᐅᑎᕐᕕᐅᔪᓐᓇᖅᓯᒐᔭᖅᑐᑦ. 

 

ᐃᒃᓯᕙᐅᑖᖅ, ᒥᔅᑕ ᕼᐋᐴ, ᐅᖃᐅᓯᕆᔭᑎᑦ, 

ᐊᒃᓱᐊᓗᒃ ᐆᑦᑐᑎᑦᑎᐊᕙᐃᑦ ᐊᒻᒪᓗ 

ᕿᓚᓈᒻᒪᕆᑉᐳᖓ ᐃᑲᔪᖅᐹᓪᓕᕐᓂᐊᕐᒪᑕ 

ᐊᑲᐅᓂᖅᓴᐅᔪᒥᒃ ᑕᒪᐅᓐᖓ ᐅᑭᐅᖅᑕᖅᑐᒧᑦ 

ᓄᓇᕗᒻᒧᓂᓛᒃ. ᑕᐃᒃᑯᐊ 

ᑎᑭᓴᐃᓂᐅᖃᑦᑕᓚᐅᖅᓯᒪᔪᑦ ᐃᓚᖏᑦ ᐊᒃᓱᐊᓗᒃ 

ᐋᖅᑭᒃᓯᐊᓯᒪᓚᐅᖅᓯᒪᒻᒪᑕ ᐊᒻᒪᓗ 

ᐊᑲᐅᓂᖅᓴᐅᓯᕚᓪᓕᕈᑕᐅᓂᐊᖅᑐᒃᓴᐅᕗᑦ 

ᒥᑭᓂᖅᓴᐅᔪᓄᑦ ᐱᓕᕆᕕᐅᔪᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓱᓕ ᐅᖃᐅᓯᔅᓴᑐᐃᓐᓇᕐᓂᑦ ᐱᑕᖃᖅᑲ? ᒥᔅᑕ ᔭᐃᒥᓯ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒻᒪᕆᒻᒥᔭᕋ  

ᑖ̈ᓐᓇ ᒥᔅᑕ Hᐋᐳ ᑕᒪᐅᓐᖓᕐᒪᑦ. ᐊᒻᒪᑦᑕᐅᖅ 

ᑐᑭᓯᐊᑦᑎᐊᖅᑐᓂ ᐅᖃᓪᓚᑦᑐᓂᑦ ᑕᐃᒫᒃ 

ᐱᓕᕆᓚᐅᖅᓯᒪᒻᒥᒐᒪ ᓇᒻᒥᓂᖃᓚᐅᖅᓯᒪᒐᒪᐃᓛᒃ 

ᓂᐅᕕᖅᑎᑦᑎᕙᑦᑐᑕ ᓂᕿᓂᑦ Food Mail 

Program-ᑕᖃᖅᑎᓪᓗᒍ ᐊᕐᕌᒍᒐᓴᑲᓪᓚᓐᓂᒃ 

ᑕᒪᓐᓇ ᐊᑐᖅᓯᒪᒻᒥᒐᒃᑯ. ᓈᒻᒪᖏᓐᓂᖃᓚᐅᖅᑐᓯ 

ᑐᑭᓯᓯᒪᒻᒥᒐᒃᑯᐃᓛᒃ ᑕᐃᓐᓇ 

ᓱᕋᔅᓯᒪᓂᕋᖅᑕᐅᓚᐅᖅᑐᖅ 

ᓇᒻᒪᖏᔾᔪᐊᓂᕋᖅᑕᐅᓪᓗᓂᓗ ᐃᒃᐸᔅᓴᖅ ᐃᓕᓪᓗᒍ 

ᑭᓯᐊᓂᐅᓂᕋᖅᑕᐅᓚᕐᒪᑦ ᐃᓱᒪᓂᕋᖅᑕᐅᓚᐅᕐᒪᑦ.  

 

ᑖᓐᓇ ᐅᒃᐱᕆᔭᕋᑕᐃᒪ ᐅᖃᐅᓯᕆᖅᑲᐅᔭᖓ ᑖᒃᑯᐊ 

ᐱᖓᓱᑦ ᐋᖅᑭᒋᐊᕈᑎᖃᑐᐃᓐᓇᕐᓗᓂ ᑖᒃᑯᓂᖓ 

ᐊᒻᒪ ᐃᓚᖏᓐᓂ ᐊᓯᖏᓐᓂᓪᓘᔪᔅᓴᐅᔫᒐᓗᐊᖅ 

ᐅᕙᑦᑎᓐᓄᑦ ᑕᒪᐅᖓ ᓄᓇᕗᒻᒧᐃᓛᒃ 

ᐊᑐᑦᑎᐊᕋᔭᕐᒥᒻᒪᑦ. ᑕᐃᓐᓇ ᐊᒥᓱᓄᑦ 

ᑕᒫᓂᒥᐅᑕᕐᓄᑦ ᐊᑑᑎᖃᑦᑎᐊᓚᐅᕐᒪᑦ.  

 

ᐊᒻᒪᑦᑕᐅᖅ ᐅᓪᓗᒥ ᐅᖄᓚᖃᑎᖃᖅᑲᐅᒻᒥᒐᒪ 

ᐊᐅᓚᑦᑎᔨᐅᔪᒥᒃ ᓇᒻᒥᓂᕋᓛᖑᔪᒥᒃ ᓄᓇᑦᑎᓃᑦᑐᒥᒃ 

ᑲᖏᖅᑐᒑᐱᒻᒥ, ᑕᐃᓐᓇ ᑯᐊᐸᖃᕐᓂᕋᓗᐊᕋᒪᐃᓛᒃ 

ᑕᐃᓐᓇ ᓂᐅᕕᖅᑎᒃᑯᓐᓂ ᓂᐅᕕᖅᕕᖃᕋᓗᐊᖅᑐᑕ 

ᐊᒻᒪᑦᑕᐅᖅ ᑕᐃᓐᓇ ᓄᓇᑦᑎᓐᓂ ᓄᓇᓕᓐᓂ 

ᓇᒻᒥᓂᕆᔭᐅᓪᓗᓂ ᑕᐃᒪ ᐊᐅᓚᒻᒥᒻᒪᑦ 

ᓂᐅᕕᖅᕕᐅᓪᓗᓂ ᐊᒻᒪᑦᑕᐅᖅ ᓂᐅᕕᖅᐸᓚᐅᖅᑐᓂ 

ᑕᒪᐅᓐᖓᑎᑦᑎᕙᓚᐅᖅᑐᓂ ᑎᑎᖅᑲᑎᒎᖅᑐᓂ ᐊᒻᒪ 

ᒫᓐᓇ ᐊᑐᕋᓱᓕᕐᒥᔫᒐᓗᐊᖅ ᑕᒪᒃᑯᓂᖓ 

ᓴᖅᑭᑕᐅᕋᑖᕐᓂᑯᓂᑦ ᑕᐃᔅᓱᒥᖓ ᓂᕿᑦᑎᐊᕙᒥᒃ.  

 

ᑭᓯᐊᓂ ᑕᐃᒫᑦᑕᐅᖅ ᐃᖅᑲᓇᐃᔮᕆᒋᐊᓖᑦ 

ᐊᒥᓱᕈᖅᑐᑦ ᐸᐃᑉᐹᓕᕆᔭᕆᐊᓖᑦ ᐊᒥᓱᕈᖅᑐᑦ, 

ᐊᖑᒻᒪᑎᒐᓱᒋᐊᔅᓴᖅ ᐊᖏᓗᐊᕌᕐᔪᑦᑐᖅ 

ᐊᖏᓗᐊᖅᑐᖅ ᓇᒻᒥᓂᕋᓛᖑᓪᓗᓂ. ᑕᒪᒃᑯᓱᓇᖅ 

ᓂᐅᕕᖅᑎᒃᑯᑎᒍᑦ ᐊᒻᒪ ᐃᓚᒌᓴᒃᑯᑎᑐᑦ, 

ᐃᖅᑲᓇᐃᔭᖅᑎᖃᕐᔪᐊᖏᓐᓇᒥ ᑕᐃᒪ 

ᑭᖑᕙᓐᓂᐅᓴᕙᑦᑐᑦ ᐊᒻᒪᑦᑕᐅᖅ ᑕᒪᒃᑯᐊ 

ᐅᑎᖅᑎᑕᐅᔪᔅᓴᐅᒐᓗᐊᑦ ᓈᒻᒪᖏᔾᔪᑎᖃᓕᖅᐸᑦᑐᑎᑦ 

ᓄᐃᓴᓂᐊᖅᑰᔨᔪᒡᒎᖅ.  

 

ᑕᒪᓐᓇ ᐅᐱᕆᒐᒃᑯᐃᓛᒃ ᐅᕙᑦᑎᓐᓄᑦ 

ᓂᐅᕕᖅᑎᐅᕙᑦᑐᒍᑦ ᐋᖅᑭᑲᓐᓂᕆᐊᓕᒃ  

ᐊᒻᒪᑦᑕᐅᖅ ᑕᒪᒃᑯᓄᖓ ᒥᑭᓂᖅᓴᐅᔪᓄᑦ 

ᐊᐅᓚᑦᑎᔨᐅᔪᓄᑦ ᓂᐅᕕᖅᕕᒻᒥ 

ᐋᖅᑭᒋᐊᒃᑲᓂᕆᐊᖃᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᕆᐊᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ Hᐋᐳ. ᑕᐃᒪ 

ᐱᔭᔅᓴᓕᐋᓗᓪᓗᓂ ᐅᕙᓐᖓᕈᓐᓇᖑᐊᑕᖅᓯᓇᕐᒥᒻᒪᑦ 

ᓵᑎᓐᓄᑦ. ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᔭᖏᑦ ᒥᔅᑕ ᐃᐊᓕᐊᑦ, 

ᐅᖃᐅᓯᕆᖅᑲᐅᔭᖏᑦ ᑕᐃᒫᔅᓴᐃᓐᓇᖅ ᐃᓱᒪᖃᕐᒥᒐᒪ 

ᑖᓐᓇᓗ ᑖᔅᓱᒧᖓ ᐃᓱᒫᓗᐃᓐᓇᕈᓘᔭᓚᐅᖅᓯᒪᒻᒪᑦ.  

 

ᑕᐃᒪᓕ ᐅᖃᕈᒪᑐᐃᓐᓇᖅᑐᖓ, ᐃᒃᓯᕙᐅᑖᖅ, 

ᑐᓴᓚᐅᕋᑦᑕ ᑕᐃᒃᑯᓇᓐᖓᑦ ᐱᓕᕆᕕᖃᖅᑐᓂᑦ 

ᓂᐅᕕᖅᕕᐅᔪᓂᑦ ᐊᖏᔪᐋᓗᓐᓂᓪᓕ 

ᐊᖏᖃᑎᒋᓪᓗᒍᓗ ᑖᒃᑯᐊ ᑯᐊᐸᒃᑯᑦ 

ᒥᑭᔫᓂᕋᖅᑑᒐᓗᐊᑦ ᑭᓯᐊᓂ ᐊᔪᓐᖏᓐᓂᓕᐋᓘᒻᒪᑕ 

ᓂᐅᕕᕈᓐᓇᕐᓗᑎᑦ ᐃᑲᔪᕐᓗᑎᑦ ᒥᑭᓐᓂᖅᓴᓄᑦ 

ᓄᓇᓕᓐᓂ ᐊᒻᒪᓗ ᖁᕕᐊᒋᓪᓗᒋᑦ ᑕᒪᒃᑯᓇᓂ 

ᓄᓇᓕᓐᓂ ᐃᓚᒋᔭᐅᔪᓂᑦ. ᑕᐃᒃᑯᐊᓗ 

ᐅᑎᖅᕕᐅᔪᓐᓇᓐᖑᐊᑕᖅᓯᓇᖅᐸᑦᑐᑎᑦ 

ᑮᓇᐅᔭᓕᐅᕋᐃᒻᒪᑕ, ᑕᐃᒪᐃᓚᐅᖅᑐᖅ 

ᐃᖃᓗᒃᑑᑦᑎᐊᕐᒥ. $100 ᐅᕝᕙᓘᓐᓃᑦ $1000 

ᐅᑎᕐᕕᐅᓗᓂ ᐃᑲᔪᕐᓂᖃᕈᓐᓇᖅᑐᖅ.  

 

ᐃᒃᐸᔅᓴᖅ ᐅᖃᐅᓯᖃᓚᐅᕐᒥᒐᒪ ᑕᐃᒃᑯᓄᖓ 

ᓵᑎᓐᓃᓚᐅᖅᑑᓐᓄᒃ, ᐱᐅᔫᓂᕋᐃᖃᑦᑕᕐᖓᑕ 

ᑖᔅᓱᒥᖓ ᑭᖑᕝᕖᒻᒪᑦ 

ᐊᐅᓚᑦᑎᐊᕐᓂᖃᓚᐅᓐᖏᑦᑐᒥᒡᒎᖅ ᑭᖑᕝᕖᒻᒪᑦ 

ᖁᕕᐊᒋᔭᐅᔭᕆᐊᖃᖅᑐᖅ. ᑭᓯᐊᓂᓕ ᑕᐃᒃᑯᐊ 

ᐃᓱᒪᓕᐅᖅᑎᐅᒐᔭᓐᖑᐊᕋᓗᐊᕐᖓᑕᓕ ᑕᒪᒃᑯᐊ 

ᓂᐅᕕᖃᑦᑕᖅᑐᑦ. ᐊᔾᔨᒌᙱᔾᔪᑎᖓᓂᒃ 

ᖃᐅᔨᙱᒻᒪᑕ ᐱᐅᓯᕚᓪᓕᕈᑎᖏᓐᓂᓘᓐᓃᑦ. 

ᐃᑉᐸᓴᕐᓗ ᐊᐱᖅᓱᖅᑕᐅᔪᑦ ᑕᐃᒃᑯᐊ 

ᓂᕆᐅᒋᔭᐅᑦᑎᐊᓗᐊᖅᑐᐊᓘᓚᐅᕐᖓᑕ 

ᑭᒃᑯᒃᑭᐊᕐᖓᐃ ᑕᐃᒪᐃᑎᓐᓂᕐᖓᒋᑦ  



ᕿᑎᖅᑰ, ᔫᓂ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

721 

ᐃᒫᒃ ᐊᑭᑭᓐᓂᖅᓴᐅᔪᓂᒃ 

ᓂᐅᕕᖃᑦᑕᓂᐊᖅᑐᒋᓚᐅᕋᓗᐊᕐᖓᑕ.  

 

ᑕᖅᑭᐅᓚᐅᖅᑐᒥ ᑲᖏᖅᖠᓂᕐᒥ ᒪᐃᔪᓕᒫᑦ 

ᑲᑎᒪᑎᓪᓗᒋᑦ ᑕᐃᑲᓂ ᑲᑐᔾᔨᖃᑎᒌᖏᑦ ᓄᓇᓕᓐᓂᑦ 

ᒥᔅᑕ ᐃᐊᓕᐊᑦ ᓴᖅᑮᓚᐅᖅᓯᒪᒻᒥᒻᒪᑦ ᑕᐃᒃᑯᓂᖓ 

ᐱᖁᔨᕗᖔᕈᑎᒥᓂ ᐊᑎᖃᓚᐅᕐᒥᔪᑦ ᐃᓚᖓᑦ 

ᐊᑦᑕᓇᐃᖅᓯᒪᓂᕐᒧᑦ ᓂᕿᒧᑦ. ᐃᓚᐃᓐᓇᖏᑦ 

ᐅᖃᓕᒫᑲᐃᓐᓇᓚᒃᑲ. 

 

ᐃᒪᐃᒻᒪᑦ: ᑕᒪᒃᑯᐊ ᓂᕿᓂᒃ 

ᐊᔪᖅᓴᓕᖅᐸᓪᓕᐊᑎᓪᓗᒋᑦ ᓄᓇᕗᒻᒥ  

 

ᐃᒪᐃᒻᒪᑦ: 70%ᖏᑦ ᐃᓅᓪᓗᑎᒃ ᐃᒫᒃ 

ᓂᕆᔭᔅᓴᖃᐃᓐᓇᕈᓐᓇᖃᑦᑕᖏᑦᑐᑦ ᓱᕈᓯᖃᕐᓗᒋᑦ  

 

ᑕᐃᒪᐃᒻᒪᑦ ᐋᖅᑭᑦᓯᒪᓕᕐᓕ: ᑖᒃᑯᐊ ᓄᓇᕗᒥ 

ᑲᑐᔾᔨᖃᑎᒌᖑᔪᑦ ᓄᓇᓖᑦ ᑕᒪᓐᓇ 

ᓂᕿᔅᓴᖃᑦᑎᐊᖏᓐᓂᐅᕙᑦᑐᖅ 

ᐃᓱᒫᓗᒋᔭᐅᒋᐊᕐᓗᓂ  

 

ᑕᐃᒪᐃᒻᒪᑦ ᐋᖅᑭᑦᓯᒪᒃᑲᓐᓂᓕᕐᓕ: ᑕᒪᒃᑯᐊ 

ᒐᕙᒪᒃᑯᓐᓂ ᐱᒋᐊᕈᑕᐅᔪᓕᒫᑦ ᓂᕿᓕᕆᓂᕐᒨᖓᔪᑦ 

ᓲᕐᓗ ᓂᕿᑦᑎᐊᕙᓕᕆᓂᕐᒧᑦ ᐊᒻᒪᓗ ᑕᒪᓐᓇ 

ᓯᕗᓪᓕᐅᔾᔭᐅᖁᔭᐅᓪᓗᓂ  

 

ᑕᒪᒃᑯᓄᖓ ᐅᖃᓕᒫᖃᑦᑕᖅᑐᓂᒃ ᑕᒪᒃᑯᐊᓗ 

ᐃᑉᐸᔅᓴᖅ ᑐᓴᖅᑐᒋᑦ ᐅᖃᐅᓯᐅᓚᐅᖅᑐᑦ 

ᑐᑭᓯᓪᓚᕆᒍᓐᓇᖏᒻᒥᒐᒃᑯᑦᑕᐅᖅ ᑖᓐᓇ 

ᓂᕿᑦᑎᐊᕙᓕᕆᓂᐅᓂᕋᖅᑕᐅᔫᒐᓗᐊᖅ 

ᐋᖅᑭᒃᓯᔪᖃᕋᐃᒻᒪᑦ ᓄᑖᒥᑦ. 

 

ᐄ, ᐊᕝᕕᐊᕈᑎᖃᑲᐃᓐᓇᕋᔭᕐᓂᐅᓴᑐᐃᓐᓇᖃᑦᑕᕐᖓᑕ 

ᐄ, ᑭᓯᐊᓂ ᐊᒥᓲᙱ ᐃᓛ 

ᐱᔭᕆᐊᑭᓈᕆᙱᓂᖅᓴᐅᒻᒪᑕ.  

 

ᑕᐃᑲᓂᑦᑕᐅᖅ ᐃᖃᓗᑦᑑᑦᑎᐊᕐᒥ ᑭᒡᒐᑐᖅᑕᓐᓂ 

ᐃᓱᒪᖅᓱᕈᓐᓇᓂᖅᓴᐅᕙᓚᐅᕐᖓᑕ 

ᓂᐅᕕᕈᒪᔭᒥᓂᑦ ᑳᓐᑐᕌᒃᓯᓪᓗᑎᓪᓘᓐᓃᑦ ᐃᓛᒃ 

ᖃᓪᓗᓈᓐᓂ ᔨᐊᓗᓇᐃᕝᒥᓘᓐᓃᑦ ᑕᐃᒪᓕ 

ᑐᑭᓯᐅᒪᓕᕐᒥᒐᒪ ᑭᒡᒐᑐᖅᑕᒃᑲ ᑕᒪᒃᑯᓄᖓ 

ᐃᓱᒪᐃᓐᓇᕿᓂᖅᓴᐅᕙᓚᐅᖅᑐᑦ 

ᐱᔭᕆᐊᑐᓗᐊᓕᕐᒪᑦ. ᑕᐃᒃᑯᐊᓕ 

ᓂᐅᕕᕐᕕᐅᖃᑦᑕᖅᑑᒐᓗᐊᑦ ᑎᑭᓴᐃᔪᓂᑦ 

ᑲᒪᖃᑦᑕᕈᒪᒍᓐᓃᖅᑐᑦ.  

 

ᑐᑭᓯᐅᒪᔭᑦᑎᒍᓪᓕ ᐊᑭᑐᓂᖅᓴᐅᓂᐊᖅᑐᓂ 

ᐊᓪᓚᕕᒻᒥ ᑲᒪᒋᔭᐅᓂᖏᓐᓄᑦ ᐸᐃᑉᐹᓕᕆᔭᐅᓂᖏᑦ 

ᑕᐃᒃᑯᓂᖓ ᐃᑲᔪᕈᑎᒋᓂᐊᓚᐅᖅᑕᖏᓐᓂ 

ᐱᑕᖃᖅᑑᔮᙱᑦᑐᑦ, ᓄᑖᖑᔪᕐᓗ 

ᐃᓱᒪᖅᓱᕈᓐᓇᖅᑎᑦᑎᒋᐊᖃᕋᓗᐊᕐᒪᑦ 

ᐊᑭᑭᓈᖅᓯᑎᑦᑎᓂᖅᓴᐅᓕᕐᓗᑎᒃ ᓂᕿᓂᒃ ᑭᓯᐊᓂ 

ᑕᒪᓐᓇ ᓴᖅᑭᔮᓗᐊᙱᒻᒪᑦ. ᑕᕝᕙᓂᓗ ᐅᕙᓃᒃᑲᕕᑦ 

ᓂᐅᕕᕐᕕᖁᑎᖃᖅᑐᑎᑦ ᒥᑭᓂᖅᓴᐅᔪᒥᒃ 

ᐊᐱᖅᓱᕈᒪᓂᐊᕆᕗᖓᑦᑕᐅᖅ ᐃᓛᒃᑰᖅᑐᓂᒃ 

ᐊᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 

ᑐᙵᓱᑦᑎᐊᕆᑦ ᑕᕝᕗᖓ 

ᓴᑦᑎᓐᓃᖃᑕᐅᔪᓐᓇᕐᓂᐊᕋᕕᑦ.  

 

ᐃᓛᒃ ᐊᐱᖅᑯᑎᒃᓴᖃᕐᓂᐊᖅᑐᔅᓴᐅᒐᓗᐊᖅᑐᖓ 

ᑭᓯᐊᓂ ᐅᓇ ᓂᓪᓕᕈᑎᒋᓚᐅᐱᓪᓚᒍᒪᒋᓪᓗᒍᑦᑕᐅᖅ. 

ᑕᐃᒃᑯᐊ ᐃᓄᓕᕆᔨᒃᑯᑦ ᒐᕙᒪᑐᖃᒃᑯᑦ 

ᐃᑲᔫᑎᒋᕙᓚᐅᖅᑕᖏᑦ ᑎᑎᖅᑲᕐᓂᐊᕐᕕᒃᑯᑦ 

ᐅᓯᔭᐅᓂᒃᑯᑦ ᐋᖅᑭᒃᓯᒪᖅᑰᓚᐅᕐᒪᑕ, 

ᑎᑎᖅᑲᒃᑯᕕᒃᑯᑦ ᑭᓯᐊᓂ ᐊᐅᓪᓚᖅᑎᑦᑎᓂᐊᕈᕕᑦ 

ᑖᒃᑯᐊ ᐃᓄᓕᕆᔨᑐᖃᒃᑯᑦ ᑕᐃᒪ 

ᐃᑲᔪᕈᓐᓇᓚᐅᖅᑐᑦ ᑖᔅᓱᒪ ᐅᓯᔭᐅᔾᔪᑎᐅᑉ 

ᐃᓚᖓᓂᒃ ᐊᑭᓕᖅᓯᓂᐊᖅᑎᓪᓗᒋᑦ. 

ᐃᓱᒪᓯᐊᓪᓚᓚᐅᕋᒪ ᐃᒃᑯᐊᖃᐃ ᐃᓄᓕᕆᔨᑐᖃᒃᑯᑦ 

ᑖᓐᓇ $60 ᒥᓕᐊᓐ ᑎᑎᖅᑲᕐᓂᐊᕐᕕᒃᑯᑦ 

ᐃᑲᔫᑎᒋᕙᓚᐅᖅᑕᖓᑦ ᐊᑐᖅᑕᐅᔪᓐᓃᕐᒪᑦ 

ᐅᓐᓄᐊᖑᓂᐊᖅᑐᖅ ᑕᐃᒃᑯᐊ 

ᓄᖅᑲᖔᓂᐊᖅᐸᓚᑦᑎᖤᓕᖅᐳᓇᐃ ᐃᒪᓐᓇ 

ᐃᓱᒫᓪᓛᓗᓚᐅᕋᒪ ᑖᓐᓇ 

ᐃᑲᔫᑎᕕᓂᐅᓂᐊᓚᐅᕋᓱᒋᓪᓗᒍ. 

 



ᕿᑎᖅᑰ, ᔫᓂ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᐃᓪᓕᕈᔾᔨᒋᓯᒪᔭᕗᑦ ᑖᒃᑯᐊᓘᓐᓃᑦ ᐊᒡᓛᑦ 

ᐃᓚᒌᓴᒃᑯᓐᓄᑦ ᐋᔩᕋᕈᑕᐅᓪᓗᑎᒃ ᐅᓯᔭᐅᓂᕐᒧᑦ 

ᐊᑭᒋᔭᐅᓇᔭᖅᑐᑦ ᐊᔾᔨᒌᖃᑦᑕᖏᒻᒥᒻᒪᑕᑦᑕᐅᖅ ᓲᕐᓗ 

ᐃᒡᓗᓕᒃ ᖃᓄᐃᒻᒪᑦ ᒥᑦᑎᒪᑕᓕᒻᒥ ᐅᓯᔭᐅᔾᔪᑖ 

ᐊᑭᑐᓂᖅᓴᐅᕙ. ᓲᕐᓗ ᐃᑉᐸᒃᓴᖅ 

ᐅᓂᒃᑲᐅᔾᔭᐅᓚᐅᕋᑦᑕ ᐊᔾᔨᒌᖃᑦᑕᖏᒻᒪᑕᒎᖅ. ᒫᓐᓇ 

ᐅᖃᐅᓯᖃᕋᑦᑕᐃᓛᒃ ᐅᓯᔭᐅᔾᔪᑎᓄᑦ ᐊᑭᐊᑕ 

ᐃᑲᔫᑎᒋᓂᐊᖅᑕᖏᑦ ᒐᕙᒪᑐᖃᒃᑯᓐᓄᑦ ᒫᓐᓇ 

ᖃᖓᑕᓲᓄᑦ ᑭᓯᐊᓂ ᑐᕌᖓᖅᑰᔨᓗᐊᖅᑰᔨᓪᓗᒍ 

ᑐᓴᐅᒪᑲᑦᑕᒃᑲᒪ ᐃᓛᒃ ᑐᓴᑲᑕᒃᑲᒪ 

ᑕᒻᒪᖅᐳᖓᓗᑭᐊᖅ. ᐅᒥᐊᕐᔪᐊᒃᑯᖅᑲᐃ ᐅᓯᔭᐅᔾᔪᑎᑦ 

ᒐᕙᒪᑐᖃᒃᑯᓐᓄᑦ ᐃᓚᖏᓂᓛᒃ ᑕᒪᒃᑯᐊ ᓂᖀᑦ 

ᐅᒥᐊᕐᔪᐊᒃᑯᑦ ᑎᑭᓴᖅᑕᐅᕙᑦᑐᑦ ᑕᐃᒪᖃᐃ ᐃᓛᒃ 

ᑐᑭᓯᐅᒫᓂᙱᒧᑦᑕᐅᖅ.  

 

ᑕᐃᒃᑯᐊᖃᐃ ᒐᕙᒪᑐᖃᒃᑯᑦ 

ᐃᑲᔫᑎᖃᕐᓂᐊᕋᓗᐊᕆᕗᓇᐃ ᐅᓯᔭᐅᔾᔪᑎᒧᑦ 

ᐅᒥᐊᕐᔪᐊᒃᑯᑦ ᑎᑭᓴᖅᑕᐅᔪᓂᒃ ᐅᕝᕙᓘᓐᓃᑦ 

ᖃᖓᑕᓲᑦᑕᐃᓐᓇᒃᑯᑦ ᑎᑭᓴᖅᑕᐅᔪᓂᒃ ᒐᕙᒪᑐᖃᒃᑯᑦ 

ᐊᑭᓕᕋᔭᕐᒪᖔᒍ. ᐅᓇ ᐅᖃᐅᑎᒋᔭᕋ, ᐃᒃᓯᕙᐅᑖᖅ, 

ᓇᓗᓇᖅᑰᔨᓚᐅᙱᒃᑲᓗᐊᕐᒪᑦ ᑖᓐᓇ 

ᓱᖏᐅᖓᔭᐅᓗᐊᓕᕐᓂᑯᒧᑦ ᑎᑎᖅᑲᒃᑯᕕᒃᑯᑦ 

ᐃᑲᔫᑕᐅᕙᒃᑐᖅ ᑕᐅᑐᑦᑕᐅᓚᐅᙱᒻᒪᑦ 

ᑕᒫᙵᑐᐃᓐᓇᖅ ᓲᕐᓗ ᓂᐅᕕᕋᖅᑎᐅᕙᒃᑐᓂᒃ 

ᐅᕙᑦᑎᓐᓂ. ᓱᖏᐅᖓᔭᐅᓗᐊᕐᓂᑯᒧᑦ ᐊᒻᒪᓗ 

ᑐᓴᐅᒪᙱᑦᑎᐊᓗᐊᕐᓂᑯᑦᑎᓐᓄᑦ. ᑖᓐᓇ 

ᖃᐅᔨᒪᓚᐅᖅᑕᕋ ᑕᒫᓂ ᕿᑭᖅᑖᓗᒻᒥᐅᑦ 

ᐃᑲᔪᖅᑕᐅᔪᒪᓂᐊᕈᑎᒃ ᖃᖓᑦᑕᐅᑎᓄᑦ ᕚᓪᑐᐊᒥ 

ᑭᓯᐊᓂ ᑎᑭᓴᕐᓗᒍ ᐱᔪᓐᓇᓚᐅᖅᑐᑦ ᐊᓯᖏᑦ 

ᒪᔾᔭᐅᒐᓗᐊᖅᑎᓪᓗᒋᑦ ᐊᑭᑭᓐᓂᖅᓴᐅᔪᓐᓇᖅᑐᖅ. 

ᒐᕙᒪᑐᖃᒃᑯᓐᓂ ᑖᓐᓇ ᐋᖅᑭᒃᑕᐅᓯᒪᑎᓪᓗᒍ 

ᑭᓇᒥᒃᑭᐊᖏᒃᑯᐊ ᐃᑲᔪᕋᓱᑦᑐᕕᓃᑦ ᕚᓪᑐᐊᒥ, ᐋᒪᐃ 

ᐱᔾᔪᑎᖃᖅᑐᒃᓴᐅᓚᐅᕆᕗᖅ.  

 

ᑕᒪᓐᓇᐃᓛᒃ ᕿᒥᕐᕈᔭᐅᑦᑎᐊᖁᓇᕐᓂᐊᕐᒪᑦ ᐊᒻᒪᓗ 

ᑕᒪᒃᑯᐊ ᐊᑭᒋᔭᐅᔪᑦ ᓂᕿᑖᕈᑎᒋᕙᒃᑕᕗᑦ 

ᑐᓴᐅᒪᓪᓗᑕᓗ ᐊᑭᒃᑐᕆᐊᖏᓐᓇᕐᓂᐊᖅᑐᑦ ᐊᒡᓛᑦ 

ᓄᓇᕐᔪᐊᕐᒥ ᓂᖀᑦ 

ᐊᑭᑦᑐᕆᐊᖅᐸᓪᓕᐊᓂᐊᕐᓂᖓᓂᒃ ᑕᒪᓐᓇ 

ᓂᕆᐅᒋᔭᐅᒻᒪᑦ, ᐅᖅᓱᐊᓗᒃ 

ᐊᑭᑦᑐᕆᐊᖅᐸᓪᓕᐊᓂᖓᓄᑦ. ᐅᑯᐊᓕ 

ᐃᑉᐱᒋᓗᐊᖅᐸᒃᑲᒃᑭᑦ ᑕᒪᒃᑯᐊ ᐃᓄᐃᑦ 

ᓂᐅᕕᕐᕕᑦᑎᒍᑦ ᑭᓯᐊᓂ ᓂᐅᕕᖅᑕᕋᖅᐸᒃᑐᑦ ᐃᒪᓐᓇ 

ᑮᓇᐅᔭᒥᒃ ᐊᔪᖅᓴᕈᔪᒧᑦ ᑎᑭᓴᐃᔪᓐᓇᖏᒻᒪᑕ 

ᓇᖕᒥᓂᖅ ᖃᓪᓗᓈᑦ ᓄᓇᖓᓂ ᑎᑭᓴᐃᕙᒡᓗᑎᒃ 

ᐃᑲᔪᖅᑕᐅᕙᒡᓗᑎᓪᓗ ᐊᒥᓱᑲᓪᓛᓗᐃᑦ ᑕᐃᒪᓐᓇ 

ᐊᔪᕐᒪᑕ. ᐊᒥᓱᑦ ᐊᔪᙱᑦᑑᒐᓗᐊᑦ 

ᐱᔾᔪᑎᖃᑦᑎᐊᖅᑐᑦ ᑭᓯᐊᓂ ᑕᒪᒃᑯᐊᓕ 

ᐊᖏᔪᖅᑳᕆᔭᕗᑦ ᓂᖏᐅᕆᔭᕗᑦ ᐃᑦᑐᕆᔭᕗᑦ 

ᑕᒪᒃᑯᐊ ᑭᓯᐊᓂ ᓂᐅᕕᕐᕕᖕᒥ ᓂᐅᕕᐊᕆᔭᒥᓂ 

ᑕᒪᒃᑯᓂᖓ ᐱᔪᓐᓇᕐᒪᑕ ᓇᒻᒥᓂᕐᓗ 

ᐱᓇᔪᒍᓐᓇᖏᒻᒪᑕ. ᑕᒪᒃᑯᐊ ᓂᐅᕕᕐᕕᖁᑎᓖᑦ 

ᐃᓱᒪᓐᓇᕐᒪᑕ ᑖᒃᑯᐊᖃᐃ ᑕᕝᕙ ᒐᕙᒪᑐᖃᒃᑯᑦ 

ᐃᑲᔫᑎᒋᔪᒪᔭᖏᑦ ᑕᒪᒃᑯᓄᖓ ᐅᓯᔭᐅᓃᑦ 

ᐊᑭᖏᓐᓄᑦ ᑕᒪᒃᑯᓄᖓ ᓂᐅᕕᖅᑕᕋᖅᑎᐅᕙᒃᑐᓄᑦ 

ᑮᓇᐅᔭᖅᑐᙱᑉᐹᓪᓕᕈᑕᐅᓂᐊᕋᓗᐊᖅᐹ 

ᐅᕝᕙᓘᓐᓃᑦ ᕿᒥᕐᕈᓇᔭᕈᑦᑎᒍᑦ 

ᐴᖅᑕᐅᓕᙱᒃᑲᓗᐊᖅᐱᑖ ᖃᖓᑦᑎᐊᑯᓗᒃ 

ᐊᑭᑐᓂᖅᓴᕐᔪᐊᕐᒪᕆᖕᓂᒃ 

ᑕᕝᕗᙵᖅᑕᐅᓇᔭᕆᐊᒃᓴᑎᖕᓂᒃ. ᑖᓐᓇ 

ᐃᓱᒫᓗᒋᒐᑦᑎᒍ, ᐃᓇᖐᓯᒪᔫᒐᓗᐊᖅ 

ᐃᑲᔫᑕᐅᓇᐊᓱᖅᑐᖅ ᑖᒃᑯᐊ ᑕᕝᕙ 

ᓂᓪᓕᕈᑎᒋᔪᒪᓪᓗᒍ ᑕᒪᕐᒥᓕᒫᕐᖏᓛᒃ 

ᐊᒃᑐᖅᑕᐅᓂᖃᓪᓚᕆᖕᓂᐊᖅᑐᑦ ᑖᓐᓇ 

ᓄᑖᖑᖅᑎᓪᓗᒍ.  

 

ᑕᐃᓐᓇ ᐋᖅᑭᒋᐊᕐᕕᒃᓴᐅᓇᔭᓚᐅᕋᓗᐊᕐᒪᑦ 

ᑐᓴᐅᒪᔭᐅᑦᑎᐊᓚᐅᕈᓂ ᑎᑎᖅᑲᒃᑯᕕᒃᑯᑦ 

ᐃᑲᔪᖅᑕᐅᑕᐅᔪᖅ ᐊᒻᒪᓗ ᑖᔅᓱᒪ ᐃᓕᓴᐃᔨᑯᑖᑉ 

ᐅᓂᒃᑳᕆᖅᑲᐅᔭᖏᓐᓂᒃ ᐅᑉᐱᕆᑦᑎᐊᕐᒥᒐᒃᑯ 

ᑕᐃᓐᓇ ᐱᐅᙱᓐᓂᕋᖅᑕᐅᓚᐅᖅᑑᒐᓗᐊᖅ 

ᑎᑎᖅᑲᒃᑯᕕᒃᑰᖃᑦᑕᕐᓂᖅ ᑐᑭᓯᐅᒪᔭᐅᑦᑎᐊᙱᒧᓪᓗ 

ᐊᒻᒪᓗ ᐋᖅᑭᒋᐊᕈᑎᒃᓴᖏᓐᓂᒃ ᑖᒃᑯᐊ 

ᐋᖅᑭᒋᐊᖅᑕᐅᓚᐅᖅᐸᑕ. 

ᑕᑯᓂᖅᓴᐅᔪᒪᓂᐊᓚᐅᕋᓗᐊᖅᑐᒍᑦ ᐊᑭᒋᔭᐅᔪᑦ 

ᐊᑭᓗᑉᐹᓪᓕᕈᑎᒃᓴᖏᓐᓂᒃ ᐊᐅᓱᐃᑦᑐᒦᒃᑲᓗᐊᕈᕕᑦ, 

ᐃᖃᓗᓐᓃᒃᑲᓗᐊᕈᕕᑦ, ᐃᒡᓗᓕᒻᒦᒃᑲᓗᐊᕈᕕᑦ.  

 

ᒫᓐᓇᓕ ᓄᓇᐃᑦ ᒪᓕᒡᓗᒍ ᑕᐃᒪ ᐊᑭᑐᓂᖅᓴᒥᒃ 

ᑕᑯᖃᑦᑕᕐᓂᐊᕆᕗᒍᑦ ᐅᓯᔭᐅᓃᑦ ᑕᒪᒃᑯᐊ 

ᐊᔾᔨᒌᒍᓐᓇᖏᒻᒪᑕ ᖃᖓᑕᓲᒃᑯᑦ 

ᐅᓯᔭᐅᓂᐊᖅᑎᓪᓗᒍ. ᓈᒻᒪᓯᒃᐸᑦ ᐃᒃᓯᕙᐅᑖᖅ 

ᐊᐱᖅᑯᑎᒃᓴᖃᕈᓐᓇᕐᓂᐊᕋᒪ ᑕᕝᕗᖓ 

ᐃᓱᓕᓚᐅᕐᓂᐊᕋᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑕᐃᒪᓐᓇᑦᑕᐅᖅ ᒥᔅᑕ Hᐋᐳᑦᑕᐅᖅ ᑖᓐᓇ 

ᖃᐅᔨᒪᔭᐅᑦᑎᐊᕐᖢᓂ ᓇᖕᒥᓂᖅ ᐱᓕᕆᕝᕕᖃᖅᑐᖅ 

ᐊᑯᓂ ᑕᒫᓂ ᐱᓕᕆᔨᐅᓕᕐᒪᑦ. ᑖᓐᓇ ᓄᑕᐅᙱᑦᑐᖅ 

ᑎᑎᖅᑲᑎᒍᑦ ᑎᑭᓵᕆᖃᑦᑕᕈᑕᐅᓚᐅᖅᓯᒪᔪᖅ ᑖᓐᓇ 

ᕚᓪᑐᐊᕐ ᓂᕈᐊᖅᑕᐅᓚᐅᖅᓯᒪᕙᓪᓚᐃᖕᒪᑦ ᑖᒃᑯᐊ 

ᓕᐳᕈ ᒐᕙᒪᒃᑯᑦ ᒥᔅᑕ ᑐᕉᑑᖑᑎᓪᓗᒍ 

ᐃᑲᔪᖅᓱᐃᖃᑦᑕᓚᐅᖅᓯᒪᖕᒪᑦ ᑕᐃᑲᓂ ᕚᓪᑐᐊᒥ 

ᐃᖅᑲᓇᐃᔮᒃᓴᓕᐅᖁᓪᓗᑎᑦ ᑖᕙᓂ. 

ᑕᐃᒪᐃᓐᓂᖓᓄᑦ 

ᖃᓄᐃᓕᒋᐊᖅᑕᐅᓚᐅᖅᓯᒪᔪᓐᖏᑦᑐᖅ ᑭᓯᐊᓂ 

ᓕᐳᕈᒃᑯᑦ ᒐᕙᒪᐅᒍᓐᓃᕐᒪᑕ. ᑕᒪᓐᓇ 

ᐃᓱᒪᒋᑐᐃᓐᓇᖅᑕᕋᐃᓛᒃ. 

 

ᐅᑎᒃᑲᓐᓂᕐᓗᖓ ᓂᐅᕕᖅᑎᒃᑯᓐᓄᑦ ᑯᐊᐸᒃᑯᓐᓄᓪᓗ 

ᐅᖃᕐᒪᑕ ᑕᒪᐃᓐᓅᖃᑦᑕᓚᐅᕐᒪᑕᒎᖅ 

ᖃᖓᑕᔫᓕᕆᔨᒃᑯᓐᓄᑦ ᐊᑭᑭᓛᓂᑦ ᐱᓇᓱᐊᖅᑐᑎᑦ. 

ᓈᒻᒪᓈᑦᑎᐊᖅᑑᔮᖅᑐᖅ, ᑲᓇᐃᑎᐊᓐ ᓄᐊᑦᑯᑦ 

ᑯᐊᐸᒃᑯᓕᒫᓂᑦ ᐅᓯᖃᑦᑕᖅᑐᑎᑦ ᐊᒻᒪᓗᑦᑕᐅᖅ 

ᓂᐅᕕᖅᑎᒃᑯᓐᓂᑦ ᓂᐅᕕᕐᕕᖅᑎᑦᑯᓕᒫᓂᑦ 

ᐱᖃᖅᑐᑎᑦ. ᖃᓄᑭᐊᖅ ᑕᒪᓐᓇ ᐱᔫᒐᓗᐊᖅ, 

ᑲᑎᖃᑎᒌᒃᑐᒃᓴᐅᔪᒥᓃᑦ ᐋᖅᑮᓪᓗᑎᓪᓗ ᑭᒃᑯᑦ 

ᓱᓇᒥᒃ ᐱᓂᐊᕐᒪᖔᑕ ᓲᖃᐃᒻᒪ ᑕᒪᓐᓇ 

ᐊᑭᑦᑐᕋᐅᑎᓂᖅ ᒪᑐᐃᖓᔪᒃᓴᐅᓚᐅᕐᒪᑦ. 

ᐃᓱᒪᒋᑐᐃᓐᓇᖅᑕᕋᑦᑕᐅᖅ. ᐊᓯᖏᓐᓂᒃ 

ᐊᐱᖅᑯᑎᖃᓐᓂᐊᕋᓗᐊᕐᒥᔪᖓ ᑕᒪᑐᒧᖓ.  

 

ᐊᒻᒪ ᐅᖃᖅᑲᐅᒐᒪ ᐊᖏᖃᑎᒋᒐᒃᑯ ᒥᔅᑕ Hᐋᐳ 

ᑎᑭᑎᑦᑎᓂᐅᓚᐅᖅᑐᖅ ᖃᓄᐃᓚᐅᓐᖏᒃᑲᓗᐊᕐᒪᑦ 

ᐅᓯᖃᑦᑕᕐᓂᐅᑉ ᐊᓯᐊᒍᑦ. ᖃᐅᔨᒪᔪᖓ ᕗᔅ ᐃᐊᒃᑯᑦ 

ᐅᑭᐅᑦ ᖁᓖᑦ ᖄᖏᓕᖅᑐᓂ 

ᑐᒃᓯᕋᐅᑎᓕᐅᓚᐅᖅᓯᒪᒻᒪᑕ ᐃᓄᓕᕆᔨᑐᖃᒃᑯᓐᓄᑦ 

ᓴᓇᒐᔭᕐᓗᑎᑦ ᐊᖏᔪᐊᓗᒻᒥᒃ ᓯᕐᓗᐊᒥᒃ ᐋᑐᐋᒥ 

ᐊᒻᒪᓗ ᐅᐃᓂᐸᐃᒥ ᑎᑭᓴᖅᑕᐅᔪᑦ 

ᐱᔭᕆᐊᑭᓐᓂᖅᓴᐅᓕᖁᓪᓗᒋᑦ. ᐃᓄᓕᕆᔨᑐᖃᒃᑯᑦ 

ᐊᖅᑯᑎᒋᓗᒋᑦ ᐅᓯᖃᑦᑕᕐᓂᐊᓚᐅᖅᑐᑦ, ᑭᓯᐊᓂ 

ᐊᖏᖅᑕᐅᓚᐅᓐᖏᒻᒪᑦ ᑕᐃᒃᓱᒪᓂ ᓲᖃᐃᒻᒪ 

ᓯᕐᓗᐊᖃᓚᐅᕐᒪᑕ ᕚᓪᑐᐊᒥ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᐊᑎᖃᒃᑲᓐᓂᕈᓐᓃᕋᒪ. ᒪᑐᐃᕐᓂᐊᓕᖅᐸᕋ 

ᐊᐱᖅᑯᑎᒃᓴᓄᑦ ᑲᑎᒪᔨᓂᒃ, ᐱᒋᐊᕈᑎᒋᓗᒍ 

ᖁᑦᑎᑦᑐᒧᑦ ᑭᒡᒐᑐᖅᑐᖅ ᑭᖑᓂᐊᒍᑦ ᑭᒡᒐᑐᖅᑐᖅ 

ᑲᖏᖅᖠᓂᐅᑉ ᐅᐊᓐᓇᖓᓄᑦ. ᒥᔅᑕ ᐃᐊᓕᐊᑦ, 

ᐊᐱᖅᓱᕈᓐᓇᖅᓯᕗᑎᑦ. 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᔅᑕ ᕼᐋᐴ, ᑲᓇᑕᐅᑉ ᐱᖁᔭᓕᕆᔨᖏᑕ 

ᑲᑎᒪᔨᕋᓛᖏᓐᓄᐊᖅᓯᒪᑎᓪᓗᑎᑦ ᓄᕕᐱᕆ 3,  

2010-ᖑᑎᓪᓗᒍ ᐅᖃᓚᐅᖅᓯᒪᒐᕕᑦ 

ᐊᑑᑎᖃᕋᓱᒋᔭᕐᓂᒃ ᐃᒫᒃ, “ᑭᒃᑯᑦ ᐱᓐᓇᔭᓐᓂᐊᖅᐸᑦ 

ᑕᒪᑐᒪᓐᖓᑦ ᓄᑖᒥᒃ ᑎᑭᑎᑦᑎᒍᑎᐅᓂᐊᖅᑐᒥᒃ? 

ᓂᕆᐅᓇᕋᔭᕋᓗᐊᕐᒪᑦ ᓂᐅᕕᖃᑦᑕᖅᑐᑦ, 

ᓇᓗᒐᓗᐊᖅᑐᖓ ᓂᐅᕕᖃᑦᑕᖅᑐᓅᒐᓗᐊᕐᒪᖔᖅ.” 

 

“ᐱᓐᓇᔭᓐᓂᖅᐹᖑᓇᓱᒋᕙᕋᓕ ᓂᐅᕕᖅᑎᒃᑯᑦ, 

ᓂᐅᕕᕐᕕᓐᓂᑦ ᐱᖁᑎᖃᖅᑐᑦ 

ᓄᓇᓕᓕᒫᑲᓴᑦᑎᐊᓂᑦ. ᐊᖏᔪᐊᓗᒻᒥᒃ 

ᓂᐅᕕᖃᑦᑕᕈᓐᓇᖅᐳᑦ ᓇᓕᕌᕈᓐᓇᖅᑐᑎᓪᓗ 

ᖃᖓᑕᓲᖅᑎᓂᑦ ᐅᓯᔨᒋᓂᐊᖅᑕᒥᓂᒃ. ᑮᓇᐅᔭᖅ 

ᐊᖓᔪᖅᑳᖑᒻᒪᑦ ᐊᒻᒪ ᑮᓇᐅᔭᖃᕕᔾᔪᐊᖅᑐᑎᓪᓘᒻᒪᑦ. 

ᐋᔩᒍᑎᖃᓐᓂᐊᖅᐳᑦ ᐊᑭᑭᓛᖅᓯᐅᕐᓗᑎᑦ 

ᐊᖏᔪᐊᓗᒻᒥᒃ ᑎᑭᓴᐃᒍᓐᓇᕐᓂᖏᓐᓄᑦ.” 

“ᐅᕙᒎᔪᒍᓪᓕ ᐊᓯᒋᔭᐅᔪᑎᒍᑦ ᐊᑭᑐᓂᖅᓴᒥᒃ 

ᐊᑭᓖᓂᐊᖅᐳᒍᑦ ᐅᓯᔾᔪᑎᓂᑦ ᐊᒻᒪᓗ 

ᓂᐅᕕᐊᒃᓴᖃᖅᑎᑦᑎᓕᕐᓗᑕ ᑕᒪᑐᒥᖓ ᒪᓕᒃᑐᒥᒃ. 

ᑭᓯᐊᓂᓕ ᐅᑉᐱᕆᓐᖏᓇᒃᑯ ᐊᖏᓂᖅᓴᐅᒐᓗᐊᑦ 

ᐊᑭᑭᓐᓂᖅᓴᒻᒪᕆᐅᔾᔮᖏᑦᑐᑦ ᐊᑭᖁᑎᒋᔭᑦᑎᓐᓂᑦ 

ᑕᐃᒪᐃᓚᐅᖅᓯᒪᓇᑎᓪᓗ, ᑭᓯᐊᓂ ᐊᑭᒋᔭᑦᑎᓐᓂ 

ᒪᓕᑐᐃᓐᓇᓂᐊᕐᒥᔪᑦ ᐅᕝᕙᓘᓐᓃᑦ 

ᐊᑭᑭᓐᓂᖅᓴᐅᕌᕐᔪᑐᐃᓐᓇᕐᓗᑎᑦ 

ᖄᖏᓐᓂᑯᓕᐊᖃᕐᓗᑎᓪᓗ ᐊᖏᓂᖅᓴᒻᒪᕆᐊᓗᒻᒥᒃ.” 

“ᑕᐃᒪᐃᓐᓂᖓᓄᑦ ᑕᒪᓐᓇ ᑎᑭᑎᑦᑎᒍᑎᒃ ᓄᑖᖅ 

ᑐᓐᓂᕆᑐᐃᓐᓇᕐᒪᑦ ᓂᐅᕕᖅᑎᒃᑯᓐᓂᑦ 

ᑮᓇᐅᔭᒐᓵᓗᓐᓂᑦ ᐊᒻᒪᓗ ᐃᓚᖏᑦ ᓇᒻᒥᓂᕆᔭᐅᔪᑦ 

ᒥᑭᔫᑎᑦ ᑲᑕᑐᐃᓐᓇᓕᕐᓗᑎᑦ.” 

 

ᑕᐃᒪᓕ ᑕᖅᑭᐅᓕᖅᑐᓂᑦ 7-ᓂᑦ ᖄᖏᖅᑐᓂᑦ 

ᑕᐃᒪᓐᖓᓂᒃ ᑖᒃᑯᓂᖓ ᐅᖃᓚᐅᖅᑎᓪᓗᑎᑦ, 

ᐃᓚᖓᒍᑦ ᐅᖃᐅᓯᒋᖅᑲᐅᔭᐃᓪᓗ ᒪᑐᐃᕈᑎᒋᔭᕐᓂ, 

ᓱᓕ ᑕᑯᓐᓇᖅᐲᑦ ᒥᑭᔫᑕᐅᓂᖅᓴᐃᑦ 

ᒪᑐᒋᐊᖃᓛᕐᓂᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ. 

 

Hᐋᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᐊᓕᐊᑦ ᐊᐱᖅᑯᑎᖓᓄᑦ ᑭᐅᓇᓱᓪᓗᒍ, ᐅᕙᖓᓕ 

ᒪᑐᓯᓂᐅᓴᓐᖏᓐᓇᒪ ᓂᐅᕕᕐᕕᖁᑎᓐᓂᒃ ᓲᖃᐃᒻᒪ 

ᖃᓄᖅᑑᕈᑎᒃᓴᓂᑦ ᓇᓂᓯᓂᐊᕐᒥᒐᑦᑕ ᐊᒻᒪᓗ 

ᐊᓯᖏᓐᓂᑦ ᐊᒥᓱᓂᑦ ᓂᐅᕕᐊᒃᓴᖃᖃᑦᑕᖅᑐᓴᐅᒻᒪᑦ 

ᓂᕿᑦᑎᐊᕙᐃᑦ ᐊᓯᖏᓐᓂᑦ. ᑭᓯᐊᓂᓕ ᑕᑯᓐᓇᕋᒪ 

ᐃᒪᐃᑐᐃᓐᓇᕆᐊᓕᒃ ᐃᓚᖏᑦ ᓂᐅᕕᕐᕖᑦ 

ᒥᑭᔫᑕᐅᓂᖅᓴᓂ ᓄᓇᓕᓐᓂ  

ᑲᔪᓯᒍᓐᓇᐃᓕᑐᐃᓐᓇᕆᐊᓖᑦ ᓲᖃᐃᒻᒪ 

ᓂᐅᕕᖅᑎᑎᑐᑦ ᑮᓇᐅᔭᖃᓐᖏᒻᒪᑕ ᐅᓯᔾᔪᑎᓂᑦ 

ᐊᑭᑦᑐᕋᐅᑎᒍᑎᒃᓴᓂᑦ. ᐄ, ᒥᑭᔫᑕᐅᓂᖅᓴᐅᒍᓂ 

ᓂᐅᕕᕐᕕᒃ ᓂᐅᕕᕐᕕᕋᓛᕐᓘᓐᓃᑦ ᓂᕿᑦᑎᐊᕙᓐᓂᑦ 

ᓂᐅᕕᐊᒃᓴᖃᖅᑐᑦ ᑲᔪᓯᒍᓐᓇᓐᖏᑐᐃᓐᓇᕆᐊᓖᑦ. 

ᐆᑦᑑᑎᒋᔪᓐᓇᖅᑕᖃᓐᖏᒃᑲᓗᐊᖅᑐᖓ ᐊᑐᐃᓐᓇᕐᒥᒃ, 

ᑭᓯᐊᓂᓕ ᑕᐃᒪᐃᑐᐃᓐᓇᕆᐊᖃᕆᐊᖓᓂᒃ 

ᑲᖐᓱᒃᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐋᐳ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ ᑖᒃᓱᒥᖓ. ᐃᒫᒃ 

ᑐᑭᖃᖅᑰᔨᔪᖅ ᓂᕆᐅᓐᓂᖃᖅᑐᑦ ᓂᐅᕕᖃᑦᑕᖅᑐᑦ  

 

ᑎᑭᑎᑦᑎᒍᑎᒥᒃ ᐃᑲᔪᖅᑕᐅᓂᐊᕐᓂᖏᓐᓂᒃ ᐊᒻᒪᓗ 

ᐅᖃᖃᑎᒌᒍᑎᒋᖃᑦᑕᖅᓯᒪᔭᕗᑦ 

ᐊᑭᑭᓐᓂᖅᓴᐅᓂᐊᕋᓱᒋᑦᑎᖃᑦᑕᓚᐅᕐᒪᑕ ᓂᕿᓄᑦ. 

ᑭᓯᐊᓂ ᐃᒪᐃᖔᖅᑑᔮᕐᒪᑦ ᐋᖅᑭᒃᓯᒪᓂᖓ ᒪᓕᓪᓗᒍ 

ᐊᑭᑭᓐᓂᖅᓴᐅᒐᓗᐊᕐᓗᑎᑦ ᓂᖀᑦ ᐊᓯᖏᑦ 

ᓂᕿᐅᓐᖏᑦᑐᑦ ᓲᕐᓗ ᐃᓯᒐᐅᔭᐃᑦ ᐊᑭᑦᑐᓂᐊᖅᑐᑦ 

ᓲᖃᐃᒻᒪ ᓇᒻᒥᒋᔭᐅᔪᑦ ᒪᑭᒪᔭᕆᐊᖃᒻᒪᑕ 

ᖄᖏᓐᓂᑯᓕᐅᕐᓗᑎᓪᓗ. ᑕᒪᓐᓇ ᐱᓕᕆᐊᕆᔭᐅᔪᖅ 

ᐊᐅᓛᑦᑎᐊᕋᔭᓐᖏᒻᒪᑦ ᑕᐃᒪᓐᓇᑎᑐᑦ 

ᓂᐅᕕᖅᕕᑎᑐᑦ ᑯᐊᐸᒃᑯᑎᑐᓪᓘᓐᓃᑦ.  

 

ᐊᒻᒪᓗᑦᑕᐅᖅ ᑖᓐᓇ ᐃᒃᐸᔅᓴᖅ 

ᐅᖃᐅᓯᕆᔭᐅᓚᐅᖅᑐᖅ ᒥᔅᑕ ᒪᒃᒪᓚᓐ-ᒧᑦ 

ᓂᐅᕕᖅᑎᑯᓐᓃᖔᖅᑐᖅ. ᑕᐃᒪᓐᓇ 

ᐊᑭᑭᓪᓕᒋᐊᖅᑎᑦᑎᒐᔭᕐᓂᖏᑦ 5-7 ᐳᓴᓐ 

ᓂᐅᕕᖅᕕᖏᓐᓂ ᐊᑭᓗᖅᓯᒋᐊᖅᑕᐅᔪᓐᓇᖁᓪᓗᒋᑦ 

ᐃᒃᐱᐊᕐᔪᒻᒥ. ᑕᐃᒪᖃᐃ ᒥᑭᔫᑕᐅᓪᓗᑎᑦ 

ᓂᐅᕕᖅᕕᐅᓗᑎᑦ ᓲᕐᓗ ᐊᑭᑭᓪᓕᒋᐊᖅᓯᒍᓐᓇᖅᐲᑦ 

ᑕᒪᒃᑯᐊ ᓂᐅᕕᖃᑦᑕᖅᑐᑦ 

ᐃᑲᔪᖅᑕᐅᓂᖅᓴᐅᔪᓐᓇᖁᓪᓗᒋᑦ? ᑐᑭᓯᒪᑦᑎᐊᕈᒪᒐᒪ 

ᑖᒃᑯᐊ ᐃᑲᔫᑎᒋᔭᐅᔪᑦ  

ᓲᕐᓗ ᒐᕙᒪᑐᖃᒃᑯᓐᓂ ᑕᐃᒪᓐᓇ ᐃᑲᔪᕆᐊᖃᕐᒪᑕ 

ᑭᒃᑯᑐᐃᓐᓇᕐᓄᑦ. ᑕᐃᒪᖃᐃ 5-7 ᐳᓴᓐ 

ᐊᑭᑭᓐᓂᖅᓴᐅᑎᑦᑎᖃᑦᑕᓛᖅᐲᑦ ᓂᐅᕕᕐᕕᓐᓂ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᐃᓚᖏᓐᓂ ᑖᒃᑯᐊ ᓂᖀᑦ 

ᓂᕿᑦᑎᐊᕙᐃᑦ ᐃᓚᖏᑦ 

ᐊᑭᑭᓪᓕᒋᐊᖅᓯᒪᓕᖅᑑᒐᓗᐊᑦ ᐃᓚᖏᑦ 

ᐊᔾᔨᒌᖏᓐᓇᕋᓗᐊᖅᑐᑎᑦ. ᐊᔾᔨᒌᓐᖏᑦᑑᑕᐅᒻᒪᑕ 

ᓲᕐᓗ ᑭᓱᑐᐃᓐᓇᐃᑦ ᑕᒪᓐᓇ ᐱᓕᕆᐊᕆᔭᐅᔪᖅ 

ᐊᑐᓕᖅᑕᐅᓚᐅᖅᓯᒪᒻᒪᑦ ᒫᓐᓇᓵᐸᓘᓚᐅᖅᑐᒥ 

ᐊᒻᒪᓗ ᐊᑕᐅᑦᑎᒃᑯᑦ ᑖᒃᑯᐊ ᖃᐅᒻᒪᖅᑯᑎᑦ ᐊᑭᖏᑦ 

ᐊᑭᑦᑐᕆᐊᓚᐅᕐᒪᑕ 19%-ᒧᑦ. ᑕᒪᓐᓇ ᓲᕐᓗ 

ᐊᑭᑦᑐᕆᐊᕈᕐᔪᐊᒻᒪᕆᐋᓘᒻᒪᑦ ᐊᑕᐅᑦᓯᒃᑯᑦ ᐊᒻᒪᓗ 

ᖃᐅᒻᒪᖅᑯᑎᑦ ᐊᑭᖏᑦ ᑕᒪᒃᑯᓄᖓ 

ᓂᕿᑦᑎᐊᕙᓐᓄᑦ ᑐᕌᕐᓂᖃᕐᒪᑕ ᑕᐃᒪᓐᓇ 

ᓂᓪᓕᓇᖅᑑᓯᕝᕕᑕᖃᕆᐊᖃᕐᒪᑦ. 

ᓂᓪᓕᓇᖅᑑᓯᕝᕕᒻᒦᒋᐊᖃᓲᖑᒻᒪᑕ ᓂᐅᕕᖅᕕᑎᓐᓂ 

ᐊᓯᖏᓂᓪᓗ ᓇᒻᒥᓂᖅ ᐱᓕᕆᕝᕕᒋᔭᐅᔪᓂᑦ 

ᓂᐅᕕᖅᕕᖃᖅᑐᓂ ᓂᐅᕕᐊᔅᓴᖃᖅᑐᓂᑦ.  

 

ᐊᒻᒪᓗ, ᑖᒃᑯᐊ ᖃᐅᒻᒪᖅᑯᑏᑦ ᐊᑭᑦᑐᕆᐊᖅᑎᓪᓗᒋᑦ 

ᐊᑕᐅᑦᓯᒃᑯᑦ ᖃᐅᔨᒪᓗᑦᑖᕋᑦᑕ ᑕᑯᓐᓇᖅᖢᒋᑦ ᑖᒃᑯᐊ 

National -ᒦᖃᑦᑕᖅᑐᑦ ᑕᓚᕖᓴᒃᑯᑦ ᓂᖀᑦ ᐊᑭᖏᑦ 

ᓯᓚᕐᔪᐊᓕᒫᓂ ᐃᓚᖏᑦ ᐊᑭᑦᑐᕆᐊᖅᓯᒪᓕᕐᒪᑕ 

ᐊᒻᒪᓗ ᓂᕿᖃᑦᑎᐊᕈᓐᓃᖅᖢᑎᑦ ᓯᓚᕐᔪᐊᕐᒥᐅᑕᐃᑦ 

ᐃᓚᖏᑦ.  

 

ᐊᒻᒪᓗ, ᑖᒃᑯᐊ ᐊᑭᑭᓪᓕᒋᐊᖅᓯᒪᔪᑦ 

ᓂᐅᕕᖅᕕᐅᕙᑦᑐᑦ ᓲᕐᓗ ᐊᑭᑦᑐᕆᐊᖅᓯᒪᓕᖅᖢᑎᑦ 

ᓂᕿᖏᑦ ᐊᒻᒪᓗ ᑎᑭᑎᑦᓯᒑᖓᑕ 

ᐊᑭᑭᓪᓕᒋᐊᖅᓯᒪᔪᓂᑦ ᓂᕿᑖᕐᕕᓐᓂ ᐊᑭᖏᑦ 

ᐊᓯᔾᔨᑲᑕᐃᓐᓇᖃᑦᑕᕐᒪᑕ 

ᖃᐅᔨᓴᐃᓐᓇᖃᑦᑕᖅᖢᒋᓪᓗ $0.01 

ᕈᓗᑐᐃᓐᓇᐅᖅᐸᑦ ᓱᖁᑕᐅᓐᖏᑦᑑᒐᓗᐊᖅ 

ᐊᑭᑦᑐᕆᐊᕈᑎᒋᔭᖏᑦ. ᑭᓯᐊᓂ 

ᐊᓯᔾᔨᕆᐊᖅᑐᖃᑳᓪᓚᑐᕐᔪᐊᒻᒪᕆᐋᓗᑉᐸᑦ ᑕᐃᒪᓐᓇ 

ᐊᑭᑦᑐᕆᐊᖅᓯᒋᐊᖃᓲᖑᒐᑦᑕ.  

ᑕᒪᓐᓇ ᐱᔾᔪᑎᒋᓪᓗᒍ ᐊᔾᔨᒌᓐᖏᑦᑐᓂᑦᓄ 

ᐱᔾᔪᑎᖃᖅᐳᒍᑦ. ᑕᐃᒪ 

ᐱᔾᔪᑎᒋᔭᐅᖃᑕᐅᒻᒥᔪᖅᑕᐅᖅ ᑕᐃᒪ ᐅᖃᖅᑲᐅᒐᒪ 

ᐅᖃᐅᓯᕐᖓᐅᑎᒋᖅᑲᐅᔭᓐᓂ ᑭᖑᓂᐊᓂ. ᑖᒃᑯᐊ 

ᐃᓄᓕᕆᔨᑐᖃᒃᑯᓐᓄᑦ ᑕᒪᓐᓇ 

ᐅᖃᐅᓯᕆᔭᐅᓚᐅᖅᓯᒪᓐᖏᑦᑐᖅ ᑕᒪᓐᓇ 

ᐱᓕᕆᐊᕆᔭᐅᔪᖅ ᓲᕐᓗ 

ᐊᑐᖅᑕᐅᒋᐊᖃᓚᐅᖅᑰᕋᓗᐊᑦ ᑕᐃᒪᓐᓇ 

ᐊᑭᑭᓪᓕᒋᐊᕈᑕᐅᓂᐊᕐᓂᖓᓄᑦ ᐃᓱᒪᒋᔭᐅᓯᒪᒻᒪᑦ 

ᐃᓄᓗᑦᑖᓄᑦ ᑖᒃᑯᐊ 

ᐊᑭᑭᓪᓕᒋᐊᖅᓯᒪᔪᑐᖃᐅᒐᓗᐊᖅᑎᓪᓗᒋᑦ.  

 

ᑖᒃᑯᐊ ᐃᓄᓕᕆᔨᑐᖃᒃᑯᑦ ᓱᓕᑦᓯᐊᖅᐸᑕ 

ᐱᑦᓯᐊᖅᐸᑕ ᓄᓇᓕᓐᓂ ᐊᑕᐅᓯᕐᒥ ᓲᕐᓗ ᐅᕝᕙ 

ᐅᓯᔭᐅᓂᖏᓐᓄᑦ ᐊᑭᖏᑦ ᑖᒃᑯᐊ ᐲᕆᐊᕐᓗᒋᑦ 

ᐃᑲᔫᑎᑦ ᐊᒻᒪᓗ ᐅᓯᔭᐅᓂᖏᓐᓄᑦ ᐃᑲᔫᑏᑦ ᑖᒃᑯᐊ 

ᐊᑐᕐᓗᒋᑦ ᐊᔾᔨᒌᐸᓗᒐᔭᖅᐸᖃᐃ ᓂᕿᑦᑎᐊᕙᓐᓄᑦ 

ᓂᐅᕕᐊᔅᓴᓄᑦ. ᑕᐃᒪ ᑕᑯᔾᔮᖏᑦᑐᒍᑦ ᑕᐃᒪᓐᓇ 

ᐊᑭᑭᓪᓕᒋᐊᖅᑐᓂᑦ ᐊᑭᑦᑐᕆᐊᖅᑐᓂᑦ 

ᑕᑯᖔᕐᓂᐊᖅᑐᒍᑦ.  

 

26-ᖑᒻᒪᑕ ᓄᓇᓖᑦ ᓄᓇᕗᒻᒥ ᓇᓪᓕᐊᓄᑦ 

ᓄᓇᓕᒻᒧᐊᕐᓂᕐᒧᑦ ᒪᓕᓪᓗᒍᑦᑕᐅᖅ ᐊᔾᔨᒌᑦᑑᖏᒻᒪᑕ 

ᐃᑲᔫᑏᑦ, ᓲᕐᓗ ᖃᖓᑕᔫᑦ ᓲᕐᓗ ᐊᑭᑦᑐᕆᐊᖅᓯᑉᐸᑕ 

ᖃᖓᑦᑕᐅᑎᓂᑦ ᖃᐅᔨᒪᑲᐅᑎᒋᔾᔮᖏᒻᒪᑕ 

ᐃᓄᓕᕆᔨᑐᖃᒃᑯᑦ ᐊᑯᓂ ᑭᓯᐊᓂ 

ᖃᐅᔨᕙᓪᓕᐊᓕᑕᐃᓐᓇᓕᕋᔭᕐᒪᑕ. ᑕᒪᓐᓇ 

ᐅᖃᐅᓯᕆᔭᐅᖃᑦᑕᖅᓯᒪᙱᑦᑐᖅ ᑕᒪᓐᓇ.  

 

ᐅᑉᐱᕈᓱᒃᑲᒪ ᑖᒃᑯᐊ ᓂᐅᕕᖅᑎᒃᑯᑦ 

ᓂᕆᐅᒃᑎᑦᓯᓚᐅᖅᑰᕐᒪᑕ ᐃᓄᖕᓂᑦ ᑖᒃᑯᐊ ᓂᖀᑦ 

ᐊᑭᖏᑦ ᐊᑭᑭᓪᓕᒋᐊᕐᓂᐊᕐᓂᖏᓐᓄᑦ 6-7 

ᐳᓴᖑᖅᑰᖅᑐᒥᒃ ᑖᒃᑯᐊ ᒥᔅᑕ ᒪᒃᒪᓚᓐ ᐅᖃᓚᐅᕐᒪᑦ 

ᑕᐃᒪᓐᓇ ᐊᑭᑭᓪᓕᒋᐊᕋᔭᕐᓂᖏᓐᓄᑦ. ᑭᓯᐊᓂ ᑖᓐᓇ 

ᐊᑐᖅᑕᐅᒍᓐᓇᕐᒪᑦ ᐋᔩᖃᑎᒌᖃᑎᖃᖅᓯᒪᑉᐸᑕ 

ᐅᓯᔭᐅᓂᖏᓐᓄᑦ ᐊᑭᒃᓴᐅᓂᐊᖅᑐᓂᒃ. 

 

ᐃᒪᓐᓇ ᑖᒃᑯᓂᖓᑦᓴᐃᓐᓇᖅ ᓂᐅᕕᖃᑦᑕᕐᒪᑕ 

ᐋᑐᕚᒧᑦ ᐃᓛ ᐋᑐᕚᒥᑦ ᐊᐅᓪᓚᖅᑎᑦᓯᖃᑦᑕᕐᖢᑎᒃ 

ᕚᓪ ᑐᐊᖑᙱᖔᖅᑐᒥᒃ ᐃᒻᒪᖄ ᑖᒃᑯᐊ 

ᑎᖕᒥᓲᖃᕐᕕᒻᒧᑦ ᓲᕐᓗ ᐅᓯᔭᐅᑎᑦᓯᓪᓗᑎᒃ ᐊᑭᖏᑦ 

ᐊᔾᔨᒋᙱᒻᒪᒋᓪᓕ ᐅᕙᑦᑎᑐᑦ.  

 

ᑕᐃᒪ ᐃᓚᖏᑦ ᐊᑭᑭᓪᓕᒋᐊᖅᓯᒪᔫᒐᓗᐊᑦ ᕚᓪ 

ᑐᐊᒥᑦ ᐃᓛ ᓂᐅᕕᖃᑦᑕᖏᓐᓇᑦᑕᓕ 

ᐊᑭᑐᓂᖅᓴᐅᒻᒪᑕ ᐋᑐᕚᒥᑦ ᑯᐸᐃᒃᒥᓪᓘᓐᓃᑦ 

ᐋᑐᕚᒧᑦ ᐊᐅᓪᓚᖅᑎᑕᐅᔪᒃᓴᐃᑦ ᐱᖃᑦᑕᕋᑦᑎᒍ 

ᑕᐃᒪᓐᓇ ᐊᑭᑭᓐᓂᖅᓴᐅᓪᓗᓂ ᑕᐃᒪᓐᓇ 

ᐊᑭᑭᓪᓕᒋᐊᖅᑎᑦᓯᒪᕗᒍᑦ ᓂᐅᕕᕐᕕᑎᓐᓂ. ᑕᐃᒪᓐᓇ 

ᐃᓱᒪᒋᐊᖃᙱᑦᑐᓯ ᕚᓪ ᑐᐊ ᖃᓄᐃᑦᑑᓚᐅᕐᒪᖔᑕ 

ᖃᐅᔨᒪᔪᒃᓴᐅᖏᑦᑐᓯ ᑭᓯᐊᓂ ᐃᓛᓐᓂᒃᑯᑦ 

ᐱᓇᓱᐊᕈᓯᐅᔪᓂ ᑖᒃᑯᐊ ᓱᓇᓗᒃᑖᑦᓯᐊᑦ ᑕᒪᕐᒥᒃ 

ᐅᓯᔭᐅᔪᒃᓴᐃᑦ ᑎᖕᒥᓲᒧᑦ 

ᑎᑭᒍᔾᔭᐅᑐᐃᓐᓇᖃᑦᑕᓚᐅᖅᓯᒪᖕᒪᑕ.  

 

ᕚᓪ ᑐᐊᒥ ᐱᕈᖅᓴᖅᑕᐅᓯᒪᙱᑦᑑᒐᓗᐊᑦ ᑕᒪᒃᑯᐊ 

ᓂᐅᕕᕐᕕᒋᔭᖅᐳᑦ ᓄᓇᓯᐅᑎᒃᑯᑦ 

ᐊᔾᔭᖅᑐᐃᖃᑦᑕᓚᐅᖅᓯᒪᖕᒪᑕ ᑎᑎᖅᑲᕐᓂᐊᕐᕕᒻᒧᑦ, 

ᑕᐃᒪᓐᓇ ᕚᓪᑐᐊᒦᙶᖅᓯᒪᓂᖏᓐᓄᑦ ᐊᑭᑐᔫᒻᒪᑦ 

ᐃᓛᒃ ᐊᒥᓱᒻᒪᕆᐊᓘᖃᑦᑕᓚᐅᕐᒪᑕ. ᑖᒃᑯᐊ 

ᐅᓯᔭᐅᔪᒃᓴᐃᑦ ᐊᑕᐅᑦᑎᒃᑯᑦ 

ᑎᑭᑎᑕᐅᖃᑦᑕᕈᓐᓇᓚᐅᙱᒻᒪᑕ ᐊᒻᒪᓗ ᐋᑐᕚᒧᑦ 

ᐅᑎᖅᑎᑕᐅᓪᓗᑎᒃ ᖃᖓᑕᔫᒃᑯᑦ ᐃᓛᓐᓂᒃᑯᑦ 

ᓄᓇᓯᐅᑎᒃᑯᑦ ᐊᔾᔭᕆᐊᖃᖅᑕᐅᖃᑦᑕᓚᐅᖅᓯᒪᖕᒪᑕ 

ᓂᖀᑦ. ᕚᓪ ᑐᐊᒦᒍᓐᓃᖅᑎᓪᓗᑕ ᐃᓛᒃ 

ᓂᐅᕕᕐᕕᖃᕈᓐᓃᖅᑎᓪᓗᑕ ᕚᓪ ᑐᐊᒥ.  

 

ᑖᒃᑯᐊᖃᐃ ᑭᐅᑦᓯᐊᕋᓗᐊᖅᐸᒃᑲ ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐴ, 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᔭᓐᓇᒦᖅᐳᖓ, ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ 

ᑐᖏᓕᖏᑦ  

ᖃᓄᖅ ᐊᑯᓂᐅᑎᒋᔪᖅ ᑕᒪᒃᑯᐊ ᓂᖀᑦ ᐃᓛᒃ 

ᑎᑭᑎᑕᐅᒋᐊᖃᖅᑐᑦ ᓂᕿᑦᓯᐊᕙᐅᙱᓂᖅᓴᐃᓪᓗ 

ᐱᔾᔪᑎᒋᓪᓗᒋᑦ  

 

ᐃᓚᖏᑦ ᐅᖃᐅᓯᐅᓯᒪᔪᑦ 

ᒐᕙᒪᑐᖃᒃᑯᓃᓐᖔᖅᑐᓂᑦ…. ᒪᕐᕉᓐᓂᒃ ᐊᕐᕌᒍᓂᑦ 

ᓲᕐᓗ ᐅᑕᖅᑭᑎᑦᓯᖃᑦᑕᖅᓯᒪᖕᒪᑕ ᐅᒥᐊᕐᔪᐊᒧᑦ 

ᐊᔾᔭᖅᑕᐅᔪᓐᓇᕐᓂᐊᕐᓗᑎᒃ 2012-ᖑᓕᖅᐸᑦ. ᒥᔅᑕ 

ᒧᐊᕆᓴᓐ ᐊᒻᒪᓗ ᐱᖃᑖ ᑕᐃᓐᓇ ᑕᒡᕙᓃᓚᐅᖅᑐᑦ 

ᐊᖏᕐᕋᕆᔭᐅᔪᓂᑦ ᑕᒪᒃᑯᐊ ᑐᓵᓚᐅᖅᑐᑦ ᐃᑉᐸᒃᓴᖅ 

ᑲᑎᒪᒍᑕᐅᓚᐅᖅᑐᓂᒃ ᑕᒪᒃᑯᐊ ᓲᕐᓗ ᖃᓄᖅ 

ᐊᑯᓂᐅᑎᒋᔪᖅ ᑕᒪᒃᑯᐊ ᐃᒋᑕᐅᒋᐊᖃᓲᖑᒻᒪᑕ 

ᐅᑯᐊ ᐅᓪᓗᐃᑦ ᓯᕗᓂᐊᒍᑦ ᓲᕐᓗ 

ᐱᔭᐅᑲᐅᑎᒋᒋᐊᖃᖅᑐᑦ 

ᓂᕆᔭᐅᑲᐅᑎᒋᒋᐊᖃᖅᑑᓚᓯᒪᖃᑦᑕᕐᒪᑕ ᖃᖓ 

ᑕᒪᒃᑯᐊ ᐃᓱᓕᕝᕕᖃᓲᖑᕙᑦ 

ᓂᕆᔭᐅᒋᐊᖃᕈᓐᓃᕋᔭᕐᓂᖏᓐᓄᑦ. ᓲᕐᓗ 

ᐴᖅᓯᒪᕕᒻᒦᖃᑦᑕᖅᐹᑦ ᐃᓗᓪᓕᖅᑐᖅᑕᐅᓯᒪᓪᓗᑎᒃ  

 

ᐃᓚᖏᑦ ᐃᓄᐃᑦ ᐃᓱᒫᓗᑉᐸᓚᐃᒻᒪᑕ ᓂᕆᕙᑦᑕᖏᑦ 

ᐱᐅᒐᓗᐊᕐᒪᖔᑕ ᐱᐅᖏᒻᒪᖔᑕᓘᓐᓃᑦ ᑖᒃᑯᐊ 

ᐅᖃᐅᓯᕆᔪᓐᓇᖅᐱᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᑕᐃᒪ ᑖᒃᑯᐊ ᐃᓱᒪᒋᔭᒃᑲ 

ᑖᒃᑯᐊ ᐅᖃᕈᓐᓇᖅᑕᕋᓗᐊᒃᑲ ᑕᒪᒃᑯᐊ ᖃᓄᖅ 

ᐊᑯᓂᐅᑎᒋᔪᖅ ᐱᓯᒪᐃᓐᓇᖃᑦᑕᕐᒪᖔᒃᑭᑦ ᑖᒃᑯᐊ 

ᓂᐅᕕᐊᒃᓴᐃᑦ ᖄᖏᐅᑎᓯᒪᓕᕌᖓᑕ ᐃᓛᒃ 

ᐱᓪᓗᐊᑕᕆᔭᖏᑦ 2-ᒦᑦᑐᒋᔭᒃᑲ.  

 

ᐅᖃᐅᓯᔅᓴᖃᕋᒪ ᖃᑦᓯᑲᓪᓚᓐᓂᒃ, ᒪᕐᕉᓐᓂᒃ. ᑖᒃᑯᐊ 

ᖃᐅᔨᒪᔭᒃᑲ ᒪᓕᓪᓗᒋᑦ ᐃᓱᒪᒋᔭᒃᑲᓗ ᓄᓇᓕᕋᓛᓂᑦ 

ᐱᓗᐊᖅᑐᒥ. ᑕᐃᑲᓂ Arctic Ventures-ᑯᓐᓂ 

ᑲᒪᓚᐅᖅᐳᒍᑦ ᑐᓴᖅᑎᑕᐅᒐᑦᑕ ᑖᒃᑯᐊ 2-ᒦᑦᑐᑦ 

ᑎᑭᓵᕆᔭᐅᒍᓐᓇᖅᑐᑦ ᐱᔾᔪᑎᒋᓪᓗᒋᑦ ᐊᕐᕌᒍᓘᑦᑖᒧᑦ 

ᐅᑯᐊ ᑎᑭᑎᑕᐅᖃᑦᑕᕆᐊᖃᕈᓐᓃᖅᑐᑦ ᖃᖓᑕᔫᒃᑯᑦ 

ᐊᒃᑐᕝᕙ 2012-ᒥ ᑭᓯᐊᓂ. ᑕᐃᒪᓐᓇ ᑕᒪᓐᓇ 

ᑲᒪᒋᓚᐅᕋᑦᑎᒍ ᑕᐃᒪᓐᓇ ᖃᐅᔨᒃᑲᕐᕕᐅᓚᐅᕋᑦᑕ. 

ᑕᒪᓐᓇ ᐸᕐᓇᒍᑎᒋᓯᒪᕙᒌᓚᐅᕋᑦᑎᒍ ᒪᐃ ᐊᕐᕌᓂ 

ᐊᑐᓕᖅᑕᐅᓚᐅᖅᓯᒪᒻᒪᑦ ᑕᐃᒪᓐᓇ ᐅᓪᓗᐃᑦ 

ᓈᒻᒪᑦᑎᐊᓚᐅᖅᐳᑦ ᑕᐃᒪᓐᓇ ᐅᒥᐊᕐᔪᐊᒃᑯᑦ ᓲᕐᓗ 

ᑎᑭᓴᐃᒍᓐᓇᕈᒪᓪᓗᑕ ᓇᒧᓪᓗ ᐃᓕᓂᐊᕐᒪᖔᑎᒍ 

ᖃᐅᔨᒪᓚᐅᓐᖏᓇᑦᑕ. ᐸᕐᓇᒃᓯᒪᓚᐅᖅᐳᒎᒐᓗᐊᖅ 

ᐃᓚᖏᓪᓗ ᑐᑭᓯᐊᓐᖏᖅᖢᒋᑦ ᓱᒻᒪᑦ 

ᐸᕐᓇᒃᓯᒪᓚᐅᓐᖏᒻᒪᖔᑕ ᐃᓚᒃᑲ ᑕᐃᒃᑯᐊ 

ᓂᐅᕕᖅᕕᖃᖅᑐᑦ. 

 

ᐃᖃᓗᓐᓂ ᑕᕝᕙᓂ ᐳᐃᒍᕐᓇᓲᖑᒻᒪᑦ ᐃᖃᓗᐃᑦ 

ᑖᓐᓇ ᓄᓇᑐᐊᖑᓐᖏᒻᒪᑦ. ᐊᔾᔨᒌᓐᖏᑦᑐᓂᑦ 

ᓄᓇᓕᓐᓂ ᓄᓇᓕᕋᓛᖑᓂᖅᓴᐅᔪᓂᑦ ᐊᓯᐊᒍᑦ 

ᐱᓕᕆᐊᖃᕆᐊᖃᓲᖑᒐᑦᑕ. ᑕᐃᒪ ᐃᒻᒪᖃ 

ᓄᓇᖃᕐᓂᕈᕕᑦ ᓄᓇᓕᕋᓛᕐᒥ ᓲᕐᓗ ᐅᖅᓱᖅᑑᒥ, 

ᒥᑦᑎᒪᑕᓕᒻᒥᓘᓐᓃᑦ, ᑖᒃᑯᐊ ᐅᒥᐊᕐᔪᐊᒃᑯᑦ 

ᑎᑭᓵᕆᓂᐊᖅᑕᑎᑦ ᐋᖅᑭᓱᕈᓐᓇᕋᕕᒋᑦ ᑭᓯᐊᓂ 

ᓯᕐᓗᐊᖃᓐᖏᑐᐊᕈᕕᒃ, ᓯᕐᓗᐊᖃᓐᖏᓂᖅᓴᐅᓇᕐᒪᑦ 

ᑕᒫᓂ ᐃᖃᓗᓐᓂ, ᓲᕐᓗ ᓴᓇᓗᒍᓘᓐᓃᑦ 

ᐊᑐᖅᑐᐊᕐᓗᒍᓘᓐᓃᑦ ᑭᓯᐊᓂ ᐃᖃᓗᓐᓂ 

ᑕᐃᒪᓐᓇᐃᒍᓐᓇᖅᑐᒍᑦ ᐃᒪᓐᓇᐃᓕᐅᕈᓐᓇᖅᑐᒍᑦ.  

 

ᐊᑐᖅᑐᐊᕈᓐᓇᖏᒃᑲᓗᐊᖅᑐᒍᑦ ᓄᓇᓕᓐᓂ 

ᐊᑐᖅᑐᐊᕌᔅᓴᖃᓗᐊᕌᓗᓐᖏᓂᖅᓴᐅᖃᑦᑕᕐᒪᑦ 

ᓄᓇᓕᕋᓛᖑᓂᖅᓴᐅᔪᓂᑦ ᐊᒻᒪᓗ 

ᓴᓇᔭᐅᒍᓐᓇᕋᔭᓐᖏᒃᖢᒋᑦ ᓲᕐᓗ ᑲᑎᒪᔨᖏᑦ 

ᕼᐊᒻᒪᓚᒃᑯᑦ ᐊᑯᓂ ᓲᕐᓗ 

ᐊᖏᕐᓇᓵᑐᐃᓐᓇᕆᐊᖃᕐᒪᑕ ᓄᓇᒥ 

ᐃᒡᓗᕐᔪᐊᓕᐅᖅᕕᓴᕐᓂᑦ. ᑕᐃᒪᓐᓇ 

ᐃᖃᓗᓐᓂᒥᐅᑕᐅᓐᖏᑦᑐᑦ ᑐᑭᓯᐅᒪᓂᖅᓴᐅᒐᒃᑭᑦ  

ᑕᒪᓐᓇ ᐅᐃᒍᒋᐊᖅᑕᐅᓯᒪᒋᐊᖃᕐᓂᐊᕐᒪᖔᖅ 

ᐱᓕᕆᕝᕕᔅᓴᕗᑦ ᐱᕕᔅᓴᕗᑦ.  

 

ᑖᒃᑯᐊ ᐃᓄᓕᕆᔨᒃᑯᑦ ᑕᒪᒻᒥᓗᑦᑖᖅ ᐱᒍᒪᔭᑦᑎᓐᓂᑦ 

ᐋᖅᑭᓯᒍᓐᓇᖏᒻᒪᑕ ᑕᐃᒪᓐᓇ 

ᐋᖅᑭᓯᖁᒐᔭᓐᖏᓇᑦᑎᒍᓗ. ᑕᐃᒪᓐᓇ 

ᓇᒻᒥᓂᖃᖅᑐᓂ ᓇᒻᒥᓂᖃᕆᐊᖃᕐᓇᓲᖑᒻᒪᑦ 

ᐊᑐᖅᑐᐊᕐᓗᓂᓘᓐᓃᑦ. ᑕᐃᒪᓐᓇᐃᒍᓐᓇᖏᑉᐸᑦ 

ᐱᑦᑕᐅᑎᒋᒍᓐᓇᖏᒃᑯᕕᑦ ᑕᐃᒪᓐᓇ ᐃᒪᓐᓇ 

ᐊᓯᐊᓂᒃ ᐱᓕᕆᐊᔅᓴᖅᑖᕆᐊᖃᖅᐳᑎᑦ. ᕿᓚᒥᑯᓗᒃ 

ᑕᒪᓐᓇ ᐋᖅᑭᑲᐅᑎᒋᒍᓐᓇᖏᒻᒪᑦ ᐃᖃᓗᓐᓂᑦ. 

ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇ 

ᐅᐃᒍᒋᐊᕈᑎᒋᓚᐅᖅᑕᖓ ᑖᒃᑯᓄᖓ 2 ᐊᑖᓂᑦ 

ᑎᑭᓴᖅᑕᐅᒍᓐᓇᖅᑐᑦ ᐱᔾᔪᑎᒋᓪᓗᒍ 

ᐸᕐᓇᒃᓯᒪᕙᓪᓕᐊᔪᓐᓇᖁᓪᓗᒋᑦ ᐱᓕᕆᕝᕕᖃᖅᑐᑦ.  

 

ᑕᒪᒃᑯᐊ ᓂᖀᑦ ᓂᕆᔭᐅᒋᐊᓖᑦ ᐅᓇ 

ᐃᓱᓕᕝᕕᖃᖅᑐᑦ ᐅᓪᓗᖃᖅᑐᑦ. ᑕᒪᓐᓇ 

ᐊᐱᖅᑯᑎᑦᑎᐊᕙᐅᕗᖅ. ᑖᒃᑯᐊ ᖃᖓ 

ᐱᔭᐅᓯᒪᒋᐊᖃᕐᒪᖔᑕ ᑕᓐᓇ 

ᐃᓱᓕᕝᕕᓪᓚᑦᑖᖑᓐᖏᑦᑑᒐᓗᐊᖅ ᓲᕐᓗ 

ᐊᑐᖅᑕᐅᒋᐊᖃᕈᓐᓃᕐᓂᖓᓄᑦ ᑕᒪᓐᓇ 

ᓂᐅᕕᖅᑕᐅᒋᐊᖃᕋᔭᓐᖏᑦᑐᖅ ᑕᒪᒃᑯᐊ 

ᐃᖢᐊᖅᓴᐅᑎᑦ ᐄᔭᒐᐃᑦ ᓲᕐᓗ ᐃᓱᓕᕝᕕᖃᓲᖑᒻᒪᑕ 

ᐋᓐᓂᐊᓕᑐᐃᓐᓇᕆᐊᖃᕋᕕᑦ ᐱᓗᐊᖅᑐᒥ ᑖᒃᑯᐊᓗ 

ᐃᒻᒧᐃᑦ ᐃᒍᓇᓲᖑᒻᒪᑕ. ᑖᒃᑯᐊ 

ᓂᕆᒋᔭᐅᒋᐊᖃᕐᓂᖏᑦ ᐱᔾᔪᑎᒋᓪᓗᒍ ᑖᓐᓇ 

ᐊᔾᔨᒋᓐᖏᒻᒪᒍᓕ ᐃᓱᒪᒋᔭᕋ. ᑕᐃᒪᓐᓇ ᑖᒃᑯᐊ 

ᓂᐅᕕᐊᔅᓴᖃᖃᑦᑕᖅᑐᑦ ᐅᕙᒍᑦ ᓇᒻᒥᓂᖅ ᑖᒃᑯᐊ 

ᓇᕿᖃᑦᑕᖏᓐᓇᑦᑎᒍ. ᑕᒪᒃᑯᐊ ᐴᖅᑲᐃᔪᑦ 

ᑕᐃᒪᓐᓇ ᐃᓕᓯᖃᑦᑕᕐᒪᑕ ᐅᓪᓗᕐᒥᒃ.  

 

ᐴᖅᑲᐃᔪᑦ ᑕᒪᒃᑯᐊ ᓂᐅᕕᐊᒃᓴᓂᒃ ᑕᐃᒪᓐᓇ 

ᓇᕿᑦᓯᓲᖑᒻᒪᑕ ᐃᒪᓐᓇ ᓂᐅᕕᖁᔨᒃᑲᓂᕐᖢᑎᒃ 

ᓴᓈᕙᓪᓕᐊᔭᒥᖕᓂᒃ ᐴᖅᑲᖅᐸᓪᓕᐊᔭᒥᖕᓂᒃ, 

ᖃᓪᓗᓈᑦ ᓄᓇᖓᓐᓂ ᑎᑭᓴᐃᒍᓐᓇᖅᑐᒍᑦ 

ᐱᓇᓱᐊᕈᓯᑕᒫᑦ ᐅᓪᓗᑕᒫᓪᓘᓐᓃᑦ. ᑖᒃᑯᐊ 

ᓄᓇᓯᐅᑏᑦ ᓲᕐᓗ ᐊᒡᔭᖅᑐᐃᔪᑦ ᐊᒡᔭᖅᑐᐃᓗᑎᒃ 

ᑕᐃᒪᓐᓇ ᐱᕙᖕᒪᑕ. ᑖᒃᑯᐊ ᐴᖅᑲᐃᔪᑦ ᓴᓇᔪᑦ 

ᓂᐅᕕᐊᒃᓴᖃᖅᑐᑦ ᑖᒃᑯᓂᖓ ᓇᕿᓯᒪᔪᓂᒃ 

ᑕᐃᒪᓐᓇ ᓂᕿᐅᔪᖅ ᐅᓪᓗᖃᖅᑐᖅ ᓂᐅᕕᕐᕕᖕᒥᑦ  

ᐲᖅᑕᐅᒋᐊᖃᖅᐳᑦ 

ᓂᐅᕕᐊᒃᓴᐅᒋᐊᖃᕋᔭᕈᓐᓃᖅᑐᖅ. 

 

ᑕᐃᒪᓐᓇ ᓂᐅᕖᓐᓇᖃᑦᑕᖁᔨᓪᓗᑎᒃ ᐅᓪᓗᒥᒃ 

ᓇᕿᑦᓯᓲᖑᒻᒪᑕ. ᑕᒪᓐᓇ ᑐᑭᓯᐅᒪᔭᐅᑦᓯᐊᖏᒻᒪᑦ 

ᓂᐅᕕᖅᐸᒃᑐᓄᑦ. ᖃᓪᓗᓈᑦ ᓄᓇᖓᓐᓂ 

ᐱᓗᐊᖅᑐᒥᑦᑕᐅᖅ ᖃᓪᓗᓈᑦ ᓄᓇᖓᓐᓂ ᐃᒪᓐᓇ 

ᐅᓇ ᐱᔭᐅᒋᐊᖃᖅᑐᖅ ᐅᓇ ᐅᓪᓗᖅ 

ᑎᑭᓚᐅᙱᓐᓂᐊᓂ ᐃᒪᓐᓇᐃᑦᑑᖃᑦᑕᕐᒪᑕ ᑕᒪᒃᑯᐊ 

ᓂᐅᕕᒃᑲᓐᓂᖁᔨᑐᐃᓐᓇᕐᖢᑎᒃ ᑕᐃᒪᓐᓇ ᐴᖅᑲᐃᔪᑦ 

ᑕᐃᒪᓐᓇ ᓇᕿᑦᓯᓲᖑᒻᒪᑕ. ᐅᒥᐊᕐᔪᐊᒃᑯᑦ ᓲᕐᓗ 

ᑎᑭᑕᐅᔪᑦ ᐱᔾᔪᑎᒋᓪᓗᒍ ᑕᑯᖃᑦᑕᕋᑦᑕ ᑕᒪᒃᑯᓂᖓ 

ᐴᖅᓯᒪᔪᓂᒃ ᐅᓪᓗᖃᖅᑐᓂᒡᓗ ᓇᕿᑕᐅᓯᒪᔪᓂᒃ. 

 

ᒥᔅᑕ ᒪᒃᒪᓚᓐ ᐅᓪᓛᖅ ᑐᓵᖅᑲᐅᒐᒃᑯ 

ᐅᓂᒃᑳᖅᑎᓪᓗᒍ ᑖᒃᑯᐊ ᓂᐅᕕᖅᑎᑯᒡᒎᖅ 

ᓂᐅᕕᐊᒃᓴᖃᖃᑦᑕᖏᒻᒪᑕ ᑕᒪᒃᑯᓂᖓ 

ᓇᕿᑕᐅᓯᒪᔪᓂᒃ ᐅᓪᓗᓂᒃ ᓴᖅᑭᔮᖅᑐᓂᒃ 

ᐅᓪᓗᖏᓐᓂᒃ. ᐊᒻᒪᓗ ᐅᖃᒃᑲᓐᓂᓕᕆᓪᓗᓂ 

ᐊᓯᐊᒍᑦ ᑕᒪᒃᑯᐊᒎᑦ ᐃᒥᒐᐃᑦ ᖃᓛᖅᑎᓯᒪᔪᑦ 

ᓱᖁᑕᐅᙱᑐᓪᓕ. ᓱᖁᑕᐅᙱᑦᑐᑦ ᑖᒃᑯᐊ ᐃᒪᓐᓇ 

ᓂᐅᕕᖁᔨᒃᑲᓐᓂᑐᐃᓐᓇᕐᖢᑎᒃ ᐴᖅᑲᐃᔪᑦ 

ᑕᐃᒪᓐᓇᐃᓕᐅᓲᖑᒻᒪᑕ ᖃᓄᐃᓕᐅᕈᓐᓇᖅᐱᑕ 

ᑕᒪᑐᒪ ᒥᒃᓵᓄᑦ. 

 

ᑖᒃᑯᐊ ᒪᓕᒃᑯᕕᒋᑦ ᑖᒃᑯᐊ ᓇᕿᑕᐅᓯᒪᔪᑦ ᐅᓪᓗᖏᑦ 

ᑭᓯᐊᓂ ᓈᖕᒪᒃᑐᓂᒃ ᑎᑭᓴᐃᒍᓐᓇᕋᔭᖅᐳᑎᑦ ᑖᓐᓇ 

ᐅᓪᓗᖅ ᑎᑭᓪᓗᒍ ᓇᕿᑕᐅᓯᒪᔪᖅ ᖃᓄᖅ 

ᓂᐅᕕᐅᑎᒋᔪᓐᓇᖅᐱᐅᒃ ᑖᓐᓇ ᐅᓪᓗᖅ 

ᐊᓂᒍᓚᐅᖅᑎᓐᓇᒍ. ᓯᕐᓗᐊᕐᓃᑦᑐᑦ ᐅᕝᕙᓘᓐᓃᑦ 

ᓂᐅᕕᐊᒃᓴᐃᑦ ᑐᒃᓯᕋᐅᑎᒋᔭᐅᒃᐸᑕ ᑭᓯᐊᓂ 

ᖃᖓᑕᔫᒃᑯᑦ ᑎᑭᑎᑦᓯᒍᓐᓇᕋᔭᖅᐳᑎᑦ 

ᖃᑦᑎᑐᕋᔭᖅᐸᓗ. ᐃᒻᒪᖄ cheez whizᑎᑐᑦ 

ᐃᒃᐱᐊᕐᔪᖕᒥ ᑖᒃᑯᐊ ᐊᑭᖃᖅᑎᑕᐅᖃᑦᑕᕐᒪᑕ. 

 

ᑖᒃᑯᐊ ᓂᐅᕕᖃᑦᑕᖅᑐᑦ ᓵᓚᐅᖏᓐᓇᖃᑦᑕᕋᔭᕐᒪᑕ 

ᑕᐃᒪ ᐅᓪᓗᖅ ᑖᓐᓇ ᓇᕿᑕᐅᓯᒪᔪᖅ 

ᒪᓖᓐᓇᑦᑎᐊᕈᕕᐅᒃ ᑭᒃᑯᑦ ᑕᐃᒪᓐᓇ ᐃᓛ 

ᓂᐅᕕᖅᑐᑦ ᑖᒃᑯᐊ ᓂᐅᕕᖅᑐᑦ ᑖᒃᑯᐊ ᑕᐃᒪᓐᓇ 

ᓵᓚᒋᔭᐅᒐᔭᖅᐳᖅ.  

ᑖᓐᓇ ᑭᐅᔾᔪᑎᒋᒐᓱᐊᖅᑕᕋ ᐊᐱᖅᑯᑎᒧᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐴ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᐅᓂᒃᑳᑦᓯᐊᕋᕕᑦ ᓄᓇᓕᐊᓛᓂᑦ 

ᐱᓗᐊᖅᑐᒥᒃ ᑕᒪᒃᑯᐊ ᑖᒃᑯᐊ ᕿᒥᕐᕈᔭᑎᑦ ᑖᒃᑯᐊ 

ᐅᖃᐅᓯᕆᔭᑎᑦ ᐃᒪᓐᓇ 

ᑮᓇᐅᔭᓕᐅᙱᓂᖅᓴᐅᒐᔭᖅᐸᓪᓚᐃᕗᑎᑦ 

ᐅᓯᔭᐅᓂᖏᓐᓄᑦ ᐊᑭᓕᐅᑎᒃᓴᓂᑦ ᑕᐃᒪᓐᓇ.  

 

ᑕᐃᒪ ᑖᒃᑯᐊ ᓇᕿᑕᐅᓯᒪᔪᑦ ᐅᓪᓗᐃᑦ ᖃᖓ 

ᓂᐅᕕᖅᑕᐅᒋᐊᖃᕋᔭᕐᓂᖏᓐᓄᑦ ᑕᒪᓐᓇ ᑲᓇᑕᒥ 

ᓂᕿᑦᓯᐊᕙᓕᕆᔨᒃᑯᓐᓄᑦ ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᕕᐅᒃ 

ᕿᒥᕐᕈᔭᐅᒋᐊᖃᖁᔨᓯᒪᕕᓯᓗ ᑕᒪᑐᒥᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᑖᒃᑯᐊ 

ᐅᖃᓪᓚᖃᑎᒋᓚᐅᙱᑕᒃᑲ ᓱᓕ ᑖᔅᓱᒧᖓ ᑖᔅᓱᒥᖓ 

ᐱᔾᔪᑎᖃᕐᓗᖓ. ᑖᒃᑯᐊᖃᐃ ᓂᕿᑦᓯᐊᕙᓪᓕᕆᔨᒃᑯᑦ 

ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑲᓇᑕᒥ 

ᑕᐃᒪᓐᓇ ᓇᓗᓇᐃᖅᓯᓯᒪᕙᓪᓚᐃᖕᒪᑕ 

ᖃᐅᔨᒪᙱᓗᐊᒧᖅᑲᐃ ᑖᒃᑯᐊ ᐃᓄᐃᑦ 

ᖃᐅᔨᒪᑎᑕᐅᒋᐊᖃᕐᒪᑕ. ᑖᒃᑯᐊ ᑐᑭᑖᕈᑎᒋᔭᒃᑲᓕ 

ᑕᐃᒪᓐᓇ ᖃᐅᔨᒪᓂᕋ ᒪᓕᒡᓗᒍ ᐅᖃᐅᓯᕆᕋᑖᕋᒃᑭᑦ. 

ᐄ, ᑕᐃᒪ ᓇᓗᓇᐃᖅᓯᐊᑕᐅᓯᒪᒋᐊᖃᕋᓗᐊᕐᒪᑦ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ Hᐋᐳ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᒥᐊᕐᔪᐊᒃᑯᑦ ᑎᑭᑎᑦᑎᓂᒃᑯᓪᓕ ᒥᑭᔫᑕᐅᓂᖅᓴᐃᑦ 

ᓄᓇᓖᑦ ᐅᖓᓯᓐᓂᖅᓴᐅᓪᓗᑎᓪᓗ ᐱᒻᒪᑕ 

ᐊᑭᑐᓂᖅᓴᐅᕙᒻᒪᑕ ᐅᓯᔾᔪᑎᖏᑦ.  

 

ᒪᑐᐃᒍᑎᒋᖅᑲᐅᔭᕐᓂ ᐅᖃᖅᑲᐅᓐᖏᓐᓇᕕᑦ ᑕᒪᓐᓇ 

ᐃᓛᒃ ᐃᓚᓕᐅᑎᖅᑰᖅᑲᐅᔭᐃᑦ ᐃᓱᒪᒋᔭᕐᓄᑦ 

ᖃᓄᐃᒻᒪᑦ ᖄᖏᓐᓂᑯᓕᐅᕐᓂᖃᓂᖅᓴᐅᒻᒪᖔᖅ 

ᐊᖏᔫᑕᐅᓂᖅᓴᓂ ᓇᒻᒥᓂᕆᔭᓂ 

ᓂᐅᕕᕈᓐᓇᓂᖅᓴᐅᓂᖏᓐᓄᑦ. 

 

ᓂᐅᕕᖅᑎᒃᑯᑦ ᐅᒥᐊᕐᔪᐊᖁᑎᖃᖅᑐᑎᓪᓗ ᐱᔪᑦ 

ᐊᑭᑭᓐᓂᖅᓴᒥᒃ ᑎᑭᑎᑦᑎᒍᓐᓇᓚᕿᔪᑦ ᒥᑭᔫᑎᑦ 

ᑎᑭᑎᒍᓐᓇᖅᑕᖏᓐᓂᑦ. ᑕᒪᓐᓇᖃᐃ 

ᐅᖃᐅᓯᒋᒍᓐᓇᖅᐱᐅᒃ ᐅᓇ ᓂᕿᑦᑎᐊᕙᓕᕆᔨᒃᑯᑦ 

ᑲᓇᑕᒥ ᑎᑭᓴᐅᖃᑦᑕᓂᖅᓴᐅᖁᔨᒻᒪᑕ ᐅᒥᐊᕐᔪᐊᒃᑯᑦ 

ᐊᑭᑭᓛᖑᓂᖓᓄᑦ ᐅᓯᔾᔪᑎᖏᑦ. ᐃᒃᐸᓴᕐᓗ ᒥᔅᑕ 

ᒧᐊᕆᓴᓐ ᐅᖃᓚᐅᕐᒪᑦ ᖁᐃᖏᓕᓴᐃᒡᒎᖅ ᒥᔅᑕ 

ᑰᓕᐅᑉ ᐆᑦᑑᑎᒋᓚᐅᖅᑕᖓᓄᑦ ᐊᖏᔫᑎᑲᓪᓚᓪᓗᑎᒃ 

ᐊᑭᑭᓐᓂᖅᓴᐅᖏᒻᒪᑕ. ᑐᓴᖅᑐᒍ ᑕᒪᓐᓇ  

 

ᖁᐊᖅᓵᕈᑎᒋᓚᐅᖅᑕᕋ ᓂᕿᑦᑎᐊᕙᓕᕆᔨᒃᑯᑦ 

ᑲᓇᑕᒥ ᐅᖃᖅᑐᑎᓪᓗ ᐅᒥᐊᕐᔪᐊᒃᑯᑦ 

ᐅᓯᔭᐅᔾᔪᑎᖏᑦ ᐊᑭᑭᓐᓂᖅᓴᐅᓇᕋᐃᓪᓗᑎᑦ 

ᖃᖓᑕᓲᒃᑰᖏᑦᑐᖅ, ᑭᓯᐊᓂᓕ ᐊᔾᔨᒋᓐᖏᑕᖓᓂᒃ 

ᐅᖃᓚᐅᕐᒪᑦ. ᑕᒪᓐᓇᖃᐃ 

ᓂᓪᓕᐅᑎᒋᑲᐃᓐᓇᕈᓐᓇᖅᐱᐅᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ. 

Hᐋᐳ (ᑐᓵᔨᑎᒍ): ᐅᒥᐊᕐᔪᐊᒃᑯᑦ 

ᑎᑭᑎᑦᑎᖃᑦᑕᕐᓂᖅ ᐅᖃᐅᓯᕆᔭᕆᐊᒃᓴᖓᑦᑕᐅᖅ 

ᐱᔭᕐᓂᖏᑦᑐᖅ ᐊᒻᒪᓗ ᑖᒃᑯᐊᖑᒋᓪᓗᑎᑦ 

ᓂᐅᕕᖅᑎᒃᑯᑦ ᐊᖏᔫᑕᐅᓪᓗᑎᑦ. ᓄᓇᕗᒻᒥ 

ᐅᓯᒐᒃᑕᖅᑏᑦ ᐱᖁᑎᒋᔭᐅᒻᒪᑕ ᓂᐅᕕᖅᑎᒃᑯᓐᓄᑦ 

ᐊᒻᒪᓗ Logistec ᒪᓐᑐᕆᐊᒥ ᑯᐊᐳᕇᓴᐅᔪᖅ 

ᐊᒻᒪᓗ ᐃᓄᓐᓄᑦ ᑯᐊᐳᕇᓴᖁᑎᒋᔭᐅᔪᑦ ᐃᓚᖏᑦ. 

ᖃᐅᔨᒪᔭᒃᑯᓪᓕ, ᑕᒻᒪᕈᒪᓗ ᐅᖃᐅᔾᔭᐅᔪᓐᓇᖅᑐᖓ, 

ᑖᒃᑯᐊ ᐃᓄᐃᑦ ᑯᐊᐳᕇᓴᖁᑎᖏᑦ 

ᑮᓇᐅᔭᖃᖅᑎᑦᑎᔨᐅᒐᓗᐊᑦ ᑭᓯᐊᓂ 

ᐊᐅᓚᑦᑎᔨᓪᓚᑦᑖᒍᓇᑎᑦ.  

 

ᑕᐃᒪᐃᒐᓗᐊᖅᑎᓪᓗᒍ ᐊᑐᖃᑦᑕᕆᐊᖃᒻᒥᒐᒪ 

ᐅᒥᐊᕐᔪᐊᒃᑯᑦ ᑎᑭᑎᑦᑎᓂᐊᖅᑐᒥᒃ 

ᓂᐅᕕᐊᒃᓴᖁᑎᒋᓂᐊᖅᑕᓐᓂᑦ ᑖᒃᑯᐊᓗ ᓄᓇᕗᒻᒥ 

ᐅᓯᒐᒃᑕᖅᑏᑦ ᐊᑐᖃᑦᑕᖅᑕᕗᑦ. ᑖᒃᑯᓇᓐᖓᑦ 

ᐱᔨᑦᑎᖅᑕᐅᑦᑎᐊᖃᖅᑕᖅᑐᒍᑦ ᐊᒻᒪᓗ ᐊᑭᖓ 

ᖃᓄᐃᖅᑰᕋᓂᓗ, ᑭᓯᐊᓂ ᖃᐅᔨᒪᒻᒪᕆᓐᖏᑕᕋ 

ᑕᐃᒪᐃᓪᓚᕆᒃᑲᓗᐊᕐᒪᖔᖅ, ᑭᓯᐊᓂ ᑖᒃᑯᐊ 

ᐱᔨᑦᑎᑦᑎᐊᖅᐸᒃᑐᑦ ᐅᕙᑦᑎᓐᓂᒃ. 

ᐃᓪᓗᖔᖓᑎᒍᓪᓕ ᓄᓇᕗᑦ ᐅᓯᖃᑦᑕᖅᑏᑦ 

ᑲᑐᔾᔭᐅᓂᖃᖅᑐᖅ ᑎᒑᓐᓂᐊᒃᑯᓐᓄᑦ ᐊᒻᒪ 

ᑯᐊᐸᒃᑯᓐᓄᑦ ᑖᒃᑯᐊᖑᒋᓪᓗᑎᑦ. 

 

ᑕᐃᒪᓕ ᓂᐅᕕᕐᕕᖃᖅᑐᑦ ᒥᑭᔫᑕᐅᓂᖅᓴᓂᑦ 

ᐱᓕᕆᖃᑎᖃᕆᐊᖃᓐᓂᐊᖅᑐᑦ 

ᐊᑭᑦᑐᕋᐅᑎᖃᑎᒋᔭᒥᓂᑦ ᑎᑭᑎᑦᑎᓕᕌᒍᑎᒃ 

ᓂᐅᕕᐊᒃᓴᕆᓂᐊᖅᑕᒥᓂᑦ ᐅᒥᐊᕐᔪᐊᒃᑯᑦ.  

 

ᐃᓱᒪᒋᔭᐅᓯᒪᔪᑐᖃᐅᕗᖅ ᐅᓇ ᐅᒥᐊᕐᔪᐊᒃᑰᕈᑏᑦ 

ᐊᑭᑭᓛᖑᒋᐊᒃᓴᖓᓂᒃ ᐊᒻᒪ ᓱᓕᓪᓗᓂ, ᖃᖓᑕᓲᑦ 

ᓇᓕᖅᑭᐅᑎᓗᒋᑦ ᐱᓗᐊᖅᑐᒥᒃ. 

 

ᑭᓯᐊᓂᓕ ᐊᖏᔪᒥᒃ ᑎᑭᑎᑦᑎᓂᖏᒃᑯᕕᑦ 

ᖃᐅᔨᒪᓐᖏᑐᐃᓐᓇᕆᐊᖃᖅᑐᑎᑦ ᑕᒪᒃᑯᐊ 

ᐅᒥᐊᕐᔪᖁᑎᖃᖅᑐᑦ ᐊᑭᓕᐅᑎᓕᐊᕆᕙᒃᑕᖏᓐᓂᑦ. 

ᑖᒃᑯᐊ ᐅᓯᔭᐅᔪᓄᑦ ᓇᓕᖅᑲᖓᓂᒃ ᐱᑎᑕᐅᑎᓪᓗᑎᑦ 

ᓇᓗᓇᐃᖅᓯᒪᒐᔭᖅᑐᖅ ᑎᑭᓵᒥᓂᕐᓂᑦ ᐊᒻᒪ 

ᐅᖁᒪᐃᓐᓂᖓᓂᒃ ᐊᒻᒪᓗ ᐊᖏᓂᖓ 

ᐃᒻᒥᒃᑰᓕᖓᓗᑎᑦ. ᑕᐃᒪᓕ ᑳᓐᑐᕌᕆᔭᐃᑦ 

ᐅᒥᐊᕐᔪᐊᖅᑎᒃᑯᓐᓂ ᐃᒪᐃᓕᖓᔪᖃᒻᒪᑦ ᐅᕿᑦᑐᒥᒃ 

ᐅᓯᔭᐅᑎᑦᑎᒍᕕᑦ ᓲᕐᓗ ᖁᐃᖏᓕᓴᐃᑦ, 

ᐃᖂᑎᑦᑕᔭᐃᑦ, ᐊᕿᑦᑐᑯᓗᐃᑦ ᑕᒧᐊᔭᒐᐃᑦ 

ᐸᑏᑎᓪᓗ ᐸᓂᖅᑐᓕᐊᖑᓯᒪᔪᑦ, 

ᐊᑭᓖᑎᑦᑎᒍᓐᓇᕐᒪᑕ ᐃᓕᓐᓂᒃ ᐊᖏᓂᖓᑎᒍᑦ. 

 

ᑕᕝᕘᓇ ᐊᑭᓖᑎᑦᑎᒍᓐᓇᖅᑐᑦ 

ᑮᓇᐅᔭᓕᐅᕈᑎᒋᔪᓐᓇᓂᖅᐹᖓᓂᒃ. 2.5 cubic 

metres ᐊᖏᓂᓕᒃ ᐊᔾᔨᖃᖅᑐᖅ 

ᐅᖁᒪᐃᓐᓂᖃᖅᑐᒥᒃ 1 tonne-ᒥᒃ. ᐊᓱᐃᓪᓛᒃ 

ᐅᕿᔾᔫᒥᔪᒥᒃ ᐅᓯᔭᐅᑎᑦᑎᓐᓂᕈᕕᑦ 

ᐊᖏᓂᖓᓄᖔᖅ ᐊᑭᓖᑎᑕᐅᒐᔭᖅᑐᑎᑦ 

ᐅᖁᒪᐃᓐᓂᖃᖅᑎᑕᐅᔪᑎᑐᑦ 1 tonne-ᒥᒃ. ᑖᓐᓇ 

ᐅᓯᔭᐅᔪᓄᑦ ᓇᓕᖅᑲᖅᑖᕆᔭᐃᑦ ᕿᒥᕐᕈᒍᕕᐅᒃ 

ᓇᓗᓇᐃᖅᓯᒪᑐᐃᓐᓇᕋᔭᖅᑐᖅ ᓇᓪᓕᐊᑦ 

ᐊᖏᓂᖓᑎᒎᖓᒻᒪᖔᖅ ᐊᑭᖓ, ᓇᓪᓕᐊᑦ 

ᐅᖁᒪᐃᓐᓂᖓᑎᒎᖓᒻᒪᖔᖅ ᐊᒻᒪ ᑲᑎᑕᐅᓪᓗᑎᑦ 

ᑮᓇᐅᔭᓕᐅᕈᑎᒋᔪᓐᓇᕐᓂᖅᐹᖓᓄᐊᕆᐊᖅᑐᒋᑦ. 

 

ᐄ, ᑕᐃᒪ ᓱᓗᕐᓂᒃ ᓲᕐᓗ ᐊᐅᓪᓚᖅᑎᑦᑎᒍᕕᑦ 

ᐅᕿᑦᑐᒍᓘᒻᒪᑕᐃᓛᒃ ᑕᐃᒪᓐᓇᑦᑕᐅᖅ ᖃᓄᑎᒋ 

ᐊᖏᑎᒋᓂᖏᓐᓄᑦ ᐊᑭᓖᑎᑕᐅᒐᔭᖅᐳᑎᑦ 

ᑕᐃᒪᓐᓇᑦᑕᐅᖅ ᖃᖓᑕᔫᓕᕆᔨᒃᑯᓪᓕ ᖃᓄᖅ 

ᐊᑐᖃᑦᑕᓪᓚᑦᑖᕐᒪᖔᑖ ᐅᖁᒪᐃᓐᓂᕆᔭᖏᓐᓄᑦ 

ᑕᐃᒪᓐᓇ ᐊᖏᑎᒋᓂᖏᓐᓂᓪᓗ ᑕᐃᒪᓐᓇ 

ᖃᖓᑕᔫᒃᑯᑦ ᐊᐅᓪᓚᖅᑎᑦᑎᔪᕕᓂᐅᒍᕕᑦ 

ᑎᑭᑎᑦᑎᔪᕕᓂᐅᒍᕕᑦ ᑕᒪᒃᑯᓂᖓ ᒫᔅᒪᓗᔅᓂᒃ 

ᐅᕿᑦᑐᑯᓘᒐᓗᐊᕐᓂᒃ ᖃᓄᑎᒋ ᐊᖏᑎᒋᔪᒥᒃ 

ᐊᑐᕐᓂᓐᓂ ᒪᓕᑦᑕᐅᒐᔭᕐᓗᓂ. 

 

ᑕᒪᒃᑯᐊ ᖁᐃᖏᓕᑕᐃᑦ ᐊᒻᒪᓗ ᐃᖂᑎᒃᓴᐃᑦ 

ᐅᕿᑦᑐᑯᓘᒐᓗᐊᑦ ᑎᑭᑎᑕᐅᒃᐸᑕ 

ᐅᒥᐊᕐᔪᐊᑯᓪᓘᓐᓃᑦ ᖃᖓᑕᔫᒃᑯᓪᓘᓐᓃᑦ. ᑕᐃᒫᒃ 

ᑲᑎᒪᔨᕋᓛᖏᑦ ᓄᓇᕗᒥ ᑖᒃᑯᐊ 

ᓂᕿᑦᓯᐊᕙᓕᕆᓂᕐᒧᑦ ᐊᔪᕆᖅᓱᐃᔨ ᒑᑦᓄ 

ᐅᖃᕐᕕᒋᓚᐅᕐᒪᒋᑦ ᐊᕐᕌᒍᑦ 40-ᓚᐅᖅᓯᒪᔪᓂᒎᖅ 

ᑖᒃᑯᐊ ᐃᓚᖏᑦ ᓲᕐᓗ ᐅᒥᐊᕐᔪᐊᒃᑯᑦ ᑖᒃᑯᐊ 

ᐅᖃᐅᓯᕆᔭᖅᐳᑦ ᐅᒥᐊᕐᔪᐊᒃᑯᑦ 

ᐊᑭᑭᓪᓕᒋᐊᖅᓯᒪᖃᑦᑕᓚᐅᖅᓯᒪᖕᒪᑕ.  

 

ᑖᓐᓇ ᑕᐃᒫᒃ ᑭᓯᐊᓂ ᑭᐅᒍᓐᓇᕋᒃᑯ, ᐃᒃᓯᕙᐅᑖᖅ.  

 



ᕿᑎᖅᑰ, ᔫᓂ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᑭᖑᓪᓕᖅ ᐊᐱᖅᑯᑎᒋᓂᐊᕋᑖᖅᑕᕋ 

ᑖᒃᑯᐊ ᑲᑎᒪᔨᕋᓛᓃᑎᓪᓗᑎᑦ 

ᐱᓕᕆᖃᑕᐅᖃᑦᑕᖅᑎᓪᓗᑎᑦ ᑕᒪᒃᑯᐊᓗ ᑲᓇᑕᒥ 

ᓂᕿᑦᓯᐊᕙᓕᕆᔩᑦ ᐋᔩᖃᑎᒌᓐᓃᓪᓗ ᑕᒪᒃᑯᐊ 

ᐃᓱᒪᒋᔭᐅᓚᐅᖅᓯᒪᕚᑦ ᑕᒪᓐᓇ 

ᐱᓕᕆᐊᖑᕙᓪᓕᐊᑎᓪᓗᒍ ᖃᓄᖅ 

ᐃᖏᕐᕋᑦᓯᐊᕈᓐᓇᕐᓂᖅᓴᐅᒐᔭᕐᒪᖔᑦ ᑖᓐᓇ 

ᐃᑲᔫᑕᐅᔪᖅ ᐅᒥᐊᕐᔪᐊᒃᑰᖅᑎᑦᓯᖁᔨᓪᓗᑎᒡᓘᓐᓃᑦ 

ᐃᒪᓐᓇ ᐊᑭᑐᓗᐊᙱᑦᑐᓂᒃ ᓂᕿᑦᓯᐊᕙᖃᖁᔨᓪᓗᓂ 

ᑕᒪᓐᓇ ᕿᒥᕐᕈᔭᐅᓚᐅᕆᕙ ᑎᓕᐅᕆᓚᐅᖅᑳᑦ 

ᓂᐅᕕᖃᑦᑕᖁᔨᓪᓗᑎᒃ ᐅᒥᐊᕐᔪᐊᒃᑰᖅᑐᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᐅᖃᕈᓐᓇᖏᑦᑐᖓ 

ᐃᓄᓕᕆᔨᑐᖃᒃᑯᓐᓄᑦ ᕿᒥᕐᕈᔭᐅᓚᐅᕐᒪᖔᑦ 

ᐊᐱᕆᔭᐅᓚᐅᖅᓯᒪᙱᓐᓇᑦᑕ 

ᐅᖃᐅᔾᔭᐅᓚᐅᖅᓯᒪᙱᓇᑦᑕᓘᓐᓃᑦ 

ᑕᐅᑐᒐᖃᓚᐅᕐᒪᑕ ᓂᕿᑦᓯᐊᕙᖕᓂᒃ ᑕᒪᒃᑯᓂᖓ 

ᓱᕋᓴᕋᐃᑦᑐᓂᒃ ᐊᒻᒪᓗ ᑖᒃᑯᐊ 

ᐊᑭᑭᓪᓕᒋᐊᖅᑎᒐᓱᐊᖅᑐᒋᑦ. ᑖᒃᑯᐊ 

ᑕᐅᑐᒐᖃᓚᐅᕐᒪᑕ ᑎᑎᕋᖅᓯᒪᔭᐅᔪᓂᒃ 2ᒥ ᑕᐃᒃᑯᐊ 

ᑕᐃᑲᓂ ᐃᓕᓯᒪᒋᐊᖃᓚᐅᙱᑦᑑᒐᓗᐊᑦ. ᐅᕙᖓᓕ 

ᖃᐅᔨᒪᔭᖓᒍᑦ ᖃᖓᑐᐃᓐᓇᖅ 

ᐅᖃᐅᓯᖃᓚᐅᙱᑦᑐᑦ ᑕᒪᑐᒥᖓ 

ᑲᑎᒪᑎᑦᓯᒐᓗᐊᖅᑎᓪᓗᒋᓪᓘᓐᓃᑦ ᖃᓄᖅ 

ᐊᑭᒋᒐᔭᖅᑕᖏᓐᓂᒃ ᐅᒥᐊᕐᔪᐊᒃᑰᖅᐸᑕ, ᑕᒪᒃᑯᐊ 

ᓱᕋᓴᕋᐃᑦᑐᑦ ᐅᖃᐅᓯᐅᓗᐊᖅᓯᒪᖕᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᖃᐅᔨᒍᒪᒐᒪ ᒫᑦᓯ 9ᖑᓚᐅᖅᑎᓐᓇᒍ 

ᑕᒪᒃᑯᐊ ᐱᔪᓐᓇᖅᑎᑕᐅᔪᑦ ᑎᑎᖅᓯᒪᔪᑦ 

ᐲᖅᑕᐅᓚᐅᕐᒪᑕ ᑕᒡᕘᓇ ᑭᓱᐃᑦ 

ᐱᔪᓐᓇᖅᑎᑕᐅᒻᒪᖔᑕ ᐱᔪᓐᓇᖅᑎᑕᐅᖏᒻᒪᖔᑕ 

ᑕᐃᒃᑯᐊ ᐅᑎᖅᑎᑕᐅᓕᓚᐅᕆᓪᓗᑎᒃ ᒫᑦᓯ 9ᒥ.  

 

2012ᖑᓕᖅᐸᑦ, ᑖᒃᑯᐊ ᐲᖅᓯ ᐊᔪᖅᑎᑕᐅᔪᑦ 

ᐲᖅᑕᐅᓂᐊᖅᑑᔮᕐᒪᑕ ᑖᒃᑯᓇᙵᑦ ᓂᕿᓃᑦᑐᓂᒃ. 

ᒥᔅᑕ ᒪᒃᒪᓚᓐ ᐃᓱᒪᓕᖅᑎᓚᐅᕐᒫᑎᒍᑦ 

ᖃᓄᐃᓕᐅᕈᓐᓇᕐᒪᖔᑦᑕ ᖃᓄᖅ 

ᐱᐅᓯᕚᓪᓕᕋᔭᕐᓂᖓᓂᒃ ᑖᓐᓇ 

ᓂᕿᑦᑎᐊᕙᓕᕆᔾᔪᑕᐅᔪᖅ ᓄᑖᖅ. 

ᐅᖃᓕᒪᖃᑎᒋᓗᒋᑦ ᓂᕈᐊᖅᑕᐅᓯᒪᕕᕗᑦ ᖃᓄᖅ 

ᑭᓱᑦ ᐃᓚᐅᑎᑕᐅᒋᐊᖃᕐᒪᖔᑕ ᐃᒡᕕᓪᓕ ᐃᓱᒪᖓᒍᑦ 

ᑖᒃᑯᐊ ᑎᑎᕋᖅᓯᒪᕘᑦ ᑎᑎᕋᖅᓯᒪᔫᑦ ᒫᓐᓇ ᓈᒻᒪᒃᐸᑦ 

ᐅᕝᕙᓘᓐᓃᑦ ᐲᔭᐃᕕᐅᒋᐊᖃᖅᐸᑦ 

ᐃᓚᒋᐊᖅᑕᐅᒋᐊᖃᐸᓘᓐᓃᑦ ᐅᕝᕙᓘᓐᓃᑦ 

ᐲᖅᓯᕕᐅᒋᐊᖃᖅᐸᑦ?  

 

ᑕᐃᒪ ᐱᖃᑖ ᐊᐱᖅᑯᑎᒪ. ᐲᖅᓯᑉᐸᑕ ᑕᕝᕙᓐᖓᑦ 

ᑎᑎᖅᓯᒪᔪᓂᑦ ᑖᒃᑯᐊ ᐊᑭᖏᑦ 

ᐊᑭᑦᑐᕆᐊᕐᓂᖅᓴᐅᒐᔭᖅᑲ ᐅᖃᐅᓯᖃᓐᖏᑦᑐᖓ, 

ᑖᒃᑯᐊ ᐊᑭᑦᑐᐸᓪᓕᐊᔪᐃᑦ ᓂᖀᓪᓗ 

ᐊᑭᑦᑐᐸᓪᓕᐊᓂᖏᑦ ᑖᔅᓱᒥᖓ ᐅᖃᐅᓯᖃᓐᖏᑦᑐᖅ. 

ᑖᒃᑯᐊ ᐲᖅᑕᐅᑉᐸᑕ ᑕᕝᕙᓐᖓᑦ ᓂᕿᑦᑎᐊᕙᓐᓄᑦ 

ᑎᑎᖅᑕᐅᓯᒪᔪᓂᑦ ᐊᑭᑦᑐᕆᐊᕋᔭᖅᑲ? ᑕᐃᒪ 

ᓂᐅᕕᖅᕖᑦ ᑕᒪᒃᑯᐊ ᐋᖅᑭᓱᖅᑕᐅᓯᒪᓕᕋᔭᕐᒪᑕ 

ᐊᑐᕆᐊᓖᑦ ᓲᕐᓗ ᐊᑭᖏᑦ ᐊᑭᑦᑐᓗᐊᖁᓇᒋᑦ. 

ᐅᖃᕐᓗᖓᖃᐃ 2012-ᒥ ᐊᒃᑐᕝᕙ-ᒥ 

ᑕᐃᒪᓐᓇᐃᖁᓇᓐᖏᒻᒪᑦ, ᑖᒃᑯᐊ ᐊᓯᔾᔨᖅᐸᒋᑦ 

ᑎᑎᖅᓯᒪᔪᑦ ᑕᐃᒪᐃᒐᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᓐᖏᑦᑑᔮᓐᖏᑦᑐᖅ ᑕᐃᒪᓐᓇ 

ᐊᓯᔾᔨᖅᑕᐅᓂᐊᕐᓂᖓ ᑖᒃᑯᐊ ᑎᑎᖅᑕᐅᓯᒪᓂᖓ 

ᐊᒃᑐᕝᕙ 2012. ᑕᒪᒃᑯᐊ ᓂᐅᕕᖅᕖᑦ 

ᐸᕐᓇᒌᖅᓯᒪᓐᖏᑉᐸᑕ ᐱᕕᔅᓴᖃᑦᑎᐊᖅᑑᒐᓗᐊᑦ 

ᑕᒪᑐᒧᖓ ᐊᓯᔾᔩᐸᓪᓕᐊᓂᕐᒧᑦ ᓲᕐᓗ 

ᓯᕐᓗᐊᖃᕐᓂᖏᒃᑯᑕ ᑐᖅᑯᖅᑎᕕᔅᓴᓂᑦ ᐅᕝᕙᓘᓐᓃᑦ 

ᐅᒥᐊᕐᔪᐊᒃᑯᑦ ᒪᐅᓐᖓᕈᓐᓇᓂᓐᖏᑉᐸᑕ 

ᑐᖅᑯᖅᕕᖃᓐᖏᓪᓗᑎᓪᓗ 

ᖃᖓᑕᔫᒃᑰᕆᐊᖃᓕᖅᐸᑕ. ᐄ, ᑖᒃᑯᐊ ᐊᑭᖏᑦ 

ᐊᑯᑦᑐᕆᐊᕋᔭᖅᑐᑦ 

ᐊᑭᑭᓪᓕᒋᐊᖅᑕᐅᓯᒪᓂᖃᕋᔭᓐᖏᒻᒪᑕ.  

 

ᑖᒃᑯᐊ ᑎᑎᖅᓯᒪᔪᑦ ᓇᓗᓈᕿᕈᓘᔭᖃᑦᑕᕐᖓᑕ ᓲᕐᓗ 

ᐃᖃᓗᐃᑦ ᓇᑲᑎᖅᓯᒪᔪᑦ ᐱᒍᓐᓇᖅᑎᑕᐅᓪᓗᑕ 

ᓂᐊᖃᐅᔭᐃᑦ ᐊᔪᖅᑎᑕᐅᓪᓗᑎᑦ. ᐃᒪᓐᓇ 

ᐃᖃᓗᐃᑐᐃᓐᓇᐅᓂ ᓯᓚᕐᓗᐊᖓᓂ 

ᑐᖅᑯᖅᓯᔪᖃᕋᓱᐊᔾᔮᖏᒻᒪᑦ. ᐅᓗᕆᐊᓇᖅᑰᖏᒻᒪᑦ 

ᐅᖃᕈᒪ. ᑖᒃᑯᐊ ᐊᑭᖏᑦ ᐃᓚᖏᑕ ᓂᐅᕕᐊᔅᓴᐃᑦ 

ᓈᒻᒪᓐᖏᓗᐊᕐᒪᑕ ᐅᒥᐊᕐᔪᐊᒃᑰᕐᓗᒋᑦ ᓱᓕ ᑭᓯᐊᓂ 

ᐃᓄᓐᓄᑦ ᐱᔭᐅᒍᒪᒻᒪᑕ.  

 

ᑕᒪᓐᓇ ᓂᐅᕕᖅᑏᑦ ᐱᓕᕆᐊᕆᒻᒪᒍ ᑐᓂᖃᑦᑕᕐᓗᒋᑦ 

ᓂᐅᕕᖅᑎᐅᔪᑦ ᐱᒍᒪᔭᖏᓐᓂ. 

ᑕᐃᒪᐃᒃᑲᓗᐊᖅᑎᓪᓗᒍ ᐊᑭᑐᓂᖅᓴᓂᕐᓘᓐᓃᑦ 

ᓂᕿᑦᑎᐊᕙᐅᓐᖏᑦᑐᓂᓪᓘᓐᓃᑦ ᐊᒻᒪ 

ᓱᕋᔅᓴᕋᐃᓐᖏᑦᑐᓂᑦ ᓂᐅᕕᕈᒪᔪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᒃᑯᐊ 

ᓈᒻᒪᒋᑦᑎᐊᖁᓪᓗᒋᑦ ᑖᓐᓇ ᐊᐱᕆᓂᐊᓕᕐᒥᔭᕋ. 10-

ᒥᓂᓯᒥᑦ ᓄᖅᑲᖓᑲᐃᓐᓇᕐᓂᐊᕋᑦᑕ. ᐅᑎᕈᑦᑕ ᒥᔅᑕ 

ᑰᓕ 10-ᒥᓂᓯᒥᑦ ᓂᓪᓕᕈᓐᓇᕐᓂᐊᕐᒥᒻᒪᑦ.  

 

>>ᓄᖅᑲᑲᐃᓐᓇᖅᑐᑦ 15:13ᒥ ᑲᔪᓯᒃᑲᓂᖅᑐᑎᓪᓗ 

15:37ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ, 

ᐊᐱᖅᓱᕈᓐᓇᖅᓯᒋᕗᖅ 10 ᒥᓂᓯᒥᒃ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᒃᐸᔅᓴᖅ ᐅᖃᓪᓚᑎᓪᓗᒋᒃ ᑕᐃᒃᑯᐊ ᒪᕐᕉᒃ 

ᓂᐅᕕᖅᕕᐅᓗᐊᖃᑦᑕᖅᑐᑦ ᓂᐅᕕᕐᕕᒃᑯᑦ ᐊᒻᒪ 

ᑯᐊᐸᒃᑯᑦ, ᐃᒪᓐᓇ ᑐᑭᓯᓇᖅᓯᓚᐅᕐᒪᑦ ᑖᓐᓇ 

ᐱᔭᕆᐊᑐᔫᒻᒪᒡᒎᖅ ᑕᐃᒃᑯᐊ ᒪᓕᒋᐊᓕᖏᓐᓄᑦ 

ᐱᑕᓴᖃᕆᐊᓖᑦ ᑖᔅᓱᒧᖓ ᐅᑭᐅᑕᖅᑐᒥᑦ 

ᓂᕿᑦᑎᐊᕙᓕᕆᓂᕐᒧᑦ ᒥᔅᓵᓄᑦ. ᖃᓪᓗᓈᑎᑐᑦ 

ᐅᖃᖅᖢᑎᑦ Pain-ᖑᓂᕋᖅᖢᓂᒍ ᐅᖃᓚᐅᕐᒪᑕ 

ᐱᔭᕆᐊᑐᔫᓂᖓᓄᑦ.  

 

ᐃᒻᒪᖃ ᑖᓐᓇ ᐊᐱᖅᑯᑎᒋᔭᕗᑦ ᑕᐃᒃᑯᓄᖓ 

ᐊᔾᔨᑐᐃᓐᓇᖏᓐᓄᑦ ᑕᐃᒪᓐᓇ ᒪᓕᒐᖏᑦᑕ 

ᐊᑐᕐᓂᐊᖅᖢᑎᒃ. ᐅᓂᒃᑳᕈᓐᓇᐱᖅᑲᐃ ᑕᐃᓐᓇ 

ᑖᒃᑯᐊᓗ ᒪᓕᒐᐃᑦ ᐊᑐᖁᔭᐅᔪᑦ Compliance 

ᑕᕝᕗᖓ ᐋᖅᑭᒃᓯᓂᐊᕈᓂ ᒐᕙᒪᑐᑲᒃᑯᓐᓄᑦ 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᑕᖅᑐᒧᑦ. ᑕᐃᒃᑯᐊ 

ᖃᓄᖅ ᐊᔾᔨᒌᓐᖏᑎᒋᕙᑦ ᑕᐃᓐᓇᓗ ᓯᕗᓪᓕᖅ 

Food Mail Program-ᖑᓚᐅᖅᑐᖅ ᒪᓕᒐᖏᑦ 

ᖃᓄᐃᓐᓇᒥ ᐱᐅᓂᖅᓴᐅᓚᐅᖅᐸᑦ ᐅᕝᕙᓘᕝᕙ 

ᐃᖢᐊᖏᑦᑑᓚᐅᕆᕙᑦ? ᑖᓐᓇ ᑕᕝᕙ ᓯᕗᓪᓕᖅᐹᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᑖᔅᓱᒪ ᐊᑖᒍᑦ 

ᓂᕿᑦᑎᐊᕙᓕᕆᔾᔪᑎᑐᖃᐅᓚᐅᖅᑐᖅ ᑖᒃᑯᐊ 

ᐸᐃᑉᐹᓕᕆᒋᐊᖃᕐᓂᖏᑦ ᐱᔭᕆᐊᑭᑦᑐᑯᓘᓚᐅᖅᑐᑦ 

ᐱᑕᖃᓚᐅᓐᖏᒻᒪᑦ. ᑎᑎᖅᑲᓂᐊᖅᕕᒃᑯᑦ ᐊᒻᒪᓗ 

ᐃᓄᓕᕆᔨᑐᖃᒃᑯᑦ ᐊᐅᓚᑦᓯᓚᐅᖅᑐᑦ ᑖᒃᑯᓂᖓ 

ᐃᑲᔫᑕᐅᔪᓂᒃ. ᓂᐅᕕᖅᕕᐅᓪᓗᑕ ᓂᕿᓄᑦ ᑕᐃᒪ 

ᐅᖃᖅᕕᖃᓚᐅᖅᑐᒍᑦ ᑕᐃᓐᓇ ᓂᐅᕕᖅᕕᒋᕙᑦᑕᕗᑦ 

ᑖᒃᑯᓄᖓ ᑎᑎᖅᑕᐅᓯᒪᔪᖅ ᐃᑲᔫᑕᐅᔪᓄᑦ ᑕᕝᕙ 

ᕙᓪᑐᐊᒧᑦ ᓴᓂᐊᓘᓐᓃᑦ ᑕᐃᒃᑯᓄᖓ ᑮᓇᐅᔭᒃᑯᕕᒻᒥ 

ᒪᑐᐃᖅᓯᓪᓗᑕ ᐱᓕᕆᖃᑎᒋᓕᓚᐅᖅᑕᕗᑦ.  

 

ᑕᒪᒃᑯᐊ ᐱᖁᑏᑦ ᑎᑭᒃᑳᖓᑕ ᑎᑭᓵᕗᑦ ᑖᒃᑯᐊ 

ᖃᖓ ᑎᑭᕝᕕᒃᓴᖏᑦ ᐋᖅᑭᒃᓯᓯᒪᓚᐅᕐᒪᑕ  

ᑕᒪᒃᑯᐊ ᐃᒻᒧᕈᓗᐃᑦ ᓂᐊᖂᔭᐃᓪᓘᓐᓃᑦ 

ᐸᓂᖅᑑᓪᓘᓐᓃᑦ ᐅᓪᓗᑦ ᓇᓪᓕᐊᖑᓕᕋᐃᒻᒪᑦ 

ᑎᑭᖃᑦᑕᔪᒻᒪᑕ ᑕᒪᒃᑯᐊᓗ ᒪᓐᓃᓪᓗ ᐃᒻᒧᐃᓪᓗ 

ᐊᑕᐅᑦᓯᒃᑰᖃᑦᑕᖅᓱᑎᒃ. 

 

ᑕᐃᒫᑐᐃᓐᓇᖅᑕᐅᖅ ᓂᐅᕕᕐᕕᑦᑎᑐᑦ ᑕᐃᒫᒃ 

ᑎᑭᕝᕕᐅᖃᑦᑕᓚᐅᖅᑐᒍᑦ ᓂᕿᓄᑦ ᑎᑭᓵᑦᑎᓐᓂ 

ᖃᐅᔨᒪᓪᓗᑕᓗ ᖃᑦᓯᓂᒃ 

ᐊᑭᓖᒋᐊᖃᕐᓂᐊᓂᑦᑎᓐᓂᒃ. ᑖᒃᑯᐊ ᐆᒃᑑᑎᒋᓗᒍ 

ᓂᕿᑦᓯᐊᕙᓕᕆᓂᖅ ᓄᖑᓲᑦ ᓄᖑᓴᕋᐃᑦᑐᓂᒃ 0.80 

kg ᐊᒻᒪᓗ ᐃᓚᒋᐊᖅᓱᓂ 75 ᓴᒥᒃ ᐃᑦᑎᕐᕕᒃ 

ᐊᑕᐅᓯᖅ ᒥᑭᔫᒐᓗᐊᖅᐸᑦ ᓰᓯᖑᒐᓗᐊᖅᐸᑦ ᐃᒻᒧᒃ 

75 ᓴᒥᒃ ᐊᑭᓖᖃᑦᑕᕆᐊᖃᓚᐅᕐᒪᑕ ᖄᖓᒍᑦ. 

 

ᑖᒃᑯᐊ ᑎᑭᒃᐸᑕ ᑖᒃᑯᐊ ᐊᑭᖏᓪᓗ 

ᐋᖅᑭᑦᓱᓚᐅᖅᑐᒋᑦ, ᑖᒃᑯᐊ ᐊᑭᓕᖅᓱᐃᔾᔪᑎᕗᑦ 

ᐱᖓᓱᐃᓕᖓᒻᒪᑕ, ᖃᑦᓯᓂᒃ ᐊᑭᓖᓚᐅᖅᑭᑕ 

ᖃᓪᓗᓈᑦ ᓄᓇᖏᓐᓂ ᓂᐅᕕᐊᑦᑎᓐᓄᑦ, ᖃᑦᓯᓂᒃ 

ᑮᓇᐅᔭᐃᕈᑎᒋᓚᐅᖅᐱᐅᒃ ᓄᓇᓕᑦᓯᓐᓄᑦ 

ᑎᑭᑦᑎᓪᓗᒍ ᖃᖓᑕᔫᒃᑰᖃᑦᑕᓚᐅᕐᒪᑕ ᑭᓯᐊᓂ 

ᑎᑎᖅᑲᓂᐊᕐᕕᒃᑰᖃᑦᑕᓚᐅᕐᒪᑕ ᒫᓐᓇ ᒫᓐᓇ 

ᖃᖓᑕᔫᒃᑰᖃᑦᑕᓕᖅᑐᑦ ᑕᐃᒪ ᓄᓇᓕᖕᓄᑦᑕᐅᖅ 

ᐊᒡᔭᖅᑕᐅ ᖃᖓᑕᔫᒃᑯᕕᖕᒥᒃ ᐃᓕᑦᓯ 

ᓇᖕᒥᓂᕆᔭᖓᓄᑦ ᑎᑭᓪᓗᒍ.  

 

ᑖᒃᑯᐊ ᐱᖓᓱᐃᓕᖓᔪᑦ. ᑕᐃᒫᒃ ᐊᑭᖏᓐᓄᑦ ᑖᒃᑯᐊ 

ᐊᑐᓕᖅᑎᖃᑦᑕᕋᑦᑎᒍ ᓄᓇᒧᑦ ᐃᓛᒃ 

ᑎᑭᕝᕕᖓᓅᕌᖓᑦ ᑕᐃᒫᒃ ᓂᐅᕕᐊᒃᓴᐅᓕᖅᓱᑎᒡᓗ 

ᐊᒻᒪᓗ ᓂᐅᕕᐊᒃᓴᐅᓕᖅᑐᑎᖏᓛᒃ ᑕᐃᒪᓐᓇ 

ᐱᔭᕆᐊᑐᓚᐅᙱᑦᑐᖅ ᐅᓂᒃᑳᖃᑦᑕᕆᐊᖃᕋᑎᒡᓗ 

ᑭᓇᑐᐃᓐᓇᕐᒧᑦ ᓲᕐᓗ ᖃᓪᓗᓈᑦ ᓄᓇᖏᓐᓄᑦ 

ᓂᐅᕕᕐᕕᒃ ᐃᒪᓐᓇ ᐅᓂᒃᑳᖃᑦᑕᕆᐊᖃᙱᒻᒪᑕ 

ᑭᓇᒃᑯᓐᓄᑦ ᑕᐃᒫᒃᓴᐃᓇᖅᑕᐅᖅ 

ᑎᑭᓴᐃᒐᓗᐊᕌᖓᑦᑕ ᐊᓯᖏᓐᓂᒃ 

ᐅᓂᒃᑳᖃᑦᑕᕆᐊᖃᓚᐅᙱᑦᑐᒍᑦ, ᑕᕝᕘᓇ 

ᓂᕿᑦᓯᐊᕙᓕᕆᔾᔪᑎᑎᒍᑦ. 

 

ᓄᑖᑎᒍᓪᓕ ᐊᔾᔨᒋᙱᑎᐊᕐᖓᒍ ᑳᓐᑐᕌᒃᖃᕋᑦᑕ 

ᖃᖓᑕᔫᒃᑯᕕᓐᓂ ᖃᐅᔨᒪᑦᓴᐅᑎᒋᓕᕋᑦᑕ 

ᖃᑦᓯᑐᕐᓂᐊᕐᒪᖔᑦ ᑮᓗ ᑖᒃᑯᐊ ᑎᑭᑎᓐᓂᐊᕐᓗᒋᑦ 

ᓂᐅᕕᐊᒃᓴᐅᔪᑦ ᑕᐃᒪ ᐃᓯᕌᖓᑕ ᓂᐅᕕᖅᑎᓄᑦ 

ᖃᖓᑕᔫᒃᑯᕕᒻᒥ ᑕᐃᒪ ᐱᒐᑦᑎᒍ ᖃᐅᔨᓴᖅᓱᒋᑦ  

ᑎᑭᑦᓯᐊᕋᓗᐊᕐᒪᖔᑕ ᑖᒃᑯᐊᑦᓯᐊᖑᒐᓗᐊᕐᒪᖔᑕ ᐄ, 

ᑖᒃᑯᐊ ᓈᓴᖅᓱᒋᑦ ᖃᑦᓯᐅᒋᐊᖃᕐᓂᖏᑦ ᑕᐃᒫᒃ 

ᐃᑦᑎᕐᕕᑎᒍᑦ ᐊᑭᓖᑎᑕᐅᖃᑦᑕᓚᐅᕋᑦᑕ. ᑕᐃᒃᑯᐊ 

ᖃᐅᔨᓴᐃᓐᓇᖅᓱᒋᑦ ᑭᓯᐊᓂ ᐃᓗᓕᖏᑦ 

ᑖᒃᑯᐊᖑᑦᓯᐊᖑᒐᓗᐊᕐᒪᖔᑕ 

ᑕᐃᒪᓐᓇᐃᓕᐅᖏᓐᓇᖃᑦᑕᕋᑦᑕ ᐃᓄᓕᕆᔨᑐᖃᒃᑯᑦ 

ᑕᐃᒪᓐᓇᐃᓕᐅᔾᔮᖏᒻᒪᑕ.  

 

ᑕᐃᒪ ᑕᖅᑭᑕᒫᑦ ᓄᙳᐊᓂ ᐅᓂᒃᑳᖃᑦᑕᕆᐊᖃᕋᑦᑕ 

ᑕᐃᒫᒃ ᐊᓯᐊᒍᑦ ᐱᓕᕆᖃᑦᑕᕆᐊᖃᓕᓚᐅᖅᑐᒍᑦ 

ᑖᒃᑯᐊ ᓈᓴᖅᓯᒪᖃᑦᑕᕆᐊᖃᕋᑦᑎᒍ ᑕᖅᑭᐅᑉ 

ᓄᙳᖏᓐᓂ ᐊᒻᒪᓗ 

ᐅᓂᒃᑳᕆᑦᓯᐊᖃᑦᑕᕆᐊᖃᖅᓱᒋᑦ 180-ᕙᓪᓚᐃᒻᒪᑕ 

ᑖᒃᑯᐊ ᑎᑎᖅᑕᐅᓯᒪᔪᑦ. 

 

ᑕᐃᒫᒃ ᑕᖅᑭᐅᑉ ᓄᙳᐊᓂ ᐅᓂᒃᑳᑎᓐᓄᑦ 

ᐃᓕᓯᖃᑦᑕᕆᐊᖃᖅᑐᒍᑦ ᐊᑭᓕᒐᑦᓴᐅᑉ ᓈᓴᐅᑖ, 

ᑕᐃᒃᑯᓇᙵᑦ ᓂᐅᕕᕐᕕᒋᔭᑦᑎᓐᓂᒃ ᑎᑭᓴᐃᓐᓇᕈᑦᑕ 

ᐊᖏᔫᑎᓂᒃ ᓂᐅᕕᕐᕕᒃ ᓂᐅᕕᐊᒃᓴᓂᒃ ᓈᓴᐅᑎᓂᒃ 

ᐃᓕᑦᑕᖅᑲᐅᒃ ᐊᒻᒪᓗ ᖃᓄᖅ ᐅᖁᒪᐃᓐᓂᖃᕐᓂᖓ. 

ᑕᐃᒪ ᑕᖅᑭᐅᑉ ᓄᙳᐊᓂ ᐅᐊᑲᓪᓚᐅᖕᒪᑕ ᑖᒃᑯᐊ 

ᐱᓕᕆᐊᑦ ᑲᒪᒋᒋᐊᖃᖅᑐᑦ ᐃᒪᐃᓕᖃᑦᑕᖅᑐᒍᑦ 

ᑕᒪᓐᓇ ᐱᓗᐊᖁᓇᒍ. 

 

ᑖᒃᑯᐊ ᑕᖅᑭᐅᑉ ᓄᙳᐊᓂ 

ᓇᓗᓈᕿᓕᕈᓘᔭᖃᑦᑕᕐᒪᑕ ᑖᒃᑯᐊ ᐃᓯᕌᖓᑕ 

ᐃᒡᓗᓄᑦ or ᓂᐅᕕᕐᕕᒻᒧᑦ ᐊᔾᔨᓕᐅᖅᑕᖅᑲᕗᑦ 

ᑖᒃᑯᐊ ᓇᓕᖅᑲᖏᑦ ᐅᖁᒪᐃᓐᓂᖏᑦᑕ ᑖᒃᑯᐊ 

ᐊᑭᓕᒐᒃᓴᐃᑦ ᓇᓕᖅᑲᖏᑦ ᐊᒻᒪᓗ ᐅᖁᒪᐃᒍᑎᖏᑦ 

ᑖᒃᑯᐊ ᐊᔾᔨᖏᓐᓂᒃ ᐃᓄᓕᕆᔨᑐᖃᒃᑯᑦ 

ᐱᒍᒪᓂᐊᕐᒥᒻᒪᑕ ᑎᑎᖅᓱᑕ ᑕᕝᕗᖓ 

ᐅᖁᒪᐃᓐᓂᕐᓂᐊᕐᕕᐅᑉ ᓇᓕᖅᑲᖓᓄᑦ ᑭᓱᓄᑦ 

ᑎᑭᓵᖑᓚᐅᖅᑐᓄᑦ ᓈᓴᐅᑎᓄᑦ ᑐᕌᖓᒻᒪᖔᑦ.  

 

ᑕᐃᒪᓐᓇ ᐱᔭᕆᐊᑐᓗᐊᓐᖏᑦᑑᒐᓗᐊᖅ ᑭᓯᐊᓂ 

ᓇᓕᒧᒌᓕᖅᑎᒐᓱᐊᕆᐊᖃᕋᑦᑎᒍ ᑖᒃᑯᐊ 

ᐅᖁᒪᐃᓐᓂᖏᑦ ᐊᒻᒪᓗ ᐊᑭᓕᕆᐊᓖᑦ ᓇᓕᖅᑲᖏᑦ 

ᑖᒃᑯᐊ ᖁᓕᓂᑦ ᐊᔾᔨᒌᓐᖏᑦᑐᓂᑦ ᓂᐅᕕᖅᕕᓐᓂ 

ᑎᑭᓴᐃᒍᑦᑕ ᑖᒃᑯᐊ ᖁᓕᐅᒐᔭᕐᖓᑕ ᐊᔾᔨᒌᓐᖏᑦᑐᑦ 

ᐊᑭᓕᕆᐊᓖᑦ ᓇᓕᒧᑦᑎᒋᐊᓖᑦ ᐅᖁᒪᐃᓐᓂᖏᓐᓄᑦ. 

ᑕᒪᒃᑯᐊ ᑲᒪᒋᓚᐅᖅᑐᒋᑦ ᑐᖅᑯᖅᓱᒋᓪᓗᒋᓪᓗ 

ᐱᓯᒪᓂᐊᕋᑦᑕ ᑕᖅᑭᐅᑉ ᓄᓐᖑᐊᓄᑦ 

ᐅᓂᒃᑳᕆᐊᖃᕋᑦᑕ. ᑕᖅᑭᐅᑉ ᓄᓐᖑᐊ ᑎᑭᒑᖓ 

ᖁᕕᐊᓇᖅᓯᑦᑎᐊᓲᖅ ᐊᒻᒪᓗ ᖁᕕᐊᓇᕐᓂᖓ  

ᐊᓪᓚᕕᑦᑎᓃᓐᖏᑦᑐᖅ ᑕᐃᑲᓂ 

ᐸᐃᑉᐹᓕᕆᕕᑦᑎᓐᓂ. ᐱᔾᔪᑎᒋᓪᓗᒍ ᑖᒃᑯᓄᖓ 

ᓵᑕᔅᓴᐅᔪᓐᓇᕋᔅᓯ ᑖᒃᑯᓄᖓ 

ᓂᐅᕕᐊᔅᓴᐅᒋᐊᖃᖅᑐᓄᑦ.  

 

ᓲᕐᓗ Broccoli –ᒥᑦ ᐱᑕᖃᑦᑕᓂᖅᑲᑦ 

ᐱᕈᖅᑐᕕᓂᕐᓂᑦ, ᑕᐃᒪ ᐊᑭᓕᕆᐊᓖᑦ 

ᑕᖅᑭᑕᒫᕐᓂᐊᖏᓐᓇᑦᑕ ᐱᓇᓱᐊᕈᓯᑕᒫᖅ 

ᑎᑭᓯᖃᑦᑕᕋᑦᑎᒍ, Broccoli-ᖃᖅᑐᓂ ᕿᓂᑦᑕᕈᑦᑕ 

ᓯᕗᓪᓕᕐᒥ ᐱᓇᓱᐊᕈᓯᕐᒥᒃ 10 Kilogram-

ᖑᓐᓂᖅᐸᑕ, ᑐᒡᓕᐊᓂ ᐱᓇᓱᐊᕈᓯᕐᒥ 13-

ᖑᓐᓂᖅᐸᑦ Kilogram, ᑕᐃᒃᑯᐊ Broccoli-

ᓕᓕᒫᓂᑦ ᐃᓗᓕᓖᑦ ᕿᓂᕆᐊᖃᖅᑕᕗᑦ 

ᑲᑎᑦᑕᐃᓐᓇᕆᓗᒋᑦ ᑕᕝᕗᖓ 

ᐅᓂᒃᑳᕐᕕᒋᒋᐊᖅᑕᑎᓐᓄᑦ.  

 

ᐊᒻᒪᓗᑦᑕᐅᖅ ᑕᐃᒃᑯᐊ ᑎᑎᕆᐊᖃᕆᕙᕗᑦ 

ᐊᑭᓕᕆᐊᓖᑦ ᓇᓕᖅᑲᖏᑦ ᐅᖁᒪᐃᓐᓂᖏᑕᓗ 

ᓇᓕᖅᑲᖏᑦ, ᓂᐊᖃᐅᔭᕐᒧᓪᓗ ᖃᓄᐃᑦᑐᑐᐃᓐᓇᕐᓄᑦ 

ᐊᔾᔨᒌᓐᖏᑦᑐᓄᑦ ᐊᒥᓲᓗᐊᕐᖓᑕ ᑖᒃᑯᐊ 

ᐃᓱᒪᒃᑯᓪᓖᓛᒃ ᑎᑎᖅᑕᐅᓯᒪᔪᑦ. ᐊᒻᒪᓗ, ᑖᒃᑯᐊ 

ᓈᓴᖅᑕᐃᓐᓈᓗᒋᓚᐅᖅᓱᒋᑦ ᑲᑎᑦᓱᒋᑦ.  

 

Category 1-ᒦᑦᑐᖅ ᐊᔾᔨᒋᓐᖏᒪᒍ Category 2 

ᑖᒃᑯᐊ ᐊᔾᔨᒌᓐᖏᑑᓐᓂᒃ ᐃᑲᔪᖅᑕᐅᔾᔪᑎᖃᕐᖓᑎᒃ. 

ᑖᒃᑯᐊ ᑲᑎᑕᐃᓐᓇᐅᓚᐅᖅᓱᑎ ᐊᒻᒪᓗ ᑕᐃᓐᓇ 

ᑭᖑᓪᓕᖅᐹᖅ ᑲᑎᑕᐅᔪᖅ Kilogram 

ᐱᔭᕆᐊᑭᑦᑐᑯᓘᔭᖅᑑᒐᓗᐊᖅ ᐅᓂᒃᑳᖅ ᑖᓐᓇ 

ᑕᑯᓪᓗᒍ ᑭᓯᐊᓂ ᑲᑎᖅᓱᕆᐊᓖᑦ ᑖᒃᑯᐊ 

ᑎᑎᕋᕐᓗᒋᓪᓗ ᐸᐃᑉᐹᒧᑦ ᐅᐊᑲᓪᓛᓘᒻᒪᑕ 

ᐱᓕᕆᐊᔅᓴᑲᓪᓛᓗᐃᑦ. ᐸᐃᑉᐹᖅ ᓇᒥᑐᐃᓐᓇᖅ 

ᐊᒻᒪᓗ ᓲᕐᓗ ᐸᐃᑉᐹᑦ ᑕᐃᒪᓐᓇ ᐃᔾᔪᑎᒋᔪᑦ.  

 

ᐊᒻᒪᓗᑦᑕᐅᖅ, ᑖᒃᑯᐊ ᐅᑎᖅᑎᑦᓯᕕᐅᒍᒪᒍᑦᑕ 

ᑎᑎᕋᕆᐊᖃᕐᒥᒐᑦᑕ ᑐᒃᓯᕋᐅᒻᒥᒃ. ᑕᐃᒃᑯᐊᓗ 

ᑐᒃᓯᕋᐅᑎᑦᑕ ᐃᑲᖅᓱᐃᔾᔪᑎᖏᑦ ᓲᕐᓗ Broccoli 

ᑎᑭᓴᐃᓐᓂᖅᑲᑕ ᑖᒃᑯᐊ ᖃᕋᓴᐅᔭᒃᑯᑦ 

ᑐᔫᑕᐅᒋᐊᖃᕐᒥᒻᒪᑕ ᑕᐃᑲᓐᖓᑦ 

ᐊᑭᓕᖅᑐᐃᕕᖏᓐᓂ  

ᑖᒃᑯᐊ ᐸᐃᑉᐹᑦ ᐊᑭᓕᖅᑐᕆᐊᓖᑦ ᓇᓕᖅᑲᖏᑦ 

ᐊᒻᒪᓗ ᐅᖁᒪᐃᓐᓂᖏᑦᑕ ᓇᓕᖅᑲᖏᑦ 

ᐱᒍᒪᒻᒥᒻᒪᒋᑦ. ᑖᒃᑯᐊ ᐊᔾᔨᓕᐅᖅᑕᐃᓐᓇᓚᐅᖅᓱᒋᑦ 

ᐊᐅᓪᓚᖅᑎᒋᐊᖃᖃᑦᑕᕐᒥᒐᑦᑎᒍ. 

ᐅᖃᐅᑎᓚᐅᖅᑕᕋᓗᐊᒃᑲ ᐋᖅᑭᔅᓯᒐᔭᕐᓂᖓᓂ.  

 

ᐃᒪᓐᓇ ᐅᑉᐱᕈᓱᖃᑎᒌᒋᐊᖃᕋᑦᑕ 

ᐊᖏᖃᑎᒌᒍᑎᓂᒃ ᐊᑎᓕᐅᕈᑎᖃᕆᐊᖃᖅᑐᒍᑦ 

ᐃᓄᓕᕆᔨᑐᖃᒃᑯᓐᓂ ᐃᓚᐅᓂᐊᕈᑦᑕ ᑖᒃᑯᓄᖓ 

ᐃᑲᔫᑕᐅᔪᒧᑦ ᐊᒻᒪᓗ ᑖᓐᓇ ᐃᑲᔫᑕᐅᔪᖅ 

ᒪᓕᒐᑎᒍᕈᓘᔭᖅ ᑕᒪᒃᑯᐊ ᑎᑎᕋᖅᓯᒪᒋᐊᓖᑦ 

ᐋᖅᑭᓯᒪᓪᓗᑎᑦ. ᐃᒪᓐᓇ ᑎᒡᓕᔾᔮᖏᑦᑐᒍᑦ 

ᓴᓗᔾᔮᖏᑦᑐᒍᑦ ᐃᒪᐃᓕᐅᖅᑐᒍᑦ. ᑐᓂᓯᓂᐊᖅᑐᒍᑦ 

ᐃᓕᔅᓯᓐᓂᒃ ᐱᔪᓐᓇᐅᑎᓂᑦ ᑐᓂᓯᓂᐊᖅᐸᔅᓯᒋᑦ 

ᓂᐅᕕᖅᕕᑎᓐᓄᑦ ᐃᓯᕈᓐᓇᕐᓗᓯᓗ 

ᖃᖓᑐᐃᓐᓇᕈᓗᒃ ᑭᓪᓕᓯᓂᐊᕈᒪᒍᔅᓯ ᑖᒃᑯᐊ 

ᐱᔾᔪᑎᖃᖅᑐᓕᒫᓂᑦ ᓂᕿᑦᑎᐊᕙᓕᕆᓂᕐᒧᑦ. 

 

ᑕᐃᒪ ᐅᖃᐅᑎᓚᐅᖅᑕᕋᓗᐊᒃᑲ ᑖᒃᑯᐊ 

ᐸᐃᑉᐹᒐᓵᓗᐃᖏᖔᕐᓗᑎᑦ ᐃᒪᓐᓇ 

ᐅᑎᖅᑎᑦᑎᕕᐅᓂᐊᕐᓗᓂ. ᐊᑏ 

ᖃᐃᖔᖃᑦᑕᓚᐅᕆᔅᓯ ᓈᓴᖃᑦᑕᕆᐊᖃᑦᑕᓚᐅᕆᔅᓯ 

ᖃᖓᑐᐃᓐᓈᓗᒃ. ᑕᒪᒃᑯᐊ ᐱᑕᖃᕆᐊᖃᓕᕐᒪᑕ 

ᓄᑖᑦ ᒪᓕᒋᐊᖃᖅᑕᕗᑦ ᐱᑕᖃᓚᐅᓐᖏᑦᑐᑦ 

ᓂᕿᑦᑎᐊᕙᓕᕆᔾᔪᑎᑐᖃᕐᓂᑦ. ᖁᕕᐊᒋᕙᕋ, ᐋᒡᒐ, 

ᑲᒪᒋᒋᐊᖃᖅᐸᒃᑲ, ᐄ. ᑲᒪᒋᕙᒃᑲ, ᐄ. 

ᑲᒪᒋᒍᓐᓇᖅᑕᕋᓗᐊᒃᑲ ᑭᓯᐊᓂ ᐊᑭᑦᑐᕈᑎᖃᑦᑕᕐᒪᑕ.  

 

ᐊᒪᑦᑕᐅᖅ ᑕᐃᒪ ᐱᓕᕆᐊᕆᒋᐊᖃᕐᒥᔭᕗᑦ ᕿᑎᐊᓂ 

ᑕᒫᓂ ᑕᖅᑭᐅᑉ ᑎᑎᕋᖅᓯᒪᔪᖃᕐᒥᒻᒪᑦ ᓱᓇᓂᑦ 

ᓂᐅᕕᐊᔅᓴᓂᑦ ᒪᒃᐱᒐᖃᐅᖅᓱᓂ ᖃᑦᓯᑲᓪᓚᓐᓂᑦ. 

ᐃᒪᓐᓇ ᐊᖏᔪᐋᓘᓂᖅᓴᐅᖏᑦᑐᖅ ᑕᒪᕐᒥᓕᒫᖅ 

ᓂᐅᕐᕈᑎᒋᖃᑦᑕᖏᓐᓇᑦᑎᒍ ᑖᒃᑯᐊ 

ᑎᑎᕋᖅᓯᒪᕕᐅᔪᑦ ᑕᐃᔭᐅᓪᓗᓂ ᓂᐅᕕᖅᑎᐅᔪᐃᑦ 

ᐊᑭᓕᐅᑎᒋᕙᑦᑕᖏᑦ. 15-20-ᒧ ᐊᑯᓐᓂᖏᓐᓂᑦ 

ᑖᒃᑯᐊ ᓂᐅᕕᖅᕕᑎᓐᓂ ᑖᒃᑯᐊ ᓂᐅᕕᐊᔅᓴᓕᒫᑦ  

ᐊᑭᖏᑦ ᑎᑎᕋᖃᑦᑕᕆᐊᖃᕋᑦᑎᒍ ᐊᒻᒪᓗ 

ᑐᓂᓗᒋᑦᑕᐅᖅ ᐃᓄᓕᕆᔨᑐᖃᒃᑯᓐᓄᑦ.  

 

ᑕᐃᒃᑯᐊ ᐃᓄᓕᕆᔨᑐᖃᒃᑯᑦ 

ᖃᐅᔨᒍᓐᓇᖅᑑᔮᓐᖏᒻᒪᑕ ᑕᒪᓐᓇ ᒥᑭᓂᖅᓴᓂᓪᓕ 

ᓴᖅᑭᖃᑦᑕᑐᔅᓴᐅᓐᖏᑦᑑᒐᓗᐊᖅ. ᑕᐃᒃᑯᐊ 

ᑭᓪᓕᓯᓂᐊᖅᑎᑯᓐᓂ ᑲᓇᑕᒥ 

ᓂᐅᕕᖅᕕᒨᖅᑐᖃᓚᐅᕐᒪᑦ ᑕᖅᑭᑕᒫᖅ 

ᖃᐃᖃᑦᑕᖅᑐᑦ ᑕᐃᒫᒃ ᑎᑎᕋᖃᑦᑕᖅᓱᓂ. ᑕᐃᒫᒃ 

ᐊᑭᓂᑦ ᑎᑎᕋᖅᑐᖅ ᖃᐅᔨᓴᖅᑐᖅ 

ᑭᓱᓕᒫᕌᓘᓐᖏᑦᑐᒐᓗᐊᓂᑦ ᑭᓯᐊᓂ ᑕᒪᒃᑯᓄᖓ 

ᐱᒻᒪᕆᐅᓗᐊᖅᑐᓂᑦ ᑕᐃᒃᑯᐊ ᓂᖀᑦ 

ᓂᐅᕕᐊᖑᒐᔪᑦᑐᑦ.  

 

ᑕᒪᓐᓇ ᐃᔾᔪᐊᖅᓯᑐᐃᓐᓇᕐᒪᑦ ᑖᒃᑯᐊ 

ᐱᓕᕆᐊᑦᑎᓐᓂᒃ ᑕᒪᒃᑯᐊᓕᒫᑦ 

ᑲᒪᒋᒍᓐᓇᖅᑕᕋᓗᐊᕗᑦ ᐱᓕᕆᐊᕆᒍᓐᓇᖅᑕᕗᑦ 

ᒪᑭᒪᒍᒪᒐᓱᐊᕈᓐᓇᖅᓯᒐᑦᑕ ᓇᒻᒥᓂᖅᓱᑕ. ᑭᓯᐊᓂ 

ᐊᑯᓂᓗᐊᕌᓗᒃ ᑲᒪᒋᒋᐊᖃᑦᑕᕐᒪᑕ ᑕᒪᒃᑯᐊ $340-

ᕈᓗᑐᐃᓐᓇᕐᒥᒃ ᐊᓪᓚᕝᕕᓕᕆᓂᖅ ᐸᐃᑉᐹᓕᕆᒧᒃ 

ᐊᑭᓕᖅᑕᐅᖃᑦᑕᖅᓱᑕ. ᑕᒪᓐᓇ ᖃᑦᑎᓂᑦ 

ᐃᒃᑲᕐᕋᐃᓐᓇᕈᓗᓐᓄᑦ ᐊᑭᓕᐅᑎᒋᒍᓐᓇᕐᒪᑦ ᑕᐃᒪ 

ᐃᓄᓕᕆᔨᑐᖃᒃᑯᓐᓂᒥᐅᓄᑦ ᐅᖃᓕᒪᖃᑎᖃᖅᓱᖓ.  

 

ᖃᐅᔨᒐᓱᐊᖅᓱᑕ ᖃᓄᑎᒋ ᑕᒪᓐᓇ 

ᐊᑭᑦᑐᕈᑎᓂᐊᕐᒪᖔᖅ ᐅᕙᑦᑎᓐᓄᑦ 

ᐱᔭᕆᐊᑭᑦᑐᑯᓘᖏᒻᒪᑦ ᐆᒪ ᐱᓕᕆᐊᕆᓂᐊᕐᒪᒍ 

ᑮᓇᐅᔭᓕᐊᖏᑦ ᓈᓴᕐᓗᒋᑦ, ᐱᓇᓱᐊᕈᓯᕐᒥ, ᖃᓄᑎᒋ 

ᐃᖅᑲᓇᐃᔭᕐᓂᐊᕐᓂᖓ, ᐱᔭᕆᐊᑭᑦᑐᕈᓗᒃ ᑕᒪᓐᓇ. 

ᑭᓯᐊᓂ ᐃᖅᑲᓇᐃᔭᖅᑎᒋᔭᕗᑦ ᐃᓚᖏᑦ 

ᐃᖅᑲᓇᐃᔭᖅᑎᑦᑎᒐᓱᖃᑦᑕᕋᓗᐊᖅᑐᒍᑦ ᐊᒻᒪᓗ 

ᐊᒥᓱᐋᓗᓐᓂᑦ ᓄᓇᓕᒻᒥᐅᓂᑦ 

ᐃᖅᑲᓇᐃᔭᖅᑎᑦᑎᖃᑦᑕᖅᑐᒍᑦ, ᐃᓛᓐᓂᒃᑯᑦ 

ᖃᓪᓗᓈᑦ ᓄᓇᖏᓐᓂ 

ᐃᖅᑲᓇᐃᔭᖅᑎᑖᖃᑦᑕᕆᐊᖃᕋᑦᑕ 

ᐃᖅᑲᓇᐃᔭᕈᑎᖏᑦ ᐃᑲᕐᕋᐃᑦ ᐊᖏᕐᕋᖓᓄ 

ᒪᐅᖓᓗ ᑎᑭᔾᔪᑎᖏᑦ ᕿᑲᕈᑎᖏᑦ 

ᐃᖏᕐᕋᔾᔪᑎᖏᑦ, ᑕᒪᒃᑯᐊ ᐱᑕᖃᖅᑎᖏᒃᑯᕕᒋᑦ 

ᐃᖅᑲᓇᐃᔭᖅᑎᖃᕈᓐᓇᔾᔮᖏᓐᓇᕕᑦ.  

 

ᑖᒃᑯᐊ ᐃᖅᑲᓇᐃᔭᖅᑏᓪᓗ ᐃᑲᕐᕋᖅᓯᐅᑎᖏᑦ 

ᐊᔾᔨᒋᓐᖏᐊᕐᔪᒻᒪᒋᑦ.  

 

ᑕᒪᒃᑯᐊ ᐊᒃᑭᐅᔪᑦ ᐅᓄᕐᓂᓴᒻᒪᕆᐋᓗᒃ 

ᓂᕆᐅᒋᓚᐅᖅᑕᑎᓐᓂ ᐅᓗᕆᐊᓇᕐᓂᖓ 

ᐋᖅᑭᒋᐊᖅᑕᐅᖏᑉᐸᑦ ᑖᓐᓇ ᐃᑲᔫᑕᐅᓂᐊᖅᑐᑦ 

ᓂᕿᑦᑎᐊᕙᓕᕆᔾᔪᑎᓂᑦ ᑕᒪᓐᓇ 

ᐊᑭᑦᑐᕆᐊᕈᑕᐅᑐᐃᓐᓇᕆᐊᓕᒃ ᓂᕿᓄᑦ. ᑕᒪᓐᓇ 

ᐅᖃᐅᓯᕆᓯᒪᒐᑦᑎᒍ ᐃᓄᓕᕆᔨᑐᖃᒃᑯᓐᓂ 

ᐱᓇᓱᐊᕈᓯᐅᓚᐅᖅᑐᒥ ᐳᓛᕆᐊᖅᑕᐅᓚᐅᕋᑦᑕ 

ᑕᐃᒃᑯᐊ ᑲᒪᔨᒻᒪᕆᐅᔪᑦ ᑕᐃᒃᑯᐊ 

ᓂᐅᕕᖅᕕᖃᖅᑐᓄᑦ ᐅᖃᓕᒪᖃᑎᖃᓲᑦ. 

ᑐᑭᓯᐅᒪᔫᒐᓗᐊᑦ ᐅᖃᓚᐅᖅᓱᑎᓪᓗ ᑕᒪᑐᒥᖓ 

ᑲᒪᓚᐅᖅᓯᒪᓐᖏᒻᒪᑕ ᑕᐃᒪᓐᓇ. ᑕᐃᒪᓐᓇᑦᑕᐅᖅ 

ᐃᓕᑉᐸᓪᓕᐊᒐᑦᑕ ᐃᓕᑉᐸᓕᐊᒻᒥᔪᑦ. 

 

ᑕᐃᒪ ᐅᖃᓚᐅᕐᒪᑕ ᑕᖅᑮᑦ ᐊᓂᒍᖅᓯᒪᓕᖅᑲᑕ 

ᖃᑦᓯᑲᓪᓚᐃᑦ ᐸᐃᑉᐹᓕᕆᓗᐊᕈᓐᓃᕋᔭᖅᑐᑦ. ᑕᒪᓐᓇ 

ᐅᖃᐅᓯᕆᓚᐅᖅᑕᖓ ᐳᐃᒍᔾᔮᖏᑕᕗᑦ. 

ᐱᓗᐊᖅᑐᐋᓘᒻᒪᑦ ᐅᐊᑲᓪᓚᖏᓛᒃ 

ᐱᓗᐊᖅᑐᒻᒪᕆᐋᓘᓕᕐᖓᑦ ᑖᒃᑯᐊ 

ᐸᐃᑉᐹᓕᕆᒋᐊᓕᐋᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᓂᖅᓴᐅᓕᖅᑐᖓ ᑖᒃᑯᐊ 

ᒐᕙᒪᑐᖃᒃᑯᑦ ᖃᓄᐃᓕᐅᖃᑦᑕᕐᓂᖓ ᐅᑭᐅᖅᑕᖅᑐᒥ 

ᐃᒪᓐᓇ ᐸᖅᑭᒋᐊᖃᖅᑕᕋᓗᐊᖏᑦ.  

 

ᑕᒪᑐᒪᑦᑕᐅᖅ ᐃᓚᒋᒻᒪᒍ ᑖᒃᑯᐊ ᖃᖓᑕᔫᑦ 

ᐊᔾᔭᖅᑐᐃᔨᐅᕙᑦᑐᑦ ᐱᔭᕆᐊᑐᔪᑎᒍᑦ 

ᒪᓕᒋᐊᖃᕆᕙᑦ ᒪᓕᒐᔅᓴᓂᑦ 

ᖃᖓᑕᔫᒃᑰᖅᑎᑦᓯᓂᐊᕐᓗᓂ 

ᖃᖓᑕᔫᖅᑕᖃᒃᑲᓐᓂᓕᖅᑑᒐᓗᐊᖅ ᐊᓯᐊᓂᒃ 

ᖃᖓᑕᔫᑎᓕᕆᔨᐅᙱᒃᑲᓗᐊᖅᑐᑎᑦ ᑕᐃᒃᑯᐊᑦᑕᐅᖅ 

ᒪᓕᒋᐊᖃᕆᕚᑦ ᑕᐃᓐᓇᐸᓗᒃ ᑖᒃᑯᐊ 

ᐊᑐᕆᐊᖃᓕᖅᑎᑦᓯᓃᑦ.  



ᕿᑎᖅᑰ, ᔫᓂ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᓂᖃᖅᑐᒃᓴᐅᔭᐃᑦ ᑕᒪᓐᓇ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᑕᒪᓐᓇ 

ᐃᓱᒪᒋᓪᓚᕆᓚᐅᖅᓯᒪᙱᑕᕋ ᖃᖓᑕᔫᓕᕆᓂᒃᑯᑦ 

ᐃᒻᒪᖄ ᐃᒪᓐᓇ ᐃᓱᒪᑐᐃᓐᓇᕐᓂᒃ ᐅᖃᕋᒪ 

ᐸᓴᒍᓱᒐᔭᖅᐳᖓ ᑖᒃᑯᐊ ᐸᐃᑉᐹᓕᕆᒋᐊᖃᕐᓂᖏᑦ 

ᐅᓄᙱᓂᖅᓴᐅᔪᑦᓴᐅᓕᖅᑐᑦ ᑳᓐᑐᕌᒃᖃᙱᒻᒪᑕ 

ᑎᑎᖅᑲᓂᐊᖅᑎᒃᑯᓐᓂᒃ ᑎᑎᖅᑲᓂᐊᕐᕕᓕᕆᔨᒃᑯᓐᓂ 

ᑐᑭᓯᐅᒪᔭᒃᑯᑦ ᑖᒃᑯᐊ ᐅᓂᒃᑳᖃᑦᑕᕆᐊᖃᓚᐅᕐᒪᑕ 

ᐊᒃᓱᒻᒪᕆᐊᓗᒃ ᑳᓐᑐᕌᖃᙱᒻᒪᑕ 

ᑎᑎᖅᑲᓂᐊᕐᕕᒃᑯᓐᓂ  

 

ᑳᓐᑐᕌᖃᖔᓕᕐᒪᑕ ᕘᔅ ᐃᐊᒃᑯᑦ. ᐋᒃᑎᒃ ᕙᓐᓱᔅᓂᒃ 

ᑳᓐᑐᕌᖃᖅᑯᖅ ᐊᒻᒪᓗ ᓄᐊᔅ ᐅᐃᔅ ᑲᒻᐸᓂᒃᑯᓐᓂᒃ, 

ᑲᓇᐃᑎᐊᓐ ᑳᓐᑐᕌᒃᖃᖅᓱᓂ ᑯᐊᐸᒃᑯᓐᓂᒃ. 

ᑕᐃᒃᑯᐊᓕ ᐸᐃᑉᐹᓕᕆᒋᐊᖃᕐᓂᖏᑦ ᓲᕐᓗ 

ᐊᔾᔨᖏᓐᓂᖅᑲᐃ ᑎᑭᓴᐃᒐᔭᕈᒪ ᑭᑭᐊᓂᓪᓘᓐᓃᑦ 

ᑎᑭᓴᐃᒐᔭᕐᓂᕈᒪ ᑖᒃᑯᐊ ᐊᐅᓚᑦᑎᖏᒻᒪᑕᓕ 

ᐸᐃᑉᐹᓕᕆᒋᐊᖏᓐᓂ ᑖᒃᑯᐊ 

ᐅᖁᒪᐃᓐᓂᕐᓂᐊᕈᑎᖓ ᑭᓯᐊᓂ ᑖᒃᑯᐊ ᐊᒻᒪᓗ 

ᐊᑭᓕᕆᐊᓖᑦ ᑖᒃᑯᐊ ᑲᒪᒋᔭᑐᐊᕆᒋᐊᖃᖅᑰᖅᑕᖏᑦ. 

 

ᑖᒃᑯᐊ ᑕᖅᑮᑦ ᓄᙳᐊᓂ. ᑕᐃᒫᒃ 

ᐊᖏᔪᖅᑳᖃᕐᕕᒻᒥᓂ ᖃᓄᐃᓕᐅᖃᑦᑕᕐᓂᖏᑦ 

ᖃᐅᔨᒪᒐᓱᐊᕈᑎᖃᖅᑐᑦᓴᐅᔪᑦ ᓱᓇᒥᒃ 

ᓇᕿᑦᓯᑐᐃᓐᓇᕐᓗᑎᒃ ᖃᐅᔨᒍᓐᓇᖅᑐᑦᓴᐅᒻᒪᑕ 

ᖃᐅᔨᒍᒪᔭᒥᓂᒃ. ᖃᓄᑎᒋ ᐋᒃᑎᒃ ᕙᓐᓱᔅᑯᑦ 12ᓂᒃ 

ᑕᖅᑭᓂᒃ ᖃᑦᓯᓂᒃ ᑎᑭᓴᐃᓚᐅᕐᒪᖔᑕ ᑕᐃᒪᓐᓇ 

ᑐᑭᓯᒋᐊᕈᑎᒃᓴᖃᕈᓐᓇᕐᒪᑕ ᑕᒪᓐᓇ 

ᐱᔭᕆᐊᑭᓪᓕᒍᑕᐅᕙᒻᒪᑦ ᐱᓕᕆᓂᕐᒧᑦ 

ᖃᓄᐃᓕᖓᒻᒪᖔᑦ ᖃᐅᔨᒪᙱᑎᐊᕋᒃᑯ 

ᐅᖃᕈᓐᓇᖏᓐᓇᒪᓘᓐᓃᑦ. ᑕᐃᒪ ᓲᕐᓗ ᑕᐅᑐᒃᑑᔮᕋᒪ 

ᑖᒃᑯᓂᖓ ᐊᑭᓕᕆᐊᓖᓪᓗ ᐅᖁᒪᐃᓐᓂᖏᑕᓗ 

ᓇᓕᖅᑲᖏᑦ ᑕᒡᕙ ᑲᒪᒋᔭᒃᓴᑐᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ. ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅ 

ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᑦ ᑲᑎᒪᔨᖏᑦ, ᑖᒃᑯᐊ ᐱᓕᕆᐊᒃᓴᖏᑦ 

ᐊᖏᔫᒐᓗᐊᖅᑎᓪᓗᒋᑦ ᐃᓛ ᐊᖏᔪᕈᓘᔮᕐᒪᑕ 

ᓂᐅᕕᖅᑎᐅᓪᓗᑎᒃ ᓂᐅᕕᕐᕕᖃᖅᑎᐅᓪᓗᑎᒃ. 

ᐃᓱᒪᕕᓪᓖ ᑖᒃᑯᐊ ᐱᔪᓐᓇᕐᓂᖃᕐᒪᖔᑕ 

ᐊᑐᓕᖁᔨᒍᓐᓇᕐᓗᑎᒃ ᐊᓯᔾᔩᒍᓐᓇᕐᓗᑎᓪᓘᓐᓃᑦ 

ᓂᕿᓂᒃ ᐅᕝᕙᓘᓐᓃᑦ ᑐᓂᓯᑉᐸᑕ ᐊᑐᓕᖁᔭᒥᓂᒃ 

ᐃᓄᓕᕆᔨᒃᑰᑦ ᐊᖏᕆᐊᖃᖅᑕᖏᓐᓂᒃ 

ᐋᒃᑳᕆᐊᖃᖅᑕᖏᓐᓂᓪᓘᓐᓃᑦ ᐅᕝᕙᓘᓐᓃᑦ 

ᓴᙱᓂᖃᖅᑑᔮᖅᐹᑦ ᑖᒃᑯᐊ ᐅᖃᐅᔾᔨᒋᐊᖅᑏᑦ ᓲᕐᓗ 

ᐃᑲᔫᑎᒐᔭᖅᑐᒥᒃ ᑕᒪᒃᑯᓄᖓ 

ᓂᕿᑦᓯᐊᕙᓕᕆᔾᔪᑎᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᔅ Hᐋᐳ.  

 

Hᐋᐳ (ᑐᓵᔨᑎᒍᑦ): ᐊᐱᖅᑯᑎᑦᓯᐊᕙᒃ. 

ᐊᐱᕆᔭᐅᕋᑖᕐᖓᑦ ᑖᒃᑯᐊ ᐅᖃᐅᔾᔨᒋᐊᖅᑏᑦ ᐃᒪᓐᓇ 

ᐱᔪᓐᓇᕐᓂᖃᕐᒪᖔᑕ ᐋᒃᑲ. ᑕᐃᒫᒃ 

ᐅᖃᐅᔾᔨᒋᐊᖅᑎᐅᕗᑦ ᐊᒻᒪᓗ ᐱᑕᖃᕆᐊᖃᕋᓂ 

ᐃᓛ ᐊᖏᕆᐊᑐᙱᑦᑐᑦ ᐃᓄᓕᕆᔨᑐᖃᒃᑯᑦ 

ᐊᖏᕈᒪᙱᒃᑯᑎᒃ. 

 

ᓈᓚᑦᓯᐊᕈᑎᒃ ᑖᒃᑯᓇᙵᑦ 

ᐅᖃᐅᔾᔨᒋᐊᖅᑕᐅᔾᔪᑎᓂᒃ ᒪᓕᒃᑯᑎᒃ 

ᐱᓕᕆᐊᒃᓴᒥᓂᒃ ᓲᕐᓗ ᑐᓴᖅᑎᑦᑎᔾᔪᑎᒃᓴᓂ 

ᑐᓴᕈᑎᒃᓴᓂᒃ ᐃᓱᒫᓘᑎᖏᑦ ᓄᓇᓖᑦ ᐊᒻᒪᓗ 

ᐃᓕᑦᓯ ᓄᓇᓕᓐᓅᖃᑦᑕᕈᑎᒃ 

ᓈᓚᒃᑎᑦᓯᖃᑦᑕᕐᓗᑎᒃᓗ 

ᑲᑎᒪᑎᑦᓯᖃᑦᑕᕐᓗᑎᒃᓘᓐᓃᑦ ᑐᓵᔪᑎᒋᓂᐊᖅᑕᒥᓂᒃ 

ᐃᓱᒫᓗᑕᐅᔪᓂᒃ ᐱᓕᕆᐊᒃᓴᒥᓂᒃ ᐱᓕᕆᑦᓯᐊᕈᑎᒃ 

ᐃᒪᓐᓇ ᐱᔪᓐᓇᕐᓂᖃᓪᓗᐊᖅᑑᒐᓗᐊᑦ ᐃᖕᒥᓂᒃ 

ᑕᑯᒃᓴᐅᑎᑦᓯᒍᑎᒃ ᐃᒪᓐᓇ 

ᓱᕙᓕᑭᐊᕈᓗᑐᐃᓐᓇᐅᖏᓐᓂᕐᒥᓂᒃ ᐱᓕᕆᐊᒥᓂᒃ 

ᐱᒻᒪᕆᐅᑎᑦᓯᕈᑎᒃ ᓱᓇᐅᒍᓐᓇᖅᑐᑦ 

ᐃᓄᓕᕆᔨᑐᖃᒃᑯᓐᓄᑦ ᓈᓚᒃᑕᐅᒍᓐᓇᖅᑐᑦ. 

ᐊᑦᑕᕐᓇᕐᓂᖃᕐᒪᑕ ᑕᒪᒃᑯᐊ ᓇᓪᓕᐊᑐᐃᓐᓈᒃ 

ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᑦ ᓲᕐᓗ ᑲᑎᒪᔨᖃᖅᑐᑦ 

ᑕᒫᖓᕈᓗᑐᐃᓐᓇᖅ ᓄᓇᓕᖕᓂᓪᓘᓐᓃᑦ 

ᑐᑭᓯᐅᒪᖏᑉᐸᑕ ᑐᑭᓯᐊᓕᖏᑉᐸᑕ ᑖᑦᓱᒥᖓ 

ᐃᑲᔫᑕᐅᔪᒥ ᓲᕐᓗ ᐅᓕᓪᓗᒋᑦ ᐃᓗᐊᓂ ᐅᓕᒧᑦ ᐃ 

ᑕᐃᒪ ᐃᓱᒪᖅᓱᑐᐃᓐᓇᕐᓂᐅᓴᔪᑦ 

ᐃᓄᓕᕆᔨᑐᖃᒃᑯᓐᓄᑦ, ᓈᓚᑐᐃᓐᓇᓕᕐᓗᑎᒃ 

ᐃᓄᓕᕆᔨᑐᖃᒃᑯᑦ ᐱᓕᕆᐊᕆᖁᔭᖏᓐᓂᒃ. 

 

ᐅᕙᑦᑎᓐᓂᒃ ᓈᓚᒍᓐᓃᕐᓗᑎᒃ ᐅᕝᕙᓘᓐᓃᑦ 

ᓂᐅᕕᕋᖅᑎᐅᔪᓂᒃ ᑕᑯᖃᑦᑕᖅᓯᒪᖕᒥᒐᒪ 

ᑲᑎᒪᔨᕋᓛᓂᒃ ᐊᒥᓱᓂ ᐅᑭᐅᖅᑕᖅᑐᒥ ᐃᒪᓐᓇ 

ᖃᐅᔨᑎᑕᐅᓚᐅᖅᓯᒪᖏᑦᑐᑦ ᖃᓄᖅ ᐱᒻᒪᕆᐅᔪᓂ 

ᑐᑭᓯᒋᐊᕈᑎᒃᓴᓂ ᑐᓂᔭᐅᖃᑦᑕᕋᑎᒃ ᑖᒃᑯᐊ 

ᐱᔨᑦᓯᕕᒋᒋᐊᖃᖅᑕᕋᓗᐊᖏᓐᓄᑦ ᑐᑭᓯᒋᐊᕈᑎᒃᓴᓂ 

ᐱᒍᒪᒍᒪ ᖃᐃᑕᐅᒃᐸᑦ ᐊᒻᒪᓗ ᐃᓱᒪᒋᔭᕋ 

ᐃᓕᑦᓯᓐᓅᕐᓗᒍ ᐊᑐᓕᖁᔭᖅ ᑕᒪᒃᑯᐊ 

ᑕᐃᒪᐃᓲᖑᖕᒪᑦ. 

 

ᐃᒪᓐᓇ ᐊᒃᓱᕈᕆᐊᖃᕐᓂᐊᖅᑐᑦ 

ᐃᓄᓕᕆᔨᑐᖃᒃᑯᓐᓄᑦ ᐃᓱᒪᖅᓲᑕᐅᒍᒪᖏᓪᓗᑎᒃ 

ᐅᖃᓕᒪᖃᑦᑕᕆᐊᖃᕐᓂᐊᖅᑐᑦ ᐃᓄᖕᓄᑦ 

ᓂᐅᕕᕐᕕᐅᔪᓄᑦ ᓂᐅᕕᖅᑎᐅᔪᓄᑦ ᐃᓕᑦᓯᓐᓄᓗ. 

ᑕᐃᒪᓐᓇᐃᑎᓪᓗᒍ ᐱᔪᓐᓇᐅᑎᖃᕈᓐᓇᖅᑐᑦ 

ᐅᒃᐱᕆᔭᐅᓕᕈᓐᓇᕐᒪᑕ ᐊᑐᓕᖁᔭᖏᑦᑎᒍᑦ 

ᐃᓄᓕᕆᔨᑐᖃᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ Hᐋᐳ. 

ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᐅᓯᕆᔪᒪᖕᒥᔭᕋ ᑕᐃᒃᑯᓄᖓ ᑲᑎᒪᔨᐅᔪᓄᑦ 

ᖃᐅᔨᒪᕖᑦ ᐊᑭᓕᖅᑕᐅᖃᑦᑕᕐᒪᖔᑕ ᑕᐃᒃᑯᓇᖓᑦ 

ᓂᕿᑦᑎᐊᕙᓕᕆᔨᒃᑯᓐᓂᑦ ᖃᐅᔨᒪᔪᐃᓐᓇᐅᒐᑦᑕ 

$60 ᒥᓕᐊᓐᖑᓂᕋᖅᑕᐅᖕᒪᑕ ᑕᐃᒃᑯᐊ 

ᐊᑭᓕᖅᑕᐅᖃᑦᑕᖃ ᐊᓯᐊᓂᓪᓘᓐᓃᑦ 

ᐊᑭᓕᖅᓱᖅᑕᐅᕙ ᑕᒪᒃᑯᓂᖓ ᐱᓯᒪᒻᒪᖔᖅᐱᑦ 

ᓇᓗᔪᖓ ᑕᕝᕙᖓᑦ  

ᐊᑭᓕᖅᓱᖅᑕᐅᔪᔅᓴᐅᕙᖏᒃᑲᓗᐊᖁᑦ ᑕᐃᒃᑯᓄᖓ 

ᑐᕌᖓᑎᑕᐅᔪᓂ ᓂᕿᑦᑎᐊᕙᓕᕆᓂᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ, 

ᒥᔅᑕ Hᐋᐳ. 

 

Hᐋᐳ (ᑐᓵᔨᒃᑯᑦ): ᐃ, ᒪᒥᐊᓇᖅ ᑕᐃᒃᑯᐊ 

ᑐᓴᖅᓯᒪᖏᑕᑲ ᑕᒪᒃᑯᐊ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ Hᐋᐳ. 

ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 

ᑭᖑᓪᓕᖅᐹᖅ ᐊᐱᖅᑯᑎᒋᔭᕋ ᒫᓐᓇᓖᓛᒃ ᑕᐃᒪ 

ᑕᕝᕙᓂ ᐊᐱᖅᓱᖅᑐᑕ ᐊᔅᓱᐊᓗ 

ᑐᑭᓯᕚᓪᓕᕈᑎᐅᒻᒪᑕᐃᓛᒃ ᑐᑭᓯᒃᑲᓐᓂᓚᕆᒃᑲᑕ 

ᑖᒃᑯᐊ ᖃᓄᐃᓕᐅᓪᓚᑦᑖᕋᓱᒃᑲᓗᐊᕐᒪᖔᑕ ᖃᓄᕐᓗ 

ᐋᖅᑭᒃᓯᒪᖕᒪᖔᑕ ᐊᒻᒪ ᑕᐃᒃᑯᐊ 

ᖃᐅᔨᒪᓚᐅᖏᑕᕗᑦ ᑐᓴᖅᑕᕗᑦ ᑕᐃᒃᑯᐊ 

ᒐᕙᒪᑐᖃᒃᑯᓐᓃᖓᖅᑐᑦ ᖃᐃᔪᒪᓚᐅᖏᒻᒪᑕ. 

 

ᐊᒻᒪ ᐅᒡᒍᐊᓇᖅᑑᒐᓗᐊᖅ ᓄᓇᕗᒻᒥᐅᓄᑦ 

ᖃᓄᐃᓕᐅᕈᓐᓇᕈᑦᑕ ᖃᓄᖅ ᐃᓱᒪᒋᔭᒃᑯᑦ 

ᖃᓄᐃᓕᐅᒃᑲᓐᓂᕈᓐᓇᖅᑭᑕᓕᑭᐊᖓᐃᑦ ᐊᒻᒪᓗ 

ᑐᓴᖅᑎᑦᑎᓛᕋᑕ ᖁᓚᕐᓇᖏᑦᑐᖅ, 

ᑲᑎᒪᔾᔪᑎᒥᓂᕐᓂᓗ ᐃᒪᐃᑦᑐᓐᓇᖅᑐᒍᑦ ᐃᒫᓪᓘᓐᓃᑦ 

ᐱᖁᔨᕗᖔᕐᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ ᑕᒪᓐᓇ 

ᐱᐅᓯᒋᐊᒃᑲᓐᓂᖁᓪᓗᒍ ᐃᓱᒪᒋᔭᒃᑯᑦ 

ᖃᓄᐃᓕᐅᒃᑲᓐᓂᕈᓐᓇᖅᑭᑕᑭᐊᕐᖓᐃ 

ᐃᓱᒪᖃᖅᓯᒪᕕᑦ ᑖᔅᓱᒧᖓ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᑕᐃᒪ ᐊᑕᐅᓯᐅᙱᑦᑐᖅ 

ᐱᒻᒪᕆᐅᔫᑎᒋᔭᕋ ᑲᑎᖃᑎᒋᔭᕆᐊᖃᓛᖅᑕᓯ 

ᑕᐃᒃᑯᐊ ᑲᑎᒪᔨᐅᓕᖅᑐᑦ ᐅᖃᐅᔾᔨᒋᐊᖅᑎᐅᔪᑦ 

ᑕᐃᒃᑯᐊ ᐃᓱᒪᒋᔭᔅᓯᓐᓂ ᑐᓴᖅᑎᑦᑐᓐᓇᕋᔅᓯᐅᒃ 

ᖃᐅᔨᒪᔪᖓ ᒐᕙᒪᑐᖃᒃᑯᓃᙶᑎᓪᓗᒋᑦ 

ᐱᔭᕆᐊᑐᔪᕈᓗᒃ ᐃᓚᐅᖃᑕᐅᓪᓚᕆᙱᑎᓪᓗᓯ 

ᐊᐅᓚᑦᑎᓂᕐᒧᑦ ᐊᒻᒪᓗ 

ᓂᓪᓕᕐᕕᖃᖅᑎᑕᐅᓗᐊᓚᐅᙱᒻᒥᒐᔅᓯ 

ᐋᖅᑭᓱᖅᑕᐅᑎᓪᓗᒍ. 

 

ᐊᒻᒪᑦᑕᐅᖅ ᑖᒃᑯᐊ ᐅᖃᐅᓯᕆᔭᓕᒫᕌᓗᒃᑲ 

ᐊᖏᖅᑕᐅᓂᐊᕆᐊᖏᑕ ᐱᙱᑦᑐᖓ ᐃᓚᖏᑦ 

ᐅᖃᐅᓯᕆᔭᒃᑲ ᐃᓪᓗᐊᓄᖔᖓᔪᔅᓴᐅᒥᒻᒪᑕ 

ᓂᐅᕕᖅᑎᑯᓐᓂ ᑯᐊᐸᒃᑯᓂᓪᓗ ᑐᓴᓚᐅᖅᑕᓯᓐᓂ 

ᐃᓪᓗᐊᒍᖔᖓᓪᓚᕆᒻᒪᑕ ᐊᒻᒪ ᒪᑐᓯᒪᓗᓯᖃᐃ 

ᑕᒪᒃᑯᐊ ᐋᔩᕈᑎᒋᒍᒪᒋᐊᖃᓛᖅᑕᓯ 

ᖃᓄᐃᓕᐅᕐᓂᐊᕐᒪᖔᔅᓯ  

 

ᐊᒻᒪᓗ ᐱᒻᒪᕆᐅᔫᑎᒋᒐᒃᑯ ᐃᑲᔪᖅᑐᐃᓪᓗᓯ 

ᓄᓇᓕᓐᓃᑦᑐᓂᒃ ᒥᑭᓐᓂᖅᓴᐅᔪᓂᒃ ᐱᓕᕆᕕᐅᔪᓂᒃ. 

ᐊᒻᒪ ᑕᑯᒍᒪᒐᔭᖅᑕᕋᓕ ᐊᓯᔾᔨᖅᑕᐅᓗᓂ 

ᖃᐅᔨᒪᔪᖓ ᐋᔩᖃᑎᖃᕋᑖᓚᐅᕋᑦᑕ ᐋᖅᑮᓪᓗᑕ 

ᑕᐃᒃᑯᓇᙵᑦ ᖃᖓᑕᓲᓕᕆᔨᓂᑦ 

ᐅᓯᖃᑦᑕᓂᐊᖅᑐᓂᒃ ᑭᓯᐊᓂ ᐊᖏᕐᓂᕈᔅᓯ ᑖᒃᑯᐊ 

ᐅᖃᐅᓯᕆᔭᒃᑲ ᐊᑲᐅᓂᖅᓴᐅᓂᕋᕐᓗᒍ ᑕᐃᒫ 

ᐊᔾᔨᒌᒥᒃ ᐊᑭᓖᔪᐃᓐᓇᐅᖃᑦᑕᓚᐅᕋᓗᐊᕐᖓᑕ 

ᖃᖓᑦᑕᐅᑎᖏᓐᓄᑦ ᑖᓐᓇ 

ᖃᐅᔨᒪᔭᐅᒃᑲᕋᔭᖅᑕᔅᓴᕆᕙᓯ ᑲᑎᒪᔨᕋᓛᓄᑦ ᐊᒻᒪᓗ 

ᐃᓄᓕᕆᔨᑐᖃᒃᑯᓐᓄᑦ ᐊᑲᐅᔫᓂᖓᓂᒃ  

 

ᖃᐅᔨᒪᔪᖓ ᖃᐅᔨᒪᓪᓗᖓᓗ ᓂᐅᕕᖅᑎᒃᑯᑦ. ᐄ, 

ᐃᒫᒃ ᐅᕙᓐᓂᒃ ᓂᐅᕕᖃᑦᑕᓂᐊᖅᑐᑦ 

ᐊᑭᑭᓐᓂᖅᓴᓂᒃ ᐊᖏᔫᓂᖅᓴᐅᒻᒪᑕ ᑯᐊᐸᒃᑯᓪᓗ 

ᐃᓚᖃᕐᖓᑦ ᐊᓪᓛᑦ ᐊᒥᓲᓂᖏᓐᓄᑦ 

ᐊᔾᔨᒌᑎᑕᐅᖃᑦᑕᓚᐅᕋᓗᐊᕋᑦᑕᓕ ᑕᒪᒃᑯᓄᖓ  

ᐅᓯᔭᐅᔾᔪᑎᖏᓐᓄᑦ. ᐊᑭᓖᒍᓐᓇᖃᑦᑕᓚᐅᖅᑐᒍᑦ 

ᐊᕐᕌᒍᓂᑦ 35-ᓂᑦ.  

 

ᐊᒻᒪᓗ ᐃᓄᓕᕆᔨᑐᖃᒃᑯᑦ 

ᐊᔪᕐᓇᑐᖅᓯᐅᓂᐊᖅᐸᓪᓚᐃᔪᑦ 26ᖑᔪᓂᑦ 

ᐊᔾᔨᒌᙱᑦᑐᓂᒃ ᖃᖓᑦᑕᐅᑎᖏᓐᓂᑦ 

ᐅᓯᔭᐅᔾᔪᑎᖏᑦ ᓄᓇᕗᒻᒥ ᐊᒻᒪᓗ ᓄᓇᕕᒻᒥ ᐊᒻᒪᓗ 

ᖃᓪᓗᓈᑦ ᓄᓇᖓᓐᓂ ᐅᐊᓐᓇᖅᐸᓯᖓᓃᑦᑐᓂᒃ. 

ᑕᐃᒫᒃ ᐊᔾᔨᒌᙱᑦᑐᓂᖏᓛᒃ ᐋᖅᑭᒋᐊᕆ 

ᐅᔾᔨᖅᑐᕆᐊᖃᕐᓂᐊᕐᖓᑕ ᐅᓯᔭᐅᔾᔪᑎᐅᔪᓂᒃ 

ᐊᔾᔨᒌᙱᑐᒻᒪᕆᐅᔪᓂᒃ ᑕᒪᒃᑯᐊ 

ᐊᑭᑦᑐᓗᐊᕐᓂᐊᖏᒃᑲᓗᐊᕐᒪᖔᑕ ᓂᕿᐅᔪᑦ. ᐄ, 

ᐊᖏᑦᑕᓯᓐᓇᓕᕋᔭᖅᑐᖅᑲᐃ ᐊᑲᐅᓂᖅᓴᐅᒐᔭᕆᐊᖓ 

ᐊᔾᔨᒌᒥᒃ ᐊᑭᓕᖃᑦᑕᖅᐸᑕ 

ᐱᔭᕆᐊᑭᓪᓕᓂᖅᓴᐅᒐᔭᖅᑐᖅ ᐅᕙᖓᓕ ᐃᓱᒪᒋᔭᕋ 

ᐅᕙᓐᓄᑦ ᐊᑲᐅᓂᖅᓴᐅᒐᔭᓪᓚᕆᑦᑐᖅ. 

 

ᐊᒻᒪᓗ ᐃᓕᔅᓯᓐᓂ ᐊᑐᓕᖁᔨᒐᔭᕆᕗᖓ ᑕᒪᒃᑯᐊ 

ᐸᐃᑉᐹᓕᕆᔭᐅᓂᖏᑦ 

ᐱᔭᕆᐊᑭᓪᓕᑎᖅᑕᐅᓂᖅᓴᐅᓗᑎᒃ ᓯᕗᓪᓕᖅᐹᒥᒃ 

ᑭᒃᑯᓕᒫᓄᑦ ᐱᔭᕆᐊᑐᔪᕈᓘᒻᒪᑦ ᒥᔅᑕ ᒧᐊᕆᓴᓐ-ᓗ 

ᐅᖃᓚᐅᖅᑐᓂ ᐸᐃᑉᐹᓕᕆᔭᔅᓴᐃᑦ ᐊᒥᓲᓗᐊᖅᑐᑦ 

ᐊᒻᒪᓗ ᐅᕙᖓᑦᑕᐅᖅ ᑕᒪᒃᑯᐊ ᓇᒻᒥᓂᖅ 

ᐱᓕᕆᕕᖃᖅᑐᑦ ᑕᐃᒪᐃᑦᑐᐃᓐᓇᐃᑦ. ᑕᐃᒪᓕ 

ᓂᕆᐅᒃᐳᖓ ᐃᓕᔅᓯᓐᓂ ᐊᑐᓕᖁᔨᒐᔭᕋᔅᓯ 

ᑕᐃᒃᑯᓇᓐᖓᓗᖅᑲᐃ ᑲᑎᒪᔨᐅᔪᓂᑦ 

ᐸᐃᑉᐹᓕᕆᔭᕆᐊᖃᓗᐊᖅᑎᑕᐅᓐᖏᓪᓗᑎᑦ.  

 

ᖃᓄᑭᐊᖅ ᑐᓴᖅᑕᐅᒐᔭᖅᑯᓯ ᓇᓗᔪᖓ. ᑕᒪᒃᑯᐊ 

ᐅᖃᐅᓯᕆᒋᒐᔭᖅᑕᔅᓴᕆᒐᓗᐊᖅᑲᓯ 

ᐅᖃᐅᓯᖃᖅᑲᐅᒻᒥᔪᓯᓗ, ᐅᖃᐅᓯᖃᖅᓯᒪᔪᒍᑦ 

ᐅᒥᐊᕐᔪᐊᒃᑯᑦ ᐅᓯᔭᐅᓂᖏᓐᓂ ᑕᕝᕗᖓ 

ᐃᓚᒋᓐᓂᖏᒻᒪᒋᑦ ᓂᕿᑦᑎᐊᕙᓕᕆᓂᕐᒧᑦ 

ᐃᓕᒋᔭᐅᓐᖏᑦᑑᒐᓗᐊᑦ ᑭᓯᐊᓂ ᓂᕿᑖᕐᓂᕐᒧᑦ 

ᑕᖅᑲᒃᑯᓄᖓ ᐊᑭᑐᓗᐊᓐᖏᑦᑐᓂᑦ ᓂᕆᖃᑦᑕᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᑕᐃᒪ ᐃᓕᓴᕆᔪᒪᓕᓪᓗᒍ ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ Hᐋᐳ 

ᐅᕙᓃᒍᓐᓇᓐᖑᐊᑕᖅᓯᓇᕐᖓᑦ. ᑐᑭᓯᒃᑲᓂᓪᓚᕆᑦᑐᒍᑦ 

ᑕᒪᒃᑯᓇᓐᖔᕐᓗᓂᓕ ᒥᑭᓂᖅᓴᐅᔪᓂᑦ 

ᓂᐅᕕᖅᕕᖁᑎᖃᖅᑐᓂᑦ.  

 

ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᐅᓚᐅᖅᑐᑦ 

ᓂᕿᑦᑎᐊᕙᓕᕆᓂᕐᒧᓪᓗ $60-ᒥᓕᐊᓐᖏᓐᓃᒻᒪᑕ 

ᖄᖓᒍᓪᓗ. $15-ᒥᓕᐊᓐᑲᓃᖅᑲᐃ $20-

ᒥᓕᐊᑲᓐᓃᓪᓗ ᐃᑲᔪᕈᑕᐅᓂᐊᖅᑐᑦ 

ᐃᓂᓪᓚᐸᓪᓕᐊᑎᓪᓗᒍ ᑕᒪᓐᓇ ᐱᓕᕆᐊᖑᔪᖅ.  

 

ᒪᑐᐃᖅᓯᑎᓪᓗᑎᑦ ᐅᖃᖅᑲᐅᒐᕕᑦ ᑖᒃᑯᐊ 

ᐸᐃᑉᐹᑎᒍᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ 

ᐃᓄᓕᕆᔨᑐᖃᒃᑯᑦ 

ᐊᑐᐃᓐᓇᐅᔭᕆᐊᖃᖃᑦᑕᓂᐊᕐᖓᓪᓗ. ᐅᖃᖅᑲᐅᒐᕕᑦ 

$340-ᒥᒃ ᑕᖅᑭᑕᒫᑦ ᐊᑭᓕᖅᑕᐅᕙᑦᑐᓯ, 

ᐊᖏᖃᑎᒋᓪᓗᑎᒃ ᑖᒃᑯᐊ ᐊᒥᓲᓐᖏᑎᐊᕐᖓᑕ. 

ᓈᒻᒪᐸᓪᓚᐃᖏᒻᒪᕆᑦᑐᖅ Hot Dog-ᑎᑎᒐᓱᓪᓗᓂ 

ᓂᕆᔭᐅᓂᐊᖅᑐᓂ ᐃᓕᓐᓂᐊᖅᑐᓄᑦ.  

 

ᑖᒃᑯᐊ 15-ᖑᑎᓪᓗᒋᑦ 20-ᒥᓕᐊᓐ 

ᓴᓂᕝᕙᖅᑕᐅᓯᒪᔪᑦ, ᑕᐃᒪᓕ ᐃᓄᓕᕆᔨᒃᑯᓂᖃᐃ 

ᑕᒪᒃᑯᐊ ᒥᑭᓐᓂᖅᓴᐅᔪᑦ ᓂᐅᕕᖅᕕᖁᑎᓖᑦ 

ᐅᑭᐅᖅᑕᖅᑐᒥ ᐱᒐᓱᒍᓐᓇᖅᑯᖃᐃ ᑖᓐᓇ $340 

ᐊᖏᓪᓕᒋᐊᖅᑕᐅᔪᓐᓇᕋᔭᕐᒪᖔᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᑉᑑᓇ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᐋᖅᑭᒃᓯᒪᔪᒃ 

ᐱᖃᑕᖅᐸᓚᐃᓐᖏᑦᑐᖅ. ᐃᓄᓕᕆᔨᑐᖃᒃᑯᑦ 

ᐅᖃᖃᑎᒋᓪᓗᒋᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ 

ᑕᐃᒃᑯᖓ ᑕᒪᒃᑯᓄᖓ  

ᑲᒪᔨᐅᖃᑕᐅᔪᒧᑦ ᖃᐅᔨᒪᖁᔭᐅᖃᑦᑕᕋᑦᑕ 

ᑕᒪᒃᑯᓄᖓ ᐊᑭᖏᓐᓂ ᖃᐅᔨᒪᒋᐊᖁᔭᐅᓪᓗᑕ, 

ᑕᐃᒪᐃᑉᐸᒌᕋᓗᐊᖅᑐᒍᑦ ᐅᕝᕙᓘᓐᓃᑦ 

ᐊᑭᑦᑐᕈᑕᐅᓂᐊᖅᑐᓂᑦ. ᑭᓯᐊᓂ 

ᖃᐅᔨᒪᓪᓚᕆᓐᖏᑦᑐᖓ ᐋᖅᑭᓯᒪᔪᒥᒃ.  

 

ᐋᖅᑭᒍᒪᒐᔭᖅᑐᔅᓴᐅᔪᖅ ᑳᓐᑐᕌᖑᔪᒧᑦ 

ᐊᓯᔾᔨᕈᑕᐅᔪᓄᑦ. ᕿᓄᓚᐅᕋᓗᐊᖅᑐᒍᑦ 

ᐊᒥᓲᓂᖅᓴᒥᒃ ᖁᕝᕙᓯᓐᓂᖅᓴᐅᓚᐅᖅᑑᒐᓗᐊᒃ 

ᑭᓯᐊᓂ $340 ᐃᓱᒋᑎᑕᐅᒻᒥᒻᒪᑦ ᑕᖅᑭᑕᒫᑦ. 

ᑖᔅᓱᒧᖓ ᓂᐅᕕᖅᕕᒻᒧᑦ ᑕᕝᕗᖓ 

ᐃᓱᓕᕝᕕᖃᖅᑎᑦᑎᓚᐅᕐᖓᑕ. ᑕᐃᒪᓕ 

ᐅᖃᖃᑎᒌᓐᓂᒃᑯᑦ ᑖᒃᑯᐊ ᐊᓯᔾᔩᒍᒪᑉᐸᑕ 

ᑳᓐᑐᕌᔅᓯᓐᓂ ᐊᒥᓱᕈᕆᐊᖅᑎᒍᓐᓇᕋᔭᖅᑐᔅᓴᐅᕗᑦ. 

ᐊᑎᓕᐅᕆᐊᖃᓚᐅᕋᑦᑕ ᑳᓐᑐᕌᖑᔪᒥᒃ ᑖᓐᓇ $340 

ᐃᓱᒋᓚᐅᕐᒪᒍ.  

 

ᑕᐃᒫᒃ ᑭᓯᐊᓂ ᑭᐅᔪᓐᓇᖅᑐᖓ ᐊᐱᖅᑯᑎᒧᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒻᒪᑦ. ᑖᒃᑯᐊ $60-

ᒥᓕᐊᓐ ᑮᓇᐅᔭᑦ ᐊᑐᖅᑐᔅᓴᐃᑦ 

ᓂᕿᑦᑎᐊᕙᓕᕆᓂᕐᒧᑦ ᓴᓂᕝᕙᖅᑕᐅᓚᐅᖅᑐᓂᓛᒃ 

ᐃᑲᔪᒃᑲᓐᓂᕈᑕᐅᔪᓐᓇᐸᓪᓚᐃᔪᑦ ᒥᑭᓐᓂᖅᓴᐅᔪᓄᑦ 

ᓂᐅᕕᖅᕕᖁᑎᖃᖅᑐᓄᑦ 

ᐃᓂᓪᓚᐸᓪᓕᐊᓇᓱᐊᖅᑎᓪᓗᒋᑦ ᐊᒻᒪ 

ᐱᕕᖃᕋᔭᖅᑐᔅᓴᐅᕗᑦ ᑖᒃᑯᐊ ᑲᑎᒪᔨᐅᔪᑦ 

ᖃᐅᔨᒪᔨᑕᕆᔭᐅᓂᐊᖅᑐᑦ ᓄᓇᕗᒻᒥᐅᑦ 

ᓂᕿᑖᖃᑦᑕᕈᓐᓇᖁᓪᓗᒋᑦ ᐊᑭᑐᓗᐊᖏᑦᑐᓂᒃ. 

ᐊᑭᑐᓗᐊᕐᓂᐊᖏᒻᒪᑕ ᐊᒻᒪ ᑕᐃᒪᐃᒍᒫᕐᓂᐊᖅᑐᒍᑦ 

ᐊᒻᒪᓗ ᑕᐃᒃᑯᓇᖓᑦ ᐊᔭᐅᖅᐸᓪᓕᐊᓂᐊᖅᑐᒍᑦ.  

 

ᑕᐃᓐᓇᓕ ᐊᑯᓂᐊᓗᒃ ᑎᑎᖃᓂᐊᕐᕕᒃᑯᑦ 

ᑎᑭᓴᐃᔪᓐᓇᖃᑦᑕᓚᐅᖅᓯᒻᒪᒪᑕ ᓂᕿᓂᒃ  

ᑭᓯᐊᓂᓕ ᑎᑎᖃᓂᐊᕐᕕᓕᕆᔨᒃᑯᑦ ᐅᓐᓄᒃ 

ᓄᖅᑲᑐᐃᓐᓇᕆᐊᖃᕆᓪᓗᑎᖏᑯᐊ  

 

ᑕᐃᒪᓕ ᑖᒃᑯᐊ ᒐᕙᒪᒃᑯᑦ ᐊᒻᒪᓗ 

ᒪᓕᒐᓕᐅᖅᑎᐅᔪᓂᓛᒃ ᐊᔪᐃᓐᓇᑲᓐᓂᓛᖅᑐᑦ ᐃᒫᒃ 

ᓂᕿᑖᕈᓐᓇᕐᓂᐊᕋᑦᑕ ᓂᕿᑦᑎᐊᕙᐅᔪᓂᒃ 

ᐃᓄᖁᑎᑦᑎᓐᓄᑦ. ᕿᒥᕐᕈᔭᕆᐊᖃᕐᒥᔭᕗᑦ 

ᖃᑦᑎᐅᓂᖓ ᑕᐃᒃᑯᐊ ᑐᓂᔭᐅᓯᒪᔪᑦ 

ᐃᓄᓪᓚᐸᓪᓕᐊᔪᑕᐅᒐᓱᓐᓂᐊᖅᑐᑦ 

ᐊᑯᓐᓂᖏᓐᓃᑦᑐᑦ $15 ᒥᓕᐊᓐ ᐊᒻᒪ $20 ᒥᓕᐊᓐ. 

 

ᐃᒃᓯᕙᐅᑖᖅ, ᑖᓐᓇ ᐅᖃᐅᓯᒃᓴᓗᐊᑐᐃᓐᓇᐅᔪᖅ 

ᑖᒃᑯᐊᓕ ᐊᐱᖅᑯᑎᒋᖅᑲᐅᔭᒃᑲ 

ᐊᐱᖅᑯᑕᐅᒌᖃᐅᒻᒪᑕ ᐊᐱᖅᑯᑎᓴᖃᓗᐊᖏᑦᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᒥᔅᑕ ᓂᙵᖅ. 

 

ᓂᙵᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᒥᔅᑕ 

ᑭᐊᓐ Hᐋᐳ ᖁᔭᒋᓗᒍ ᐅᕙᓃᒻᒪᑦ ᐅᖃᖃᐅᒐᕕᑦ 

ᐊᔾᔨᒋᖏᓕᖅᑕᒥᒻᒪᑕ ᐃᓛᒃ ᐸᐃᑉᐹᓕᕆᔭᓴᐃᑦ 

ᐊᒥᓱᒻᒪᕆᐊᓘᖕᒪᑕ ᑕᕝᕗᖓ ᑎᑭᒐᐃᒻᒪᑕ 

ᐊᒥᓱᐊᓗᓐᓂ ᐱᓕᕆᖁᔭᐅᒍᔅᓯ ᐊᒻᒪᓗ 

ᐊᑭᓕᖅᑕᐅᓪᓗᓯ 340 ᑐᐃᓐᓇᕐᒥᑦ.  

 

ᐅᖃᖃᐅᒻᒥᒐᕕᑦ ᐊᑐᓕᖁᔭᑦᑎᓐᓂ 

ᑐᓂᓯᖁᔨᓂᐊᕐᓗᑎᒃ ᑕᐃᒪᐃᓐᓂᐊᕈᑦᑕ ᐃᓕᔅᓯ 

ᐃᕝᕕᓕ ᐅᖃᐅᔾᔨᔭᕆᐊᖃᕋᕕᑦ 

ᖃᓄᐃᓕᐅᖁᔨᒻᒪᖔᖅᐱᑦ ᑕᕝᕗᖓ. ᑕᐃᒪ, ᑖᓐᓇ 

ᐊᒥᓱᕈᕆᐊᖁᕕᐅᒃ 340 ᑕᓚᔅ ᐊᒻᒪᓗ 

ᐸᐃᑉᐹᓕᕆᔭᓴᐃᑦ ᖃᑦᑏᓐᓇᕈᕆᐊᕐᓗᒋᑦ ᐃᕝᕕᑦ 

ᖃᐅᔨᒪᒐᕕᑦ ᑕᒪᒃᑯᓂᖓ ᐸᐃᑉᐹᓂ 

ᖃᐅᔨᒪᔭᕆᐊᖃᕋᑦᑕ ᖃᓄᐃᓕᐅᕐᓂᐅᔪᓄᑦ ᑕᐃᒪᓕ 

ᖃᓄᐃᓕᐅᕈᔨᕕᑦ ᐅᕙᑦᑎᓐᓂ? 

 

ᐃᕝᕕᑦ ᒐᕙᒪᒃᑯᓪᓗ ᖃᐅᔨᒪᔪᑦ 

ᖃᓄᐃᓕᐅᖅᑐᖃᕋᓗᐊᖃᑦ  

ᐸᐃᑉᐹᓕᕆᔭᐅᓪᓗᑎᒃ ᑭᓯᐊᓂᐅᖕᒪᑕ ᐃᒻᒥᓂ 

ᐊᑑᑎᒋᓂᐊᖅᑕᖏᓐᓂᑦ ᐊᕐᕌᒍ ᓄᖑᑎᓪᓗᒍ ᐊᒻᒪᓗ 

ᑖᒃᓯᒧᑦ ᐊᑭᓖᕈᑕᐅᓂᐊᖅᑐᑦ ᑕᐃᒪᓕ ᖃᓄᖅ 

ᖃᓄᐃᓕᐅᖅᑕᐅᖁᒐᔭᖅᐱᐅᒃ ᐸᐃᑉᐹᓕᕆᔾᔪᑎᑦ 

ᖃᑦᑏᓐᓇᐅᓂᖅᓴᐅᓂᐊᖓᑕ ᐅᖃᐅᑎᓚᐅᖅᑎᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᙵᖅ. 

ᒥᔅᑕ Hᐋᐳ. 

 

Hᐋᐳ (ᑐᓵᔨᒃᑯᑦ): ᐃ, ᖃᓄᐃᒋᓗᐊᖏᑕᕋᓗᐊᕋ 

ᐸᐃᑉᐹᓕᕆᓂᐅᔪᖅ ᐊᑑᑎᖃᑦᑎᐊᖃᑦ ᑭᓯᐊᓂᓕ 

ᑕᖅᑭᐅᑉ ᕿᑎᖓᓂ ᐊᑭᖏᓐᓂ ᖃᐅᔨᓴᕐᓂᖅ 

ᑲᒪᒋᔭᐅᒌᖅᑐᓂ ᑕᐃᒫᑦᓴᐃᓐᓇᓗᐊᑐᐃᓐᓇᖅ 

ᑲᒪᓂᐅᖕᒪᑦ ᓯᓚᑖᓃᒃᑯᒪ ᐃᖃᓗᐃᑦ, 

ᑕᐃᒪᐃᑦᑐᓴᐅᖏᑦᑑᒐᓗᐊᕐᓕ ᓄᓇᓕᖕᓂ 

ᒥᑭᓐᓂᖅᓴᐅᔪᓂ ᑕᐃᒫᑦᓴᐃᓐᓇᖅ ᐅᕙᓂᓕ 

ᐃᖃᓗᓐᓂ ᖃᐅᔨᓴᖅᑕᐅᕙᒻᒪᑕ ᐊᑭᖏᑦ ᐃ, 

ᐊᑑᑎᖃᕋᔭᖅᑐᔅᓴᐅᔪᖅ ᐃᓚᖓᒍᑦ.  

 

ᑕᒪᒃᑯᐊ ᑎᑭᑎᑉᐸᑕᕗᑦ ᖃᓄᐃᑦᑑᓂᖏᓐᓄᑦ 

ᖃᐅᔨᒪᖏᑦᑐᖓ ᐱᒻᒪᕆᐅᒻᒪᖔᖅ ᐊᕐᕌᒍ 

ᓄᖑᑎᓪᓗᒍ ᖃᑦᑎᓂᒃ ᓲᕐᓗ ᐱᕈᖅᑐᒥᓂᕐᓂ 

Brocolli-ᓂ ᓂᕆᓚᐅᕐᒪᖔᑕ ᐃᖃᓗᒻᒥᐅᑦᑕᐅᔪᑦ 

ᐅᕝᕙᓘᓐᓃᑦ ᒥᑦᑎᒪᑕᓕᒻᒥᐅᑦ ᓱᒻᒪᑭᐊᖅ 

ᖃᐅᔨᒪᔭᕆᐊᖃᑦᑕᕋᔭᖅᑲᑦ? 

ᐃᒪᐃᑦᑑᖁᑐᐃᓐᓇᕋᔭᖅᑕᕋᓕᖃᐃ ᑖᒃᑯᐊ 

ᐸᐃᑉᐹᓕᕆᓂᐅᔪᑦ ᐱᔭᕆᐊᑭᓪᓕᑎᐊᕐᓗᑎᒃ. 

 

ᐄ, ᑕᐃᒃᑯᐊ ᖃᐅᔨᓴᕈᓐᓇᖅᑐᑦ ᐅᕙᑦᑎᓐᓂᒃ 

ᐊᐱᕆᓯᒪᒐᓗᐊᕐᒥᒐᒃᑭᓂᓛᒃ ᑕᖅᑭᐅᑉ ᓄᙳᐊᓂ 

ᑎᑎᕋᕆᐊᖃᕐᓂᕐᓄᑦ ᓱᒻᒪᑦ ᖃᐅᔨᒪᔭᕆᐊᖃᖅᑭᓯ 

ᐅᓯᔭᐅᔾᔪᑎᒋᔭᖓᑕ ᐆᒪ ᐱᕈᖅᑐᒥᓂᐅᑉ 

ᓱᒻᒪᒃᑭᐊᕐᖓᐃ ᑕᐃᒪᐃᑦᑕᕆᐊᖃᖅᑲᑦ. ᐄ, ᑕᑯᓗᒍ 

ᐊᑭᓕᕆᐊᖃᖅᑐᑦ ᐄ, ᓂᐅᕕᓚᐅᕋᒃᑯ 

ᖃᐅᔨᔾᔪᑕᐅᒐᔭᖅᑯᖅ. ᓂᐅᕕᕋᔭᙱᑦᑐᖓ broccoli-

ᒥ ᐋᑐᕚᒧᑎᑐᐃᓐᓇᕐᓗᒍᓗ  



ᕿᑎᖅᑰ, ᔫᓂ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖏᒃᑯᐊ ᐊᑑᑎᖃᖅᑎᒋᒻᒪᑕ 

ᐅᓯᔭᐅᔾᔪᑎᒥᓂᕆᔭᖏᓐᓂ. ᑎᓴᒪᒡᒍᑎᐅᓗᑎᒃ ᐊᒻᒪᓗ 

ᓱᒻᒪᓪᓗ ᐊᔾᔨᓕᐅᒻᒪᕆᓪᓗᒍ ᐅᓯᔭᐅᔾᔪᑎᒥᓂᖏᑦ. 

ᐃᓱᓐᓇᖅᑲᑕ ᓂᐅᕕᕐᓗᖓ ᕗᕌᑲᓕᒥᑦ 

ᐃᖃᓗᓐᓅᖏᓪᓗᒍ ᑎᑎᖅᑲᖁᑎᒃᑲ ᐸᐃᑉᐹᖁᑎᒃᑲ 

ᖃᐅᔨᓴᖅᑕᐅᔭᖅᑐᓚᐅᕐᓕᑦ. 

 

ᑕᒪᒃᑯᓂᖓ ᓲᕐᓗ ᐃᕐᕋᕕᑯᓗᖏᓐᓄᑦ ᑎᑎᕋᖁᔨᒻᒪᑕ 

ᐃᓄᓕᕆᔨᑐᖃᒃᑯᑦ ᐃᒫᒃ ᓱᒻᒪᑦ ᑕᐃᒪᐃᖁᔨᒻᒪᖔᑕ 

ᐊᐱᕆᔭᐅᖁᔭᕋᓗᐊᒃᑲ ᐊᒻᒪᓗ 

ᑐᑭᖃᓗᐊᖅᑑᔮᙱᑉᐸᑦ ᖁᓚᕐᓇᕈᔪᖅᐸᑦ 

ᐊᔾᔨᒌᓕᕐᔫᒥᑎᑕᐅᓗᑎᒃ ᑕᐃᒃᑯᐊ 

ᕿᒥᕐᕈᔭᖅᑐᕈᓐᓇᕐᓗᑎᒃ ᖃᐅᔨᓴᕈᓐᓇᕐᓗᑎᒃ ᑖᒃᑯᐊ 

ᐱᓕᕆᐊᕆᒋᐊᖃᓛᖅᑕᑎᓐᓂᒃ ᐱᓕᕆᒐᑦᑕ 

ᖃᐅᔨᓂᐊᕐᒪᑕ ᖃᖓᑐᐃᓐᓇᑦᑎᐊᖅ ᖃᐃᔪᓐᓇᖅᑐᑦ. 

 

ᐅᕙᖓ ᓂᐅᕕᕐᕕᖁᑎᖓᓂ ᑕᐃᑲᓃᑦᑐᒪᒍᑎᒃ 

ᑕᐃᑲᓃᒍᓐᓇᖅᑐᑦ ᐅᓐᓄᐊᒃᑯᑦ ᐅᓪᓗᒃᑯᑦ, 

ᐱᔪᓐᓇᕐᓂᖃᖅᑐᑦ ᐊᖏᖃᑎᒌᒍᑕᐅᔪᖅ ᒪᓕᓪᓗᒍ 

ᑕᐃᓐᓇ ᐊᖏᕈᑎᒋᓚᐅᖅᑕᕗᑦ ᒪᓕᑦᑐᒍ.  

 

ᑕᐃᒪᓕ ᑭᓱᒥᓪᓕ ᐊᑐᓕᖁᔨᒐᔭᕐᒪᖔᔅᓯ ᑖᒃᑯᐊ 

ᐸᐃᑉᐹᓕᕆᒋᐊᖃᕐᓂᐅᔪᑦ ᑐᑭᖃᑦᑎᐊᕋᓗᐊᕐᒪᖔᑕ 

ᐊᑐᓪᓚᕆᒃᑲᓗᐊᕐᒪᖔᑕ ᐊᒻᒪᓗ ᑕᒪᒃᑯᐊ 

ᓂᐅᕕᕐᕕᖁᑎᖃᖅᑐᑦ ᖃᓄᖅ ᐊᑭᖃᕐᓂᐊᕐᒪᖔᑕ 

ᐸᐃᑉᐹᓕᕆᔾᔪᑎᖏᓐᓄᑦ ᐊᑭᖏᑦ 

ᒥᔅᓴᐅᓴᔅᓯᒪᔾᔫᒥᓗᑎᒃ ᐊᑐᓪᓚᕆᓚᐅᖅᑐᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᐃᒃᓯᕙᐅᑖᖅ ᐊᒻᒪᑦᑕᐅᖅ 

ᖁᔭᓐᓇᒦᕆᕙᕋ ᒥᔅ Hᐋᐳ ᑕᕝᕗᖓ 

ᐅᖃᓪᓚᒋᐊᖅᑐᕈᓐᓇᕐᒪᑦ ᑐᑭᓯᕚᓪᓕᑲᓐᓂᕋᑦᑕᓗ 

ᐅᖃᐅᓯᕆᔭᖏᑦ ᐱᓪᓗᒋᑦ ᑕᒪᒃᑯᓇᙵᑦ 

ᒥᑭᓐᓂᖅᓴᓂᑦ ᓂᐅᕕᕐᕕᖕᓃᙶᖅᑐᓂᒃ 

ᐅᖃᓪᓚᒃᑎᓪᓗᒍ.  

 

(ᑐᓵᔨᑎᒍᑦ) ᐊᐱᖅᑯᑎᒋᔪᒪᔭᕋᓕ ᐃᑉᐸᔅᓴᖅ ᑕᐃᒃᑯᐊ 

ᓂᐅᕕᖅᑎᑯᓐᓃᙶᖅᑐᖅ ᐊᖏᔪᖅᑳᖓᔪᖅ ᐃᒫᒃ 

ᒪᑐᐃᖓᑦᑎᐊᓂᕐᒧᑦ 

ᐆᑦᑑᑎᖃᓚᐅᕐᖓᑦ ᐊᓯᔾᔨᖁᔭᐅᓂᐊᖅᑐᓂᒃ 

ᐊᑭᑭᓪᓕᓂᐊᕐᓂᖏᓐᓄᑦ ᑕᒪᒃᑯᐊ ᐃᓛ 

ᐊᑭᑭᓪᓕᕚᓪᓕᖅᓯᒪᔪᑦ ᓂᐅᕕᖅᑎᑯᓐᓂ ᐋᒃᑎᒃ 

ᕙᓐᓱᔅᒥᑦᑕᐅᖅ ᑕᐃᒪᐃᑦᑐᓴᐃᓐᓇᐸᓗᒻᒥ ᐱᓕᕆᒋᕙᑦ 

ᓇᓗᓇᐃᖅᓯᓯᒪᓪᓗᑎᒃ ᓇᐅᒃᑯᑦ ᐊᑭᑭᓪᓕᒋᐊᕐᒪᖔᑕ 

ᑕᖅᑲᒃᑯᐊ ᓂᐅᕕᖅᐸᑦᑐᑦ ᖃᐅᔨᒪᓂᐊᕐᖓᑕ 

ᖃᓄᑎᒋ ᐊᑭᑭᓪᓕᕚᓪᓕᕐᒪᖔᑕ ᑕᒪᒃᑯᐊ ᐃᓚᖏᑦ 

ᓂᐅᕕᐊᔅᓴᐅᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᐄ, ᐱᔪᓐᓇᕐᓂᕗᑦ 

ᐱᔪᓐᓇᑦᑎᐊᖅᑕᕋᓗᐊᕗᑦ ᑭᓯᐊᓂᓕ ᑕᒪᒃᑯᐊ 

ᓂᐅᕕᖅᑎᒃᑯᑦ ᐱᓕᕆᔾᔪᑎᐊᓗᖏᓐᓂᓕ 

ᑕᐃᒪᐃᑦᑐᓂᒃ ᐱᓕᕆᔾᔪᑎᖃᙱᓇᑦᑕ 

ᓂᐅᕕᕐᕕᑎᓐᓅᐸᑦᑐᑦ ᖃᐅᔨᓴᖅᑐᑎᒃ ᖃᓄᑎᒋ 

ᐊᑭᓖᑎᑦᑎᕙᒻᒪᖔᑕ ᓂᐅᕕᕐᕕᖏᓐᓅᐸᒃᑭᓪᓗᑕ 

ᑕᐃᒪᐃᔅᓴᐃᓐᓇᓕᕙᒃᑭᓪᓗᑕᓗ.  

 

ᓂᕿᑦᑎᐊᕙᓕᕆᔨᒃᑯᓪᓕ ᐃᒫᒃ 

ᓇᓗᓇᐃᖅᓯᓯᒪᔪᖃᕆᐊᖃᕐᖓᑦ ᑎᑎᕋᖅᓯᒪᔪᓂᒃ 

ᓇᓗᓇᐃᖅᓯᓯᒪᔪᒍᑦ ᓴᖅᑭᔮᖅᑎᑦᑎᔪᑦ ᓇᓕᐊᒃ 

ᓂᕿᐅᔪᑦ ᑎᑭᑕᐅᓯᒪᔪᑦ ᓂᕿᑦᑎᐊᕙᓕᕆᔨᒃᑯᑎᒍᑦ. 

ᐊᒻᒪᓗ ᐊᑭᖏᑦ ᑖᒃᑯᐊ ᓂᐅᕕᖅᑕᐅᑎᓪᓗᒋᑦ 

ᑭᓯᐊᓂ ᐱᓯᒪᙱᑦᑐᒍᑦ 

ᐃᒪᓐᓇᐅᖃᑦᑕᓚᐅᖅᑑᒐᓗᐊᒥ ᐃᒪᐃᑦᑑᓕᖅᑐᖅ, 

ᑕᐃᒪᐃᑦᑐᓪᓗ ᓱᕙᓕᑭᐊᕆᔫᔮᕋᒃᑭᑦ ᐅᑉᐱᓇᙱᒻᒪᑕ. 

ᑕᐃᒪᓕ ᑭᓇ ᐃᒪᐃᓕᒍᓐᓇᖅᑲᑦ 

ᐃᑲᔪᖅᑕᐅᓚᐅᙱᓐᓂᖏᓐᓂᒃ ᖃᑦᑎᐅᒐᔭᕐᓂᕐᒪᖔᑦ 

ᐅᖃᕈᓐᓇᕋᔭᖅᑐᓯ ᖃᑦᑎᕌᕋᔭᕐᓂᕐᒪᖔᖅ. 

ᑕᒪᒃᑯᓂᖓ ᐅᖃᐅᔾᔨᕙᙱᒻᒪᑕ ᓂᐅᕕᖅᑎᒃᑰᔪᑦ 

ᖃᓄᑎᒋ ᐊᑭᑦᑐᕆᐊᖅᑕᐅᕙᒻᒪᖔᑕ ᑕᑯᒍᔅᓯ 

ᐊᑭᖓᓂᒃ.  

 

ᓂᐅᕕᕐᕕᒻᒥ ᐊᒻᒪ ᐃᓚᖏᓐᓂ 

ᑕᑯᑐᐃᓐᓇᕆᐊᖃᖅᑐᓯ ᐃᒪᓐᓇᕌᕋᔭᓚᐅᖅᑐᕐᖑᓇ. 

ᒫᓐᓇᐅᔪᕐᓕ ᐃᒪᓐᓇᕌᓕᖅᑐᖅ. ᖃᐅᔨᒪᔭᑐᐊᕆᔭᕗᑦ 

ᒫᓐᓇ ᖃᑦᑎᕌᓕᕐᓂᖏᑦ ᖃᓄᕐᓕ ᖃᐅᔨᒪᕕᓯ 

ᐃᒪᓐᓇᕌᕋᔭᓚᐅᖅᑐᖅ. 

ᐃᑲᔪᖅᑕᐅᓚᐅᙱᓐᓂᖏᓐᓂᒃ ᐊᑭᖏᑦ ᓯᓚᕐᔪᐊᒥᓗ 

ᐊᑭᑦᑐᐸᓪᓕᐊᑎᓪᓗᒋᑦ ᑕᕝᕙᓂ ᑖᒃᑯᐊ ᓯᓚᕐᔪᐊᒥ 

ᐊᑭᑦᑐᐸᓪᓕᐊᖏᓐᓇᕐᖓᑕ  

ᐊᔾᔨᒌᒍᓐᓃᑕᖅᑐᑎᒃ ᐱᓇᓱᐊᕈᓯᕐᒥ 

ᖃᐅᔨᒪᓇᙱᑦᑐᖅ ᖃᓄᑎᒋ 

ᐊᑭᑦᑐᕆᐊᖅᑕᐅᕙᒻᒪᖔᑕ. ᑭᓇᑐᐃᓐᓇᖅ 

ᖃᐅᔨᒪᔪᓐᓇᖏᑦᑐᖅ ᖃᑦᑎᕌᕋᔭᓚᐅᕋᓗᐊᕐᒪᖔᖅ. 

 

ᐄ, ᓱᓕᔪᖅᓴᓂᕐᒧᖅᑲᐃ ᐅᑉᐱᕈᓱᓐᓂᕐᒧᑦ 

ᑕᐃᒪᐃᓕᖓᒍᓐᓇᖅᑐᑎᒃ ᑭᓯᐊᓂ 

ᖃᐅᔨᒪᓇᓪᓚᕆᙱᑦᑐᖅ ᖃᑦᑎᕌᕋᔭᓚᐅᕐᒪᖔᖅ. ᐄ, 

ᑖᒃᑯᐊ ᐅᖃᖅᑎᓪᓗᒋᑦ ᐊᑭᑭᓪᓕᒋᐊᕆᓂᕋᐃᑦᑐᑎᒃ 

ᑖᒃᑯᓂᖓ ᓂᐅᕕᖅᑎᒋᕙᑦᑕᒥᓄᑦ 

ᑕᐃᒫᔅᓴᐃᓇᖅᑕᐅᖅ ᐱᔪᒍᑦ. ᐱᔾᔪᑎᒋᓪᓗᒍ 

ᐲᔭᓚᐅᖅᑐᒋᑦ ᑕᐃᓐᓇ ᐃᑲᔪᕈᑕᐅᔪᑦ 

ᐊᑭᑦᑐᕆᐊᓕᖃᑦᑕᕐᖓᑕ ᐲᓚᐅᕐᓗᑎᒃ 

ᐊᑭᑦᑐᕆᐊᕈᑕᐅᔪᑦ ᐋᖅᑭᒃᑕᐅᓪᓗᑎᒃ.  

 

ᐃᒫᒃ ᖃᓄᖅ ᐊᑭᓕᕈᒃᑯ ᑖᓐᓇ ᒥᓪᓗᐊᒐᖅ ᓲᕐᓗ 

ᐊᑭᖓ ᖃᖓᑦᑕᐅᑎᖏᑕ ᐲᕐᓗᒍ ᐃᑲᔫᑕᐅᔪᖅ 

ᒐᕙᒪᑐᖃᒃᑯᓐᓂᑦ ᖃᖓᑦᑕᐅᑎᖏᓐᓄᑦ 

ᐃᓚᓕᐅᑎᓕᕐᒥᓗᒍ ᑕᕝᕙᓂ ᐅᓯᔭᐅᔾᔪᑎᖓ 

ᖃᖓᑕᓲᒃᑯᕕᒻᒥ ᑕᐃᒫᒃ ᐊᑭᑖᕐᓗᓂ. ᑕᐃᒪ 

ᓂᐅᕕᕐᕕᖁᑎᖃᖅᑑᑉ ᐊᑭᑦᑐᕆᐊᕈᑎᖓ ᐃᓕᓕᕐᓗᒍ. 

ᐃᒫᒃ ᐲᖅᑕᐅᓯᒪᒻᒪᑦ ᐃᒫᒃ ᓈᒻᒪᒃᑲᔭᙱᑦᑐᖅ ᑕᐃᒫᒃ 

ᐱᓐᓂᕈᕕᐅᒃ ᐊᑭᖓ ᐱᓗᒍ ᓂᐅᕕᐊᔅᓴᐅᔫᑉ 

ᒥᓪᓗᐊᒐᐅᑉ ᐃᓕᓗᒍ ᐅᓯᔭᐅᔾᔪᑎᖏᑦ ᐃᓕᓗᒍᓗ 

ᐅᓯᔭᐅᔾᔪᑎᖏᑦ ᓄᓇᓕᓐᓂ ᐊᒻᒪᓗ 

ᐊᑭᑦᑐᕆᐊᖅᑎᓪᓗᒋᑦ ᐲᓕᑕᐃᓐᓇᕐᓗᒍ ᑕᐃᒃᑯᐊ 

ᐃᑲᔪᕈᑕᐅᔪᑦ ᓈᒻᒪᒃᑲᔭᙱᑦᑐᖅ.  

 

ᑭᓯᐊᓂᓕ ᐃᒪᐃᓕᐅᖅᐸᑦᑐᒍᑦ ᓈᒻᒪᑦᑐᐃᓐᓇᕐᓂᒃ 

ᑕᐃᒃᑯᐊ ᐃᑲᔪᕈᑕᐅᔪᑦ ᐃᓄᓕᕆᔨᑐᖃᒃᑯᓐᓂ 

ᐲᖅᑕᐅᓗᑎᒃ ᐊᑭᑦᑐᕆᐊᓚᐅᙱᓐᓂᖓᓂᒃ. ᑕᐃᒫᒃ 

ᐅᖃᕈᓐᓇᓚᕿᕗᒍᑦ ᑕᐃᒫᒃ ᐊᑐᖅᑎᑕᐅᓂᖓᓂᒃ 

ᑕᐃᒃᑯᐊ ᒐᕙᒪᑐᖃᒃᑯᓐ ᐃᑲᔫᑕᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᓱᓕ ᐊᐱᖅᑯᑎᔅᓴᓕᑦᑕᖃᒃᑲᓂᖅᐹ ᒥᔅᑕ 

ᐃᐊᓕᐊᑦᒨᓚᐅᙱᓂᕐᓂ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ. ᑖᓐᓇ 

ᐅᖃᒪᔭᖅᑐᖅᑐᖅ ᖁᔭᒋᔪᒪᓗᒍ ᑐᑭᓯᕚᓪᓕᕋᑉᑕ 

ᖃᓄᖅ ᐱᒋᐊᖅᑐᕕᓂᐅᒻᒪᖔᑦ ᑖᒻᓇ ᐱᑐᖃᕐᓂᑦ 

ᓄᑖᕐᒧᑦ ᑕᒡᕗᖓ.  

 

ᐊᕙᓂ ᕿᑎᕐᒥᐅᓂᑦ ᔨᐊᓗᓇᐃᒥ 

ᐊᖁᐃᖅᑐᖃᑦᑕᕋᓗᐊᕐᒪᑕ 

ᐊᖁᐃᑦᑐᕐᕕᐅᖃᑦᑕᖅᑐᕕᓃᑦ ᑖᑉᓱᒥᙵᑦ 

ᐊᑐᕈᒪᓯᒻᒪᑕ ᑐᔪᖃᑦᑕᕐᓗᑎᒃ ᓂᕿᓂᒃ 

ᓂᕿᑦᓯᐊᕙᓐᓂᒃ.  

 

ᓱᒻᒪᓪᓕᑭᐊᖅ ᑖᓐᓇᐃᑦᑐᐊᓗᐃᑦ 

ᓂᐅᕕᕐᕕᐅᖏᓐᓇᖃᑦᑕᖅᑐᕕᓂᐅᓪᓗᑎᒃ ᐅᑭᐅᓂᒃ 

ᐊᒥᓱᒻᒪᕆᓐᓂᒃ ᓄᑕᕋᖃᐅᖅᑐᓂᑦ ᐃᓛᒋᓐᓂᒃ 

ᐊᖁᐃᖅᑐᕝᕕᐅᖃᑦᑕᖅᖢᑎᒃ, ᓱᒻᒪᓪᓕᑭᐊ 

ᐊᑐᕈᒪᓰᖅᑐᐋᓗᐃᑦ ᓂᐅᕕᖅᑏᓪᓗ ᑯᐊᐸᐃᓪᓗ 

ᐊᔪᖅᓴᖏᑦᑎᓪᓗᒋᑦ? ᑐᑭᓯᑦᑎᐊᕋᒪ 

ᖁᔭᓕᓪᓗᐊᖅᑐᖓ ᓴᓇᓪᓗᐊᓇᖅᑐᐋᓗᒻᒪᑦ. 

ᐅᖄᓚᖃᑦᑕᖅᑐᑦ ᓴᓇᓪᓗᐊᓇᕐᓂᖏᓐᓂ ᑭᓯᐊᓂ 

ᓱᓇᒻᒪᕆᓐᓂᒃ ᓴᓇᓪᓗᐊᓇᕐᓂᖏᓐᓂ 

ᐅᖃᐅᔾᔭᐅᓯᒪᓐᖏᓇᑉᑕ. ᐊᖁᐃᑦᑐᖃᑦᑕᖅᑐᕕᓂᐅᔪᑦ 

ᑕᐃᒃᑯᐊ ᐅᖃᐅᔾᔭᐅᓯᒪᓐᖏᒻᒪᑦ 

ᓴᓇᓐᖑᐊᓇᕐᓂᖏᓐᓂ. ᑐᑭᓯᕚᓪᓕᕋᒪ 

ᖁᔭᓕᓪᓗᐊᖅᑐᖓ ᑕᐃᒃᑯᐊᓗ ᑕᐅᑐᑦᑐᐋᓗᐃᑦ 

ᐊᖁᐃᑦᑐᖃᑦᑕᖅᑐᕕᓃᑦ ᑐᑭᓯᕚᓪᓕᒻᒪᑕ. 

ᐊᖁᐃᑦᑐᖅᕕᒌᓐᓇᖅᖢᒋᑦ ᐱᔪᒪᓰᖅᑎᓪᓗᒋᑦ 

ᐃᖢᐃᓪᓕᓇᕐᒪᑦ. ᐃᑲᔪᖅᑕᐅᔪᒪᔫᔮᕐᓇᖏᒻᒪᑕ 

ᐊᑭᑭᑦᑐᑦᑎᐊᕙᓐᓂᑦ ᐱᕕᐅᖃᑦᑕᖅᑳᒃᑐᑎᑦ.  

 

ᑐᑭᓯᕚᓪᓕᒻᒪᑕ ᓄᓇᕗᒻᒥᐅᑦ ᖁᔭᓪᓗᐊᖅᑐᖓ. 

ᖃᓄᕐᓗ ᐱᒋᐊᖅᐸᓪᓕᐊᒻᒪᖔᑕ ᑖᒻᓇ Nutrition 

North Canada. ᑕᐃᒃᑯᐊ ᑎᒻᒥᔫᑦ ᐃᖅᑲᐅᒻᒪᒐᑦᑕ 

ᑖᑉᓱᒥᖓ ᐃᖢᐃᒍᓱᓪᓗᐊᖅᓯᒪᓕᖅᑐᑦ 

ᑎᒍᒥᐊᖅᑎᑕᐅᓯᒪᓕᓐᖏᒻᒪᑕ ᐊᔾᔭᖅᓯᓂᕐᒥᒃ 

ᓂᕿᑦᑎᐊᕙᓐᓂᑦ. ᑕᐃᒪᓐᓇ ᓄᑭᖃᕐᓂᐊᖅᑐᑦ 

ᐸᓇᓘᑉᐸᑕ ᑎᒻᒥᔫᑦ ᐃᓄᓐᓂᑦ ᐃᓄᒻᒪᕆᓐᓂᒃ 

ᐊᑦᑐᖅᑕᐅᓯᒪᓂᐊᖅᑐᑦ ᐅᖃᒪᖃᑦᑕᕆᐊᓖᑦ ᑕᐃᒪᓐᓇ 

ᐊᑦᑐᓯᓪᓗᐊᕐᓂᖃᕐᓗᑎᑦ. ᑖᒃᑯᐊ 

ᐅᖃᐅᑎᔪᒪᒐᓗᐊᖅᑕᒃᑲ ᖁᔭᓗᒪᓪᓗᖓᓗ 

ᑐᑭᓯᕚᓪᓕᕋᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᓛᒃ, ᑐᓴᕈᒥᓇᖅᑐᒻᒪᕆᐋᓘᒻᒪᑕ  

ᒥᔅᑕ Hᐋᐳ ᐅᖃᐅᓯᕆᔭᖏᑦ ᐊᒻᒪᓗ ᐃᒃᐸᔅᓴᖅ 

ᑕᐃᒃᑯᐊ ᓈᓚᓚᐅᕐᒥᒐᑦᑎᒍ ᑕᕝᕙᓂ 

ᓵᑦᑎᓐᓃᓚᐅᖅᑑᒃ.  

 

ᓂᐅᕕᖅᑎᒃᑯᑦ ᐅᖃᐅᓯᕆᓚᐅᖅᑕᖏᓐᓂ ᑕᒪᒃᑯᐊ 

1668-ᒥᓂᑦ ᓂᐅᕕᖅᕕᐅᓕᕐᒪᑕ 343 

ᐅᑭᐅᖃᓕᕐᖓᑕ ᐱᓕᕆᖃᑦᑕᖅᓯᒪᔪᑦ, ᑯᐊᐸᒃᑯᓪᓕ 

ᐊᕐᕌᒍᓂᖅᑲᐃ 50-60-ᓘᓐᓃᑦ, ᑖᓐᓇ 35-ᓂᑦ 

ᐊᕐᕌᒍᓂᑦ ᐱᓕᕆᓕᕋᕕᒃ, ᒐᕙᒪᑐᖃᒃᑯᓪᓗ 144-ᓂᑦ 

ᐊᕐᕌᒍᓂᑦ. ᒐᕙᒪᑐᖃᒃᑯᑦ ᓂᐅᕕᖅᑎᑯᓪᓗ 

ᑯᐊᐸᒃᑯᓗᖅᑲᐃ ᐱᐅᔪᐋᓘᓂᕋᐃᒻᒪᑦ ᑖᔅᓱᒥᖓ.  

 

ᑖᓐᓇ ᓅᑖᖑᓂᖅᓴᐅᔪᖅ ᑎᑭᓯᐊᐃᓂᐅᖃᑦᑕᖅᑐᖅ 

ᑖᓐᓇᒎᖅ ᓈᒻᒪᓚᐅᓐᖏᒻᒪᑦ 

ᐱᔭᕆᐊᑐᐃᑐᐃᓐᓇᓐᖑᓱᒻᒪᑦ ᑯᐊᐸᒃᑯᓪᓗ ᑖᓐᓇᓗ. 

ᑖᓐᓇ ᑎᑭᓴᐃᓂᐅᖃᑦᑕᓚᐅᖅᓯᒪᔪᖅ 

ᐊᑲᐅᖃᑦᑕᓚᐅᓐᖏᒪᒡᒎᖅ ᐅᓪᓗᒥ ᑖᓐᓇ 

ᐋᖅᑭᒋᐊᑐᐃᓐᓇᕆᐊᖃᓚᐅᕋᓗᐊᕐᒪᑦ.  

 

ᑕᐃᒪ ᑐᓴᖅᑐᑕ ᐊᔾᔨᒌᓐᖏᑦᑐᓂᑦ 

ᐃᓕᓐᓃᖔᖅᑐᒥᓗ ᐅᐱᓐᓇᕋᓂ ᖃᒃᑯᐊ ᓇᓗᓕᕋᒥ.  

ᐃᒃᐱᒋᔭᓐᓂ ᒪᓕᒐᔪᒃᑲᒪ, ᑖᓐᓇᓕ ᐅᖃᐅᓯᕆᔭᐃᑦ 

ᐊᒻᒪ ᑭᐅᔾᔪᑎᑎᓪᓗ ᐃᒫᒃ 

ᓱᓕᑦᑎᐊᖅᕙᓗᓐᓂᖅᓴᐅᔮᕐᖓᑕ 

ᓇᓗᓇᐃᖅᓯᐅᑎᐊᖅᑐᑎᑦ.  

 

ᑕᐃᒪᓕ ᖃᐅᔨᒍᒪᓗᐊᖅᑐᖓ ᐊᕐᕌᒍᓂ 35-ᓂᑦ 

ᐱᓕᕆᓕᕋᕕᑦ, ᑕᒪᒃᑯᓂᖓ 

ᖃᐅᔨᒪᑦᑎᐊᓂᖅᓴᐅᔫᔮᕋᕕᑦ ᑕᐃᒃᑯᓇᓐᖓᑦ 

ᐊᑯᓂᐅᓂᖅᓴᖅ ᐱᓕᕆᓯᒪᓕᖅᑐᓂᑦ. 

ᓱᒻᒪᒃᑭᐊᕐᖓᐃ?  

ᐋᖅᑭᓱᖅᑕᐅᕙᓪᓕᐊᓕᖅᑎᓪᓗᒍ ᓱᒻᒪᑦ 

ᓴᖅᑮᑲᓐᓂᓚᐅᓐᖏᓚᑦ ᑕᐃᒃᑯᐊ ᓈᓚᖔᖅᑐᑎᑦ 

ᐊᖏᓂᖅᓴᐅᔪᓄᑦ ᐱᓕᕆᕕᖃᖅᑐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᖃᐅᔨᒪᓐᖏᑦᑐᖓ ᑖᒃᑯᐊ 

ᑭᐅᒍᓐᓇᕋᔭᕐᒪᖔᒃᑭ ᑭᓯᐊᓂ ᐅᖃᐅᑎᒍᓐᓇᖅᑕᒋᑦ 

ᓇᒻᒥᓂᖅ ᐃᓱᒪᒋᔭᕋᓂᒃ. ᑖᒃᑯᐊ ᐃᒪᓐᓇ 

ᐊᑐᓛᖑᔫᔪᑦ ᑕᐃᒪᓐᓇ ᖃᐅᔨᒪᒻᒪᑕ ᑖᒃᑯᐊᑦᑕᐅᖅ 

ᐊᑐᓛᖑᖃᑦᑕᖅᑐᑦ ᑖᔅᓱᒥᖓ ᓇᖕᒥᓂᖅ ᐃᖕᒥᓂᒃ 

ᐃᓱᒪᒋᔭᑐᐊᖃᖃᑦᑕᕐᒪᑕ. 

 

ᖃᐅᔨᒪᒐᒪ ᖃᓄᖅ ᑕᒪᓐᓇ ᐊᐅᓪᓛᓚᐅᖅᓯᒪᖕᒪᖔᑦ 

ᑕᐃᒪᓐᓇᓗ ᓄᑖᖑᓕᖅᑐᖅ ᐊᑐᕆᐊᓚᐅᕋᒃᑯ 

ᐅᕙᓃᓐᓇᒪ ᔮᓐ ᕕᐊᓐᔅᓗ ᑕᕝᕙᓃᖢᓂ 

ᑕᐃᒪᓐᓇᐃᓕᐅᖃᑦᑕᕐᒪᑦ ᑕᐃᒪᙵᓕᒫᖅ ᔮᓐ 

ᐅᓪᓗᑕᒫᑦ ᐱᓕᕆᐊᕆᖃᑦᑕᕐᖢᓂᒍ ᓂᒋᑦ ᐱᒻᒪᒋᑦ. 

ᑕᐃᒪᓕ ᐅᕙᖓᖃᐃ ᒥᔅᑕ ᒪᒃᒪᓚᓐ 

ᐅᖃᐅᓯᕆᔭᖏᖅᑲᐃᑦ ᐅᖃᐅᓯᕆᔭᖏᑦ 

ᐊᔾᔨᒋᔪᒃᓴᐅᖏᒻᒪᒋᑦ ᐅᖃᐅᓯᕆᔭᕐᒪ 

ᓂᐅᕕᕐᕕᓕᕆᔨᐅᒐᓗᐊᖅ ᑖᓐᓇ ᒥᔅᑕ ᒪᒃᒪᓚᓐ 

ᐱᓕᕆᓪᓚᑦᑖᖃᑦᑕᖏᒻᒪᑦ ᓂᐅᕕᕐᕕᐅᑉ ᐃᓗᐊᓂ. 

ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᖃᓄᖅ 

ᐊᐅᓪᓛᖃᑦᑕᕐᓂᖓᓄᑦ ᖃᐅᔨᒪᓂᕆᔭᖓ ᐃᒻᒪᖄ 

ᑭᓯᐊᓂ ᐅᖃᐅᑎᔭᐅᖃᑦᑕᕐᖢᓂ ᐊᖏᔪᖅᑳᕆᔭᐅᔪᒧᑦ 

ᓂᐅᕕᕐᕕᖕᒥ. ᑕᐃᒪᓐᓇ 

ᐱᓕᕆᐊᕆᓪᓚᑦᑖᖃᑦᑕᕐᓗᒍᓕ ᐊᔾᔨᒋᙱᒻᒪᒍ.  

 

ᐄ, ᖃᐅᔨᒪᔪᖓ ᒪᓕᒐᓕᐅᖅᑎᐅᓪᓗᓯ 

ᐱᓕᕆᐊᒃᓴᖃᕐᓂᐊᕋᔅᓯ ᐊᒃᓱᕈᕐᓇᖅᑐᒥᒃ ᑕᐃᒃᑯᐊ 

ᑐᓴᖅᑲᐅᔭᓯ ᐊᒻᒪᓗ ᑐᓴᖅᑕᓯ ᐅᕙᓐᓂᑦ ᑖᒃᑯᐊ 

ᑭᐅᔭᐅᖃᑦᑕᓚᐅᖅᑐᑦ ᐃᑉᐸᒃᓴᖅ 

ᐋᖅᑭᒃᓱᕆᐊᖃᕐᓂᐊᕋᑦᓯᐅᒃ  

ᐱᖁᔨᕗᖔᕈᑎᓂᒡᓗ ᓴᖅᑮᓗᓯ ᓇᒻᒥᓂᖅ.  

 

ᑕᐃᒪ ᑕᐃᒪᓐᓇ ᐃᖃᓗᖕᓂ ᑎᑭᓴᐃᖃᑦᑕᖅᓯᔪᖑᑦ 

ᑕᐃᒪᙵᑦ 1985ᓂᑦ ᑎᑎᖅᑲᑎᒍᑦ ᓂᕿᓂᑦ 

ᑎᑭᓴᐃᖃᑦᑕᖅᓯᒪᔪᒍᑦ ᑕᐃᑲᓂ ᐃᒃᐱᐊᕐᔪᖕᒥ ᑕᐃᒪ 

ᑕᒪᓐᓇ ᐱᔾᔪᑎᒋᓪᓗᒍ ᐃᖅᑲᐅᒪᒋᔭᒃᑲ ᐃᖅᑲᐅᒪᔭᒃᑲ 

ᑕᐃᒪᓐᓇ ᓄᓇᓕᐊᓛᕐᒥ ᐅᖃᐅᓯᕆᑐᐃᓐᓇᕋᑖᖅᑕᒃᑲ 

ᐊᒻᒪᓗ ᐊᒃᓱᕈᕐᓇᖅᑐᖃᕈᓘᔭᕐᒪᑦ 

ᓄᓇᓕᐊᓛᕐᓂᒥᐅᑕᐅᓗᓂ ᑕᒡᕙᓂ 

ᐊᒃᓱᕈᓐᓇᖏᓐᓂᖅᓴᐅᒐᓗᐊᕐᖢᓂ ᐃᖃᓗᖕᓂ. 

ᐱᓕᕆᐊᖃᖃᑦᑕᕋᑦᑕ ᓂᖀᑦ. 

 

ᓂᕿᓂᒃ ᐃᓛᒃ ᖃᖓᑕᔫᒃᑯᑦ ᑎᑭᑎᑦᓯᓪᓗᑕ 

ᒥᑦᑎᒪᑕᓕᒻᒥᓕ ᒪᕐᕉᓐᓂᒃ ᖃᖓᑕᔫᓂᒃ 

ᐊᒡᔭᖅᑐᐃᔪᖃᖃᑦᑕᕐᖢᓂ ᓂᕿᓂᒃ ᐊᒻᒪᓗ ᑕᒪᓐᓇ 

ᓲᕐᓗ ᓯᓚᐅᑉ ᖃᓄᐃᓐᓂᕆᔭᖓᑦᑕᐅᖅ 

ᒪᓕᒋᐊᖃᕐᒥᒐᑦᑎᒍ ᑕᐃᒪᓐᓇ 

ᓄᑕᐅᔪᓐᓃᕈᑕᐅᓲᖑᒻᒪᑦ ᓂᕿᓂᒃ ᓱᕈᖅᓴᕋᐃᑦᑐᓂᒃ. 

ᐊᒻᒪᓗ ᑕᕝᕙᓂ ᑕᒻᒪᕇᒃᑯᑎᖃᕐᓂᖅᓴᐅᒐᑦᑕᓕ 

ᑕᒡᕙᓂ ᒥᑦᑎᒪᑕᓕᐅᑉ ᓴᓂᐊᒍᑦ ᐃᒪᓐᓇ 

ᓯᓚᑦᓴᐅᖏᒃᑲᓗᐊᖅᑎᓪᓗᒍ ᑎᑭᑦᑐᖃᓲᖑᒻᒪᑦ 

ᖃᖓᑕᔫᓂᒃ ᑭᓯᐊᓂ ᓄᓇᓕᐊᓛᓂᒃ ᑎᑭᑦᓴ 

ᓯᓚᑦᓴᐅᒍᓐᓃᑐᐊᕌᖓᑦ ᑎᑭᖃᑦᑕᖏᒻᒪᑕᓕ. 

 

ᑕᐃᒪᓐᓇ ᖃᐅᔨᒪᔭᕕᓂᒃᑲ ᓲᕐᓗ ᐃᒃᐱᐊᕐᔪᒻᒥ 

ᐸᓐᓂᖅᑑᒦᓗ ᕿᑭᖅᑕᕐᔪᐊᒥᓗ ᑕᒪᒃᑯᐊ 

ᐃᓱᒪᒌᓐᓇᕆᐊᖃᕋᒃᑭᑦ. ᐄ, ᑕᐃᒪᓐᓇ ᑕᒡᕙ 

ᐅᖃᐅᓯᕆᔭᒃᑲ ᑕᐃᒪᓐᓇ ᒪᓕᑐᐃᓐᓇᖅᐳᑦ 

ᐊᑐᖅᓯᒪᔭᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ Hᐋᐳ. 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ Hᐋᐳ 

ᑭᐅᑦᓯᐊᕋᕕᑦ. ᐃᑉᐸᒃᓴᖅ ᑖᒃᑯᐊ ᖃᐃᓯᒪᓚᐅᖅᑑᒃ 

ᐅᖃᐅᓯᖃᓚᐅᕐᒪᑎᒃ ᒫᓐᓇᓵᖑᓚᐅᖅᑐᒥᒃ ᓲᕐᓗ 

ᖃᐅᒻᒪᖅᑯᑎᓄᑦ ᖃᐅᒻᒪᖅᑯᑎ 

ᐊᑭᑦᑐᕆᐊᕈᑎᒋᓚᐅᖅᑕᖏᓐᓂᒃ ᐃᓱᒪᓚᐅᕐᒪᑕᓗ 

ᐃᒪᓐᓇ. ᑖᓐᓇᓗ ᐅᖃᐅᓯᕆᖅᑲᐅᓪᓗᒍ ᐱᒐᕕᑦ 

ᐊᑭᑦᑐᕆᐊᕈᑕᐅᒐᔭᕐᓂᖓ ᓂᕿᓄᑦ  

ᐃᑉᐸᒃᓴᖅ ᐅᖃᖃᑦᑕᓚᐅᕐᒪᑕ ᓄᓇᕗᑦ 

ᒐᕙᒪᒃᑯᖏᖅᑲᐃ ᐃᑲᔫᑎᖃᕆᐊᖃᕆᐊᖃᕐᓂᖏᓐᓄᑦ 

ᐊᖏᓂᖅᓴᓂᒃ ᑲᒻᐸᓂᐅᔪᓂᒃ ᓲᕐᓗ ᖃᐅᒻᒪᖅᑯᑎᓄᑦ. 

ᑕᐃᒪᓐᓇ ᓂᕿᓂᒃ ᐊᑭᑭᓐᓂᖅᓴᐅᔪᓂᒃ 

ᓂᐅᕕᐊᒃᓴᖃᖃᑦᑕᕈᓐᓇᖁᓪᓗᒋᑦ  

 

ᖃᐅᔨᒪᓗᒃᑖᕋᑦᑕ 2006ᒥᓂᑦ 

ᐊᑭᑦᑐᕆᐊᖅᓯᒪᔪᒻᒪᕆᐅᒻᒪᑕ ᖃᐅᒻᒪᖅᑯᑏᑦ, ᑖᓐᓇ 

ᐊᖏᓛᖑᓪᓗᓂ ᑕᐃᒪᓐᓇ ᐊᑭᑦᑐᕆᐊᖅᓯᒪᖕᒪᑦ. 

ᐃᓱᒪᔪᖓ ᖃᓄᖅ ᐃᓱᒪᒋᔭᖃᕐᒪᖔᐱᑦ ᑕᐃᒪ 

ᑕᐃᔅᓱᒪᓂ ᐊᕐᕌᒍᓂ 2006-ᒥ 2011-ᒧᑦ ᑕᐃᒪᖃᐃ 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᐊᑭᑦᑐᕆᐊᖅᓯᖏᑎᓪᓗᒋᑦ ᓱᓕ ᑕᐃᒪᓐᓇ 

ᐊᑭᑭᓪᓕᒋᐊᖅᓯᒪᖃᑦᑕᓚᐅᖅᐱᓰ ᓂᐅᕕᐊᒃᓴᑦᓯᓐᓂ?  

 

ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐊᖏᔪᓂ ᐱᓯᓂᓯᓂᒃ 

ᑕᐃᒪᓐᓇ ᐊᑭᑭᓪᓕᒋᐊᖅᑎᑦᓯᓯᒪᓂᐊᕐᒪᑕ 

ᐃᑲᔪᖅᑕᐅᖁᔭᐅᒐᔭᖅᐸ?  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ, 

ᒥᔅᑕ Hᐋᐳ. 

 

Hᐋᐳ (ᑐᓵᔨᒃᑯᑦ): ᐃ, ᑕᒪᒃᑯᐊ ᐊᒃᓱᕈᕐᓇᑦᓯᐊᖅᓱᑎᒃ 

ᑖᒃᑯᐊ ᐊᐱᖅᑯᑎᒋᔭᐅᖕᒪᑕ ᑕᒪᒃᑯᐊ ᖃᐅᒻᒪᖂᑎᑦ 

ᐊᑭᖏᑦ 2006-ᖑᓚᐅᖅᑐᒥ 

ᐊᑭᑭᓐᓂᖅᓴᐅᓚᐅᖅᓱᑎᒃ ᐅᓪᓗᒥᐅᓕᖅᑐᖅ 

ᐊᑭᑦᑐᕆᐊᖅᓯᒪᓕᕐᒪᑕ ᑕᐃᒪ ᓲᕐᓗ 

ᐊᑐᖏᓐᓂᖅᓴᐅᒍᑦᑕᐅᔫᔮᖅᑐᒍᓗᐊᖅ ᐊᕐᕌᒍᒥ 

ᑕᒡᕙᓂ ᐊᑭᑦᑐᕆᐊᖅᓯᒪᖏᒻᒪᑕ 

ᖃᐅᔨᒪᓚᐅᖏᓐᓇᑦᑕ ᑕᐃᒪᓐᓇ 

ᐊᑭᑦᑐᕆᐊᖅᓯᒪᓂᖏᑦ ᐱᔾᔪᑎᒋᓪᓗᒋᑦ. 

 

ᑖᒃᑯᐊ ᓃᕿᑦ ᐱᔾᔪᑎᒋᓪᓗᒋᑦ ᐊᑭᑭᓪᓕᒋᐊᖅᓯᒪᔪᑦ-

ᓂᕋᖅᑕᑎᑦ, ᑕᐃᒪ ᓂᐅᕕᕐᕖᑦ ᐃᒪᓐᓇ 

ᑮᓇᐅᔭᓕᐅᕈᑎᖃᑦᓯᐊᖅᐸᑕ ᑖᒃᑯᐊ ᓂᖀᑦ 

ᓱᕈᖅᓴᕋᐃᑦᑐᑦ 80 ᓯᐊᓐᓯ ᑭᓗᒍᓛᒻᒧᑦ 

ᐅᖁᒪᐃᓐᓂᖃᖅᑐᑦ $2.50 $2.30-ᓘᓐᓃᑦ 

ᑭᓗᒍᓛᒻᒧᑦ  

ᑖᒃᑯᐊ ᑮᓇᐅᔭᓕᐅᕈᑎᒃᓴᖏᑦ ᒥᑭᓐᓂᖅᓴᒧᑦ 

ᐊᑭᑭᑭᓐᓂᖅᓴᒧᑦ ᐃᒪᓐᓇ ᓲᕐᓗ ᐊᑭᑐᓂᖅᓴᐃᑦ 

ᑕᒪᒃᑯᐊ ᐊᑭᑦᑐᕆᐊᖅᑕᐅᖏᓐᓂᖅᓴᐅᖃᑦᑕᕐᒪᑕ 

ᐊᑭᑭᓐᓂᖅᓴᐃᑦ ᐊᑭᑦᑐᕆᐊᖅᑕᐅᓂᖅᓴᐅᖃᑦᑕᖢᑎᒃ 

ᑕᐃᒪ, ᐃᒪᓐᓇ ᐊᑭᑦᑐᕆᐊᖅᑕᐅᔪᑦ 

ᐱᓗᐊᕌᓗᖏᑦᑐᐊᖅᐸᑕ ᓄᓇᓕᖕᓂ ᑕᐃᒪᓐᓇ 

ᐊᑭᑦᑐᕋᐅᑎᖃᕐᕕᐅᔪᒥ  

 

ᑭᓯᐊᓂ ᑕᒪᓐᓇ ᐅᔾᔨᕐᓇᖅᑐᖅ. ᐊᒻᒪᓗ 

ᐅᖃᖅᑲᐅᖕᒥᒐᒪ ᒥᔅᑕ ᒪᒃᒪᓚᓐ ᐊᒻᒪᓗ ᒥᔅᑕ 

ᒧᐊᕆᓴᓐ ᐃᒪᓐᓇ ᑕᒪᕐᒥᒃ ᑲᑐᔾᔨᓪᓗᑎᒃ ᑕᐃᒪᓐᓇ 

ᑐᒃᓯᕋᐅᑎᖃᖅᓯᒪᖕᒪᑕ ᐃᒪᓐᓇ ᐅᕙᖓᓕ 

ᐃᑲᔪᕐᓂᐊᕈᒃᑭᑦ ᑕᐃᒃᑯᐊ ᐊᖏᓂᖅᓴᐃᑦ ᓂᐅᕕᕐᕖᑦ 

ᐊᐅᓪᓛᑦᓯᐊᕐᓂᖅᓴᐅᑉᐸᑕ 

ᐊᑲᐅᖏᓕᐅᕈᑎᖃᕋᔭᖅᑐᒃᓴᐅᖂᖏᒻᒪᑕ.  

ᓄᓇᓕᖕᓂ ᐃᒪᓐᓇ ᐊᑭᑦᑐᕋᐅᑎᓂᖅᓴᐅᓗᑎᒃ 

ᓄᓇᓕᓂᖕ ᑖᒃᑯᐊ ᒪᕐᕉᒃ ᐃᒪᓐᓇ ᐊᑭᑦᑐᕋᐅᑎᖕᒪᑎᒃ 

ᑖᒃᑯᐊ ᓲᕐᓗ ᑯᐊᐸᒃᑯᓗ ᐊᒻᒪᓗ ᓂᐅᕕᖅᑎᒃᑯᑦ 

ᐊᒃᓱᒻᒪᕆᐊᓗᒃ. ᑕᐃᒪᓐᓇᐃᑦᑐᖅᑕᖃᕌᖓᑦ 

ᐊᑕᐅᓯᐅᖏᑦᑐᒥ ᐱᑕᖃᕌᖓᑦ ᐱᓕᕆᐊᖃᖅᑐᓂ 

ᐊᔾᔨᒌᓂ ᐊᑭᒋᖏᔭᐅᔪᑦ ᓂᐅᕕᕐᕕᖕᒥ 

ᐱᓗᐊᕌᓗᒋᐊᖃᖕᒪᑕ ᐃᓛᒃ ᐅᐊᕌᓗᒃ 

ᐊᑭᑦᑐᕆᐊᖅᓯᒪᒋᐊᖃᖏᒻᒪᑕ  

 

ᑖᒃᑯᐊ ᖃᐅᒻᒪᖁᑎᑦ ᐊᑭᑦᑐᕆᐊᕐᓂᐊᖅᑎᓪᓗᒋᑦ 

ᐊᑕᐅᑦᓯᒃᑯᑲᓪᓛᓗᒃ ᑖᒃᑯᐊ ᐆᒻᒪᖁᑎᓕᕆᔨᒃᑯᑦ 

ᐃᓛᓐᓂᒃᑯᑦ ᐊᑭᑭᓐᓂᖅᓴᐅᖃᑦᑕᓚᐅᖅᓯᒪᖕᒪᑕ. 

ᑖᒃᑯᐊ ᐊᐅᓚᑦᑎᔨᐅᓕᖅᑐᑦ ᒪᓐᓇ ᐊᑯᓂᐅᖏᑦᑐᖅ 

ᐊᐅᓚᑦᓯᔨᐅᓕᕐᒪᑕ ᑕᐃᒪᓐᓇᖃᐃ ᑕᒡᕙ 

ᐱᔾᔪᑎᖃᖅᑐᒃᓴᐅᕗᑦ ᐊᔾᔨᒋᔪᓐᓃᕐᒪᒍ ᒫᓐᓇ 

ᐊᑭᓕᖅᑐᐃᑎᑕᐅᓂᕗᑦ ᑭᓯᐊᓂ ᖃᓄᐃᖏᑎᓪᓗᒍ 

ᐅᖃᕋᔭᖅᑐᖓ ᐅᐊᓗᐊᕌᓗᒐᔭᕐᒪᑦ ᐊᕐᕌᒍᓄᑦ 

ᑕᓪᓕᒪᓄᑦ ᑖᒃᑯᐊ ᐊᓯᔾᔨᖏᑉᐸᑕ 19 ᐳᓴᒧᑦ 

ᐊᑭᑦᑐᕆᐊᑳᓪᓚᒃᓯᒪᑎᓪᓗᒋᑦ, ᑕᒪᓐᓇ 

ᐅᐊᑲᓪᓚᓗᐊᕌᓘᒻᒪᑦ. ᑭᓯᐊᓂ ᑲᑎᓪᓗᒋᑦ ᑖᒃᑯᐊ 

ᐊᔾᔨᐸᓗᒋᔭᖏᑦ 3 ᐳᓴᓐᑎ ᐊᕐᕌᒍᑕᒫᑦ. 2006-ᒥᓂᑦ 

ᒫᓐᓇᒧᑦ, ᑕᒻᒪᖏᒃᑯᒪ. 

 

ᑕᐃᒪ ᑕᐃᒪᓐᓇ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 

ᓂᐅᕕᖅᑏᑦ ᑕᐃᒪᓐᓇ ᖃᐅᔨᒪᔪᔅᓴᐅᒻᒪᑕ 

ᖃᑦᓯᑲᓪᓚᓐᓄᑦ ᐊᕐᕌᒍᓄᑦ ᖃᓄᑎᒋ 

ᑮᓇᐅᔭᓕᐅᕈᑎᖃᕐᓂᐊᕐᒪᖔᕐᒥ ᐊᒻᒪᓗ 

ᑐᒃᓯᕋᕈᑎᖃᓚᐅᖅᖢᑎᑦ ᐃᒪᓐᓇ ᐊᒻᒪᓗ 

ᖃᐅᔨᒪᔪᔅᓴᐅᓪᓗᑎᑦ ᑖᒃᑯᐊ ᓂᐅᕕᖃᑦᑕᖅᑐᑦ 

ᑭᒃᑯᑐᐃᓐᓇᐃᑦ ᐅᕙᒍᓪᓗ ᑐᑭᓯᐅᒪᔭᔅᓴᕆᔭᖅᐳᑦ. 

ᐊᑭᑦᑐᕆᐊᖅᓯᒪᓕᖅᐸᑕ 3.ᖃᑦᓯᑐᐃᓐᓇᕋᓛᕈᓗᓐᓂᑦ 

ᐊᕐᕌᒍᑕᒫᑦ. ᑕᐃᒪᓐᓇ ᐊᑭᑦᑐᕆᐊᖏᓐᓇᖅᐸ ᑖᒃᑯᐊ. 

ᐅᓪᓗᒥᐅᓕᖅᑐᖅ ᐃᒪᓐᓇᑎᒋ 

ᐊᑭᓕᖅᑐᐃᑎᑕᐅᓕᕋᑦᑕ ᐊᖏᔪᑲᓪᓛᓗᒻᒥᑦ 

ᐊᑭᑦᑐᕆᐊᑳᓪᓚᓚᐅᕐᒪᑦ ᐊᑕᐅᑦᑎᒃᑯᐋᓗᒃ. 

ᐊᒃᓱᕈᕐᓇᕐᒪᕆᒻᒪᑦ ᐊᑐᑲᐅᑎᒋᓂᐊᓕᕐᓗᒍ. 

 

ᑖᓐᓇ ᐊᐱᖅᑯᑎᒋᔭᐅᓚᐅᕐᒪᑦ ᐃᒃᐸᔅᓴᖅ ᑖᒃᑯᐊ 

ᒐᕙᒪᒃᑯᑦ ᐃᑲᔪᕈᓐᓇᕋᔭᓐᖏᓛᑦ ᑖᒃᑯᓂᖓ 

ᑮᓇᐅᔭᑎᒍᑦ. ᑕᐃᒪᖃᐃ ᑭᒃᑯᓕᒫᓂᑦ 

ᐅᖃᐅᓯᖃᖅᑐᔅᓴᐅᓚᐅᕐᒪᑕ ᑕᒪᒃᑯᓂᖓ ᓇᒻᒥᓂᖅ 

ᐱᓕᕆᕝᕕᖃᖅᑐᓂᑦ. ᖃᒻᒪᖅᑯᑏᑦ ᑕᐃᒪᓐᓇ 

ᐃᑲᔫᓯᐊᖅᑖᑎᑦᑎᖃᑦᑕᕈᓐᓇᕐᒪᑕ 

ᐊᑭᓕᖅᑐᖅᑕᐅᓂᖏᓐᓄᑦ ᑭᓯᐊᓂ 

ᖃᐅᔨᒪᒋᐊᖃᕆᕗᒍᑦᑕᐅᖅ ᑕᐃᒫ ᓂᕿᓂᑦ ᓲᕐᓗ 

ᖃᐅᒻᒪᖅᑯᑎᓂᑦ ᐊᑭᓕᖅᑐᐃᓂᕐᒧᑦ 

ᐃᑲᔪᖅᑕᐅᔪᑎᖃᕈᑦᑕ. ᑖᒃᑯᐊ ᐃᑲᔪᖅᑐᖅᐸᕗᑦ 

ᖃᓛᑦᑎᖅᓯᒪᔪᑦ ᐃᒪᒐᐃᑦ, ᐃᓯᒐᐅᔭᐃᑦ, ᑎᑎᕋᖅᕖᑦ, 

ᑐᓴᕐᓈᕈᑏᓪᓗ ᐊᓯᖏᓪᓗ. ᐃᒻᒪᖃᐃ ᑕᐃᒪᓐᓇ 

ᐊᑲᐅᓂᖅᓴᐅᔪᔅᓴᐅᔪᖅ ᑭᓯᐊᓂ ᖃᐅᒻᒪᖅᑯᑎᑦ 

ᓇᒥᑐᐃᓐᓇᖅ ᐃᓚᖏᓐᓂ ᓄᓇᓕᓐᓂ ᑕᐃᒪᓐᓇ 

ᐊᑭᑐᓗᐊᖁᓐᖏᑕᕋᓗᐊᒃᑲ. ᒐᕙᒪᒃᑯᑦ ᑖᒃᑯᐊ 

ᓇᒻᒥᓂᖅ ᐊᑭᓕᖅᑐᐃᖃᑦᑕᒥᒻᒪᑕᑦᑕᐅᖅ ᑕᒪᒃᑯᓂᖓ 

ᐊᑐᕆᐊᖃᖅᑕᒥᓂᒃ.  

 

ᐅᖃᐅᓯᕆᒋᐊᖃᖏᑦᑕᑎᓐᓄᑦ 

ᐅᖃᐅᓯᖃᓕᖅᑐᔅᓴᐅᒐᓗᐊᖅᑐᓄᑦ ᓂᕿᑦᑎᐊᕙᓐᓂᑦ 

ᐃᓐᓄᑦ ᓂᐅᕐᕈᑎᖃᖃᑦᑕᕐᓂᖅ ᐱᔾᔪᑎᒋᓪᓗᒍ. ᑕᐃᒪ 

ᓇᓂᓯᒍᓐᓇᕈᑦᑕ ᖃᓄᖅ ᑕᒪᒃᑯᐊ 

ᐊᑭᑭᓐᓂᖅᓴᐅᖏᓐᓇᖁᓪᓗᒋᑦ ᓂᖀᑦ ᓂᕿᑎᐊᕙᐃᑦ 

ᑕᐃᒪᓐᓇ ᐱᒍᓐᓇᕈᑦᑎᒍᓗ ᐃᑲᔪᖃᑕᐅᒐᔭᖅᐳᖓ. 

ᑖᒃᑯᐊ ᐃᒻᒧᐃᑦ Arctic Ventures-ᑯᓐᓂ  

ᐃᑉᐸᔅᓴᖅ 2 Litres ᒫᓐᓇ $7.49-ᕌᕐᒪᑕ 

ᒥᑭᔪᑯᓘᓪᓗᓂ ᐊᑭᑐᔪᒻᒪᕆᐋᓘᒻᒪᑕ. ᑖᒃᑯᐊ 

ᐱᕈᖅᐸᓪᓕᐊᔪᑦ ᓱᕈᓰᑦ 

ᐃᒻᒧᒃᑐᖃᑦᑕᕆᐊᖃᖅᖢᑎᓪᓗ. ᐃᒃᐸᔅᓴᖅ ᒪᓐᓃᑦ 12 

$3.69, $4.29-ᓘᓐᓃᑦ ᖃᓄᐃᑦᑑᓂᖏᑦ ᑖᒃᑯᐊᓕ 

ᐃᓚᔅᓴᖃᓐᖏᑦᑐᑦ $6.99-ᖑᓪᓗᑎᑦ. ᑖᒃᑯᐊ 

ᐊᒃᓱᐋᓗᒃ ᐊᑭᑐᔪᑦ ᑭᓯᐊᓂ 

ᐃᑲᔫᓯᐊᖃᑦᑕᕋᓗᐊᖅᖢᑕ.  

 

ᐊᑲᐅᔪᒻᒪᕆᐅᒐᔭᖅᑐᑦ ᐃᒻᒧᐃᑦ ᐊᓯᖏᓪᓗ ᑕᒪᒃᑯᐊ 

ᐊᑐᖅᑕᐅᓪᓚᕆᖃᑦᑕᖅᑐᑦ  ᐃᓄᓐᓄᑦ. 

ᐅᖃᐅᓯᖃᕋᔭᖅᐳᒍᑦ ᑕᒪᒃᑯᓂᖓ ᓂᕿᑦᑎᐊᕙᓐᓂᑦ 

ᓱᕈᖃᑦᑕᖅᑐᓂᑦ ᐊᑭᑭᓪᓕᒋᐊᖅᓯᒪᑉᐸᑕ 

ᐃᖢᐊᓂᖅᓴᐅᓇᔭᖅᑑᒐᓗᐊᖅ. ᑕᐃᒪ 

ᓴᓪᓗᔾᔮᖏᑦᑐᖓ ᑖᒃᑯᐊ ᐊᑭᑐᔪᐋᓗᐃᑦ 

ᓇᓗᓇᓐᖏᑦᑐᖅ. ᓱᓕ ᐃᑲᔫᓯᐊᖃᑦᑕᕋᓗᐊᖅᑎᓪᓗᑕ 

ᑕᐃᒪᓐᓇᓕ ᖃᓪᓗᓈᑦ ᓄᓇᖓᓐᓂᒥᐅᑦ ᑕᐃᒪᓐᓈᓗᒃ 

ᐊᑭᓕᖅᑐᐃᑎᑦᑎᖃᑦᑕᖏᑦᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ Hᐋᐳ 

ᑭᐅᓂᖓᓄᑦ ᑕᐃᒪ ᐱᒻᒪᕆᐅᓇᓱᒋᒐᑦᑎᒍᑦ ᐃᓛᒃ 

ᐱᒻᒪᕆᐅᖕᒪᓂᓛᒃ ᐅᖅᓱᐊᓗᒃ ᑕᒪᓐᓇ 

ᐊᑐᕆᐊᖃᕋᑦᑎᒍᑦ ᑕᒫᓂ ᓄᓇᕗᒥ. 100 ᐳᓴᓪᓗ 

ᐅᖅᓱᐊᓗᖕᒥ ᐊᑐᐃᓐᓇᖃᑦᑕᖅᖢᑕ ᐱᒐᑦᑕ.  ᐊᒻᒪᓗ 

ᓯᓚᕐᔪᐊᕐᒥ ᐊᑭᒋᔭᐅᔪᑦ ᒪᓕᒋᐊᖃᖅᖢᑎᒍ,  

 

ᑕᐃᑲᓂLibya, ᐆᑦᑑᑎᒋᓗᒍ, ᐅᓇᑕᖅᑐᓘᓐᓃᑦ Iraq 

Iran-ᒥᓘᓐᓃᑦ, ᑕᐃᒪᓐᓇ ᑕᐃᒃᑯᐊ 

ᐊᑭᑦᑐᕆᐊᖅᑎᑦᑎᖃᑦᑕᕐᒪᑕ ᐅᖅᓱᐊᓗᖁᑎᒋᔭᒥᖕᓂᒃ 

ᐊᕐᕌᒍᐃᑦ 5, 6-ᓘᓐᓃᑦ ᐅᖅᓱᐊᓗᐃᑦ $40-

ᑖᓚᕋᑲᓴᓚᐅᖅᓯᒪᖕᒪᑕ ᖃᑦᑕᐅᔭᖅ $150-ᓕᖅᓱᓂ 

ᖃᑦᑕᐅᔭᖅ ᐅᓪᓗᒥᐅᓕᖅᑐᖅ $100-ᐅᖓᑳᑖᓄᑦ 

ᑕᐃᒪᓐᓇ ᐃᒃᐱᒋᖃᑦᑕᕋᑦᑎᒍᑦ ᑕᒫᓂ 

ᒐᕙᒪᒋᔭᐅᓪᓗᑕ.  

 

ᐃ, ᖃᐅᒻᒪᖁᑏᑦ ᐊᑭᖏᑦ ᑕᐃᒪᓐᓇ 

ᐊᑭᑦᑐᕆᐊᖃᓕᓚᐅᖅᐸᕗᑦ ᐊᑭᑐᓂᖅᓴᓂ 

ᐊᑭᑦᑐᕆᐊᖅᓯᒪᑎᓪᓗᒋᑦ ᑖᒃᑯᐊ ᐅᖅᓱᐊᓗᐃᑦ.  

ᐃᑲᔪᕋᓱᐊᖅᖢᒋᑦ ᑭᒃᑯᑐᐃᓐᓇᐃᑦ 

$13.1ᒥᓕᐊᓐᑖᓚᓂ ᓲᕐᓗ ᑮᓇᐅᔭᓂ 

ᐱᓇᓱᐊᓚᐅᖅᓯᒪᒐᑦᑕ ᑕᒪᒃᑯᐊ ᑕᖅᑳᓂᒥᐅᑕᐅᔪᑦ 

ᐊᑭᓕᖅᑐᐃᓗᐊᖁᓇᒋᑦ 

ᐃᑲᔪᕋᓱᒍᑎᒋᓚᐅᖅᓯᒪᔭᖅᐳᑦ ᑖᒃᑯᐊ ᑕᐃᒪ.  

 

ᐊᑐᕆᐊᖃᕋᑦᑎᒍᑦ ᐅᖅᓱᐊᓗᐃᑦ ᓲᕐᓗ 

ᑎᑭᑎᑕᐅᑎᓪᓗᒋᑦ ᑕᒪᒃᑯᐊ ᓂᑮᑦ ᖃᖓᑕᔫᒃᑯᑦ 

ᐊᒻᒪᓗ ᐅᖅᓱᐊᓗᖃᕆᐊᖃᖅᖢᑕ 

ᖃᐅᒻᒪᖁᑎᖃᕐᓂᐊᕐᓗᑕ, ᓂᒡᓕᓇᖅᑐᖃᕐᕕᒃᐳᓪᓗ 

ᖁᐊᖃᐅᑎᕗᓪᓗ ᑲᑉᐳᑎᓯᒪᒋᖓᖃᐃᓐᓇᓲᖑᖕᒪᑕ 

ᐊᑐᖅᑕᐅᒋᐊᖃᓲᖑᓪᓗᑎᓪᓗ ᑕᒪᒃᑯᓄᖓ 

ᓂᐅᕕᖅᐸᒃᑐᓄᑦ. 

 

ᓄᑕᐅᖏᑦᑐᖅ ᑖᓐᓇ ᐊᑐᖅᑕᐅᓚᐅᖅᓯᒪᑎᓪᓗᒍ, 

$60 ᒥᓕᐊᓐᑖᓚᑕᖃᓚᐅᕐᒪᑦ ᑮᓇᐅᔭᓂ ᐅᖅᓱᐊᓗᒃ 

ᐊᑭᑦᑐᕆᐊᖅᐸᑦ ᐃ, ᑐᑭᓯᐅᒪᓂᕋ ᒪᓕᒡᓗᒍ, 

ᑲᓇᑕᐅᑉ ᒐᕙᒪᒃᑯᖏᑦ ᐋᖅᑭᒃᓯᒋᐊᕈᓐᓇᕋᔭᕐᓗᑎᒃ 

ᑮᓇᐅᔭᓂ ᓴᖅᑭᒃᑲᓐᓂᕐᓗᑎᒃ ᑕᒪᒃᑯᓂᖓ 

ᖃᓄᑐᐃᓐᓇᖅ ᐊᑭᖃᓕᖃᑦᑕᖅᑐᓂ.  ᑖᓐᓇ 

ᒫᓐᓇᐅᔪᕐᓕ ᑖᒃᑯᐊ $60 ᒥᓕᐊᓐᑐᐃᓐᓇᕐᓂᒃ 

ᓴᖅᑭᔮᖅᑎᑦᓯᖕᒪᑕ ᐊᑭᑦᑐᕈᑎᒃᓴᖃᖏᖢᑎᒃᓗ. 

 

ᐅᖅᓱᐊᓗᒃ ᐊᑭᑦᑐᕆᐊᖏᓐᓇᕐᓂᐊᕐᒪᑦ ᐊᒻᒪᓗᑦᑕᐅᖅ 

ᐅᕙᒍᑦ ᖃᐅᒻᒪᖁᑎᖃᖅᑎᑦᓯᓂᖅᐳᑦ ᑕᐃᒪᓐᓇ 

ᐊᑭᑦᑐᕆᐊᖏᓐᓇᕐᓂᐊᕋᑦᑎᒍᑦ ᑕᐃᒪᓐᓇ 

ᑭᓱᑐᐃᓐᓇᐃᑦ ᓂᖀᑦ ᐊᑭᑦᑐᕆᐊᑐᐊᕌᖓᑕ ᐊᑭᓯᓪᓗ 

ᓂᐅᕕᕐᕖᑦ ᓂᐅᕕᕐᕕᖁᑎᓯᓗ ᑕᒪᓐᓇ ᐅᖅᓱᐊᓗᒃ 

ᐱᔾᔪᑎᒋᔭᐅᖏᓐᓇᖃᑦᑕᖅᑐᒃᓴᐅᖕᒪᑦ ᐃᓛᒃ 

ᐱᔾᔪᑎᒋᔭᐅᖏᓐᓇᖃᑦᑕᕐᒪᑦ. 

 

ᖃᓄᕐᓕ ᓯᕗᓂᒃᓴᐅᓂᐊᖅᑐᒥ ᐅᖅᓱᐊᓗᒃ ᓲᕐᓗ 

ᐊᑭᑦᑐᕆᐊᖃᑦᑕᕐᓗᓂ ᑖᓐᓇ ᓂᕿᑦᓯᐊᕙᓕᕆᓂᖅ 

ᑲᓇᑕᒥ ᓱᕐᕋᓚᐅᖏᓐᓇᖅᑎᓪᓗᒍ 

ᐊᑲᐅᖏᓕᐅᕈᑎᖃᕐᓂᐊᖅᐸ ᑕᒪᒃᑯᐊ ᓂᐅᕕᖅᐸᒃᑐᑦ 

ᓂᐅᕕᕐᕕᖕᒥ.  ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᒥᔅᑕ Hᐋᐳ. 

 

Hᐋᐳ (ᑐᓵᔨᒃᑯᑦ): ᐃ, ᑐᑭᓯᐅᒪᔪᖓ ᑖᒃᑯᐊ 

ᓄᓇᓕᖕᓂ ᐃᓚᖏᓐᓂ ᓂᐅᕕᖃᑦᑕᖅᑐᑦ 

ᐃᖢᐃᓪᓕᐅᖅᑎᑕᐅᓂᖅᓴᐅᖕᒪᑕ ᒫᓐᓇ ᑖᒃᑯᐊ 

ᓄᓇᓕᖕᓂ ᓲᕐᓗ ᐊᑭᑐᓂᖅᓴᐅᖕᒪᑕ ᑎᑭᑎᑕᐅᓗᑎᒃ 

ᖃᖓᑕᔫᒃᑯᑦ ᑕᐃᑯᖓ ᓄᓇᓕᖕᓄᑦ ᐊᑭᑐᓂᖅᓴᓂᒃ 

ᑕᐃᒪᓐᓇ ᐊᑭᓕᖅᑐᐃᔪᑦ.   

 

ᑭᓯᐊᓂ ᑖᒃᑯᐊ ᐃᑲᔫᑎᒋᔭᐅᖃᑦᑕᖅᑐᓪᓗ 

ᒐᕙᒪᑐᖃᒃᑯᓐᓂᑦ ᓈᒻᒪᖕᓂᐊᕋᓗᐊᖅᐸᑦ 

ᓯᕗᓂᒃᓴᐅᓂᐊᖅᑐᒥ. ᑕᐃᒪ 

ᐅᒥᐊᕐᔪᐊᖅᑕᖄᓂᓚᐅᖅᑎᓪᓗᒍ ᑖᒃᑯᐊ ᐅᖅᓱᐅᓗᐃᑦ 

ᐊᑭᖏᑦ ᐊᑭᑦᑐᔪᒻᒪᕆᐊᓘᓂᖅᓴᐅᒃᐸᑕ ᑖᒃᑯᐊ 

ᖃᖓᑕᔫᑦ ᓂᐅᕕᖃᑦᑕᖅᑐᑦ ᐅᖅᓱᒃᓴᒥᖕᓂ 

ᐊᑭᑦᑐᕆᐊᖅᓯᒋᐊᖃᕐᓂᐊᕐᒥᔪᑦᑕᐅᖅ. 

ᐊᑭᑦᑐᕆᐊᖃᕐᓂᐊᕐᒥᔪᑦᑕᐅᖅ ᖃᖓᑦᑕᐅᑎᓂᒃ.  

ᑕᐃᒪᓐᓇᐃᑉᐸᑕ ᐋᖅᑭᒋᐊᖅᑕᐅᖏᑉᐸᑕ ᑖᒃᑯᐊ 

ᑮᓇᐅᔭᖅᑕᕆᔭᐅᖃᑦᑕᖅᑐᑦ ᒐᕙᒪᑐᖃᒃᑯᓐᓂᑦ 

ᐊᑭᑦᑐᕆᐊᖅᐸᓪᓕᐊᑐᐃᓐᓇᓂᐊᖅᑐᑦ ᓂᖀᑦ.  

 

ᑭᓯᐊᓂᓕ, ᐃᓄᓕᕆᔨᑐᖃᒃᑯᑦ ᐅᖃᕈᑎ, ᑕᒪᒃᑯᐊ 

ᓂᐅᕕᐊᔅᓴᐃᑦ ᐃᒻᒧᐃᑦ 2 Litres ᐊᒻᒪ Orange 

ᐊᑭᑐᓂᖅᓴᐅᓂᐊᖅᑐᑦ ᑕᐃᒪᓐᓇ ᐊᑭᑐᓂᖅᓴᓂᑦ 

ᐊᑭᑐᓂᖅᓴᐅᑎᓪᓗᒋᑦ ᓂᐅᕐᕈᑎᒋᒋᐊᖃᕋᑦᑎᒍ 

ᐊᒻᒪᓗ ᐱᖃᑖᒍᑦ ᐊᓯᐊᒍᑦ ᑖᒃᑯᐊ 

ᐃᓄᓕᕆᔨᑐᖃᒃᑯᑦ ᐅᖃᖅᐸᑕ ᑕᐃᒪ 

ᐅᓯᔭᐅᓂᖏᓐᓄᑦ ᐱᖁᑎᑎᑦ ᐊᑭᑦᑐᕆᐊᕐᓂᐊᖅᑐᑦ 

ᑖᒃᑯᐊ ᐃᑲᔫᑕᐅᖃᑦᑕᖅᑐᑦ ᐊᑭᑦᑐᕆᐊᖅᐸᑕᓗ 

ᓱᕐᕋᑦᑐᖃᕋᔭᓐᖏᑦᑐᖅ ᐊᑭᖏᓐᓂ. 

ᖃᐅᔨᒪᓐᖏᓇᑦᑕᓗ ᑕᐃᒪᓐᓇᐃᑦᑐᒥᓂᐅᓕᕐᓂᕈᑦᑕ 

ᑕᐃᒪᓐᓇᐃᓕᐅᖏᓐᓇᑲᑕᑉᐸᑕᓗ ᐃᑲᔫᑎᒋᔭᐅᔪᓪᓗ 

ᓲᕐᓗ ᖃᓄᐃᒐᔭᖅᐸᒃᑭᐊᖅ. ᐃᓱᒫᓗᒍᑎᒋᓪᓚᕆᒃᑲᒃᑯ 

ᑕᒪᓐᓇ ᐃᓱᒫᓘᒍᑎᒋᒐᑦᓯᐅᑦᑕᐅᖅ ᑭᓯᐊᓂ ᖃᓄᖅ 

ᑭᐅᔭᐅᒍᓐᓇᕋᔭᕐᒪᖔᖅ ᖃᐅᔨᒪᓐᖏᓐᓇᒪ.  

 

ᑖᒃᑯᐊ ᑮᓇᐅᔭᑦ ᐋᖅᑭᒋᐊᖅᑕᐅᓂᐊᖅᐹᑦ ᐅᖅᓱᐋᓗᒃ 

ᐊᑭᑦᑐᐸᓪᓕᐊᑎᓪᓗᒍ ᐅᕝᕙᓘᓐᓃᑦ ᐊᓯᔾᔨᔾᔮᖏᓪᓚᖅ 

ᐊᕐᕌᒍᑕᒫᑦ? ᑕᐃᒪᓐᓇᐃᑦᑑᑉᐸᑦ ᐊᒻᒪᓗ  

ᐊᑲᐅᓐᖏᓕᐅᕈᑎᖃᓕᕐᓂᕈᑦᑕ 

ᐃᖢᐃᓕᐅᕈᑎᖃᓪᓚᑦᑖᓕᕋᔭᖅᑐᒍᑦ. ᑕᒪᒃᑯᐊ ᓂᖀᑦ 

ᓂᕿᑦᑎᐊᕙᐃᑦ ᓱᕈᖅᓴᕋᐃᑦᑐᑦ 

ᐊᑭᑦᑐᕆᐊᕋᔭᕐᓗᑎᓪᓗ. ᑕᐃᒪᓐᓇ ᑕᕝᕙ 

ᓇᓚᐅᑦᑖᕈᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᔅᓴᖃᖅᑐᖓ. ᒥᔅᑕ Hᐋᐳ 

ᖁᕕᐊᒋᒐᒃᑯ. ᑖᒃᑯᐊ ᑎᒻᒥᓲᒃᑯᑦ ᑎᑭᑎᑕᐅᔪᑦ 

ᑖᒃᑯᐊᓗ ᓄᓇᒃᑰᕈᑎᒃᑯᓪᓗ ᐊᔾᔭᖅᑕᐅᔪᑦ ᑖᒃᑯᐊ 

ᐃᑲᔫᑎᖏᑦ.  

 

ᒥᔅᑕ ᕋᒻᐴᑦ ᑖᑦᓱᒥᖓᒃᓴᐃᓐᓇᖅ ᐊᐱᕆᖅᑲᐅᒻᒪᑦ 

ᒥᔅᑕ ᒪᒃᒪᓚᓐᒧ ᑕᐃᒪᓐᓇ 

ᐊᑭᑦᑐᕆᐊᖅᑎᑦᑎᖃᑦᑕᖏᑦᑐᕉ ᓂᕿᓂᒃ, ᑕᐃᒪᓐᓇ 

ᐅᖃᓚᐅᕐᒪᑦ. ᐃᒪᓐᓇᒎᖅ ᑖᒃᑯᐊ ᐅᓯᔭᐅᓂᖏᓐᓄᑦ 

ᐊᑭᓕᐅᑎᒋᔭᐅᔪᑦ 

ᐊᑭᑦᑐᕆᐊᕈᑎᒋᔭᐅᖃᑦᑕᖏᓚᐅᕐᒪᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᑕᕝᕙᓃᓚᐅᓐᖏᓐᓇᒪ 

ᑕᐃᒪᓐᓇᐃᓕᑎᓪᓗᒍ ᑕᒪᓐᓇ ᓲᕐᓗ ᑲᒪᓇᒻᒪᕆᑉᐳᖅ 

ᐅᖃᐅᓯᕆᓚᐅᖅᑕᖓ ᑕᐃᒪᓐᓇᐃᓕᓚᐅᕐᓂᖅᐸᑦ. 

ᐃᒪᓐᓇ ᓂᐅᕕᐊᔅᓴᖁᑎᒋᔭᖏᑦ ᐊᑭᖏᑦ 

ᓂᐅᕕᖅᕕᒻᒪ ᐊᑭᖏᑦᑕ ᐊᔾᔨᐸᓗᒋᑐᐃᓐᓇᑎᓪᓗᒍ 

ᐃᒪᓐᓇ ᐊᒃᓱᐋᓗᖃᐃ ᑕᐃᒪᓐᓇ 

ᐊᑭᑦᑐᕆᐊᖅᑎᑦᑎᖃᑦᑕᕐᒪᑕ? ᖃᐅᔨᒪᓐᖏᑦᑐᖓ 

ᖃᓄᒃᑲᓐᓂᖅ ᐅᖃᐅᓯᕆᔪᓐᓇᕋᔭᕐᒪᖔᒃᑯ ᑖᒃᑯᐊ 

ᓂᐅᕕᐊᔅᓴᖏᑦ ᐊᑭᖏᑦ ᐊᔾᔨᒋᑦᓯᐊᕐᒪᒋᑦ ᐃᓚᖏᑦ 

ᐊᑭᑐᓂᖅᓴᐅᔫᒐᓗᐊᑦ ᖃᐅᔨᒪᓪᓗᖓᓗ 

ᖃᓄᐃᓕᐅᖃᑦᑕᕐᒪᖔᕐᒪ ᓂᐅᕕᖅᕕᓐᓂ.  

 

ᑕᐃᒪᓐᓇᐃᓕᐅᕆᐊᖃᓲᖑᒐᑦᑕ ᓂᐅᕕᖅᕕᓐᓂ.  

ᑕᐃᒪᓐᓇ ᓂᐅᕕᓚᐅᕐᓗᓂ ᑕᒪᒃᑯᐊ 

ᐅᓯᔭᐅᓂᖏᓐᓄᑦ ᓂᐅᕕᖅᑕᑎᑦ 

ᓂᐅᕕᐊᔅᓴᐅᓂᐊᕐᓗᑎᑦ ᐊᑭᑦᑐᕆᐊᖅᓯᓲᖑᒐᑦᑕ 

ᑕᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᐃᓕᓴᖅᓯᓂᖅ, ᐃᓕᑕᕆᓂᐊᕋᒃᑭ ᒥᔅᑕ ᐃᐊᓕᐊᑦ. 

ᓱᓕᒃᑲᓐᓂᖅ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᑕᕆᔭᐅᓐᖑᐊᑕᖅᓯᓇᕐᒥᔪᖓ. 

ᐊᐱᖅᑯᑎᔅᓴᖃᖃᖅᑲᐅᒐᒪ 

ᐅᓂᒃᑳᖃᑦᑕᕆᐊᖃᕐᓂᕐᓂᑦ ᐊᒻᒪᓗ 

ᐅᓂᒃᑳᕆᑦᑎᐊᖅᑲᐅᒐᕕᐅᒃ ᓴᓂᐊᓂᒃ 

ᐅᓂᒃᑳᓚᐅᖅᑐᑦ ᐃᒃᐸᔅᓴᖅ. 

ᐊᑕᐅᓯᕈᖃᑦᑕᕐᓂᕋᖅᑲᐅᒐᕕᐅᒃ ᐸᐃᑉᐹᖅ ᑖᓐᓇ 

ᐊᐅᓪᓚᖅᑎᑕᐅᔪᖅ. ᐊᔾᔨᖓᓂᑦ 

ᐅᓂᒃᑳᓕᐊᕆᖃᑦᑕᑕᔅᓯ ᐱᕕᔅᓴᐅᕙ ᑕᑯᒍᓐᓇᖅᑭᑖ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᖃᓄᑭᐊᖅ 

ᑲᓐᖑᓇᖅᑐᒃᑰᕆᐊᖃᕐᒪᖔᖅ ᖃᐅᔨᒪᓐᖏᓐᓇᒪ 

ᐃᓚᒋᒻᒪᖔᒍ ᐊᖏᖃᑎᒌᒍᑎᒋᓯᒪᔭᑦᑕ. 

ᐱᔭᕆᐊᑭᑦᑐᕈᓗᒃ ᑕᑯᑐᐃᓐᓇᖅᑐᒍ. ᒪᑯᐊ 

ᐸᐃᑉᐹᓕᕆᔾᔪᐊᓚᐅᖅᓱᓂ ᐅᓇ ᐊᑕᐅᓯᕈᖅᑐᓂ 

ᐸᐃᑉᐹᖅ. ᐱᔭᕆᐊᑭᑦᑐᑯᓘᔮᖅᑑᒐᓗᐊᖅ ᑕᐃᓐᓇ 

ᑕᑕᕆᐊᓕᒃ ᐅᑯᐊ ᐸᐃᑉᐊᓕᕆᔾᔪᐊᓚᐅᓐᖏᓪᓗᓂ 

ᑕᐃᓐᓇ ᓴᖅᑭᒍᓐᓇᖏᒻᒪᑦ ᐸᐃᑉᐹᕋᓛᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐋᐳ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐱᐅᑦᑎᐊᕋᔭᖅᑐᖅ ᐊᔪᕐᓇᖏᑉᐸᑦ. 

ᐅᖃᐅᔾᔭᐅᓚᐅᕋᒪᑦᑕᐅᖅ ᐃᓚᖓᓐᓂᒃ 

ᒪᓕᒐᓕᐅᖅᑎᔾᔪᐊᑎᓐᓂᒃ ᑖᒃᑯᓂᖓ 

ᐅᖃᐅᓯᖃᖅᑎᓪᓗᑕ ᓂᕿᑦᑎᐊᕙᓕᕆᔾᔪᑎᓂᒃ 

ᐅᖃᐅᓯᐅᓚᐅᕆᓪᓗᓂ  

ᐊᖓᔪᖅᑳᖏᓐᓄᑦ ᓂᕿᑦᑎᐊᕙᓕᕆᔨᒃᑯᑦ 

ᓴᖑᕙᓪᓕᐊᓂᖓᓂᒃ. 

 

ᑖᒃᑯᐊ broccoli ᑕᐃᓐᓇ ᐆᑦᑑᑎᒋᖅᑲᐅᔭᐃᑦ 

ᐱᕈᖅᑐᒥᓃᑦ. ᑕᒪᒃᑯᐊ ᐅᓂᒃᑳᖃᑦᑕᕆᐊᖃᓐᓂᖏᑦ 

ᑲᒻᐸᓂᓯ ᖃᓄᐃᑦᑐᓂᑦ ᐃᓄᐃᑦ ᓂᕿᖃᑦᑕᕐᒪᖔᑕ 

ᖃᐅᔨᒍᑕᐅᓂᐊᕐᒪᑕ, ᑖᒃᑯᐊ ᓇᒻᒥᓂᕐᓕ 

ᐃᓱᒪᓕᐅᕆᒐᔭᕐᒪᑕ ᖃᐅᔨᒐᓱᐊᖅᑐᑦ ᑲᓇᑕᒥ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒪᓕᑦᑎᐊᖅᐸᑕ 

ᑖᒃᑯᓂᖓ ᓂᕿᑦᑎᐊᕙᖃᖅᑎᑦᑎᒍᑕᐅᒐᓱᐊᖅᑐᓂᑦ 

ᐊᑐᖅᑕᐅᒍᓐᓇᕋᔭᕐᒪᑕ ᑐᑭᓯᒋᐊᕈᑎᒃᓴᐃᑦ 

ᐱᐅᓂᖅᓴᒧᑦ ᐋᖅᑭᒍᑕᐅᓗᑎᑦ? 

 

ᐃᕝᕕᓪᓕ ᐅᖃᓕᒪᖃᑎᒋᖃᑦᑕᖅᑐᒋᑦ ᑖᒃᑯᐊ ᑲᓇᑕᒥ 

ᓂᕿᑦᑎᐊᕙᓕᕆᔨᒃᑯᑦ, ᐅᖃᖅᓯᒪᕚᑦ ᓱᒻᒪᑦ ᑖᒃᑯᓂᐊ 

ᑕᑕᑎᕆᒋᐊᖃᒻᒪᖔᑦᑎ ᐅᓂᒃᑳᓕᐊᕆᖃᑦᑕᖅᑐᓂᑦ 

ᓱᓇᒧᑦ ᓴᖅᑭᑎᑦᑎᒋᓱᐊᕐᒪᑕ ᑕᐃᒪ ᐃᓄᐃᑦ 

ᐱᐅᓂᖅᓴᓂᑦ ᓂᕿᑦᑎᐊᕙᐅᓂᖅᓴᓂᑦ 

ᓂᕆᖃᑦᑕᖁᓪᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ. 

 

Hᐋᐳ (ᑐᓵᔨᑎᒍᑦ): ᐅᑉᐱᕆᕙᕋ ᑕᒪᓐᓇ 

ᑐᑭᓯᒋᐊᕈᑎᒃᓴᖅ ᐊᑐᖅᑕᐅᒍᓐᓇᕐᓂᖓᓂᒃ ᑕᒪᒃᑯᐊ 

ᑎᑎᕋᖅᐸᓪᓕᐊᓗᒋᑦ ᑭᓱᓂᑦ ᐃᓄᐃᑦ ᓂᕆᓕᕐᒪᖔᑕ 

ᐊᖑᓇᓱᒃᑕᐅᔪᑦ ᓂᕆᔭᐅᒻᒪᖔᑕ. ᐱᔾᔪᑎᒋᓪᓗᒋᑦ 

ᓄᓇᓕᖃᑦᑎᐊᕐᓂᖅ ᐋᓐᓂᐊᖃᓐᖏᓂᖅᓴᒥᒃ 

ᓄᓇᓕᖃᑦᑎᐊᕐᓂᖅ ᑖᒃᑯᐊᓕ 

ᐊᑐᖅᑕᐅᒍᓐᓇᕋᔭᕐᒥᔪᑦ ᓲᕐᓗ ᐃᑲᔫᑎᒃᓴᓄᑦ 

ᐊᑭᑭᓪᓕᒋᐊᕈᑎᒋᓗᒋᑦ ᐊᑐᖅᑕᐅᓗᐊᖅᑐᓄᑦ. ᑕᐃᒪ 

ᐱᔭᕆᐊᑭᑦᑐᒃᑯᓗᒻᒥᒃ ᑕᑕᑎᕆᐊᓕᒻᒥᒃ ᐱᑕᖃᖅᐸᑦ 

ᐃᑲᔫᑎᒋᔭᖅᐸᓪᓚᐃᖏᒻᒪᑦ.  

ᑖᒃᑯᐊ ᐅᓂᒃᑳᖅᓯᒪᔪᑦ ᑕᑯᑎᑦᑎᒍᓐᓇᕋᓗᐊᖅᑕᒋᑦ 

ᐃᒪᓐᓇᒃ ᐊᑐᖃᑦᑕᕆᐊᖃᖅᑕᑦᑎᓐᓂᒃ.  

 

ᑖᒃᑯᐊ ᑭᓲᒻᒪᖔᑕ ᑮᓇᐅᔭᓂᑦ 

ᐅᑎᖅᑎᑦᑎᕕᐅᒍᒪᓗᓂ ᑐᒃᓯᕋᐅᑏᑦ ᑕᐃᒫᒃ 

ᓇᒻᒥᓂᖃᖅᑐᑦ ᐅᓂᒃᑳᖃᑦᑕᕆᐊᖃᓲᖑᒻᒪᑕ ᐊᒻᒪᓗ 

ᖃᐅᔨᒐᓱᐊᕆᐊᖃᖅᑐᑎᑦ ᒪᓕᒋᐊᓕᓐᓂᑦ. 

ᓇᓗᓇᐃᕐᕕᐅᒍᒪᒐᓗᐊᕋᒪ ᑖᒃᑯᐊ ᑐᑭᓯᒋᐊᕈᑎᒃᓴᐃᑦ 

ᐱᑕᖃᕆᐊᖃᕋᓗᐊᕐᒪᖔᑕ ᐱᔭᐅᒍᒪᔪᑦ 

ᐊᑑᑎᖃᓐᓂᐊᕋᓗᐊᕐᒪᖔᑕ. ᐄ, ᑕᐃᒫᒃ 

ᐊᑑᑎᖃᓐᓂᐊᖅᑎᓪᓗᒋᑦ ᖃᓄᖅ ᑲᑎᖅᓱᖅᑕᐅᓂᖏᑦ 

ᑕᒪᓐᓇ ᐋᖅᑭᒃᓯᒪᑦᑎᐊᕆᐊᖃᒻᒥᒻᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐋᐳ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐃᓚᖓ ᐱᔾᔪᑎᖓᑕ ᐊᑐᖅᑕᕗᑦ ᓲᕐᓗ 

ᐃᓱᒪᒋᔭᐅᔪᒥᒃ ᓴᖅᑭᑦᑎᖁᓪᓗᑕ ᐊᒻᒪᓗ 

ᑐᓴᖅᑎᒍᒪᓪᓗᑎᒍ ᓂᐅᕕᕐᕕᐅᔪᑦ ᖃᓄᖅ ᑕᒪᒃᑯᐊ 

ᓂᕿᑦᑎᐊᕙᓕᕆᔾᔪᑕᐅᔪᑦ ᐊᐅᓚᑦᑎᐊᕈᓐᓇᕐᒪᖔᑕ. 

ᑕᐃᒪ ᐅᓪᓗᒥ ᓈᓚᖅᑲᐅᓪᓗᖓ ᐃᓕᓐᓂᒃ ᐊᒻᒪᓗ 

ᐃᒃᐸᒃᓴᖅ ᓈᓚᓚᐅᖅᑕᑎᓐᓂᒃ 

ᐅᖃᐅᓯᕆᓵᕐᓂᐊᖃᑖᕋᓗᐊᕋᒃᑭᑦ ᑕᒻᒪᕐᒪᖔᕐᒪ. 

 

ᑖᒃᑯᐊ ᖃᖓᑦᑕᐅᑎᓕᕆᔾᔪᑎᒍᑦ ᐅᖃᐅᔾᔨᒋᐊᖅᑏᑦ 

ᓈᓚᖃᑦᑕᖅᑳᑦ ᑖᒃᑯᓂᖓ ᐃᓄᐃᑦ 

ᐅᖃᐅᓯᕆᔭᖏᓐᓂᑦ ᐃᒻᒪᖄ 

ᓂᕿᑦᑎᐊᕙᓕᕆᔨᒃᑯᓪᓗ ᐱᓕᕆᐊᖏᓐᓂᑦ? ᐅᓇ 

ᐱᐅᓂᖅᐹᖑᒐᔭᖅᐹ ᓂᕆᒍᕕᐅᒃ ᐅᓇ ᐅᓪᓗᖅ 

ᑎᑭᓚᐅᖅᑎᓐᓇᒍ? ᐃᒻᒪᖄ ᑎᑎᖅᑲᓂᒃ ᑕᒪᒃᑯᓂᖓ 

ᐃᓱᓕᑦᑕᕐᕕᖏᓐᓂ ᓂᕿᐅᒋᐊᖃᖅᑐᐃᑦ  

ᓈᓴᐃᒋᐊᖃᑦᑕᕆᐊᖃᕐᒪᑕ ᐊᖏᖃᑎᒌᒍᑎᑎᒍᑦ 

ᐸᐃᑉᐹᓕᕆᖏᓐᓂᖅᓴᐅᓪᓗᑎᒃ ᑕᒪᓐᓇ ᒥᔅᑕ 

ᒧᐊᕆᓴᓐ ᐅᖃᐅᓯᕆᓚᐅᕐᒪᒍ ᐊᒻᒪᓗ ᑭᖑᓪᓕᖅᐹᒥ 

ᐅᖃᐅᓯᕆᓪᓗᒍ ᑖᒃᑯᐊ 

ᓇᓕᒧᒌᓕᖅᑎᑕᐅᒐᓱᐊᕐᓂᖏᑦ ᒥᔅᑕ ᒪᓚᓐ 

ᐊᐱᕆᒐᒃᑯ ᖃᓄᖅ ᐅᖃᐅᔾᔨᒋᐊᕋᔭᕐᒪᖔᑦ ᖃᓄᖅ 

ᐅᖃᐅᔾᔨᒋᐊᕋᔭᕐᒪᖔᑦ ᓲᕐᓗ ᑖᒃᑯᐊ ᓂᕿᑕᐅᒐᔪᒃᑯᑦ 

ᓂᐅᕕᐊᕆᔭᐅᒐᔪᒃᑐᑦ ᐃᑲᔫᓯᐊᕈᑕᐅᖃᑦᑕᖅᑐᑦ 

ᓱᓇᑕᖃᖃ ᐅᖃᐅᑎᒍᓐᓇᖅᐸᖓᖃᐃ? 

 

ᑭᐅᓂᖏᒃᑯᒪ ᐃᓚᖏᓐᓂ, ᖃᐅᔨᒃᑲᕈᓐᓇᕆᓐᖓᖃᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ.  ᒥᔅᑕ Hᐋᐳ. 

 

Hᐋᐳ (ᑐᓵᔨᒃᑯᑦ): ᒥᔅᑕ ᐃᐊᓕᐊᑦ 

ᓄᖃᖅᑎᑦᓯᑐᐃᓐᓇᖅ ᒪᕐᕉᖕᓂ ᐃᓛᒃ, 

ᐊᔾᔨᒌᖏᑦᑐᕈᓘᔭᕐᓂ ᓴᖅᑭᖅᑎᖃᑦᑕᖅᓯᒪᖕᒪᑦ ᑖᒃᑯᐊ 

ᑕᒪᔭᐅᖕᒪᑕ ᐅᖃᐅᓯᒃᓴᐅᔪᑦ ᐱᓕᕆᐊᖑᒋᐊᓖᑦ.  

ᐅᖃᓕᒪᐅᔾᔨᒍᓐᓇᖏᓇᒪ ᐊᑭᑦᑐᕋᐅᑎᒃᑲᓂ, 

ᐊᖏᕋᔭᖅᑐᑦᓴᐅᕗᑦ ᑖᒃᑯᓂᖓ ᓯᑕᒪᓂᒃ ᑖᒃᑯᓇᖓᑦ 

ᑕᓪᓕᒪᓂᒃ ᐊᖏᑐᐃᓐᓇᕋᔭᖂᖅᑐᖅ ᑕᒪᑐᒥᖓ 

ᐊᓯᖏᓐᓂ, ᑕᐃᒃᑯᐊ ᓯᑕᒪᓂ 4 points-ᓂ 

ᐅᖃᐅᓯᐅᖃᐅᔪᓂ. 

 

ᓇᓗᓇᐃᖅᕕᐅᒋᐊᕈᒪᒐᒪ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᓐᓇ 

ᐃᓕᓴᕆᔭᐅᓯᒪᒋᐊᖃᕐᒪᑦ ᐅᓇ ᐅᓪᓗᖅ 

ᑎᑭᓚᐅᖅᑎᓐᓇᒍ ᐱᐅᓂᖅᐹᖑᒐᔭᖅᐴᓚᔪᐃᑦ ᑕᐃᒪ  

ᐅᖃᖃᐅᒐᒪ ᑖᒃᑯᐊ ᓴᓇᖃᑦᑕᖅᑐᐃᑦ 

ᑮᓇᐅᔭᓕᐅᕈᑎᒋᒐᓱᐊᑐᐃᓐᓇᐸᓚᐃᒻᒪᒋᑦ ᐃᒪᓐᓇ, 

ᐅᓄᖅᓯᒍᑕᐅᒻᒪᕆᒐᔭᖅᑐᖅ ᐊᑭᖏᓐᓄᑦ.  ᓲᕐᓗ 

ᐅᒥᐊᕐᔪᐊᒃᑰᖅᑎᑕᐅᒐᔭᖅᐸᑕ ᑕᒪᓐᓇᓕ 

ᐅᔾᔨᖅᓱᑦᑎᐊᕐᓗᖓ ᑲᒪᒋᒐᔭᖅᐸᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ Hᐋᐳ, 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ):  ᖁᔭᓐᓇᒦᒃ ᐃᒃᓯᕙᐅᑖᖅ. 

ᓱᓖᓛᒃ ᐅᖃᐅᓯᐅᓯᒪᖕᒪᑦ ᖃᐅᔨᒪᒐᓗᐊᖅᑐᖓ 

ᒐᕙᒪᑐᖃᒃᑯᑦ ᐃᑲᔫᑎᒋᖕᒪᒍ ᐃᑲᔪᕋᓱᒃᑲᓗᐊᕈᑦᑎᒍᑦ 

ᒐᕙᒪᑐᖃᒃᑯᑦ ᐃᒪᓐᓇ ᐊᑐᓕᖁᔭᒃᓴᓄᑦ.  

 

ᒥᔅᑕ ᐲᑕᓴᓐ ᐅᖃᐅᓯᕆᐊᕐᔪᖃᐅᔭᖏᑦ ᑖᓐᓇ 

ᐊᐱᖅᑯᑎᒪ ᑐᒃᓕᐊ, ᑖᒃᑯᐊ 

ᑲᒪᒋᔭᐅᖃᑦᑕᕆᐊᖃᖅᑐᑦ ᖃᓄᕐᓕ ᑖᓐᓇ 

ᐊᕕᒃᑐᖅᓯᒪᓂᕗᑦ ᐃᑲᔪᕈᓐᓇᕋᔭᖅᑑᔮᖅᐸ 

ᑕᒪᒃᑯᓄᖓ ᐊᒻᒪᓗ ᖃᐅᔨᒪᓪᓗᖓ ᒥᔅᑕ ᑕᑉᑑᓇ 

ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 

ᐋᖅᑭᒃᓱᐃᖕᒪᑕ ᐸᕐᓇᐅᑎᓂᒃ ᖃᓄᐃᓕᐅᕈᑦᑕ ᑕᒫᓂ 

ᓄᓇᕗᒥ ᐃᑲᔪᕋᔭᖅᐱᑕ  ᓂᕿᑦᓯᐊᕙᖕᓂ 

ᓂᕆᖃᑦᑕᖁᓪᓗᒋᑦ ᐃᓄᐃᑦ ᓄᓇᕗᒥ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᔅᑕ Hᐋᐳ. 

 

Hᐋᐳ (ᑐᓵᔨᒃᑯᑦ):  ᑕᐃᒪ ᐅᖃᐅᓯᐅᓗᐊᓚᐅᖏᑦᑐᖅ 

ᐃᓚᖓᑦ, ᑖᒃᑯᐊ ᐃᓄᐃᑦ ᓂᕿᖏᑦ ᓂᕿᑐᐃᓐᓇᐃᑦ 

ᑖᒃᑯᐊ ᐃᑲᔫᓯᐊᖃᑦᑕᕋᓗᐊᖅᑎᓪᓗᒋᑦ ᐃᓚᖓᒍᑦ 

ᑕᒡᕙᓂ ᐃᑲᔫᑕᐅᔪᑎᒍᑦ  

ᐃᓱᒪᒃᓴᖅᓯᐅᕈᑕᐅᑦᓯᐊᖅᓯᒪᖏᓗᐊᖂᕐᒪᑦ ᑖᒃᑯᐊ 

ᒐᕙᒪᑐᖃᒃᑯᓐᓂ ᐊᖓᔪᖃᐅᑎᐅᔪᑦ 

ᑲᑎᒪᑎᑦᓯᖃᑦᑕᓚᐅᕐᒪᑕ ᑕᒃᐹᓂ 

ᐃᓕᓐᓂᐊᕐᕕᐊᓗᖕᒥ ᐊᖏᕆᐊᖃᖅᑐᑦ ᐃᒪᓐᓇ 

ᐱᓕᕆᐊᖑᖕᒪᑦ. 

 

ᑐᒃᑐᑖᕈᓐᓇᕐᓂᖅ ᓄᓇᓕᖕᓂ ᓲᕐᓗ ᓄᓇᓕᖕᓂ 

ᑐᒃᑐᖃᖅᑐᓂ ᐊᒻᒪᓗ ᐃᓚᖏᑦ 

ᑐᒃᑐᖃᐅᖏᑦᓯᐊᒻᒪᕆᒃᓱᑎᒃ ᑐᒃᑐᖃᓗᐊᕋᑎᒃᓗ 

ᑕᒪᓐᓇ ᐃᓱᒪᒃᓴᖅᓯᐅᕈᑕᐅᑦᓯᐊᕆᐊᖃᖂᖅᑐᖅ 

ᒐᕙᒪᓕᕆᔨᒃᑯᑦ ᐊᑐᕚᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᑐᕙᒥ ᑕᒪᒃᑯᓂᖓ, 

ᖃᐅᔨᒪᖏᒻᒪᑕ. ᐃᒻᒪᖃ ᑖᒃᑯᐊ ᐅᖃᐅᔾᔨᒌᐊᖅᑏᑦ 

ᑲᑎᒪᔨᖏᓐᓂᖔᕈᑎᒃ ᐊᑐᓕᖁᔭᑎᒎᕐᓗᑎᒃ ᐊᒻᒪᓗ 

ᓈᓚᖃᑦᑕᕐᓗᑎᒃ ᓄᓇᓕᖕᒥᐅᓂᒃ.  

 

ᖃᐅᔨᒪᒐᒪ ᐅᖃᖅᑐᖃᓚᐅᕐᒥᖕᒪᑦ ᓲᕐᓗ 

ᓇᖕᒥᓂᕆᔭᐅᔪᖅ ᐱᑕᖃᖅᑎᑦᓯᓲᖑᖕᒪᑕ ᐃᓄᐃᑦ 

ᓂᕿᖏᓐᓂᒃ ᐊᒻᒪᓗ ᐊᓯᖏᓐᓄᑦ ᓇᖕᒥᓂᕆᔭᐅᔪᓄᑦ 

ᑐᒃᑐᖃᕆᐊᖃᖅᑐᓄᑦ ᐃᓛᓐᓂᒃᑯᑦ 

ᐱᔭᕆᐊᑭᑦᑐᑯᓘᒍᓐᓇᕋᓗᐊᕐᒪᑦ. ᐅᕙᓂ 

ᐃᖃᓗᖕᒥᐅᑕᐅᒍᕕᑦ ᓲᕐᓗ ᓇᑦᑎᕐᒥ ᐱᒍᓐᓇᖏᒃᑯᑦᑕ 

ᐊᐃᕕᕐᒥᓘᓐᓃᑦ ᑐᒃᑐᒥᓪᓘᓐᓃᑦ ᐊᕐᕌᒍᑉ ᖃᖓ 

ᐃᓚᖓᓂ ᒥᑦᑎᒪᑕᓕᖕᒥ ᑐᒃᑐᖃᐅᖅᐸᑦ ᖃᓄᕐᓕ 

ᑕᒪᓐᓇ ᐊᔪᕐᓇᕈᓐᓃᖅᑎᒐᔭᖅᐸᕗᑦ? 

ᐊᖑᓇᓱᒃᑎᐅᖏᓐᓇᒪ ᓂᕆᔨᐅᓇᖓᓗ ᐃᓛᒃ 

ᐃᓄᐃᑦ ᓂᕿᖏᓐᓂ ᓂᐅᕕᐊᒃᓴᖃᖅᑎᐅᓇᖓ, 

ᐅᖃᓕᒪᒍᓐᓇᕋᓗᐊᖅᑐᖓ ᑭᓯᐊᓂ 

ᐋᖅᑭᒋᐊᕈᑎᒃᓴᓂ ᐱᑕᖃᖏᓐᓇᒪ ᑕᒪᒃᑯᐊ 

ᐅᑭᐅᖅᑕᖅᑐᒥᐅᑦ ᐃᓚᐅᑎᑕᐅᒍᓐᓇᖂᖅᑐᑦ 

ᑕᒪᑐᒧᖓ ᑕᒪᒃᑯᐊ ᐃᓚᐅᑎᑕᐅᓂᖏᑦ 

ᐊᑑᑎᖃᑦᓯᐊᕋᔭᖅᑐᖅ ᖃᓄᖅ 

ᓯᕗᒧᐊᑦᓯᐊᕈᓐᓇᕋᔭᕐᒪᖔᑦ. 

ᑕᐃᒪᑦᑕᐅᖅ ᑭᐅᔾᔪᑎᒋᓗᒋᑦ ᐃᓚᖓᓄᑦ 

ᐊᐱᖅᑯᑎᒋᔭᕕᑦ ᑕᒪᒃᑯᐊ ᑲᔪᓯᑎᒋᐊᑐᐃᓐᓇᕐᓗᒋᑦ 

ᑖᒃᑯᐊ ᑕᓪᓕᒪᐅᔪᐃᑦ ᒥᔅᑕ ᐃᐊᓕᐊᑦ 

ᓇᓗᓇᐃᖅᑲᐅᔭᖏᑦ ᑖᒃᑯᐊ ᓴᖅᑭᓪᓗᒋᑦ ᒐᕙᒪᒃᑯᑦ 

ᐊᖓᔪᖃᐅᑎᖏᓐᓄᑦ ᑕᐅᓄᖓᓘᓐᓃᑦ ᑭᓇᒃᑯᓐᓂᑦ 

ᐊᑐᕚᒨᖃᑎᖃᕐᓗᓯ ᑲᑎᒪᔭᖅᑐᖃᑎᖃᕐᓗᓯ 

ᐅᖃᐅᔾᔨᒋᐊᖅᑎᓄᑦ.  

 

ᐃ. ᑕᐃᒃᑯᐊ ᐊᑐᕋᓱᖃᑦᑕᕐᓂᐊᖅᐸᓯᐅᒃ ᑖᒃᑯᐊ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ, ᑕᒻᒪᕈᒪ 

ᐅᖃᐅᓂᐊᖁᖓ ᑖᓐᓇ ᐋᖅᑭᒃᑕᐅᓯᒪᖕᒪᑦ 

ᐊᑐᕐᓂᐊᕋᑦᓯᐅᒃ ᐊᒻᒪᓗ ᓂᐅᕕᖅᑎᐅᔪᓄᑦ. ᑕᐃᒫᒃ 

ᐅᖃᐅᓯᕆᒍᒪᔭᑦᓯᓐᓂ ᐅᖃᕐᕕᒋᖃᑦᑕᕐᓗᒋᑦ ᐃᒪᓐᓇ 

ᐱᔪᓐᓇᕐᓂᖃᓗᐊᖏᒻᒪᑕ ᒫᓐᓇ ᑕᐃᒫᒃ 

ᑐᓂᐅᖃᕈᑦᓯᐅᒃ ᑐᓴᕆᐊᓕᖕᓂᑦ ᐊᒃᓱᕈᕐᓗᓯ ᑕᐃᒫᒃ 

ᐅᖃᕆᐊᕈᓐᓇᖅᓯᒐᔭᖅᑐᑦ ᐃᓄᓕᕆᔨᑐᖃᒃᑯᓐᓄᑦ 

ᐊᓯᔾᔨᕆᐊᖃᖅᑐᓄᑦ ᑕᒪᒃᑯᓄᖓ.  ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ Hᐋᐳ.  

ᒥᔅᑕ ᐃᐊᓕᐊᑦ.  ᑭᖑᓪᓕᖅᐹᖅ ᒪᓕᑦᑐᒍ 

ᓇᓗᓇᐃᖅᓯᔾᔪᑏᑦ. 

 

>>ᐃᓪᓚᖅᑐᑦ 

 

ᐃᐊᓕᐊᑦ (ᑐᓵᔨᒃᑯᑦ):  ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃ, ᑖᓐᓇ ᑭᖑᓕᖅᐹᑦᑎᐊᖑᓕᖅᑐᖅ ᐊᐱᖅᑯᑎᒐ.  

 

ᐃ, ᒥᔅᑕ Hᐋᐳ ᖁᔭᓐᓇᒦᕈᒪᑦᑎᐊᕋᒃᑯ 

ᓴᓪᓗᖏᑦᑎᐊᖅᓱᓂ ᐅᖃᓕᒪᖃᑦᑕᕋᑖᖓᑦ ᓲᕐᓗ 

ᐱᐅᓂᖅᓴᐅᖕᒪᑦ ᐅᓪᓗᒥ ᐊᐱᖅᓱᕐᓂᕗᑦ. 

 

ᑖᒃᑯᐊ ᑎᑎᖃᕐᓂᐊᕐᕕᑎᒍᑦ 

ᓂᕿᑦᑎᐊᕙᓕᕆᔾᔪᑕᐅᔪᑦ ᑕᐃᒪ 

ᐅᖃᖃᑎᒋᓚᐅᖅᑐᒋᑦ ᓂᕿᑦᑎᐊᕙᓕᕆᔨᒃᑯᑦ 

ᑲᓇᑕᒥ,  

ᐅᓂᒃᑳᓚᐅᕐᒪᑕ ᐱᐅᓂᖅᓴᐅᓂᕋᖅᓱᒍ 

ᑎᑎᖃᓂᐊᒃᑯᑦ ᑖᒃᑯᐊ ᓂᕿᑦᓯᐊᕙᓕᕆᔨᒃᑯᑦ $27 

ᒥᓕᐊᓐᓂ ᐊᕐᕌᒍᑕᒫᑦ ᐱᑕᖃᖅᑎᑦᓯᖃᑦᑕᕐᒪᑕ $57 

ᒥᓕᐊᓐ ᐊᕐᕌᒍᓄᑦ ᒪᕐᕉᓐᓄᑦ ᐊᑐᖅᑕᐅᖃᑦᑕᖅᓯᒪᖕᒪᑦ 

ᐃᒪᐃᓕᓕᕐᒪᑕ, ᐃᓱᓕᑦᑕᕐᕕᖃᖅᓱᒍ $60 

ᒥᓕᐊᓐᑖᓚᒧᑦ ᑕᐃᒫᒃ ᖃᐅᔨᖃᑦᑕᖅᓯᒪᒐᑦᑕ 

ᓂᕿᑦᓯᐊᕙᓕᕆᓂᕐᒧᑦ ᐃᓚᖏᑦ 

ᐱᑦᓯᐊᖅᑕᐅᖏᓐᓂᕐᒧᒡᒎᖅ 

ᐊᖏᓕᕙᓪᓕᓂᐊᑐᐃᓐᓇᓕᓚᐅᕐᒪᑕ ᑭᓯᐊᓂ 

ᐃᓚᖏᑦ ᑕᐃᒪᐃᖏᑦᑑᒐᓗᐊᖅ.   

 

ᑕᑯᓯᒪᕖᑦ ᐊᑲᐅᖏᓕᐅᕈᑕᐅᔪᓂᒃ ᑖᒃᑯᐊ 

ᑮᓇᐅᔭᓕᕆᒃᑯᑦ ᐃᒪᓐᓇ 

ᑮᓇᐅᔭᖅᑐᓗᐊᓐᖏᔾᔪᑎᔅᓴᑐᐃᓐᓇᕐᓂᑦ ᕿᓂᖅᑰᕐᒪᑕ. 

ᑕᐃᒪ ᐃᓱᓕᕝᕕᔅᓴᖓᓂ ᐋᖅᑭᓯᓯᒪᓕᖅᐳᑦ ᑕᒪᒃᑯᐊ 

ᐃᓄᐃᑦ ᐅᓄᖅᓯᕙᓪᓕᐊᑐᐃᓐᓇᑎᓪᓗᒋᑦ. ᑕᒪᓐᓇ 

ᐊᕐᕌᒍᓄᑦ 30-ᓄᑦ ᐊᑕᓂᐊᖅᐸᑦ ᑕᑯᒋᓪᓕ 

ᐊᑲᐅᓐᖏᔾᔪᑎᒋᓂᐊᖅᑕᖓᓂ ᑖᓐᓇ 

ᐃᓱᓕᑖᖅᕕᑦᑕᐅᑎᓪᓗᒍ $60-ᒥᓕᐊᓐ ᑖᒃᑯᓇᓐᖓᑦ 

ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᑕᐃᒪ ᐃᓱᒫᓘᑎᒋᖃᓲᖑᔭᖓ 

ᐃᓱᓕᑦᑕᕐᕕᓕᐅᖅᑎᓪᓗᒋᑦ ᓲᕐᓗ ᐃᓄᓕᒫᓅᖓᔪᓂᑦ 

ᐱᕈᖅᐸᓪᓕᐊᔪᒻᒪᕆᐅᑎᓪᓗᖏᑦ ᐃᓄᖏᑦ. ᑕᐃᒫᒃ 

ᑐᑭᖃᑦᑎᐊᕈᑎᑦ ᑕᐃᒪᓐᓇ 

ᐊᔪᓕᖅᑎᑦᑎᓐᖏᒋᐊᖃᕋᓗᐊᕐᒪᑕ.  

 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 

ᓂᕿᑦᑎᐊᕙᓕᕆᔾᔪᑎᓄᑦ ᑕᐃᒪ 

ᐊᑐᖅᑕᐅᑲᒻᒪᔅᓯᒪᒻᒪᑦ ᐃᓚᖓᒍᑦ. 

ᐱᕈᖅᐸᓪᓕᐊᓚᐅᖅᑐᖅ  

ᑖᓐᓇ ᓂᕿᑦᑎᐊᕙᓕᕆᔾᔪᑎᓄᑦ ᐱᔭᐅᒍᒪᓂᖓ 

ᐱᑦᓯᐊᖅᑕᐅᖃᑦᑕᓚᐅᓐᖏᒻᒪᑦ ᓲᕐᓗ 

ᐊᑐᑲᒻᒪᑕᐅᓪᓗᓂ. ᑕᒪᓐᓇ 

ᓴᖅᑭᕐᓂᐊᓚᐅᓐᖏᑦᑑᒐᓗᐊᖅ ᑖᒃᑯᐊ ᒐᕙᒪᑐᒃᑯᑦ 

ᐃᖅᑲᓇᐃᔭᖅᑎᖏᑦ ᐊᖏᖅᑎᐅᖃᑦᑕᖏᑉᐸᑕ 

ᑕᒪᒃᑯᓂᖓ ᐃᓚᒋᐊᖅᑕᐅᖃᑦᑕᖅᑐᓂᑦ 

ᑎᑎᐅᖅᓯᒪᔪᓄᑦ. ᑕᐃᒪ ᑕᐃᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᔪᓐᓇᑎᑦᑎᓚᐅᖅᑐᑦ 

ᑕᒪᒃᑯᐊ Toaster, ᐅᐊᓴᐅᑏᑦ ᐊᓐᓄᕌᓄᓪᓗ, 

ᓄᓇᓯᐅᑎᓄᓪᓗ ᐊᒃᓴᓗᐊᑦ, ᓲᕐᓗ 

ᓂᕿᑦᑎᐊᕙᓕᕆᔾᔪᑎᓄᑦ ᐃᑲᔫᑎᓄᑦ 

ᐊᑐᖅᑕᐅᓕᖅᓱᑎᑦ.  

 

ᓄᓇᓕᓐᓂ ᑕᐃᒪ ᐃᒪᓐᓇᐃᓕᒍᒪᔭᕋ, 

ᑕᐃᒪᐃᒍᓐᓇᖏᑦᑐᑏᓚᔭᐅᒋᐊᖃᕐᖓᑕ ᐋᑐᕚ-ᒥ.  

ᑕᒪᓐᓇ ᐱᑦᓯᐊᖅᑕᐅᓚᐅᓐᖏᓂᖓᓄᑦ ᐅᖃᖅᐸᑕ 

ᑕᒪᓐᓇ ᓱᓕᓗᐊᖅᑑᔮᖏᑦᑐᖅ 

ᐊᖏᖃᑎᒌᒍᑎᑎᑑᓚᐅᕐᒪᑦ. ᑕᒪᓐᓇ 

ᑕᐃᒪᐃᑎᓚᐅᕐᒪᒍᑦ ᑕᐃᒪᐃᑎᑦᑎᖏᑉᐸᑕ ᑖᒃᑯᐊ. 

ᐊᐅᓚᑕᐅᓂᐊᖁᓇᖅᑑᒐᓗᐊᖅ ᑕᒪᓐᓇ 

ᓂᕿᑦᑎᐊᕙᓕᕆᔾᔪᑎ ᑕᒪᓐᓇ ᐊᑐᑲᒻᒪᓐᓂᖅ 

ᐊᑐᖅᑕᐅᒍᓐᓃᕐᓗᓂ  

 

ᑕᐃᒃᑯᐊ ᑎᑎᖅᓯᒪᔪᑦ ᓇᓗᓇᐃᖅᓯᒪᑦᑎᐊᕈᓘᔭᖅᑐᑦ. 

ᑕᐃᒪ ᐱᒻᒪᕆᐅᓂᐊᖅᑯ ᑕᒪᒃᑯᐊ 

ᐊᑐᑲᒻᒪᖃᑦᑕᕐᓂᐅᓚᐅᖅᑐᑦ ᓲᕐᓗ 

ᐃᓚᓕᐅᔾᔨᖃᑦᑕᖅᓱᑎᑦ ᐆᒥᖓ ᒥᑭᔪᒥᓪᓘᓐᓃᑦ 

ᐅᐊᓴᐅᑎᒥᓪᓘᓐᓃᑦ. ᑕᐃᒫᔅᓴᐃᓐᓇᖅ 

ᐊᑐᖅᑕᐅᑲᒻᒪᓕᑐᐃᓐᓇᕆᐊᖃᕐᒥᒻᒪᑦ. ᑕᐃᒪᐃᒻᒪᑦ 

ᐅᔾᔨᑐᑦᑎᐊᕆᐊᖃᕐᓂᐊᖅᑐᑦ ᑕᒪᓐᓇ 

ᓴᖅᑭᑲᓐᓂᖁᓇᒍ.  

 

ᐊᕐᕌᒎᓂᐊᖅᑐᖅ ᓲᓗ ᐆᒃᑐᑎᒋᓗᒍ ᐊᒃᑐᕝᕙ 

ᖄᖏᖅᐸᑦ ᑖᒃᑯᐊ ᐊᑭᖏᑦ ᐃᑲᔫᑕᐅᔪᑦ 

ᒥᑭᓪᓕᕚᓪᓕᓛᖅᑐᔅᓴᐅᔪᑦ. ᑕᐃᒃᑯᐊ ᒪᑦᓯᒥ 

ᐲᔭᖅᑕᐅᓚᐅᕐᖓᑕ. ᐃᒪᓐᓇ ᓇᓗᓇᐃᕈᑎᔅᓴᓂᑦ 

ᐱᑕᖃᓐᖏᒃᑲᓗᐊᖅᑐᖓ. ᑕᐃᒃᑯᐊ 

ᐱᑦᑎᐊᓐᖏᑲᒻᒪᒍᑕᐅᖃᑦᑕᖅᑐᑦ ᑎᑎᕋᖅᕕᒻᒥ 

ᑎᑎᖅᑕᐅᓯᒪᔪᓃᖏᑉᐸᑕ ᑭᓇ ᐅᖃᕈᓐᓇᖅᐸ ᑕᐃᒪ 

$60-ᒥᓕᐊᓐ ᐊᑐᑲᒻᒪᑦᑕᐅᓂᖓ 

ᒥᑭᓂᖅᓴᐅᑐᐃᓐᓇᕆᐊᓕᒃ. ᑖᒃᑯᐊ 

ᓇᑲᑕᐅᒃᑲᓂᕐᓂᐊᖅᑲᑦ ᐃᓱᓕᑦᑕᕐᕕᖓ  

ᓯᕗᓂᔅᓴᒥ ᐃᓂᔅᓴᖃᕈᓐᓃᕐᓗᑎᑦ ᐱᕈᖅᐸᓪᓕᐊᔪᑦ. 

ᑕᐃᒪᓐᓇ ᐊᑐᑲᒻᒪᑦᑕᐅᖏᑉᐸᑕ ᑖᓐᓇ ᑮᓇᐅᔭᖅ 

ᐊᑑᑎᖃᑦᑎᐊᕋᔭᖅᑐᖅ ᓯᕗᓂᔅᓴᒧᑦ. ᓯᕗᓪᓕᕐᒥ, 

ᑕᒪᒃᑯᐊ ᐃᓄᐃᑦ ᐱᕈᖅᐸᓪᓕᐊᓂᖏᑦ. ᐱᖃᑖᓗ, 

ᐃᓄᐃᓪᓗ ᓂᕿᑦᑎᐊᕙᓐᓂᑦ ᓂᕆᓂᖅᓴᐅᓕᖅᐸᑕ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᑕᒪᓐᓇ 

ᐃᓚᐅᒋᐊᖃᕋᓗᐊᕐᖓᑦ ᐃᓕᓐᓂᐊᑎᑦᑎᕙᓪᓕᐊᓂᖅ. 

ᑕᒪᓐᓇ ᓯᕗᒧᐊᑦᓯᐊᖅᐸᑦ ᓂᕆᐅᒐᔭᕋᓗᐊᖅᑐᒍᑦ 

ᓇᓗᓕᕋᔭᖅᑐᒍᑦ ᑖᒃᑯᐊ ᐃᓄᐃᑦ 

ᓂᕿᑦᑎᐊᕙᐅᓂᖅᓴᓂᑦ ᓂᕆᖃᑦᑕᓕᕐᓂᖏᓐᓂ. 

ᑕᐃᒪᓐᓇ ᐸᓴᒐᓱᒐᔭᕋᑦᑕ.  

 

ᑖᒃᑯᐊ ᐊᖏᓪᓕᕙᓪᓕᐊᔪᓄᑦ 

ᐱᔾᔪᑕᐅᒋᐊᖃᖅᑑᒐᓗᐊᑦ ᓂᕿᑦᓯᐊᕙᓂᑦ 

ᓂᕆᓐᓂᖅᓴᐅᓕᖅᐸᑕ ᓂᕆᓐᖏᓂᖅᓴᐅᓗᑎᑦ 

ᓂᕿᓪᓘᑕᐅᓂᐅᖅᓴᓂᑦ. ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᑦ ᖃᓄᖅᑑᕈᑕᐅᒍᓐᓇᕆᐊᖃᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐊᐱᖅᑯᑎᔅᓴᖃᕋᒪ. ᐃᒪᓐᓇ 

ᐃᓱᒪᖅᓱᕐᓗᑕ ᓂᐅᕈᖁᑎᖃᕈᓐᓇᕆᐊᖃᕋᑦᑕ ᐊᒻᒪᓗ 

ᐃᖏᕐᕋᔾᔪᑎᓄᑦ. ᑖᒃᑯᐊ ᐃᑲᔫᑎᖃᕐᓂᕐᒧᑦ 

ᐊᖏᖃᑎᒌᒍᑏᑦ ᑐᕌᖓᓗᐊᓐᖏᒻᒪᑕ ᐃᒪᓐᓇ 

ᐃᓱᒪᖅᓱᕐᓗᓂ ᓂᐅᕕᖃᑦᑕᕆᐊᖃᕐᓂᕐᒧᑦ.  

 

ᑳᓐᑐᕌᖃᕋᓗᐊᕈᕕᓪᓘᓐᓃᑦ ᐃᒪᓐᓇ 

ᐋᖅᑭᑦᑕᐅᓯᒪᓐᖏᒻᒪᑕ ᐊᑭᑭᓐᓂᖅᐹᒥᒃ 

ᐊᑭᑭᖃᖁᑕᐅᓗᑎᒃ. ᑕᒪᒃᑯᐊ ᐊᖏᕈᑎᒋᒐᒃᑯ 

ᓇᒻᒥᓂᖃᖅᑐᓪᓗ 

ᑕᐃᒪᓕᖓᑐᐃᓐᓇᕐᓂᐊᓚᐅᕈᓐᓃᕋᑦᑕ ᑖᒃᑯᐊ 

ᓄᑖᖑᑎᓪᓗᒋᑦ.  

ᐅᖃᓚᐅᖅᓯᒪᒻᒥᔪᖓ ᐋᖅᑭᓯᒪᓪᓚᕆᓕᖅᑐᐃᑦ 

ᑲᓇᑕᒥ ᖃᓄᖅᑑᕈᑎᔅᓴᐅᓗᓂ ᐋᖅᑭᑦᑕᐅᓯᒪᒻᒪᑦ 

ᑕᒪᒃᑯᐊ ᑕᒫᓃᑦᑐᑐᖃᐅᓂᖅᓴᐅᔪᐃᑦ 

ᐃᑲᔪᖅᑕᐅᓂᐊᕐᖓᑕ ᐊᒻᒪᓗ ᐃᑉᐸᔅᓴᖅ ᑕᒪᒃᑯᐊ 

ᐅᖃᐅᓯᕆᓚᐅᕋᒃᑭᑦ ᐊᒻᒪᓗ ᑮᓇᐅᔭᓂᑦ 

ᓂᐅᕕᖃᑦᑕᕈᓐᓇᖃᑦᑕᕈᓐᓇᓐᖏᒻᒪᑕ. ᑕᐃᒃᑯᐊᓕ 

ᒐᕙᒪᑐᖃᒃᑯᓐᓂ ᐱᓕᕆᐊᖑᔪᑦ ᓲᕐᓗ ᐊᑭᖏᓐᓂᑦ 

ᐊᑭᓖᑎᑦᑎᓪᓗᒋᑦ  

 

ᑕᐃᒃᑯᐊᓕ ᑎᑎᖅᑲᓂᐊᕐᕕᒻᒨᖃᑦᑕᑎᓪᓗᒋᑦ 

ᐃᑲᔪᕈᓐᓇᖃᑦᑕᓚᐅᖅᓯᒪᒻᒪᑕ ᓲᕐᓗ ᑎᒥᖏᓐᓄᑦ 

ᐊᑲᐅᓈᕐᓗᑎᑦ ᑕᐃᒃᑯᐊᓗ ᐅᕕᒃᑲᐅᓂᖅᓴᐅᔪᑦ 

ᕿᑐᕐᖓᕋᓛᖃᖅᑐᑦ ᐊᑐᕈᓐᓇᓂᖅᓴᐅᕙᓚᐅᕐᖓᑕ. 

ᑕᐃᒪᓕ ᐊᑲᐅᓂᖅᐹᒃᑯᑦ ᐊᑭᑭᓐᓂᐹᒃᑯᓪᓗ 

ᑕᒪᒃᑯᓄᖓ ᐃᓚᐅᖃᑕᐅᓂᐊᕈᓐᓃᕐᒪᖔᑕ 

ᐱᔾᔪᑎᒋᓪᓗᒍ ᑮᓇᐅᔭᓕᐅᓐᖏᓂᖅᓴᐅᓂᐊᕐᖓᑕ 

ᑐᕚᖃᖃᑦᑕᓚᐅᕐᒪᑕ. 

 

ᐊᐱᖅᑯᑎᒋᔪᒪᔭᕋᓕ, ᐱᕕᖃᖅᑭᑕᖃᐃ 

ᐃᒻᒥᒃᑰᖅᑐᓂᑦ ᐃᓱᒪᒋᒋᐊᕐᓗᒋᑦ ᖃᓄᖅᑑᕈᑎᔅᓴᐅᔪᑦ 

ᕿᒥᕐᕈᔭᐅᓗᑎᑦ ᐊᔪᖅᓴᓂᖅᓴᐅᖃᑦᑕᖅᑐᓄᑦ 

ᓱᒃᑰᓂᖅᓴᐅᔪᓄᖏᓛᒃ ᖃᑦᑏᓐᓇᕈᕆᐊᖁᓪᓗᒋᑦ. 

ᑕᐃᒃᑯᐊᖃᐃ  

ᐅᕕᒃᑲᐅᓂᖅᓴᐅᔪᑦ ᕿᑐᕐᖓᕋᓛᖃᖅᑐᑦ 

ᐃᑲᔪᖅᑕᐅᒐᓱᒋᐊᖃᓕᓐᖏᓚᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᔅᑕ Hᐋᐳ.  

 

Hᐋᐳ (ᑐᓵᔨᑎᒍᑦ): ᒐᕙᒪᒃᑯᑦ 

ᐊᑐᕈᒪᒍᓐᓃᐸᓪᓕᐊᑐᐃᓐᓇᒥᒻᒪᑕ ᐅᖃᐅᓯᕐᒥᒃ 

ᑮᓇᐅᔭᑎᒍᑦ ᐊᑭᑭᓪᓕᒋᐊᕆᔾᔪᑎᓂᑦ. ᐃᑲᔪᕈᑕᐅᔪᑦ, 

ᐃᓕᓚᐅᕐᒥᒐᒪ ᑕᒪᒃᑮᓐᓂᖅ ᐅᖃᖃᑎᖃᖅᑐᖓ 

ᐊᑯᑭᑦᑐᓂ ᐊᒻᒪᓗ ᑕᒫᓂ ᑲᓇᑕᒥ, 

ᐅᖃᐅᓯᖃᖅᑎᓪᓗᑕ ᖃᖓᑕᖃᑦᑕᓂᕐᒥᒃ ᐃᖃᓗᓐᓂᑦ 

ᑕᐅᕗᖓ ᐊᑯᑭᑦᑐᓄᑦ ᑕᒪᓐᓇ 

ᐅᖃᐅᓯᕆᔭᐅᔪᒻᒪᓐᖏᑎᐊᒻᒪᕆᓕᕐᖓᑦ. 

 

ᑕᐃᒪᓕ ᓈᒻᒪᑦᑐᓂ ᐱᕕᖃᕆᐊᖃᖅᐸᓪᓚᐃᒐᑦᑕ 

ᐃᑲᔪᖅᑕᐅᒋᐊᖃᖅᑐᑦ ᐊᑭᖏᑎᒍᑦ ᑮᓇᐅᔭᑎᒍᑦ. 

ᐅᖃᖅᑲᐅᒻᒥᒐᕕᓪᓗ ᑕᒪᒃᑯᓂᖓ ᐅᕕᒃᑲᐅᔪᓄᑦ 

ᕿᑐᕐᖓᕋᓛᖃᓕᖅᑐᓄᑦ 

ᓱᒃᑯᐊᕿᓂᑐᐃᓐᓇᑰᓐᖏᑦᑐᖅ ᑭᓯᐊᓂᓕ 

ᐱᕚᓪᓕᕈᑎᔅᓴᐅᒍᓐᓇᕐᓗᓂ ᓲᕐᓗ ᐃᒥᓐᓂᑦᑕᐅᖅ 

ᑖᒃᑯᐊ ᐅᐱᒋᔪᓐᓇᕐᓗᑎᒃ. ᖃᐅᔨᒪᓐᖏᑦᑐᖓ ᖃᑦᑎᑦ 

ᐃᓕᓐᓂᐊᖅᑎᐅᔪᑦ ᐅᓪᓛᕈᒻᒥᑕᖅᑎᑕᐅᕙᒻᒪᖔᑕ.  

 

ᓱᖅᑯᐃᓱᒃᑲᒪ ᐅᐊᑦᑎᐊᕈᐊᓘᓕᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᓚᐅᖅᓯᒪᔪᖅ 

ᔭᓗᓇᐃᕝᒥᐅᑕᖅ ᐹᓪ ᕌᐱᓐᓴᓐ ᐊᕐᕌᒍᒐᓵᓗᐃᑦ 

ᐊᓂᒍᓕᖅᑐᑦ, ᐊᕐᕌᒍᐃᖅᑲᐃ 40 ᐊᓂᒍᓕᖅᑐᑦ, 35, 

ᐅᖃᐅᔾᔪᐃᓐᓇᖃᑦᑕᓚᐅᖅᓯᒪᒻᒪᑦ ᐃᓕᓴᐃᔨᓂᑦ 

ᑲᑎᒪᔪᖃᖅᑎᓪᓗᓂ ᐃᓱᒪ ᐃᓕᑉᐸᓪᓕᐊᔪᓐᓇᓐᖏᒻᒪᑦ 

ᑎᒥ ᑳᑦᑎᓪᓗᒍ.  

 

ᐊᒻᒪᓗ ᐃᓕᓐᓂᐊᖅᑎᐅᔪᑦ 

ᐅᓪᓛᕈᒻᒥᑕᖅᑐᑦᑎᑦᑎᖃᑦᑕᕆᐊᖃᖅᑐᑦ ᐅᕝᕙᓗ 

ᐃᓕᑉᐸᓪᓕᐊᒍᓐᓇᕐᓂᐊᕐᖓᑕ ᑕᒪᒃᑯᐊ ᓱᕈᓯᐅᔪᑦ. 

ᑕᐃᒃᑯᐊ ᐃᒫᒃ ᑳᓪᓗᑎᒃ ᐃᓕᓐᓂᐊᕆᐊᖃᑦᑕᖅᑲᑕ 

ᐄ, ᑖᓐᓇᑦᑕᐅᖅ ᐊᑦᑐᐊᓂᖃᓪᓚᕆᑦᑐᖅ ᑕᒪᒃᑯᓄᖓ 

ᓂᕿᑦᑎᐊᕙᓐᓂᒃ ᐅᖃᐅᓯᖃᖅᑎᓪᓗᑕ. 

ᐅᓪᓛᕈᕐᒥᑕᖃᑦᑕᕐᓂᖅ ᐃᓕᓐᓂᐊᕐᕕᒻᒥ 

ᐃᑲᔪᖅᑐᖅᑕᐅᔭᕆᐊᖃᕐᒥᔪᖅ ᓇᒥᓕᒫᖅ 

ᓴᖅᑭᔮᖅᑐᓂᑦ.  

 

ᐊᒻᒪ ᐃᓚᖏᑦ ᐃᓕᓴᕕᐅᔪᑦ ᑕᐃᒪᐃᑉᐸᑦᑑᒐᓗᐊᑦ 

ᐃᓚᖏᓪᓗ ᑕᐃᒪᐃᑦᑐᐃᓐᓇᐅᕙᓐᖏᒻᒥᒻᒪᑕ. 

ᖃᐅᔨᒪᓐᖏᑦᑐᖓ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᐊᒐᖃᕐᒪᖔᑕ ᑕᒪᔅᓱᒧᖓ ᐅᕝᕙᓘᓐᓃᑦ 

ᑕᐃᒃᑯᐊᖃᐃ ᐃᓕᓴᕕᖏᓐᓂ ᐃᓱᒪᖅᓱᑦᑐᑎᖅᑲᐃ 

ᑕᐃᒪᐃᑦᑐᖃᖅᐸᑦᑐᖅ.  

ᖃᓄᖅ ᓇᓗᔭᒃᑲ, ᑭᓯᐊᓂ ᐃᓚᒋᒪᔾᔪᑦ ᐃᒫᒃ 

ᑲᔪᓐᖏᖅᓴᐃᓂᕐᒧᑦ ᖃᓄᐃᓐᖏᑦᑎᐊᕐᓂᕐᒧᑦ 

ᐃᓅᖃᑎᒌᓪᓗᑕ ᓄᓇᖅᑲᑎᒌᓪᓗᑕ ᑎᒥᕗᑦ 

ᖃᓄᐃᓐᖏᓪᓗᑎᒃ. 

 

ᑕᒪᒃᑯᐊ ᐸᕐᓇᒍᑕᐅᔪᑦ ᐊᒥᓲᑎᓪᓗᒋᑦ 

ᐊᔪᖅᓴᓗᐊᖅᑐᓄᑦ ᑳᑦᑐᖃᕆᐊᖃᓐᖏᒃᑲᓗᐊᕐᖓᑦ, 

ᐱᓗᐊᖅᑐᒥᒃ ᑕᒪᒃᑯᐊ ᓱᕈᓯᑯᓗᐃᑦ ᒥᑭᔫᑎᓪᓗᒋᑦ.  

 

ᐊᑐᐊᒐᓕᐅᖅᑎᐅᓐᖏᑦᑎᐊᕐᒥᒐᒪ. ᑕᐃᒫᒃ 

ᑕᕝᕗᖓᖃᐃ ᑭᐅᓗᒍ. ᐃᑲᔪᕋᓱᒃᑲᓗᐊᖅᑐᖓ 

ᑭᐅᓇᓱᑦᑐᒋᑦ ᐊᐱᖅᑯᑎᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᖁᔭᓐᓇᒦᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ 

ᐊᐱᖅᓱᕈᒪᔪᓂᑦ ᓵᑦᑎᓐᓃᑦᑐᒧᑦ. ᐊᐱᕆᒍᒪᓕᕐᒥᔭᕋ 

ᐊᐱᖅᓱᖅᑕᐅᕕᒻᒦᑦᑐᖅ ᒪᑐᓯᔾᔪᑎᖃᕈᒪᒻᒪᖔᑦ. ᒥᔅᑕ 

Hᐋᐳ. 

 

Hᐋᐳ (ᑐᓵᔨᑎᒍᑦ): ᑎᑎᕋᖅᓯᒪᔪᓂᑦ ᒪᑐᓯᔾᔪᑎᓂᑦ 

ᐱᓯᒪᓐᖏᑦᑎᐊᕋᓗᐊᖅᑐᖓ ᑭᓯᐊᓂ ᐅᖃᐅᓯᖃᕋᑦᑕ 

ᐊᒥᓱᑲᓪᓛᓘᔪᓂᑦ, ᐃᑉᐸᔅᓴᕐᓗ ᐅᖃᐅᓯᖃᓚᐅᕋᔅᓯ.  

 

ᐊᒻᒪᓗ ᑐᓴᕋᔅᓯ ᐊᔾᔨᒌᓐᖏᒻᒪᕆᑦᑐᓂᒃ. ᐅᕙᖓ 

ᐃᓱᒪᒋᔭᒃᑲ ᐊᔾᔨᒋᓐᖏᒻᒥᒻᒪᒋᑦ ᑕᐃᒃᑯᐊ ᐃᑉᐸᔅᓴᖅ 

ᐅᖃᐅᓯᕆᔭᐅᓚᐅᖅᑐᓂᑦ, ᓂᐅᕕᖅᑎᒃᑯᓐᓃᖔᖅᑐᑦ 

ᐊᒻᒪᓗ ᐃᓚᒌᓴᒃᑯᓐᓃᖔᖅᑐᑦ, ᑭᓯᐊᓂᓕ ᐊᑕᐅᓯᕐᒥᒃ 

ᐊᔾᔨᒌᒍᑎᖃᖅᑐᒍᑦ ᐅᖃᐅᓯᑦᑎᒍᑦ. ᖃᐅᔨᒪᔪᒍᑦ 

ᐱᑕᖃᕆᐊᖃᕐᓂᖓᓂᒃ ᑕᐃᒪᐃᑦᑐᒥᒃ 

ᐃᑲᔪᖅᑕᐅᔭᕆᐊᖃᕐᓂᑦᑎᓐᓄᑦ ᓴᖅᑭᔮᕆᐊᖃᖅᑐᖅ 

ᑕᒪᓐᓇ ᒪᑭᒪᐃᓐᓇᕈᓐᓇᖁᓪᓗᒍ ᐊᒻᒪᓗ 

ᐊᑭᑐᓗᐊᖅᑕᐃᓕᒪᖁᓪᓗᒋᑦ  

ᑕᒪᒃᑯᐊ ᓂᕿᑦᑎᐊᕙᐅᔪᑦ ᓄᓇᓕᓕᒫᑦᑎᐊᓂ 

ᓄᓇᕗᒻᒥ. ᐊᒻᒪᓗ ᐅᕙᒍᑦ ᐱᖓᓲᓪᓗᑕ 

ᓂᓪᓕᐊᓚᐅᖅᑐᑎᒍᑦ ᐊᖏᖃᑎᒌᑦᑐᒍᑦ ᑕᒪᔅᓱᒧᖓ.  

 

ᐊᔾᔨᒌᓐᖏᑦᑐᓂᑦ ᐃᓱᒪᖃᕐᒥᒐᑦᑕ ᖃᓄᖅ 

ᑎᑭᓐᓂᐊᕐᒪᖔᑦᑕ ᑕᐃᑯᖓ. ᐊᒻᒪᓗ 

ᐃᓱᒪᖃᐅᕆᓪᓗᑕ ᐊᔾᔨᒌᓐᖏᑦᑐᓂᑦ ᖃᓄᑎᒋ 

ᐱᓂᐊᕐᓂᐊᕐᓂᑦᑎᓐᓂ ᑕᒪᔅᓱᒧᖓ 

ᐅᓯᔭᐅᔾᔪᑎᖏᓐᓄᑦ. ᑭᓯᐊᓂᓕ ᑐᕌᕋᓱᑦᑕᕗᑦ 

ᑖᓐᓇᓴᐃᓐᓇᐅᔪᖅ ᑭᓇᑐᐃᓐᓇᕐᒧᑦ ᐊᖏᖅᓯᒪᔪᒧᑦ 

ᓄᓇᓕᓐᓂ ᐱᔨᑦᑎᕈᒪᔪᓄᑦ, ᐃᑲᔪᕈᒪᔪᓄᑦ 

ᓂᐅᕕᕐᕕᖁᑎᕗᑦ ᐃᑲᔪᖅᑐᐃᓗᑎᒃ. 

ᐱᕙᓪᓕᐊᑎᑦᑎᔪᖃᕋᓱᐊᖅᑎᓪᓗᒍ 

ᖃᓄᐃᓐᖏᑦᑎᐊᖅᑐᓂᒃ ᓄᓇᓕᓐᓂᑦ ᐃᓱᒪᒃᑯᑦ, 

ᑎᒥᒃᑯᑦ ᖃᓄᐃᓐᖏᑦᑎᐊᖅᑐᑯᓗᓐᓂᑦ 

ᓄᓇᖃᕈᒪᓪᓗᑕ. ᐃᑲᔪᖅᑕᐅᓂᐊᖅᑲᑕᓗ ᑕᒪᒃᑯᐊ 

ᓱᕋᑦᑕᖅᑐᑦ ᓂᕿᑦᑎᐊᕙᐅᔪᐃᑦ 

ᐃᑲᔪᖅᑕᐅᔪᓐᓇᑦᑎᐊᖅᑲᑕ ᑖᓐᓇ ᐃᓚᒋᒻᒪᔾᔪᒃ 

ᐊᑕᐅᓯᐅᒐᓗᐊᖅ ᐃᑲᔪᕈᑕᐅᒍᓐᓇᖅᑐᖅ.  

 

ᖁᔭᓐᓇᒦᕈᒪᒻᒥᒋᔅᓯᑦᑕᐅᖅ ᑕᕝᕙᓂ 

ᖃᐃᖁᔭᐅᓐᖑᐊᑕᖅᓯᓐᓇᓚᐅᕋᒪ ᐃᓱᒪᒋᔭᒃᑲᓂ 

ᐅᖃᕈᓐᓇᖅᑎᑕᐅᓪᓗᖓ ᐃᓕᔅᓯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐋᐳ. 

ᖁᔭᓐᓇᒦᕈᒪᓕᕐᒥᔭᕋ ᒥᔅᑕ Hᐋᐳ 

ᓵᑦᑎᓐᓃᒍᓐᓇᓐᖑᐊᑕᖅᓯᓐᓇᖅᑲᐅᒻᒪᑦ 

ᖁᔭᓕᑦᑎᐊᖅᑯᒍᑦ. ᑕᐃᒪᓗ ᐃᖅᓱᒃᑏ, ᑖᓐᓇ 

ᑕᕝᕙᓐᖓᑦ ᐊᓂᑎᓚᐅᕐᒥᒍᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ 

ᐃᓕᓴᕆᔪᒪᓕᕐᒥᔭᕋ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐱᖁᔨᕗᖔᕈᒪᕗᖓ ᓄᖅᑲᕆᐊᕈᒪᓕᖅᑐᖓ 

ᒫᓐᓇᐅᔪᖅ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᔨᕗᖔᕈᖅᑕᖃᕐᖓᑦ ᓄᖅᑲᕈᒪᓕᖅᑐᓂ ᐊᒻᒪᓗ 

ᐊᐃᕙᔾᔪᑕᐅᔪᓐᓇᓐᖏᑦᑐᖅ. ᓈᒻᒪᓴᖅᑐᓕᒫᑦ 

ᐱᖁᔨᕗᖔᕈᒻᒥᑦ, ᐃᓵᓚᐅᕐᒥᒋᔅᓯ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᓕᖅᑯᖓ 

ᓄᖅᑲᕐᓂᐊᓕᕋᑦᑕ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᑎᓐᓅᕐᓗᑕ. 

ᑲᑎᒪᔾᔪᑎᔅᓴᖅ 20. ᐅᓂᒃᑳᖏᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᑎᒪᔨᕋᓛᖁᑎᑎᑦ ᐅᖃᖃᑎᖃᖅᑲᐅᒻᒪᑕ 

ᐊᐱᖅᓱᖅᑕᑎᓐᓂᑦ ᐋᒃᑎᒃ ᕙᓐᓱᔅ 2000-ᒦᖔᖅᑐᒥᑦ 

ᐊᒻᒪᓗ ᑖᒃᑯᐊ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐱᖁᔨᕗᖔᕈᑦᑕᖃᕐᖓᑦ. 

ᐊᐃᑉᐲᔪᖃᖅᑳ? ᒥᔅᑕ ᓂᓐᖓᖅ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᔅᓴᖅᑐᑦ. ᓈᒻᒪᔅᓴᓐᖏᑦᑐᖃᖅᑳ? 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᔅᓴᓄᑦ. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᔅᓴᐃᑦ. ᐱᑕᖃᓐᖏᒻᒪᑦ. ᑲᑎᒪᔾᔪᑎᔅᓴᖅ 22. 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑲᑎᒪᔾᔪᑎᔅᓴᐃᑦ ᔫᓂ 3-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᐅᓂᒃᑳᖏᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᓴᖅᑭᑕᐅᔪᖅ ᑎᑎᖅᑲᒃ 248 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 249 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 251 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 274 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 275 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 

ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᐅᓪᓗᑐᐃᓐᓇᕈᕋᓱᓐᓂᖓᓄᑦ, ᔫᓂ 2, 9:00 

ᐅᓪᓛᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:34-ᒨᖅᑎᓪᓗᒍ



 

 

 


